
GİRİŞ 

Mövzunun aktuallığı və işlənmə dərəcəsi. Ulu Öndər Heydər Əliyev 

tərəfindən hələ 1999-cu ildə imzalanmış “Azərbaycan Respublikasının Təhsil 

Sahəsində İslahat Proqramı” təhsilin inkişafının bir təməli olaraq daha yeni 

islahatların keçirilməsinə yol açmış, gündən günə artan informasiyalar bolluğu 

dövründə, texinika və texnologiyaların sürətli inkişafı zamanında fənlərin tədrisi 

prosesində də yeni pedaqoji texnologiyaların, innovasiyaların tətbiqinə zərurət 

yaratmışdır. 

Ümummilli lider Heydər Əliyevin layiqli davamçısı, Azərbaycan hərb tarixində, 

dünya diplomatiya tarixində müdrik siyasəti ilə silinməz iz qoymuş, işğal edilmiş 

torpaqlarımızı azad edərək əbədi zəfər tarixini yazmış, xalqımıza qələbə sevincini 

yaşatmış Azərbaycan Respublikasının Prezidenti cənab İlham Əliyevin  təhsil sektoru 

sahəsində də apardığı uğurlu təhsil siyasəti qələbələrimizin rəhni və təminatçısı 

olmuşdur. Bu həm də Azərbaycan təhsilinin, Azərbaycan məktəbinin, Azərbaycan 

müəlliminin qələbəsi olmuşdur. Təhsil sahəsində aparılan islahatlar, verilən fərman 

və sərəncamlar, təhsildə yüksək nəticələrin əldə olunması üçün imzalanan sənədlər 

təhsildə böyük uğurların, nailiyyətlərin əldə edilməsinə səbəb olmuşdur. [22, 23, 24, 

25, 26, 167, 169, 170, 171]. Təhsil siyasətinin təməlində məhz insan amili, hərtərəfli 

inkişaf etmiş şəxsiyyət, dərin elmi biliklərə yiyələnmək, texnika və texnologiyaya 

sahib olmaq, vətənpərvərlik, həmrəylik, humanizm, mənəviyyat  tərbiyəsi önəmli yer 

tutmuş və tutmaqdadır.   

Azərbaycan Respublikasının Prezidenti cənab İlham Əliyev göstərir ki,  

intellektual inkişafın, elmi dünyagörüşün təkanverici amili İKT, yeni pedaqoji 

texnologiyalardır ki, həmin sahələr xüsusilə, təhsillə, gənclərin fəal təhsil prosesinə 

qoşulması ilə bağlıdır. Onun, müəllimlərin XIII qurultayının iştirakçılarına 

göndərdiyi məktubunda deyilir: “Bu gün qədəm qoyduğumuz informasiya cəmiyyəti 

və biliklərə əsaslanan yeni tipli iqtisadiyyatın formalaşması, qloballaşma çağırışları, 

bütün dünya təhsil sistemi qarşısında yeni vəzifələr qoyur. “Təhsil əsri” adı qazanmış 

XXI əsr Azərbaycan təhsilinin yeniləşməsini və müasirləşməsini tələb edir”. [21, s.5].   

Təhsil sektoru qarşısında qoyulan - “Azərbaycan təhsilinin yeniləşməsi və 

müasirləşməsi” - təhsilin kompleks informatlaşmasını, təhsil sistemində İKT-dən, 

yeni pedaqoji texnologiyalardan istifadə edilməsinə geniş imkanlar yaradır ki, Cənab 

Prezident İlham Əliyev  məhz bu barədə belə deyir: “Azərbaycanda gərək virtual 

dərslər, yeni texnologiyalar geniş yayılsın, bütün məktəbləri əhatə etsin. Bu çox 

böyük, mürəkkəb, çoxlu maliyyə vəsaiti tələb edən proqramdır. Amma, biz bunu 

etməliyik. Çünki biz gələcəyə baxmalıyıq”.  

Azərbaycan Respublikası Prezidentinin 2012-ci il, 29 dekabr tarixli Fərmanı ilə 

təsdiq edilmiş “Azərbaycan 2020-gələcəyə baxış” inkişaf Konsepsiyası” təhsilin 

inkişfında, təlim və tərbiyənin səviyyəsinin yüksəldilməsində yeni təlim 

texnologiyalarından, xüsusilə informasiya kommunikasiya texnologiyalarından geniş 

istifadə edilməsini tələb edir. Bu konsepsiyada təhsilin inkişaf paradiqmaları aydın 

şəkildə göstərilmişdir. Bu sahədə təhsilin informasiyalaşdırılmasına, distant təhsildən 

geniş istifadə olunmasına, təlim və tərbiyə prosesində texnika, texniki vasitələrdən, 

elektron lövhələrdən, planşet dərsliklərdən istifadəyə, xüsusilə informasiya 

kommunikasiya texnologiyalarından istifadə edilməsinə  geniş yer verilməsi tələb 

olunur. Konsepsiyada deyilir: “Elektron təhsil texnologoyalarının tətbiqi daha da 

genişləndiriləcək, müəllim və şagirdlər üçün virtual öyrənmə mühiti 

formalaşdırılacaqdır. Bu məqsədlə bütün fənlər üzrə elektron tədris və metodik 

resursların yaradılması davam etdiriləcək, elektron resursların etibarlı saxlanılması 

və onlara asan çıxışın təmin olunması üçün “bulud” texnologiyaları tətbiq 

olunacaqdır. ...Özünütəhsilə və ömür boyu təhsilə artan tələbatın ödənilməsi üçün 

kitabxana fəaliyyəti modernləşdiriləcək, elektron kitabxanaların saytı artırılacaq, 

distant təhsilin inkişafı dəstəklənəcək və təhsil müəssiəslərində distant təhsil geniş 

tətbiq olunacaqdır” [23]. Bütün bunlar təhsilin modernləşdirilməsini, dünya 

standartlarına  uyğunluğunu təmin edir.   

Bu gün təhsili, tədrisi, pedaqoji prosesi  texnika  və texnologiyasız təsəvvür  

etmək çətindir. Təhsil sistemində aparılan geniş  islahatlar, xüsusilə  аli təhsil 

sisteminin son vaxtlar həm məzmun və həm də formaca yeniləşməsi, təlimin yeni 

təşkil forma və metodlarının yaranmasına səbəb olmuşdur. Distant təhsil, virtual 

təhsil, innovativ təhsil, elektron dərslər, elektron lövhələr, elektron dərslik və dərs 

vəsaitləri, multimedialar, avtomatlaşdırılmış öyrədici sistemlər tədris prosesini xeyli 

yeniləmiş, təkmilləşdirmiş, daha öyrədici, inkişafetdirici, tərbiyəedici etmiş və onu 

yeni yüksəliş mərhələsinə  qaldırmışdır. 

Bu gün tədris prosesində  fəal  və interaktiv təlim metodlarının tətbiqi, yeni 

pedaqoji texnologiyalardan, kompüter texnikasından, innovasiyalardan, elektron 

lövhələrdən, elektron dərslik və dərs vəsaitlərindən istifadə heç şübhəsiz tədrisin 

keyifiyyətini xeyli dərəcədə yüksəldir, biliklərin daha səmərəli mənimsənilməsinə, 

uzun müddət yadda qalmasına, təhsil alanların texniki bacarıq və qabiliyyətlərinin, 

yaradıcı və məntiqi təfəkkürünün inkişafına, və həmçinin səriştəli, keyfiyyətli kadr 

hazırlığına səbəb olur. 

Azərbaycan Respublikasının iqtisadiyyatının sürətli inkişafı, qabaqcıl ölkələrə, 

qloballaşan dünyaya inteqrasiya etməsi bir çox məsələlərin həllini ön plana çəkir. 

Yüksək texnologiyalar üçün çox vacib olan insan potensialının formalaşması və 

intellektual insan resurslarının yaradılması vacib məsələlərdən biridir. Hazırda bu 

istiqamətdə təhsildə, elmdə böyük canlanma var. İnsan kapitalının inkişafını ön plana 

çəkən Azərbaycan Respublikasının Prezidenti Cənab İlham Əliyevin nəzarəti və 

xüsusi diqqəti ilə bu resursların hazırlanması həm islahatlar, həm beynəlxalq 

əməkdaşlıq, həm də investisiyalar yolu ilə gücləndirilməkdədir. 

Qabaqcıl dünya ölkələri texnologiyanın inkişafı ilə öz elmi potensialını gündən-

günə artırmağı öz qarşısına əsas hədəf kimi qoymuşdur. Elə bu səbəbdəndir ki, 

inkişaf etmiş dünya ölkələrinin təhsil üzrə araşdırmacı ekspertləri digər ölkələrin 

təhsilindəki yenilikləri araşdırır. Nəticədə işəyarar hesab edilənləri öz ölkələrinin 

təhsil sisteminə tətbiq edirlər. Ölkəmizdə də təhsil sistemi inkişaf etmiş ölkələrin 

təhsil sistemində atılan mühüm addımlardan geri qalmamağa çalışır.   

Buna sübut kimi ölkədə aparılan Təhsil islahatını göstərmək olar. 15 iyun 1999-

ci ildə “Azərbaycan Respublikasının Təhsil Sahəsində İslahat Proqramı” təsdiq 

olundu və üç mərhələ şəklində həyata keçirildi. 1-ci mərhələ 1999-2003-cü illəri 

əhatə edirdi və burda məqsəd kurikulum proqramı və kurikulum proqramına aid bəzi 

məqamları ictimaiyyətlə tanış etmək idi. 2-ci mərhələ 2004-2007-ci illəri əhatə edirdi 

və burada məqsəd bu proqram üzrə mütəxəssislər yetişdirmək idi. 3-cü mərhələ 2008-

2013-cü illəri əhatə edirdi və bu tətbiqetmə mərhələsi idi [40, s.6].  

Məktəb, təhsil bütün dövrlərdə xalqlar və onların dövlətləri tərəfindən yüksək 

qiymətləndirilmiş, həmişə diqqət mərkəzində olmuşdur. Xalqımız məktəbə müqəddəs 

bir yer kimi baxmışdır.  Hər bir azərbaycanlı ailəsində övladlarının təhsil almağını 

valideynlər özlərinin ən böyük borcu hesab edirlər. Dövlətimizin məktəbə, təhsilə, 

müəllimə münasibəti ulu öndərimiz Heydər Əliyevin “Təhsil millətin gələcəyidir”, 

“Mən yer üzündə müəllim adından yüksək ad tanımıram” kimi fikirlərində öz əksini 

tapmışdır. Doğrudan da təhsil millətin gələcəyidir. Təhsil hər bir şəxsin, cəmiyyətin, 

xalqın və dövlətin həyatında inkişaf və tərəqqinin mənbəyidir. Əlbəttə ki, söhbət 

müasir tələblərə cavab verən, yüksək keyfiyyətli təhsildən gedir. Təhsil prosesinin 

həyata keçirildiyi məkan məktəbdir. Mübağiləsiz demək olar ki, millətin gələcəyi 

məktəbdə formalaşır. Məktəbin məhsulu onun məzunlarıdır. Bu məhsulun 

keyfiyyətinin qiymətini isə artıq məktəb deyil, sifarişçilər-valideyinlər, cəmiyyət, 

dövlət verir. Bu keyfiyyətin təmin olunmasında təhsil işçilərinin hər birinin rolu və 

məsuliyyəti çox böyükdür. Azərbaycan Respublikasının Təhsil Qanununun 33-cü 

maddəsində deyilir: “Təhsilverənlərin vəzifəsi ....... təhsilalanlarda fəal vətəndaşlıq 

mövqeyi formlaşdırmaq, onları vətənpərvərlik və azərbaycançılıq ruhunda tərbiyə 

etmək, müstəqil həyata və əmək fəaliyyətinə hazırlamaq, müasir interaktiv təlim 

metodlarını, innovasiyaları öyrənmək və tətbiq etməkdir...” [167]. Ulu öndər Heydər 

Əliyevin təbirincə desək: “Məktəbin, müəllimlərin ən əsas vəzifəsi bizim 

cəmiyyətimizə, xalqımıza, ölkəmizə dəyərli vətəndaşlar hazırlamaqdır” [124, s.4].  

Şagirdlərin şəxsiyyət kimi formalaşmasında bütün fənlərin rolu olduğu kimi 

riyaziyyat fənninin də rolu olduqca böyükdür. Riyazi məsələlərin, misalların, məntiqi 

məsələlərin həlli  onlara sadəcə bu tapşırıqların həll alqoritmlərini deyil, eyni 

zamanda dürüstlük, dözümlülülük, səbr, əlverişli variant seçmək bacarığı, biri-birini 

dinləmə mədəniyyəti, təqdim etmə bacarığı aşılayır. Ümumiyyətlə, şagirdlərin 

şəxsiyyətinin və xarakterinin formalaşdığı orta məktəb dövründə yaradıcı və texnoloji 

inkişafa  dərhal uyğunlaşmaları məhz bu dövrdə onlara öyrədilən davamlı və 

keyfiyyətli riyazi proqramala sıx bağlıdır. Elə bu səbəbdən də ümumtəhsil 



7 

məktəblərində şagirdlərin dəqiq elmlərə olan marağını artırmaq əsas hədəflərdəndir. 

Fikrimizi başqa cür ifadə etməli olsaq şagirdlərimizin diqqətini dünya elmi olan 

riyaziyyata yönəltməliyik. Yuxarı siniflərdə şagirdlərin riyaziyyat fənnini sevməsi və 

gələcək fəaliyyətlərini bu elmlə bağlı qurması həmin şagirdləri V-VI siniflərdə 

“qarşılayan” riyaziyyat müəllimindən və onun qurduğu riyaziyyat dərslərində istifadə 

etdiyi təlim-texnologiyalarından bir başa asılıdır. Bütün bunları nəzərə alaraq 

mövzunu aktual hesab etmək olar.  

Ümumtəhsil məktəblərində V-VI sinflər şagirdlər üçün mühüm mərhələdir.  

Yuxarı sinifdə öyrəniləcək materiallar üçün bu mərhələni trampilin adlandırsaq 

yanılmarıq. Professor F.Sadiqov və professor O.Həsənli özlərinin Didaktika kitabında 

yazırlar: “Orta məktəbin V-VI siniflərində şagirdlər ümumtəhsil fənlərinin sistemli 

kursunu öyrənirlər. Şagirdlər təlimin bu mərhələsində artıq ümumtəhsil məktəbində, 

habelə orta peşə tədris müəssisələrinin yuxarı siniflərində təhsili davam etdirmək 

üçün müəyyən biliklərə yiyələnmək yolu ilə lazımi hazırlıq keçirlər. [150, s.161]. Bu 

deyilənləri əsas götürərək dissertasiyanın məhz V-VI siniflərin riyaziyyat təliminə 

həsr etməyi aktual hesab etmişik. 

Orta məktəbdə, xüsusilə V-VI siniflərdə riyaziyyatın tədrisinə diqqətin 

artırılması, daha doğrusu keyfiyyətli riyaziyyatın tədrisi şagirdlərimizə müsbət 

istiqamətdə təsir edəcək və onlara gələcəkdə  hazır texnologiyadan istifadə yerinə 

yeni texnologiyalar yaratmağı  qarşılarına məqsəd qoymağa sövq edəcəkdir. Məhz 

təhsilin bu mərhələsində (V-VI siniflərdə) müəllimlər şagirdlərə riyazi biliklərin 

rolunu, riyazi biliklər sayəsində sahib ola biləcəklərini, riyazi biliklər olmadan heç bir 

sahədə inkişafdan söhbət belə gedə bilməyəcəyini həyati nümunələrlə göstərə 

bilməlidirlər. Riyaziyyat təlimi – dar mənada təkcə riyazi təhsilə deyil, həm də 

riyaziyyatın köməyi ilə təhsilə istiqamətləndirilməlidir [73, s.8]. Dissertasiyanın 

müxtəlif bölmələrində şagirdlərimizi bu lazimi səviyyəyə aparan yollardan – 

təcrübəli, yaradıcı pedaqoqlardan, yaxşıca motivə edilmiş şagirdlərdən, bir-biri 

arasında əlaqə yaradılan fənlərdən, ən müasir təlim üsullarından istifadədən – bir 

sözlə həmin an üçün ən əlverişli təlim texnologiyaları araşdırılmışdır ki, bu da 

dissertasiyanı aktual edən digər amillərdən biridir.  

Riyaziyyat kursunun bir tədris fənni kimi həyatın tələblərinə, praktik reallığa 

uyğunlaşdırılması, həmçinin hazırkı zamanda elm və texnikada riyazi metodların 

modelləşdirilməsi mühüm əhəmiyyət kəsb edən məsələlərdən biridir. Qeyd olunan 

amillər yüksək səviyyəli mütəxəssislərin hazırlanmasında önəmli şərtdir [106, s.5]. 

Bu baxımdan tədqiqat işini aktual hesab edə bilərik. 

Həmçinin, ümumtəhsil məktəblərinin müasir tələblərə cavab verən informasiya 

kommunikasiya texnologiyaları ilə təmin edilməsinə baxmayaraq məktəblərdə 

araşdırma apardığımız dövrdə riyaziyyat dərslərində İKT vasitərindən istifadə edən 

az müəllimə rast gəldik. Bu isə  şagirdlərdə bacarıq və vərdişlərin inkişafına təsir 

edən amillərdəndir. Tədqiqat işində İKT vasitələrindən istifadənin V-VI siniflərin 

riyaziyyat təliminin keyfiyyətinə göstərdiyi müsbət nəticələr sadalanmışdır. Bu da 

mövzunun  aktuallığını təsdiqləyən amillərdəndir.   

2021/2022-ci tədris ilindən tətbiq edilən “Azərbaycan Respublikasında ümumi 

təhsilin dövlət standartları”nda (əvvəlki adı “Ümumi təhsil pilləsinin dövlət standartı 

və proqramı (kurikulumları)”) təhsilverənlərin keyfiyyət göstəriciləri və 

təhsilalanların bilik, bacarıq və vərdişlərinin səviyyəsi üçün vahid  dövlət tələblərini 

əks etdirən standartlar müəyyən olunmuşdur [26]. Təhsilin zəruri hissəsi olan 

qiymətləndirmə sistemi təhsil prosesinin əsas subyektləri olan müəllim və şagirdlərin 

fəaliyyətlərini qiymətləndirməyə, onların müəyyən olunmuş müvafiq standartlar 

istiqamətində inkişaf etdirilməsini təmin etməyə imkan verir. Başqa sözlə, 

qiymətləndirmə sistemi təhsildə keyfiyyətin idarəolunması mexanizmidir. Məktəbdə 

təhsilin keyfiyyəti bu mexanizmdən ustalıqla istifadə olunmasından bilavasitə asılıdır. 

Hər bir fənni tədris edən müəllim unutmamalıdır ki, onun fəaliyyətinin səmərəsi, 

keyfiyyəti elə bu mexanizmin verdiyi nəticələrdə əks olunur. Müasir müəllim 

modelinin də yer aldığı təqiqat işi bu baxımdan aktual hesab edilə bilər. 

Azərbaycan Respublikasının orta ümumtəhsil məktəblərinin riyaziyyat 

proqramında baş verən əsaslı dəyişikliklər, respublikanın dünya ölkələrinə 

inteqrasiyası tədris prosesində yeniliklərin tətbiqini labüdləşdirir. Müasir təhsil 

nəzəriyyəsi və təcrübəsi şagirdlərin qeyri-fəallığını aradan qaldırmaq, lazım olan 

təfəkkür xüsusiyyətlərinin, yaradıcı qabiliyyətlərinin formalaşması və təlimin 

keyfiyyətinin yüksəldilməsi üçün tədris prosesinə interaktiv metodların daxil 

edilməsini zəruri etmişdir. 

Qloballaşma dövrünün insanı yalnız bilikli olmaqla kifayətlənməməli, bu 

biliklərə yiyələnmə prosesinə fərqli baxmalı, bu bilikləri özü əldə etməyi öyrənməli, 

həmçinin qazandığı biliklərdən qarşısına çıxan problemlərin həllində istifadə etməyi 

bacarmalıdır. Yəni başqa sözlə biliklərin təcrübədə tətbiqi vacibdir. Bu keyfiyyətlərə 

malik insan yetişdirmək üçün isə, yuxarıda sadalanan keyfiyyətləri özündə birləşdirən 

müəllimlər lazımdır. Təfəkkür məktəbinin müəllimi artıq ənənəvi təhsildəki vəzifələri 

ilə kifayətlənməməli, şagirdlərin yaradıcılıq qabiliyyətlərini, idrak fəallığını inkişaf 

etdirmək üçün şərait yaratmalı, onlarda müstəqil bilik qazanmaq vərdişlərini 

formalaşdırmalıdır [49, s.12]. 

Azərbaycan Respublikasının Prezidenti İlham Əliyevin 24 oktyabr 2013-cü il 

tarixli sərəncamı ilə təsdiq edilmiş “Azərbaycan Respublikasında təhsilin inkişafı 

üzrə Dövlət Strategiyası”nda 5 strateji istiqamət hədəflənib. Əsas məqsəd dünya 

ölkələri ilə inkişafda geriliyə yol verməmək, biliklərə əsaslanan cəmiyyət qurmaq, 

biliklərə əsaslanan iqtisadiyyat quruculuğunda insan kapitalını önə çəkmək, 

şəxsiyyətyönümlü bilik sisitemi formalaşdırmaqdır [78, s.4]. Müstəqil dövlətimizdə 

əsası ulu öndər Heydər Əliyev tərəfindən qoyulan təhsil islahatlarına 1999-cu ildə 

başlanılıb. Xüsusi komissiya tərəfindən hazırlanmış “Azərbaycan Respublikasının 

Təhsil Sahəsində  İslahat Proqramı" 1999-cu ildə Ümummilli lider Heydər Əliyev 

tərəfindən imzalanmışdır [22]. 2006-cı ildən ölkəmizdə Milli Kurikulum  yaradılıb və 

fənn kurikulumları hazırlanaraq məktəblərin istifadəsinə verilib [24]. Müstəqil 

dövlətimizin  inamla irəlilədiyi XXI əsrdə biliklərə daha yaxşı, daha dəqiq və əhatəli 

yiyələnən şagirdlərin yetişdirilməsinə xüsusi diqqət verilir. Elmi-texniki inqilab, 

dünya ölkələri ilə geniş əlaqələr Azərbaycan məktəblərində tədrisin keyfiyyətinin 

yüksəldilməsini, fəal təlimin, kurikulumun tətbiq edilməsini zəruri etmişdir. 

İntellektual potensialın inkişaf etdirilməsi və onun qorunub saxlanması hər bir 

dövlətin öz qarşısında qoyduğu əsas məqsəddir. Ulu öndər Heydər Əliyevin təbirincə 

demiş olsaq, “Gələcək bilikli, elmli insanların çiyinlərində qurulacaqdır”. 

Azərbaycan Respublikasının Prezidenti İlham Əliyev demişdir: “Təhsil Azərbaycanın 

davamlı inkişaf strategiyasının ən önəmli istiqamətlərindən biridir. Azərbaycanın 

gələcək inkişafı məhz təhsillə bağlıdır”. 

Tədqiqatın araşdırma səviyyəsinə gəldikdə isə onu qeyd edə bilərik ki, tədqiq 

olunan problemlər üzrə respublikamızda bir sıra tədqiqatlar aparılmışdır. Professor 

A.S.Adıgözəlovun [10] riyaziyyatın digər tədris fənləri ilə qarşılıqlı əlaqəli tədrisinin 

təkmilləşdirilməsi problemləri üzrə, professor Ə.Q.Pələngovun [140]  riyaziyyatın 

komputer texnologiyası ilə tədrisi məsələləri üzrə, professor M.C.Mahmudovun [105, 

107] təhsil sistemi, təhsilin məzmunu, strukturu, qiymətləndirmə modelləri üzrə 

araşdırmaları, professor S.S.Həmidovun [58, 60] orta məktəbdə, xüsusilə ibtidai 

siniflərdə riyaziyyat kursunun məzmununun təkmilləşdirilməsi üzrə apardığı 

araşdırmaları buna misal göstərə bilərik. Həmçinin F.N.İbrahimovun və 

R.L.Hüseynzadənin birgə müəlifliyi ilə ərsəyə gələn II cildlik “Pedaqogika” 

dərsliyinin I cildində XV fəsil yeni təlim texnologiyalarına həsr edilmişdir. 

Pedaqoqlar burada yeni təlim texnologiyalarının mahiyyətini, prinsiplərini şərh 

etmişlər, interaktiv təlim metodlarının təsnifatını və məzmunu haqda ətraflı məlumat 

vermişlər [74, c.1, s.621-693].  Bundan başqa professor Y.S.Kərimovun “Təlim 

metodları” adlı dərs vəsaiti [84], tədqiqatçı A.M.Nəzərovun yeni təlim 

texnologiyalarından bəhs etdiyi “Müasir təlim texnologiyaları” adlı dərs vəsaiti  

dəyərli əsərlərdəndir [131]. Həmçinin dəyərli pedaqoqlardan F.R.Rüstəmovun, 

Ə.Ə.Ağayevin, A.O.Mehrabovun, Z.A.Veysovanın, A.S.Novruzovun təlim metodları 

ilə bağlı bir sıra araşdırmaları vardır. Ümumtəhsil məktəblərində riyazi təlimin 

keyfiyyətinin yüksəldilməsi işinə xidmət edən bir çox tədqiqat işləri vardır ki, 

onlardan bir neçəsinin adlarını sadalamağa çalışmışıq. Bunlardan M.Ə.Alışovun 

“Kompüter texnikasının köməyi ilə şagirdlərdə idrak fəaliyyətinin fəallaşdırılması 

(X-XI siniflər üzrə)” adı altında riyaziyyat dərslərində şagirdlərin idrak fəaliyyətini 

fəallaşdırmaq üçün kompüter texnikasının rolunun araşdırıldığı tədqiqat işini [17], 

A.M.Qasımovanın fənlərarası əlaqə ilə bağlı “Ümumtəhsil məktəblərində riyaziyyat 

və informatika fənlərinin əlaqəli tədrisində İKT-dən istifadə (V-IX siniflər)” adlı 

tədqiqat işini [88], S.Abbasovun ibtidai siniflərdə və V-VI siniflərdə riyaziyyatın 

tədrisi prosesində davamlılığın təmini məsələsi ilə bağlı apardığı tədqiqat işini [187], 

L.Qocayevanın “Məsələ həlli vasitəsilə riyaziyyat təliminin həyatla əlaqələndirilməsi 

(III-IV siniflər)” mövzusundakı tədqiqat işini [100], S.R.Bədiyevin “Şagirdlərin 

yaradıcılıq qabiliyyətinin inkişaf etdirilməsində yeni təlim texnologiyalarından 

istifadə” adlı mövzuya həsr olunan tədqiqat işini [32], R.E.Bağırovanın “I siniflərdə 

həndəsi fiqurlar və kəmiyyətlərin öyrədilməsinin səmərəli yolları” adlı tədqiqat işini 

[30], S.R.Hüseynovanın “Riyaziyyatdan ümumiləşdirici və inkişafetdirici məsələlər 

vasitəsilə nəzəri biliklərin verilməsi və möhkəmləndirilməsi metodikası” adlı tədqiqat 

işini [72], T.Ə.Məmmədovanın V-VI siniflərdə riyaziyyat dərslərində alqoritmik 

bacarıqların inkişafı haqqındakı araşdırmasını [196], daha bir interaktiv təlimlə bağlı  

araşdırma aparan D.C.Hüseynovanın “Məsələ həlli vasitəsilə interaktiv təlimin 

reallaşdırılması (III-IV siniflər)” adlı tədqiqat işini [73], misal göstərmək olar. Lakin 

kurikulum əsasında məhz V-VI siniflərin riyaziyyat dərslərinin keyfiyyətinin 

artırılması üçün təlim texnologiyalardan istifadə məsələsi indiyə qədər tam şəkildə 

araşdırılmamışdır. Sadəcə dövrü mətbuatda bəzi mövzular üzərində dərs nümunələri, 

və ya hər hansı bir mövzunun tədrisi ilə bağlı yazılar dərc edilmişdir.  

Tədqiqatımızla bağlı Rusiyada bir çox tədqiqatlar aparılmış, dissertasiyalar 

işlənmiş və riyaziyyat fənninin tədrisində yeni pedaqoji texnologiyaların tədrisi 

xüsusiyyətlərinə dair əsərlər yazılmışdır. Belə tədqiqatlar sırasında xüsusilə 

Y.N.Kaşısinanın tədqiqatını qeyd edə bilərik. Onun dissertasiyasında daha çox yeni 

pedaqoji fəaliyyətə başalayan riyaziyyat müəlliminin yeni texnologiyalardan istifadə 

yolları  araşdırılmış və tədqiqatında fəal və interaktiv metodlardan istifadəyə üstünlük 

verilmişdir [194].  

A.L.Çekin isə riyaziyyat fənninin tədrisinə inteqrativ yanaşma məsələlərini 

araşdırmışdır ki, bunu da yeni pedaqoji texnologiyalar sırasına daxil edə bilərik. O, 

tədqiqatında riyaziyyat dərslərində inteqrasiyadan istifadənin, inteqrativ metodların 

tətbiqindən yazmışdır ki, bunlar riyaziyyat müəllimləri üçün çox faydalı və dəyərlidir 

[201]. 

A.F.Balakirov isə öz dissertasiyasında riyaziyyat müəllimlərinin innovativ 

fəaliyyətində, yeni pedaqoji texnologiyalardan istifadə etmələrində qarşılaşdıqları 

çətinlikləri tədqiq etmişdir [189]. 

К.Y.Vazina yeni pedaqoji texnologiyalardan istifadənin pedaqoji əsaslarına həsr 

etdiyi dissertasiyasında fənlərin tədrisində yeni texnologiyalardan istifadənin 

pedaqoji əsaslarını işləmişdir [190]. 

 V.A.Vilenkina isə bizim tədqiqat sahəmiz olan V, VI sinif riyaziyyat 

dərsliklərinin müəllifidir [191]. 

Y.M. Kolyagin isə riyaziyyat dərslərində yeni pedaqoji texnologiyalardan 

istifadəyə dair dəyərli elmi məqalələr və test kitabı yazmışdır [195]. 

Tədqiqatın obyekti və predmeti. Tədqiqatın obyektini V-VI siniflərdə 

riyaziyyatın təlimi prosesi təşkil edir. Tədqiqatın predmeti isə V-VI siniflərdə 

riyaziyyat təlimi prosesində istifadə edilən müasir təlim texnologiyalarıdır. 

Tədqiqatın məqsəd və vəzifələri. Tədqiqatın məqsədi V-VI siniflərdə 

riyaziyyatın təlimi prosesində qarşıya çıxan problemləri və bu problemlərin həlli 

üçün istifadə oluna biləcək yeni təlim texnologiyalarını müəyyənləşdirməkdir. Bu 

məqsədə nail olmaq üçün aşağıdakı vəzifələr qarşıya qoyulmuşdur. 

- tədqiqata uyğun olan pedaqoji və psixoloji, metodik ədəbiyyatları öyrənmək, 

ümumtəhsil məktəblərinin V-VI sinifləri üçün nəzərdə tutulmuş riyaziyyat fənn 

proqramlarını və dərslikləri  araşdırmaq; 

- tədqiq olunan problem üzərində məktəb təcrübəsini öyrənmək, V-VI siniflərdə  

riyaziyyat fənninin tədrisi zamanı yol verilən qüsurları müəyyən etmək; 

- ümumtəhsil məktəblərinin V-VI siniflərində riyaziyyat fənninin tədrisi zamanı 

əlverişli olan təlim texnologiyalarını müəyyənləşdirmək; 

- ümumtəhsil məktəblərinin V-VI sinifləri üçün riyaziyyat fənninin tədrisi 

zamanı əlverişli hesab edilən təlim texnologiyalarını eksperiment vasitəsilə 

yoxlamaq; 

- yeni texnologiyaların, interaktiv metodların tətbiq olunduğu təlim-tərbiyə 

prosesinin əsas prinsiplərini müəyyənləşdirmək. 

Tədqiqat metodları. Tədqiqat işində pedaqoji tədqiqat metodlarından - 

müşahidə, müsahibə, anket sorğusu, müqayisə, ümumiləşdirmə, məktəb sənədləri ilə 

tanışlıq, qabaqcıl məktəb təcrübəsinin öyrənilməsi, pedaqoji-psixoloji və metodik 

ədəbiyyatların təhlili, fəal təlim metodları və pedaqoji eksperimentdən istifadə 

olunmuşdur. 

Müdafiəyə çıxarılan əsas müddəalar.  

- V-VI siniflərdə riyaziyyat fənninin tədrisinin müasir təlim texnologiyaları  

vasitəsilə reallaşdırılmasının zəruriliyinin əsaslandırılması; 

- V-VI siniflərdə tədris olunan riyaziyyat fənninə aid mövzular müasir təlim 

metodları vasitəsilə tədris olunduqda, şagirdlərin bu fənnə olan maraqlarının 

artmasının və onların şəxsiyyət kimi (müasir dövrün tələblərinə cavab verə bilən) 

yetişmələrində yeni təlim texnologiyalarının xüsusi yerinin və rolunun olduğunun 

əsaslandırılması; 

- təlimdə zəiflik nümayiş etdirən, xüsusilə riyaziyyat fənnindən qayğıları olan 

şagirdlərin problemlərinin müasir təlim texnologiyaları vasitəsilə həllinə nail olmağın 

mümkünlüyünün əsaslandırılması; 

- müasir təlim texnologiyalarının tələblərinə uyğun olaraq problemin qoyuluşu, 

məqsədi, vəzifəsi, məzmunu və əldə edilmiş nailiyyətlərin elmi cəhətdən sübut 

edilməsi; 

- tədqiqat prosesində aparılmış araşdırmalara və təhlillərə, ümumiləşdirilmiş 

nəticəyə əsaslanaraq, V-VI sinif riyaziyyat dərsliklərində və proqramlarında 

dəyişikliklərin edilməsinin zəruriliyinin əsaslandırılması.  

Tədqiqatın elmi yeniliyi. Tədqiqat işinin elmi yeniliyi aşağıdakılardan 

ibarətdir. 

- ümumtəhsil məktəblərinin V-VI siniflərində tədris olunan riyaziyyat fənninə 

aid mövzuların tədrisində təlim texnologiyalarından istifadənin imkanları 

müəyyənləşdirilmişdir; 

- V-VI siniflərdə riyaziyyat fənninin müasir təlim texnologiyalarından istifadə 

etməklə tədrisinin, şagirdlərin bu fənnə qarşı marağının artmasında və şəxsiyyət kimi 

(müasir dövrün tələblərinə cavab verə bilən) yetişmələrindəki xüsusi yeri olduğu 

göstərilmişdir; 

- riyaziyyat dərslərində zəiflik nümayiş etdirən və ya riyaziyyatı ümumiyyətlə 

sevməyən  şagirdlərin problemlərinin müasir təlim texnologiyaları vasitəsilə həllinə 

nail olmağın mümükünlüyü göstərilmişdir; 

- V-VI sinif şagirdlərinin hazırda istifadə etdiyi dərsliklərin dəyişilməsini zəruri 

edən əsaslı faktlar aşkar edilmişdir; 

Həmçinin, problem yeni təhsil sisteminin tətbiqi dövründə V-VI siniflər üçün 

xüsusi olaraq tədqiq olunmayıb. Bu da tədqiqat işinin ümumilikdə elmi yeniliyidir. 

Tədqiqatın nəzəri və praktiki əhəmiyyəti: Uyğun ədəbiyyatların, qabaqcıl 

təcrübələrin öyrənilməsi, V-VI siniflərdə riyaziyyatın tədrisi zamanı yeni təlim 

texnologiyalarından istifadə,  təlim metodlarından və üsullarından yerində və düzgün 

istifadə,  riyaziyyat elminə qarşı şagirdlərdə marağın yaradılması, həmçinin 

mövzuların tədrisində varislik və əlaqəlilik prinsipinin gözlənilməsi və s. kimi 

məsələlər şərh edilmişdir ki, bunlardan yararlanmaqla təlimin səmərəliliyini artırmaq 

olar. Bu isə tədqiqat işinin nəzəri əhəmiyyət daşıdığını göstərir.  

Tədqiqatın praktik əhəmiyyətini isə əldə olunan nəticələrdən V-VI siniflərin 

riyaziyyat fənninin tədrisi zamanı müəllim-şagird münasibətlərinin öyrənilməsində, 

şagirdlərdə riyaziyyat elminə maraq oyatmaq məqsədilə, ümumtəhsil məktəblərinin 

riyaziyyat müəllimlərinin, gənc pedaqoqların, həmçinin universitetin Riyaziyyat 

müəllimliyi və Riyaziyyat və informatika müəllimliyi ixtisası üzrə IV kurs 

tələbələrinin pedaqoji təcrübəsində, həmin ixtisaslarda tədris olunan “riyaziyyatın 

tədrisi metodikası” fənninin tədrisində, metodik tövsiyyələrin, hazırlanmasında 

istifadə oluna bilməsi təşkil edir. Həmçinin, təqdim edilən dərs nümunələrindən gənc 

pedaqoqlar istifadə edə bilər. 

 Tədqiqatın aprobasiyası və tətbiqi. Dissertasiyanın mövzusu Naxçıvan 

Dövlət Universitetinin Elmi Şurasının 24 yanvar 2014-ci il tarixli iclasında və 

Respublika Elmi Tədqiqatların Əlaqələndirilməsi Şurasının Pedaqogika və 

Psixologiya üzrə Elmi Şurasının 28 iyun 2016-ci il tarixli iclasında müzakirə edilərək 

təsdiq olunmuşdur. Tədqiqat işi Naxçıvan Dövlət Universitetinin “Ümumi 

riyaziyyat”, “Fənlərin tədrisi metodikası və texnologiya müəllimliyi”, “Pedaqogika 

və psixologiya” kafedralarında dəfələrlə müzakirə olunmuşdur. Tədqiqat işi ilə bağlı 

yuxarıda adı çəkilən kafedraların seminarlarında məruzələr edilmişdir. Həmçinin 

dissertasiyanın əsas nəticələri biri xaricdə olmaqla (Ukrayna), 6 elmi məqalə şəklində 

Ali Attestasiya Komissiyasının tövsiyə etdiyi elmi jurnallarda öz əksini tapmışdır. 

Bundan əlavə iki  beynəlxalq səviyyəli (Türkiyə 2016, Ukrayna 2021), bir respublika 

səviyyəli (Naxçıvan 2015) konfransda məruzələr edilmişdir, uyğun konfrans 

materiallarında məruzələrin tam mətni nəşr olunmuşdur. Tədqiqatda əldə edilən 

nəticələr, irəli sürülən təkliflər bir neçə orta məktəblərdə tətbiq edilmişdir. Həmçinin, 

irəli sürülən təklif və metodlar Naxçıvan Dövlət Universitetinin Fizika-riyaziyyat 

fakültəsinin Riyaziyyat müəllimliyi və Riyaziyyat və informatika müəllimiliyi 

ixtisaslarında “Riyaziyyatın tədrisi metodikası” fəninin tədrisi zamanı, pedaqoji 

təcrübə öncəsində tələbələrə verilən tövsiyyələrdə və s. tətbiq  edilmişdir.  

Dissertasiya işinin yerinə yetirildiyi təşkilatın adı; Dissertasiya işi Naxçıvan 

Dövlət Universitetinin “Fənlərin tədrisi medodikası və texnologiya müəllimliyi” 

kafedrasında yerinə yetirilmişdir. 

Tədqiqatın strukturu və həcmi; Dissertasiya işi girişdən, iki fəsildən, aparılan 

eksperimenti əks etdirən bölmədən, nəticə və istifadə edilmiş ədəbiyyat siyahısından 

ibarətdir. Disertasiya işi ümumilikdə 163 səhifədən, 254.576 işarədən ibarətdir. Titul 

vərəqi 491 işarədən, mündəricat 1898 işarədən, giriş 13 səhifə, 25181 işarədən, 

həmçinin I Fəsil 54 səhifə 102.467 işarədən, II Fəsil 58 səhifədən 111.506 işarədən, 

pedaqoji eksperiment 17  səhifə, 9306 işarədən, nəticə 2 səhifə, 3.727 işarədən 

ibarətdir. 

I Fəsil. ÜMUMTƏHSİL MƏKTƏBLƏRİNİN V-VI SİNİFLƏRİNDƏ  

RİYAZİYYAT KURSU TƏLİMİNİN ELMİ-METODİK  

PROBLEMLƏRİ 

1.1.Tədris-metodik ədəbiyyatın və proqramların (kurikulumların) problem        

       baxımdan təhlili 

Təlim texnologiyaları ilə bağlı məsələlər, yaranan problemlər bir sıra 

tədqiqatçıları düşündürmüşdür. Bu səbəblə də bu məsələ ilə bağlı bir sıra tədqiqatlar 

aparılmışdır. Aparılan tədqiqat işlərində göstərilmişdir ki, uyğun təlim 

texnologiyalarının tətbiqi ilə aparılan dərslər, mənimsədilən mövzular şagirdlərin 

təfəkkürünü inkişaf etdirir, qarşılaşdıqları problemə müxtəlif cür yanaşma bacarığı 

formalaşdırır, məsələlərin müxtəlif həll variantları arasında müqayisə apararaq daha 

əlverişli variant seçmə bacarığı aşılayır.  

Pedaqogika üzrə elmlər doktoru, professor Y.Kərimovun “Təlim metodları”adlı 

dərs vəsaiti bu sahədəki ən dəyərli əsərlərdəndir [84]. Dərs vəsaitində təlim metodları 

ilə bağlı bütün suallara cavab tapmaq mümkündür. Həmçinin burada bir sıra 

pedaqoqların təlim metodları haqqındakı fikirləri dəyərləndirilmiş, müqayisələr 

aparılmışdır. Təlim formaları, təlim üsuları haqqında izahların verildiyi bu əsərdə 

təlim metodlarının təsnifatına da geniş yer verilmişdir. Bizi maraqlandıran təlim 

metodlarına verilən tələblər hansıdır? sualına da bu kitabda cavab tapdıq. Təlim 

metodlarına verilən tələblərin olduğu və bu tələblərə əməl etməyin vacibliyindən 

bəhs edən digər mənbələrdən fərqli olaraq burada təlim metodlarının qarşısına 

qoyulan elmilik, sistemlilik, məhsuldarlıq, nəticəlilik, yaş və bilik səviyyəsi ilə 

uyğunluq, tərbiyələndirici xarakterin mövcudluğu, inkişafetdiricilik, nəzəri və təcrübi 

vəhdət kimi məqsədlərdən geniş bəhs edilib. Professorun əsasən biliklərin müstəqil 

olaraq əldə edilməsinin vacibliyini və əhəmiyyətliliyini ön plana çəkdiyi bu əsər digər 

dəyərli araşdırmaları kimi tədqiqatçıların daim müraciət edəcəyi qiymətli mənbədir.  

Tədqiqatçı alim A.M.Nəzərov “Müasir təlim texnologiyaları” adlı dərs 

vəsaitində müasir təhsilin metod və texnologiyalarından istifadənin nəzəri və təcrübi 

məsələlərini önə çəkmişdir [131]. Vəsaitdə pedaqoji texnologiyaların tarixi 

araşdırılmış, təlim texnologiyasının strukturu, təsnifatı, xarakterik xüsusiyətləri, 

müəllimlərin pedaqoji texnologiyalardan istifadə məsələləri ayrı-ayrılıqda təhil 

edilmişdir. Tədqiqatçı alimin ərsəyə gətirdiyi dərs vəsaiti bakalavr pilləsi üçün 

nəzərdə tutulmuşdur. Dərs vəsaitində pedaqoji texnologiyalara tarixi-nəzəri baxış, 

təlim texnologiyalarına xas olan əlamətlər işıqlandırılmışdır. A.M.Nəzərovun bu 

vəsaitdə önə çəkdiyi məsələlərdən biri də öyrənənlərin istək və maraqlarına 

üstünlüyün verilməsidir. Biz də tədqiqat işində bu məsələyə xüsusi olaraq 

toxunmuşuq və fikirlərimiz müəllifin fikri ilə üst-üstə düşür. Çünki şagirdlərin istək 

və maraqlarına üstünlük verildikdə mövcud mövzunun müzakirəsində hamı aktiv 

olur. 

F.A.Əliyeva və Ü.R.Məmmədovanın birgə müəllifliyi ilə yazılan “Müasir təlim 

texnologiyaları” adlı dərs vəsaitində müasir təlim texnologiyaları, interaktiv təlim, 

kurikulum, İKT vasitələrinin rolu, qiymətləndirmə metodları, fəal dərsin mərhələləri 

nəzəri və praktik olaraq şərh edilmişdir [45]. Qeyd etməliyik ki, dərs vəsaitinin təlim 

texnologiyalarına həsr olunduğu hissə əsasən əvvəlki ədəbiyyatlarla üst-üstə düşür. 

Fəal təlimə həsr olunan bölmə isə demək olar ki, Z.A.Veysovanın təqdim etdiyi 

mərhələlərlə eynilik təşkil edir. Ümumiyyətlə, araşdırılan tədqiqat işlərində əsas 

məsələlərdən biri olan fənni şagirdə sevdirmək, fənnə qarşı maraq oyatmaq üçün 

görülməli işlər unudulub. Təlimdə zəif olan, və ya bu fəndən zəiflik göstərib digər bir 

fəndə normal bilik sərgiləyən şagirdlərdə, həmin fənnə qarşı maraq oyatmaq üçün 

istifadə edilən metodlar işıqlandırılmayıb. Biz tədqiqatımızda əsasən bu məsələlərə 

toxunmağa çalışmışıq. 

Tədqiqatçı alim M.Ə.Alışovun “Kompüter texnikasının köməyi ilə şagirdlərdə 

idrak fəaliyyətinin fəallaşdırılması” mövzusundakı dissertasiya işi riyaziyyat fənninin 

təlimi prosesində şagirdlərin idraki fəallığını artırılması üçün kompüter 

proqramlarından istifadəyə həsr edilmişdir [17]. Kompüterdən tədris vasitəsi kimi 

istifadəni şagirdlərin idrak fəaliyyətini fəallaşdıran səbəblərdən olduğunu göstərən 

alim həmçinin təhsilin məzmununun problemli-modullu şərhindən kompüter 

proqramlarının hazırlanmasında istifadə etməklə kompüter təliminin səmərəsinin 

yüksəltməyi mümkünlüyünü də irəli sürmüşdür. Bizim tədqiqatımızda da V-VI 

siniflərin riyaziyyat təlimində kompüterdən, ümumiyyətlə İKT vasitələrindən 

istifadənin əhəmiyyətindən bəhs edilmişdir. Hətta İnformatika fənni ilə inteqrasiyası 

zəruri olan bir neçə mövzuların adı da sadalanmışdır.  

Tədqiqatçı alim R.Y.Şükürov öz araşdırmasında tədris prosesinin kompüter 

vasitəsilə daha da səmərəli olduğunu qeyd edir [202]. Tədqiqatçı qeyd edir ki, 

şagirdlərə fərdi yanaşma məsələsini kompüterlə həyata keçirməklə şagirdlərin fənnə 

olan maraqlarını artırmaq olar. Ümumiyyətlə kompüterdən istifadənin təlim-tərbiyə 

prosesinin əhəmiyyətliliyini artırdığı qənaətində olan R.Y.Şükürov təlim prosesinə 

kompüterlərin daxil edilməsini tövsiyyə edir. Biz də öz tədqiqatımızda 

kompüterlərdən istifadə etməklə keçirilən bəzi mövzuların səmərəli olacağını qeyd 

etmişik. Lakin bununla yanaşı hər mövzunun özünə xas texnologiyası olduğunu,  

texnologiyanı seçərkən isə sinifin xarakterini və səviyyəsini də nəzərə almağın 

vacibliyini qeyd etmişik. 

Tədqiqatçı alim A.M.Qasımova “Ümumtəhsil məktəblərində riyaziyyat və 

informatika fənlərinin əlaqəli tədrisində İKT-dən istifadə (V-XI siniflərdə)” adlanan 

tədqiqat işində riyaziyyat və informatika fənlərinin əlaqəli tədrisinin imkanlarını 

araşdırmışdır [88]. Əsasən V-IX siniflər üçün bu məsələni öz əsərində geniş şərh 

edən tədqiqatçı qeyd edir ki, informtika və riyaziyyat dərslərinin əlaqəli tədrisində 

İKT-dən düzgün istifadə edildiyi təqdirdə şagirdlərin həm riyaziyyat fənni üzrə, həm 

də informatika fənni üzrə bilik, bacarıqları inkişaf edəcəkdir. 

Tədqiqatçı alim R.E.Bağırovanın “I siniflərdə həndəsi fiqurlar və kəmiyyətlərin 

öyrədilməsinin səmərəli yolları” adlı araşdırması dəyərli tədqiqat işlərindəndir [30]. 

Tədqiqat işində ibtidai siniflərdə riyaziyyat təlimi prosesinin pedaqoji-psixoloji 

əsasları, fəal dərs, birinci siniflərin riyaziyyat təlimində həndəsə və ölçmə məzmun 

xəttinin rolu, həndəsi fiqurların, xüsusilə də simmetriyanın tədrisi metodikası, sadə 

həndəsi qurmalar,  həndəsəyə aid bilik, bacarıq və vərdişlərin formalşadırılması 

məsələləri geniş şərh edilmişdir. Öz fikirlərini birinci siniflərin riyaziyyat dərslərinə 

aid konkret dərs nümunələri üzərində izah etmişdir. Bu əyanilik də işin ən müsbət 

tərəflərindəndir. Tədqiqatçı təlim prosesinin əsas vəzifəsinin şagirdə zəruri olan 

bilikləri, informasiyanı müstəqil əldə etməyin və əldə olunan bacarıqlardan düzgün 

istifadə etməyin olduğunu vurğulamışdır. Bizim də tədqiqat işində bu məsələ əsas 

kimi ön plana çəkilmişdir.  

Tədqiqatçı alim X.Ş.Əlizadə “İbtidai siniflərin riyaziyyat tədrisində interaktiv 

təlim metodlarından istifadə” mövzusunda tədqiqat işi aparmışdır [49]. Tədqiqat 

işində ibtidai siniflərin riyaziyyat dərslərinin səmərəliliyini yüksəltmək üçün təlim 

metodlarının imkanları üzrə verilən materiallar, dərs nümunələri gənc müəllimlər 

üçün praktik əhəmiyyətə malikdir.  

Tədqiqatçı alim D.C.Hüseynovanın tədqiqat işi “Məsələ həlli vasitəsilə 

interaktiv təlimin reallaşdırılması (III-IV siniflər)” adlanır [73]. İnteraktiv təlimin 

reallaşdırılması yollarından bəhs edən tədqiqatçı məsələ həllinin rolunu xüsusi olaraq 

vurğulayıb. İnkişafetdirici təlim və müasir pedaqoji texnologiyalar adlı yarımfəsildə 

bir sıra məsələlərə toxunan müəllif pedaqoji texnologiyanın mahiyyətini, funksiyasını 

qeyd etməyib. Bundan başqa riyazi təlimin məqsədlərinin tamamının məsələ həlli ilə 

həyata keçirildiyini söyləyən müəlliflə razı deyilik. 

Tədqiqatçı alim Ş.B.Binnətovanın tədqiqat işi “Riyaziyyat təlimi prosesində 

fənlərarası əlaqələrin reallaşdırılması (I-IV siniflər)” adlanır [33]. Riyaziyyat 

dərslərinin digər fənlərlə əlaqəli tədrisinin şagirdlərin ümumi inkişafında həlledici rol 

oynadığını söyləyən müəllif, həmçinin inteqrasiyanın riyazi nitqin inkişafındakı 

rolundan da geniş bəhs etmişdir. 

Tədris prosesinin ardıcıl, sistemli reallaşdırılması üçün fənn proqramlarının 

müstəsna rolu vardır. Tədris prosesinin sistemli və ardıcıl həyata keçirilməsi üçün 

peşəkar mütəxəssislər tərəfindən hər bir fənn üçün ayrılıqda proqramlar tərtib olunur. 

Tədris planı əsasında tərtib olunan proqramlarda təyin olunan saatlara əsasən 

mövzular tədris olunur. Ümumiyyətlə fənn proqramını – fənnə ayrılan ümumi 

saatların fənnə aid mövzular, ümumiləşdirici tapşırıqlar, qiymətləndirmə arasında 

uyğun olaraq bölündüyü sənəd kimi tərif etsək yanılmarıq. Tədqiqatımızın bir hissəsi 

kimi V-VI sinif riyaziyyat fənninə aid hazırlanan proqramları araşdırarkən bir sıra 

uyğunsuzluqlarla rastlaşdıq. Tədqiqat apardığımız dövrdə sorğu zamanı məktəb 

müəllimlərinin ən çox narazılıq etdiyi hissə fənn proqramlarındakı saatların 

mövzularla uyğunsuzluq təşkil etməsi oldu. Bunu nümunə olaraq həm V, həm də VI 

sinif riyaziyyat proqramında diqqətimizi çəkən bir məsələni qeyd etdik. V sinif 

riyaziyyat dərsliyində “Natural ədədlərin toplanması və çıxılması” adlı mövzunun 

mənimsədilməsi üçün proqramda 4 saat vaxt müəyyənləşdirilmişdir. Dərslikdə isə bu 

mövzunun mənimsədilməsi üçün 15 tapşırıq müəyyənləşdirilmişdir. Bu mövzudan bir 

neçə mövzu sonra  “Vurma əməli və onun xassələri” mövzusuna isə proqramda 2 saat 

vaxt, dərslikdə 16 tapşırıq müəyyənləşdirilmişdir [95, s.23]. Nəzərə alsaq ki, V sinif 

şagirdləri I sinifdən IV sinfədək (ibtidai sinifdə) kifayət qədər Natural ədədlər 

üzərində hesablama işi ilə məşğul olublar. Vurma əməlinə aid xassələrə aid bilik, 

bacarıq və vərdişləri formalaşdırmaq, onun xassələrinin tətbiqi müəyyən qədər vaxt 

tələb edən məsələdir.  Bu baxımdan bu mövzulara ayrılan vaxtın uyğun olmadığı 

qənaətindəyik. VI sinifdə isə ilk summativ qiymətləndirmə üçün 18 tapşırıq 

müəyyənləşdirilib [79, s.50]. Bir tapşırığa 3 dəqiqə vaxt ayıra bilən şagird belə (bu 

hər şagirdin bacara biləcəyi iş deyil – A.S.) bu tapşırıqların öhdəsindən 45 dəqiqədə 

gələ bilməz. Nəticəsi summativlərə əsaslanan şagirdlər uğursuzluq əldə edir. Bu isə 

öz növbəsində onların fənnə qarşı həvəslərinin azalmasına, riyaziyyat dərslərində 

uğursuz olduqlarına inanmaları ilə nəticələnə bilər ki, bu da fənn müəlliminin 

nəticələrinə təsir etməklə qalmayacaq, eyni zamanda təlimin əhəmiyyətli 

mərhələsində şagirdlərin riyaziyyat kimi vacib fənndən uzaqlaşmalarına qədər gətirib 

çıxara bilər. Summativlərdəki tapşırıq sayının vaxt bölgüsünə uyğunsuzluğu digər 

bölmələrdə də diqqətimizi çəkdi. Fənn proqramında qismən də olsa dəyişiklik etməyə 

müəllimlərə icazə verilir, lakin gənc və təcrübəsiz müəllimlər bu sahədə çətinlik 

çəkir. Məhz dərs saatlarında qismən dəyişiklik etməyə icazə verildiyi üçün 

proqramdakı uyğunsuzluğu yuxarıdakı nümunələri göstərməklə kifayətləndik və bu 

mövzu üzərində çox durmamaq qərarı aldıq. Lakin onu deyə bilərik ki, fənn 

proqramları dövlətin ümumtəhsil məktəbləri qarşısında qoyduğu standartları 

reallaşdırmağa xidmət etməlidir. Təcrübələrə əsasən deyə bilərik ki, ali məktəblərə 

qəbul olan abituriyentlərin riyazi səviyyələri ürəkaçan halda deyil. Daha doğrusu 

tələbələrdə biliklərin sistemli halda olmadığı görünməkdədir. Riyazi anlayışların 

mahiyyətini anlamırlar, onlar arasındakı fərqi izah edə bilmirlər. Yeri gəldikdə tərif 

və teoremlərdən istifadə etməkdə çətinlik çəkirlər, sərbəst öyrənmə qabiliyyətləri yox 

dərəcəsindədir. Ali məktəbə qədərki hazırlıq mərhələləri tədrisin keyfiyyətini 

yaxşılaşdıra bilmir, çünki onlar uşaqları ali məktəblərdə təhsil almağa deyil, yalnız ali 

məktəbə daxil olmağa hazırlayır. Bunun səbəbi ali və orta məktəb proqramlarının 

qarşılıqlı müəyyənləşmiş sistem əsasında tərtib olunmamasıdır [109, s.127]. Yeri 

gəlmişkən qeyd edək ki, fərqli ölkələrdə fənn proqramları məsələsinə fərqli yanaşma 

vardır. Bəzi ölkələrdə hər bir təlim-tərbiyə müəssisəsinin kurikulumu (təhsil 

proqramı) vardır. Həmin kurikulumda təlim-tərbiyə müəssisələrinin idarə 

olunmasının bütün prinsipləri, tələbləri, istiqamətləri, iş formaları, üsulları və s. öz 

əksini tapır. Proqram və dərsliklər də həmin kurikulumun tələblərinə müvafiq olaraq 

müstəqil müəlliflər tərəfindən hazırlanır [150, s.149]. Belə ki, ABŞ-da ölkənin 

müxtəlif regionlarında və məktəblərində, tədris proqramlarında və təlim metodlarında 

fərqlər olduqca nəzərə çarpandır. Burada vahid tədris proqramları, dövlət təhsil 

standartları yoxdur. Konstitusiyaya əsasən ölkədə formal olaraq orta təhsilin əsas 

səlahiyyətləri və məsuliyyəti ştatlara həvalə edilmişdir. Yerli səviyyədə müəllim və 

valideynlərin ictimai təşkilatları şagirdlərə nəyi öyrətmək və necə öyrətmək barədə 

əsas qərarları qəbul edirlər [107, s.10]. ABŞ-da eyni tipli məktəblər üçün ölkə 

miqyasında tədris planı və ya tədris proqramları yoxdur. Tədris planı və 

proqramlarını ştatlar tərtib edirlər. Orada hətta tək-tək məktəblər lazım olan sənədləri 

özləri hazırlayır və tətbiq edirlər [74, s.372].  

V və VI siniflərdə tədris olunan riyaziyyat dərsliklərini də tədqiqatımıza cəlb 

etmişik. Dərslik təlim prosesinin və təhsilin məzmununu ifadə edən əsas 

komponentlərdən biri hesab edilir. Dərslik - konkret fənn üzrə tədris planı və proqram 

əsasında hazırlanmış, nəzəri və praktik biliklərin əsaslarının sistemli və anlaşıqlı 

şəkildə izah olunduğu əsas vəsaitdir [13, s.9]. Təlim prosesinin məqsədəuyğun 

qurulmasında dərsliklərin böyük rolu vardır. Ənənəvi təhsil sistemində dərsliklər 

yeganə məlumat mənbəyi olsa da müasir təlim sistemi üçün artıq bu fikri qəbul edə 

bilmərik. Çünki informasiya ilə bol olan bir dövrdə yaşayırıq və şagirdlər də bu 

informasiyaları asanlıqla əldə edə bilirlər. Elə bu səbəbdən də dərsliklər yeganə 

məlumat mənbəyi olmaq statusunu itiriblər.  

Dərslik fəal təlim prosesində bir komponent kimi şagirdi idraki fəallığa sövq 

etməli, onu tədqiqatçılığa və yaradıcılığa istiqamətləndirməlidir [118, s.14]. Ancaq 

ənənəvi tədris dövrünə uyğun olaraq dərslik özünün yeganə məlumat mənbəyi olmaq 

statusunu uzun illər saxladığından ondan istifadə edənlər də dərsliyə dəyişilməz 

standart kimi yanaşmaqda davam edirlər. Son dövrlərdə dərsliklə bağlı vahid standart 

tələblər ətrafında müzakirələrin aparılması məhz bu səbəblə bağlıdır. Mahiyyət 

etibari ilə dərslik müəllif və ya müəlliflər qrupu tərəfindən orijinal prinsiplər əsasında 

hazırlanan və özünəməxsus sistemi olan standart tələblərə nail olmaqla texnoloji 

vasitə kimi çıxış edən vəsaitdir. Bütün bunlarla yanaşı, həm də nəzərə alınmalıdır ki, 

şagirdə verilən hər bir resursun, o cümlədən dərsliyin elmi-metodik cəhətdən düz 

olması təkzibolunmaz bir həqiqətdir. Müəllim standart tələblərə çatmaq üçün öz sinif 

şəraitinə və şagirdlərinin səviyyələrinə uyğun olaraq resursların, o cümlədən dərsliyin 

imkanlarını araşdırır. Ona yaradıcı yanaşmaqla nələri isə əlavə, yaxud əvəz edə bilər. 

Variativ dərsliklərin meydana gəlməsi və genişlənməsi də məhz bu səbəblə izah 

olunur [134, s.8]. Hal hazırda ölkəmizdə fəaliyyət göstərən ümumtəhsil məktəblərinin 

istifadə etdiyi dərsliklər tədris proqramlarına və Təhsil Nazirliyinin sifarişinə əsasən 

hazırlanır. Dərsliklər müxtəlif mərhələlərdən, müəyyən müzakirələrdən keçdikdən 

sonra təsdiq edilir və vahid dərslik kimi bütün məktəblərdə şagirdlərin istifadəsinə 

verilir.  

Müasir təhsil sisiteminin tətbiqi yeni dərsliklərin hazırlanmasını zəruri etmişdir. 

Tədqiqatımızın obyekti olaraq V-VI siniflərin riyaziyyat dərsliklərini tədqiqata cəlb 

etmişik. Tədqiqat apardığımız dövrdə müxtəlif məktəblərdə V-VI sinif müəllimləri 

ilə söhbətdən belə nəticəyə gəldik ki, onlar bir müəllim kimi dərsliklərin müəyyən 

hissələrindən narazıdırlar. Belə ki, V və VI siniflərin dərsliklərində təkrara çox az yer 

verildiyi, dərsliklərin müasir proqramlarla uyğunsuzluq təşkil etdiyi, mövzular üzrə 

verilən tapşırıqların həcminin çox olduğu dönə-dönə qeyd edildi. Mövzulara ayrılan 

vaxtla, həmin mövzuların mənimsənməsi üçün ayrılan tapşırıqlar arasında 

uyğunsuzluq olduğu bildirildi. Bu da bir neçə tapşırığın həll edilməmiş qalmasına və 

ya çoxlu tapşırığın ev tapşırığı kimi evə verilməsi halları ilə müşayiət olunur və bu da  

valideyinlərin narazılığına gətirib çıxarır. Təkrar üçün çalışmalara bir az daha yer 

verilməlidir. Bu da şagirdlərə öyrəndiklərini möhkəmləndirməkdə köməklik edəcək. 

Təlimdə geri qalmanın səbəblərindən biri də ev tapşırıqlarının çoxluğudur. Xüsusilə 

riyaziyyat fənnindən müəyyən səbəbdən ev tapşırığı çox nəzərdə tutulubsa, bu hal 

sinif rəhbərinin vasitəsilə digər fənlərdən ev tapşırığı ilə uzlaşdırılmalıdır [66, s.297]. 

Ümumiyyətlə, milli kurikulumun tələbi ilə hazırlanan dərsliklərdə bəzi qüsurlar 

vardır ki, bu qüsurlardan V-VI siniflərin riyaziyyat dərsliklərinin də payına 

düşmüşdür. Dərsliklərin dilinin sadələşdirilməsi əvəzinə, mürəkkəbləşdirilməsi 

aparılır, qeyri-dəqiq ifadələr, izahlar verilir, bu da şagirdlərin bu fənnə marağını 

azaldır.  

Ümumtəhsil məktəblərinin V siniflərində tədris olunan riyaziyyat dərsliyinə 

nəzər salaq. Dərslik 8 bölmədən ibarətdir [94].  

1. Natural ədədlər və onlar üzərində əməllər. 

2. Adi kəsrlər. 

3. Onluq kəsrlər. 

4. Həndəsi fiqurlar. 

5. Faiz. Asılılıqlar, qaydalar. 

6. Fəza fiqurları.  

7. Statistika və ehtimal.  

8. Riyaziyyat gündəlik həyatımızda.  

Bu bölmələri təşkil edən mövzular vasitəsilə olduqca vacib və əhəmiyyətli bilik, 

bacarıq və vərdişlərin aşılanması nəzərdə tutulmuşdur ki, bu da birbaşa Azərbaycan 

Respublikasının Ümumtəhsil məktəbləri üçün Riyaziyyat fənni üzrə təhsil 

proqramının (kurikulumunun) (I-XI siniflər) V siniflər üçün nəzərdə tutulmuş 5 

məzmun xəttinə aid olan əsas və alt standartların reallaşdırılmasına xidmət edir. 

Dərsliyi araşdırarkən qarşımıza çıxan bir sıra məsələləri qeyd etdik. 

-Səhifə 24-də “Tənliklər” mövzusunda ümumiyyətlə, tənliyin kökü anlayışı, 

tənliyi həll etmək nə deməkdir?, tənliyi həll edərkən nəyə diqqət etməliyik? sullarına 

cavab yoxdur. Məchul anlayışından istifadə edilib, amma onun nə demək olduğu 

açıqlanmayıb. 

-Səhifə 33-də “Çoxrəqəmli ədədlər üzərində bölmə əməli” mövzusunda verilən 

qaydaların çoxluğu şagirdlərdə müəyyən çətinlik yarada bilər. Bununla yanaşı 

bölünmə əlamətlərinin birində niyə məhz 2-yə və 3-ə bölünən ədədlərin 6-ya 

bölündüyünün izahı verilməyib. Bunun izahı verilərsə şagirdlər gələcəkdə 12-yə, 15-

ə, 18-ə və s. bölünmə əlamətlərini də asanlıqla taparlar və s. Çünki biz məsələn, 12-

yə bölünmə əlamətini verərkən 2-yə və 6-ya bölünən ədədlərin yox, məhz 3-ə və 4-ə 

bölünən ədədlərin 12-yə bölündüyünü deyəcəyik.  

-Səhifə 39-da “Əməllər sırası” mövzusu tam və dolğun ifadə edilməyib. 

Şagirdlərin ən çox səhvə yol verdiyi yerlərdən biri də əməllər sırasına aid olan 

tapşırıqlardır. Əməllər sırasını yerinə yetirərkən diqqət edilməli məqamlar ardıcıl və 

tam verilməyib. Burda qeyd olunanlardan fərqli olaraq məsələn, ifadədə həm toplama 

və çıxma əməli iştirak edirsə şagirdlər çox vaxt çaşbaş qalır. Bunun üçün əməlləri I 

pillə əməlləri (toplama, çıxma), II pillə əməlləri (vurma, bölmə) və III pillə əməlləri 

(qüvvətə yüksəltmə) kimi ayırıb daha sonra yerinə yetirmə ardıcılığı verilsə şagirdlər 

üçün daha aydın olar.  

-Səhifə 54-də “Kəsrlərin müqayisəsi” mövzusunda surətləri və məxrəcləri 

müxtəlif olan kəsrlər üçün (müqayisə olunan kəsrlərdə uyğun məxrəc ilə surətin fərqi 

eyni ədəd olan halda və çarpaz vurma ilə) həm olduqca asan olan həm də maraqlı 

olan qaydalar verilməyib.  

-Səhifə 61-də “Məxrəcləri bərabər olan kəsrlərin toplanması” mövzusunda 

verilən qaydanın ümumi halda (düstur formasında) verilməsi, bunun ardınca isə 

xüsusi hal üçün nümunə göstərilməsi daha məqsədəuyğun olardı. Ümumi halda 

mənimsədilən qayda şagirdlər tərəfindən uğurla tətbiq edilir və daha yaxşı yadda 

saxlanır. Bu həmdə şagirdlərdə yaxın gələcəkdə həm riyaziyyat fənnindən, həm də 

digər fənlərdən tez-tez qarşılaşacaqları düsturlarla işləmə vərdişlərini 

formalaşdıracaqdır. 

-Səhifə 104-də “Onluq kəsrlərin natural ədədə bölünməsi” mövzusuna aid olan 

13-cü tapşırıqda natural ədədin onluq kəsrə bölünməsi (42:8,4) verilir. Halbuki 

şagirdlər bu mövzunu gələcək dərslərdə öyrənəcək. 

-Səhifə 119-da “Üçbucaqlar” mövzusunda isə üçbucağın daxili bucaqlarının 

cəmindən bəhs edilərkən “daxili” sözü unudulub. Belə ki, “üçbucağın daxili 

bucaqlarının cəmi 1800-dir” əvəzinə, “üçbucağın bucaqları cəmi 1800-dir” yazılıb.  

- Səhifə 119-da “Üçbucaqlar” mövzusunda “üçbucaqlar tərəflərinin uzunluğuna 

görə adlandırılır” qeyd olunub. Bu cümlə “üçbucaqlar tərəflərinin ölçülərinə görə 

adlandırılır” kimi olsa daha məqsədə uyğun olar. 

-Səhifə 122-də “Çevrə və dairə” mövzusunda dairəni ifadə edən cümlə 

mürəkkəbdir. “Çevrədən daxildə qalan hissəsə çevrə ilə birlikdə dairə adlanır” ifadəsi 

şagirdlər tərəfindən daha tez anlaşılır.  

-Səhifə 141-də “Ədədin 10%-i”-nə əlavə yer ayırmaqdansa onu “Faiz” 

mövzusunun içərisində izah etmək olardı. Bu cür xüsusi hallar bir çox mövzularda 

vardır. Bu o demək deyildir ki, onlar ayrı-ayrı başlıqlarda verilməlidir. 

- Səhifə 161-də “Fəza fiqurları” mövzusu birbaşa  prizmanın iki paralel üzünün 

onun alt və üst oturacaqları, digər üzlərinin isə onun yan üzlərinin olması ilə başlayır. 

Beşinci sinif şagirdinin bu cür girişi olan mövzunu mənimsəməsi bizə görə o qədər də 

inandırıcı gəlmədi. Fikrimizcə, bu mövzuda fəza nədir?, fəza fiqurlarını digər 

fiqurlardan (müstəvi fiqurlardan) fərqləndirən cəhət nədir?, fəza fiqurları hansılardır? 

suallarına cavab olmalı idi. 

-Səhifə 175-də “Çoxluqlar” mövzusunun yerini dəyişərək Statistika və ehtimal 

bölməsinə salınmasına bir məna verə bilmədik. Belə ki, bildiyimiz kimi çoxluq 

riyaziyyatın ilkin anlayışlarındandır. Bu mövzu ali məktəblərdə də bir çox riyazi 

fənlərin təqvim planında ön sıralarda yer almaqdadır. Bir çox mövzuların izahında 

istifadə edəcəyimiz bilgilərin toplandığı “Çoxluqlar” mövzusunun dərslikdəki 

mövzuların böyük əksəriyyətinin tədrisindən sonraya saxlanmasının məqsədə uyğun 

olmadığı qənaətindəyik.  

-Səhifə 176-da “Çoxluqlar”  mövzusuna aid tapşırıqlardan birində Şuşa 

şəhərinin adı çəkilir. Məsələni bir az daha fərqli qurmaq olardı. Belə ki, Şuşanın 

işğalda qaldığı illər çoxluğu, uzun illər işğal altında qalan rayonlar çoxluğu 

hansılardır? kimi suallar qoyula bilərdi. 

-Səhifə 177-də “Çoxluqarın birləşməsi və kəsişməsi” mövzusunun verildiyi 

bölmədə Eyler-Venn diaqramlarının adı Venn diaqramları kimi qeyd edilmişdir. Bu 

isə şagirdləri yanlış bilgiləndirir. Diaqramın adının Eyler-Venn diaqramı olduğu və 

onların niyə belə adlandırıldığı, hətta Eyler və Venn haqqında məlumatlar 

verilməlidir. 

-Dərslikdə bəzi texniki qüsurları var. Sadə yazılmış kitab onu daha anlaşıqlı edir 

və s. Qaydalar, təriflər, düsturlar xüsusi formada və rəngli yazılarsa, daha cəlbedici 

olar. Bütün bunlarla bərabər dərslikdə müsbət cəhətlər də var. Cavabların səhifələr 

üzrə verilməsi müsbət haldır. Sadədən mürəkkəbə doğru prinsipinə əməl edilib. 

“Gündəlik həyatımızda riyaziyyat” adlı bölmə şagirdlərin maraqlarına səbəb olan 

bölmələrdəndir.  

Ümumtəhsil məktəblərinin VI siniflərində tədris olunan  riyaziyyat dərsliyini də 

tədqiqatımıza cəlb etdik [81]. Dərslik səkkiz bölmədən ibarətdir. Bu bölmələr 

aşağıdakı kimi adlandırılıb. 

1. Adi kəsrlər 

2. Nisbət. Tənasüb.  Faiz 

3. Tam ədədlər. 

4. Riyazi ifadə. Tənlik. Bərabərsizlik. 

5. Düzbucaqlı koordinat sistemi. 

6. Bucaq. Çevrə. Simmetriya. 

7. Ölçmələr. Sahə. Həcm.  

8. Statistika. Ehtimal. 

Bölmələrin əhatə etdiyi mövzular vasitəsilə Azərbaycan Respublikasının 

Ümumtəhsil məktəbləri üçün Riyaziyyat fənni üzrə təhsil proqramının 

(kurikulumunun) (I-XI siniflər) VI siniflər üçün qeyd edilən 5 məzmun xəttinə aid 

olan əsas və alt standartların reallaşdırılması nəzərdə tutlmuşdur. Dərslikdə Adi 

kəsrlər adlı birinci bölmənin ilk mövzularının “Sadə və mürəkkəb ədədlər”, 

“Mürəkkəb ədədlərin sadə vuruqlara ayrılması”, “ƏBOB”, “ƏKOB” olması təsadüfi 

deyildir. Çünki adi kəsrlər üzərində əməllər zamanı bu mövzuların rolu danılmazdır. 

Lakin bəzi məqamlara toxunmaq istərdik. Belə ki,  

- Səhifə 13-də belə bir cümlə diqqətimizi çəkdi. “Hər bir mürəkkəb ədədi 

yeganə qayda ilə sadə vuruqların hasili kimi göstərmək olar”. Bu cümlə öncəki 

nəşrlərdə “1-dən böyük hər bir mürəkkəb ədədi yeganə qayda ilə sadə vuruqların 

hasili kimi göstərmək olar”. Şagirdlər səhv olaraq 1-in mürəkkəb ədəd olduğunu 



27 

düşünürdü. Bu cümlənin təkmilləşdirilməsi ilə bu problem aradan qalxmış oldu. 

Lakin düşünürük ki,  indiki izahda “hər bir” ifadəsi “istənilən” sözü ilə əvəz olunsa 

fikir daha yaxşı səslənər.  

- Səhifə 14-də və səhifə 17-də “ƏBOB” və “ƏKOB”a aid olan bir sıra sadə 

xassələrin sadalanması yaxşı olardı. Çünki istər əlavə materiallarda, istərsə də DİM-

in təqdim etdiyi test toplularında bu xassələrin köməyi ilə həll olunan maraqlı 

tapşırıqların sayı kifayət qədərdir. 

- Səhifə 19-də yer alan mövzuda “kəsrin əsas xassəsi” aşağıdakı kimi ifadə 

olunub. “Kəsrin surət və məxrəcini eyni natural ədədə vursaq və ya bölsək kəsrin 

qiyməti dəyişməz – yəni verilmiş kəsrə bərabər kəsr alınar”. Eyni məzmunlu qayda V 

sinif riyaziyyat dərsliyində “Bərabər kəsrlər” (s.49) mövzusunda aşağıdakı 

məzmunda verilib. “Surət və məxrəci eyni natural ədədə vurmaqla və ya bölməklə 

bərabər kəsrlər yazmaq olar”. Şagirdlər tərəfindən anlaşılması bu qədər sadə bir 

mövzunun iki sinifdə verilməsini o qədər də məqbul hesab etmədik. Hələ tədris 

materialının nə qədər ağır olduğunu nəzərə alsaq bu mövzuya ayrılan saatın daha ağır 

bir mövzuya verilməsi yerinə düşər. 

- Səhifə 25-də “Müxtəlif məxrəcli kəsrlərin müqayisəsi” adlı mövzunun adı 

“Adi kəsrlərin müqayisəsi” kimi qeyd olunması daha yaxşı olardı. Elə mövzunun 

adında olduğu kimi içərisində də surətləri bərabərləşdirməklə aparılan qayda qeyd 

kimi göstərilib və nümunə göstərilməyib.  Daha sonra digər qaydaların kəsrlərin 

müqayisəsi üçün əhəmiyyətli olduğu vurğulanıb. Fikrimizcə surətləri 

bərabərləşdirməklə aparılan müqayisə digər üsullardan heç də az əhəmiyyətli 

deyildir. 

- Səhifə 27-da “Müxtəlif məxrəcli kəsrlərin toplanması və çıxılması” 

mövzusunda müxtəlif məxrəcli kəsrlərin toplanma və çıxılma qaydasını verərkən 

“Məxrəcləri müxtəlif olan kəsrləri toplamaq və çıxmaq üçün onları ən kiçik ortaq 

məxrəcə gətirmək, məxrəcləri eyni olan kəsrlər kimi toplamaq və ya çıxmaq olar” 

əvəzinə “Məxrəcləri müxtəlif olan kəsrləri toplamaq və çıxmaq üçün onları ən kiçik 

ortaq məxrəcə gətirmək, məxrəcləri eyni olan kəsrlər kimi toplamaq və ya çıxmaq 

lazımdır” olmalıdır. 

- Səhifə 30-da “Qarışıq ədədlərin toplanması və çıxılması” mövzusunda “əgər 

kəsr hissədə düzgün olmayan kəsr alınarsa, onu qarışıq ədədə çevirib əvvəlki tamın 

üzərinə gəlmək olar” əvəzinə “əgər kəsr hissədə düzgün olmayan kəsr alınarsa, onu 

qarışıq ədədə çevirib əvvəlki tamın üzərinə gəlmək lazımdır” olmalıdır.  

- Səhifə 40-da “Adi və onluq kəsirlər üzərində əməllər” mövzusunun adından da 

göründüyü kimi həm adi kəsrlər, həm onluq kəsrlər üzərində əməllərə aid tapşırıqlar 

həll olunmalıdır. Beşinci sinifdə həm adi kəsrlər üzərində əməllər, həm də onluq 

kəsrlər üzərində əməllər öyrənilib. Bu mərhələdə həm adi kəsrlər, həm də onluq 

kəsrlər üzərində birgə əməllərin iştirak etdiyi tapşırıqların yer alması lazımdır. Elə 

mövzunun məqsədinin də bu olduğu şübhəsizdir. Lakin verilən 15 tapşırıqdan sadəcə 

birində yer alan bir bənddə (Taşırıq14, ç bəndi)  həm adi, həm də onluq kəsrlər 

birlikdə iştirak edir. Tapşırıqlar ya sırf adi kəsrlər üzərində əməllərə, ya da sırf onluq 

kəsrlər üzərində əməllərə aiddir. 

- Səhifə 78-da “Ədəd oxu” mövzusunda “ədəd oxu üzərində istənilən ədədə 

uyğun nöqtə qeyd etmək mümkündür. Hər nöqtəyə uyğun ədəd onun koordinatı 

adlanır” kimi ifadə işlənib. Düşünürük ki, “ədədə uyğun nöqtə” ifadəsindənsə 

“nöqtəyə uyğun ədəd” ifadəsi işlənsə daha yaxşı olar. 

- Səhifə 109-da “Tənlik” mövzusunda izah çox qarışıq və mürəkkəbdir. Tənlik 

nədir?, Tənliyin kökü nədir? Tənliyi həll etmək nədir? Kimi suallara cavab yoxdur. 

Bu mövzu V sinfin dərsliyində də eyni vəziyyətdədir. Həmçinin tənlikləri həll etmək 

üçün ilk mərhələ bərabərliyin hər iki tərəfini mümkün qədər sadələşdirmək olsa da bu 

mərhələ mövzuda verilən izahda öz əksini tapmayıb.  

-Səhifə 160-da dairəni “çevrə öz daxili hissəsi ilə birlikdə dairə adlanır” cümləsi 

ilə ifadə ediblər. Qeyd edək ki, çevrənin daxili olmur. Bizim fikrimizə görə bu cümlə 

“çevrə və çevrədən daxildə qalan hissə birlikdə dairə adlanır” kimi verilsə daha 

məqsədəuyğun olar. 

-“Dairənin sahəsi” mövzusu Ölçmə məzmun xəttinə aid olan mövzularla 

komplektləşdiyi halda “Çevrənin uzunluğu” mövzusu Həndəsə məzmun xəttinə aid 

olan mövzular sırasında verilib. Halbuki, “Çevrənin uzunluğu” mövzusunun izahı elə 

iplə ölçmə işləmi ilə başlayıb. Bununla yanaşı “Dairə, Sektor, Seqment” mövzusunda 

da diqqətimizi çəkən məqamlar oldu. Adı çəkilən mövzu Ölçmə məzmun xəttinə aid 

olan mövzularla qruplaşsa da, Azərbaycan Respublikası ümumtəhsil məktəbləri üçün 

Riyaziyyat fənni üzrə təhsil proqramında bu mövzunun mənimsənilməsi üçün 

reallaşdırılmalı olan standartalar Həndəsə məzmun xəttinə aiddir. 

- Səhifə 165-də “Həcm vahidləri. Silindrin həcmi” mövzusunda həcm vahidləri 

arasında əlaqədən bəhs edilməyib. Elə həmin mövzu üzrə çevirmələr aparmağı tələb 

edən 1-ci tapşırıqdakı nümunədə ədədin dm3-dən m3-ə çevirilməsi zamanı niyə görə 

0,001-ə vurulduğu izah olunmayıb. Riyaziyyat fənn kurikulumunda həyata 

keçirilməsi nəzərdə tutulan ən başlıca məqsəd şagirdlərdə tədqiqatçılıq bacarıqlarının 

formalaşmasıdır. Fikrimizcə, dərsliyin bu hissəsində həcm vahidləri arasında əlaqə 

verilməli, şagirdlər isə bu əlaqədən istifadə etməklə adı çəkilən tapşırıqda çevirmə 

əməliyyatı zamanı hansı ədədlərdən istifadə edəcəklərini özləri tapmalıdırlar. Yəni 

biliklər şagirdlərə hazır verilməməlidir. Şagirdlərdə tədqiqatçılıq bacarıqlarının 

inkişaf etdirilməsi üçün nəzərdə tutulan prinsiplər nəzərə alınmalıdır. Bunlardan 

əlavə olaraq kitabda anlayışların, izahların, təriflərin bəzilərində mürəkkəblik var. 

Bunlar daha sadə olsa kitab daha oxunaqlı olar. Dizayn baxımdan da kitab yorucudur. 

Eyni növə aid riyazi qayda və qanunlar eyni rəngli hərflərlə və ya eyni rəngli 

çərçivədə verilməsi məqsədəuyğundur. Göstərilən qüsurlarla bərabər kitabda müsbət 

cəhətlər də az deyildir. Sadədən mürəkkəbə doğru prinsipinə əməl edilib. Cavabların 

səhifələr üzrə verilməsi müsbət haldır. Sonda verilən təkrar üçün çalışmalarda 

maraqlı məsələlər və sadə ədədlər cədvəli şagirdlərin maraqlarına səbəb olan 

hissələrdəndir. 

Dərsliklər üzərində araşdırma apararkən başqa bir məqam daha diqqətimizi 

çəkdi. Riyaziyyat fənn kurikulumunda riyazi bilikləri mənimsətmək əsas 

məqsədlərdəndir. Həmçinin bu fənnin köməyi ilə şagirdlərdə şəxsi keyfiyyətlərin 

formalaşdırılması, tərbiyə, vətənpərvərlik, milli mənəvi dəyərlərin aşılanması prosesi 

də həyata keçirilməlidir. Dərsliklərdə vətənpərvərlik tərbiyəsi ön planda olmalıdır 

[162, s.11]. Uzun müddət Azərbaycan ərazisinin 20%-ə qədəri işğal altında olsa da,  

məsələn, “Faiz” mövzusunda (Tapşırıqlarda) bu məsələyə bir kəlimə olsun belə 

toxunulmayıb. “İki ədədin nisbətinin faizlə ifadəsi” mövzusunda qaçqın və 

köçkünlərlə bağlı məsələlər daxil etmək olar. Biz də hər bir azərbaycanlı kimi fəxarət 

hissi keçiririk  ki, bu gün torpaqlarımız işğaldan azad olunub. Azərbaycan zəfər çalıb. 

Lakin bu o demək deyil ki, bu mövzuda olan məsələlər öz aktuallığını itirmişdir. Tam 

əksinə. Bu kimi hadisələrin unudulmaması üçün şəhidlərimizin adları çəkilən 

məsələlər, qazilərimizin qəhrəmanlıq göstərdiyi ərazilər, yüksəkliklər, sərhəd 

rayonlarımız, kəndlərimiz, düşmənin ərazilərimizə vurduğu ziyanlar məsələlərdə öz 

əksini tapmalıdır. Demək olar ki, bu cür məsələlər nəinki V və VI sinif 

dərsliklərində,, ümumiyyətlə riyaziyyat dərsliklərində yox dərəcəsindədir. Bu gün 

yüksək balla universitetin riyaziyyat, fizika ixtisasına daxil olan bəzi tələbələrimiz bu 

mövzularda bir neçə kəlimə danışmağa çətinlik çəkir. Bir sözlə dərsliklərdəki 

problemlər riyaziyyatı öyrənməyə təsir edən vasitələrdəndir. Dərsliklər elə tərtib 

olunmalıdır ki, şagirdlərimiz ondan zövq alsın, oxuduqca göz yorulmasın. Əsas 

olaraq qeyd edək ki, məktəblərdə vahid dərsliklərin qəbul edilməsi yaxşı öyrətməyə 

mane olan işlərdən biridir. Bunun əvəzinə Təhsil Nazirliyinin Xüsusi Komissiyasının 

qəbul etdiyi alternativ dərsliklərin olması və məktəblərdə bu dərsliklərin istifadə 

edilməsinə icazə verilməsi öyrənmənin keyfiyyətini artırmağa kömək edəcəkdir. 

Hətta təhsildə öndə olan dövlətlərin riyaziyyat dərsliklərindəki üsullardan və 

metodlardan istifadə etmək olar. Düzdür Ana dili, Tarix, Coğrafiya kimi həssas 

dərsliklərin xüsusi incəliklə milli abu-havada hazırlanması zəruridir. Amma 

riyaziyyat bir fənn kimi bu cür qayğıdan azaddır, və milli təhsil sistemimizə zidd 

yazıla biləcəyi ehtimalı çox azdır. 

 

1.2.  Orta məktəb riyaziyyat təhsil proqramında (kurikulumda) V-VI 

siniflərin riyaziyyat kursunun yeri və rolu 

Riyaziyyat təliminin müasir vəziyyətinin hansı səviyyədə olduğunu bilmək üçün 

öncə bu elmin bizə hansı səviyyədə və nə zaman lazım olduğunu bilməliyik? Bizə 

məlum olan cavablara əsasən biz öz hədəfimizi aydınlaşdırmalı və  bu hədəfə çatmaq 

üçün  müxtəlif yollar tapıb irəliləməliyik. Riyaziyyat bəlkə də yeganə elm sahəsidir 

ki, fərqli dili danışmalarından asılı olmayaraq istənilən irqdən, dindən olan insanların 

anlaya bildiyi yeganə dildir. Bu elm hər bir şəxs üçün, cəmiyyət üçün, texnologiya 

üçün, idarəetmə üçün, ümumilikdə yaşam üçün çox dəyərlidir. Sərhədləri olmayan bir 

sahədir. İbtidai icma quruluşunda belə riyaziyyatın izlərinə rastlanmışdır. İbtidai icma 

dövründən bəri bir çox quruluşlardan keçib dövrümüzə qədər gələn riyazi bilgilər ilk 

günkü kimi lazımlıdır.  Bu xüsusiyyət riyaziyyat elminə xasdır və başqa heç bir elmə 

şamil etmək olmaz. Məhz riyaziyyatı dünyəvi edən xüsusiyyəti də budur. Məlumdur 

ki, insan həmişə təbiət hadisələrini  anlamağa, öyrənməyə can atmışdır. Təbii ki, bu 

proseslər zamanı insanın ən yaxın köməkçisi onun sahib olduğu riyazi bilgiləridir. 

Artıq müxtəlif göy cisimlərinin hərəkətini, Günəş tutulmaları, Ay tutulmaları,  hətta 

bu tutulmaların hansı ölkədən hansı saatda görüləcəyi kimi bilgiləri öncədən 

hesablamaq mümkündür. Bünövrəsi riyaziyyata söykənən bir neçə elm sahəsinin 

köməyi ilə bəzi hadisələr araşdırılıb müəyyən proseslərdən keçərək həyatımızın 

ayrılmaz hissəsinə çevrilmişdir. Bəzən şagirdlər yanlış olaraq düşünür ki,  riyaziyyat 

sadəcə kimya, fizika, biologiya kimi elmlərlə məşğul olanlar üçün lazımdır. 

Şagirdləri bu fikirdən əsaslı dəlillər göstərməklə şüurlu şəkildə daşındırmaq lazımdır. 

Şagirdləri əvvəlcə inandırmaq lazımdır ki, riyaziyyat həyatımızın hər bir anında 

bizimlədir. Buna əyani şəkildə nümunə olaraq heç bir peşə sahibi olmayan sadə bir 

evdar qadının ev işlərini görmək üçün qurduğu planı nümunə göstərmək olar. 

Riyaziyyat sadəcə riyaziyyatçılar, kimyaçılar, fiziklər, bioloqlar üçün yox, eyni 

zamanda dilçilər, sosioloqlar, tarixçilər və filosoflar üçün də önəmlidir. Keçmiş 

filosofların böyük əksəriyyəti riyaziyyatçı olmuşdur [178, s.18]. Riyaziyyat fəlsəfə ilə 

birgə tədqiq edilən elmdir. Riyaziyyatın sonu fəlsəfəyə gedib çatır. Bir çox 

riyaziyyatçı öz araşdırmalarının sonunda filosof olmuşdur. Buna bariz nümunə kimi 

Bertrand Russelli göstərmək olar [181]. Ümumiyyətlə, riyaziyyat insan fəaliyyətidir, 

məşğul olduqca hər kəs riyaziyyatı öyrənə bilər. Hər yerdə - təbiətdə, bitkilərdə, 

canlılarda riyaziyyat öz-özlüyündən olsa da insan fəal zehni məşğuliyyətinə riyazi 

bilikləri əlavə etməsə bu detalları görə və anlaya bilməz. Müəyyən səviyyədə riyazi 

məsələləri anlamaq üçün, həmin səviyyəyə uyğun riyazi biliklər və riyazi təcrübələrə 

sahib olmaq lazımdır [182, s.107].  

Təbii ki, riyaziyyat elmi haqqında dəyərli ədəbiyyatlar, tədqiqat əsərləri vardır 

və bu problemlər həmin əsərlərdə geniş və layiqincə işıqlandırılmışdır.  

Ümumiyyətlə, riyaziyyatı məktəb riyaziyyatı və akademik riyaziyyat kimi iki 

hissəyə ayırmış olarsaq yanılmarıq. Məktəb riyaziyyatının ilk məqsədi cəmiyyətin 

böyük bir hissəsinə lazımı səviyyədə riyazi biliklər verməklə sənayenin, 

texnologiyanın və gündəlik həyatın digər sahələrinin ehtiyac duyduğu mütəxəssis və 

işçilərin hazırlanması və gələcəyin riyaziyyatıçılarına ilkin riyazi biliklər verə 

bilməkdir. Riyaziyyat elmi bu qədər maraqlı, zəruri olduğu halda orta məktəblərdə 

nəyə görə riyazi biliklər yüksək səviyyədə deyil və ya nəyə görə riyaziyyat dərsinə 

qarşı bir qorxu hissi var? Təcrübələrə əsaslanaraq qeyd etmək istərdik ki, xüsusilə V-

VI sinif şagirdləri nəyi və niyə öyrəndiklərini bilmək istəyirlər. Müəllim hər bir 

fənnin predmeti, məqsədi, tarixi haqqında həyati faktlarla danışmalı, hələ ilk gündən 

şagirdləri fənnə motivasiya etməlidir. Fənnə motivasiya olmayan, fənnin nəyə lazım 

olduğunu bilməyən, əslində riyaziyyatı öyrənməyin çox da çətin olmadığına 

inandırılmayan şagirdi fənnə daxil olan mövzulara motivasiya etmək, mövzulara 

daxil olan bilgilərin sahibi etmək demək olar ki, mümkün deyil.   

Yuxarıda qeyd etdiyimiz kimi məktəb riyaziyyatı şagirdlərə lazımı səviyyədə 

riyazi mədəniyyət verə bilməli, riyazi düşünə bilmə bacarığı aşılamalı və nəhayət 

cəmiyyətə ehtiyac olan elm adamlarını yetişdirməlidir. Yəni orta məktəblərdə bütün 

şagirdlər müəyyən səviyyədə riyazi biliklərə sahib ola bilməli, artıq həyatımızın bir 

hissəsinə çevrilən texnologiyanı anlayabilmələri üçün bilgiləndirilməlidirlər.  

Bəzən insanlar səhv olaraq düşünürlər ki, riyaziyyatda artıq hər şey məlumdur, 

hər şey kəşf olunub, inkişaf  və yenilik dayanıb. Təbii ki, elm adamları hər hansı bir 

sahədə  edilən ixtiraların, kəşflərin, həllərin bitməyəcəyini və davam edəcəyini yaxşı 

bilirlər. Riyaziyyatda yeni bilgilərin artma sürəti gündən-günə artmaqdadır. 

“Mathemetical Review”-də bir ildə təqdim edilən yeni bilgi sayı 10000-i 

keçməkdədir [180, s.9].   

Hər bir kəs bunu təsdiqləyər ki, dünyanın hər bir yerində, məqsədindən asılı 

olmayaraq bütün tip məktəblərdə riyaziyyatın tədrisi mübahisəsiz qəbul olunmuşdur. 

Hətta bunu deyə bilərik ki, hər hansı ölkənin təhsil sistemində  riyaziyyata ayrılan 

saatlar həmin ölkənin ana dilini öyrənmək üçün ayrılan saatlarla təqribən eynidir. 

Hamımız bunu qəbul edərik ki, cəmiyyətin bütün təbəqələrində riyaziyyat fənni 

şagirdlərin  ümumi müvəffəqiyyətini ölçməkdə bələdçi rolunu oynayır. Bütün bunlar 

riyaziyyatı öyrənməyin niyə lazım olduğu sualına cavab verməkdə yetərlidir. Bu 

fikirlərdən çıxan məntiqi bilmək riyaziyyatı öyrədənlərin qarşısına böyük məsuliyyət 

qoymağa kifayət edir. Orta məktəbin bütün siniflərində olduğu kimi V-VI siniflərdə 

riyaziyyatı tədris edən müəllim öz üzərindəki öhdəliyini yaxşı yerinə yetirmək üçün, 

şagirdlərinin tələb olunan standartlara cavab verə bilməsi üçün dərs ilinin əvvəlində, 

hər hansı bölmənin əvvəlində, hər bir mövzunun əvvəlində öz hədəflərini müəyyən 

etməlidir. Hədəflər müəyyən edildikdən sonrakı mərhələ isə bu hədəflərə aparan ən 

əlverişli yol və ya yolları müəyyən etməkdir. Əgər bu iki məsələ düzgün qurulsa 

riyaziyyat dərslərinin lazımı səviyyədə olacağı şübhəsizdir. Təcrübələrə əsaslanaraq 

deyə bilərik ki, riyaziyyatı sevə bilən, riyaziyyatı sevdirə bilən, çalışdığı yerdə riyazi 

biliklərinin üstünlüyü ilə fərqlənənlərin böyük əksəriyyətindən bu müvəffəqiyyətinin 

səbəbini soruşduqda onlar bunu orta məktəbdəki riyaziyyat müəllimlərinə borclu 

olduqlarını bildirirlər. Söyləmək istədiyimiz məqam budur ki, on bir illik məktəb 

proqramını bir və ya iki illik hazırlıq kurslarında şagirdlərə mənimsətmək mümkün 

deyil. Sadəcə hazırlıq kurslarına gedərək yüksək bal toplamağa müvəffəq olan bir 

qism abituriyentlərin bilikləri universitetlərə daxil ola bilmək üçün onlara kömək edir 

və onların böyük əksəriyyəti sonralar özlərini bu sahədə doğrulda bilmirlər [151, 

s.128]. Yuxarı siniflərdəki riyazi biliklərin əsasən V-VI siniflərdə öyrədilən biliklərə 

söykəndiyini nəzərə alsaq məsələnin nə qədər ciddi olduğunu görmək bir o qədər də 

çətin olmaz. Bu baxımdan ümumi riyazi təlimdə V-VI siniflər mühüm mərhələdir. 

Çünki bu mərhələdə I-IV sinif materiallarına istinadən VII-XI siniflərdə öyrədiləcək 

materialın əsası qoyulur. Riyaziyyatı niyə öyrənək?  sualına verilən aşağıdakı 

cavabları hər bir müəllim bilməklə yanaşı qəbul etməli və həyati misallarla 

şagirdlərinə də qəbul etdirməlidir:  

- hər kəsin işində və peşəsində riyazi bilik və bacarıqlara ehtiyac vardır; 

- hər bir insanın öz gündəlik həyatında riyazi bilik və bacarıqlara ehtiyacı vardır. 

- bundan sonrakı, yəni növbəti təhsil pilləsində riyazi bilik və bacarıqlara ehtiyac 

vardır. 

- riyaziyyata xüsusi istedadı olanları, həmçinin riyaziyyatı bir sənət ya da bir 

zövq üçün vasitə olaraq görənlərə lazımi biliklərin verilməsi, təlimin məqsədləri 

arasında olmalıdır.  

- riyaziyyat məntiqi düşünməyi öyrənmək, dəqiqliyə çatmaq və bütün dünyanı 

maraqlandıran suallara cavab tapmaq üçün bir vasitəçidir. Bu elmə aid olan bilikləri 

tətbiq etməyi bacarmaq zəruri və yararlıdır.  

- riyaziyyat əsaslı, güclü, dünya səviyyəsində olan bir əlaqə vasitəsidir. Bütün 

dövrlərdə insanlığın ortaq dili olmuşdur. Bu səbəblərə görə riyaziyyatın hər kəs 

tərəfindən öyrənilməsi vacib və yararlıdır. 

Riyaziyyatın tətbiq sahələrinə gəldikdə isə, 

- təbiət hadisələrini anlamaq və təbiətə hakim olmaq üçün aparılan hesablama və 

tədqiqat işlərində; 

- texnologiyada, texnikada, mühəndislikdə; 

- bioloji, tibb, eczaçılıq, kənd təsərrüfatı, qida sənayesi və elm və tətbiq 

sahələrində; 

- ticarət, iqtisadiyyat, maliyyə və başqa sahələrdə; 

- hərbi məqsədlərdə; 

- qurumlar və dövlət idarəçiliyində və s. 

Təbii ki, heç kəsin yuxarıda adı çəkilən sahələrə tətbiq olan riyazi bilikləri 

öyrənmək məcburiyyəti və ehtiyacı yoxdur. Lakin hər bir insana lazım olan riyazi 

bilikləri belə sadalaya bilərik. 

- saymaq;  

- rəqəmləri oxuya bilmək; 

- zamanı bilmək, tarixləri hesablaya bilmək; 

- alış-verişdə ödəmə edə bilmək; 

- qəpik pulların qalığını alıb-verə bilmək; 

- çəkmək və ölçmək; 

- sadə qrafikləri, diaqramları anlamaq; 

- nəqliyyat vasitələrinin yola çıxma və mənzilə çatma vaxtlarını zaman 

cədvəlindən oxuya bilmək; 

- təqribi hesablama apara bilmək (məsələn bir ədədi 91 manata satılan malın 5 

ədədinin qiymətinin 500 manatdan az olacağını təxmin etmək kimi); 

-  sahib olduğu riyazi bilikləri inandırıcı və güvənlə tətbiq etmək (özgüvəni 

olmayan biri daim riyazi hesablamalardan yayınır, məsələn alış-veriş zamanı daim 

bütün pul verib pulun qalığını gözləyir və s.) [180, s.12]. 

Riyaziyyatın tətbiq sahələrini sistemli şəkildə bilmək öyrədənlərin ilk işi 

olmalıdır. Növbəti iş isə onları öyrənənlərə çatdırmaqdır ki, bu da onlar tərəfindən 

maraqla qarşılanacaq. Hələ bu öyrənənlərin V-VI sinif şagirdləri olduğunu nəzərə 

alsaq onların keçirdikləri hissləri təsəvvür etmək heç də çətin olmaz. Belə ki, onlar bu 

bilgilərə sahib olduğu üçün həm çox yüksək əhval-ruhiyyə malik olacaqlar, həm də 

müəllimlərinin bu biliklərə sahib olduğunu görmək onlarda müəllimə qarşı inam 

hissini gücləndirəcək ki, bu da hər bir müəllimin hədəfləri sıralamasında ön yerlərdən 

birini tutmalıdır.  

Müəllimin səmərəli fəaliyyəti üçün başlıca amillərdən biri onun öz ixtisasına  

uyğun və ümumi biliklər sisteminə yiyələnməsidir [71, s.228].   

Yuxarıda sadalanan bacarıqların hamısı demək olar ki, V və VI sinfin riyaziyyat 

dərslərində mənimsədilməlidir. Bundan sonrakı mərhələdəki riyazi biliklər bu 

öyrənilənlərə söykənərək davam etdirilməlidir. V-VI sinifdə qazanılan riyazi bilik 

gələcəkdə öyrəniləcək materialın təminatçısı olmalıdır. Şagirdlər səmərəli metod və 

vasitələri öz təcrübəsində tətbiq etməyi bacarmalıdır [126, s.19]. Heç şübhəsiz V-VI 

siniflərin riyaziyyat dərsliklərindəki mövzuları normal səviyyədə mənimsəyən və bu 

siniflərdə reallaşdırılması nəzərdə tutulan standartlara cavab verən hər bir şagird 

yuxarıda sadalanan riyazi bacarıqlara asanlıqla yiyələnəcəkdir. Əsas təhsilin 

təməlində dayanan V-VI siniflərdə mənimsədilən riyazi materialın, orta məktəb 

riyaziyyat təhsil proqramındakı rolunu göstərməyə bu dediklərimiz kafidir.  Buna 

baxmayaraq biz V və VI siniflərdə tədris olunan riyaziyyat dərsliklərində 

komplektləşdirilən mövzuların, yuxarı siniflərdə (VII-XI) – ümumilikdə ümumtəhsil 

məktəbində mənimsədilməli olan riyazi təhsil üzərindəki hakimliyini bir neçə 

nümunə ilə göstərməyə çalışaq. Ümumtəhsil məktəblərini bitirən hər bir şagirdin 

sahibi olması nəzərdə tutulan riyazi bacarıqlar Azərbaycan Respublikasının 

ümumtəhsil məktəbləri üçün riyaziyyat fənni üzrə təhsil proqramında (kurikulumu) 

(I-XI siniflər) lazımi şəkildə öz əksini tapmışdır. Elə həmin proqrama nəzər salmaqla 

V-VI siniflərdə reallaşdırılması nəzərdə tutulan alt standartların ümumtəhsil 

məktəblərində şagirdlərə aşılanması vacib olan ümumi riyazi biliklər üçün 

əhəmiyyətini və vacibliyini aydın görmək olar. V və VI siniflərdə reallaşdırılan 

standartların və tədris zamanı istifdə edilən dərsliklərdəki mövzuların yuxarı 

siniflərdəki rolunu bir neçə nümunə vasitəsilə göstərək (V-VI siniflərdə hər məzmun 

xətti üzrə komplektləşən mövzuların rolunu fərqli siniflərdən olan mövzularla  

əsaslandırmağa çalışmışıq). 

Azərbaycan Respublikasının Ümumtəhsil məktəbləri üçün riyaziyyat fənni üzrə 

təhsil proqramının (kurikulumunun) (I-XI siniflər) ilk məzmun xətti olan “ədədlər və 

əməllər” məzmun xəttinə nəzər saldıqda burada həm V sinif, həm də VI sinif üzrə 3 

əsas standartın qeyd olunduğunu görürük. Bu məzmun xətti üzrə ümumilikdə V  və 

VI sinfin hər birində ayrılıqda 10 altstandart qeyd olunub. Qeyd olunan əsas və alt 

standartları reallaşdırmaq üçün uyğun olaraq V və VI sinif dərsliklərində olan 

mövzuları aşağıdakı kimi sadalamaq olar. 

V sinif üzrə 

Mövqeli və mövqesiz say sistemləri, natural ədədlər, ədəd oxu və natural 

ədədlərin müqayisəsi, natural ədədləri yuvarlaqlaşdırma, natural ədədlərin toplanması 

və çıxılması, vurma əməli və onun xassələri, yuvarlaq ədədlərə vurma, hasili təxmin 

etmə, natural ədədlər üzərində bölmə əməli, yuvarlaq ədədlərə bölmə, qisməti 

təxminetmə, adi kəsrlər və bölmə əməli, bərabər kəsrlər, düzgün kəsrlər, düzgün 

olmayan kəsrlər, qarışıq ədədlər, ədədin hissəsinin tapılması, hissəsinə görə ədədin 

tapılması, məxrəcləri bərabər olan kəsrlərin toplanması, qarışıq ədədlərin toplanması, 

məxrəcləri bərabər olan kəsrlərin çıxılması, qarışıq ədədlərin çıxılması, onluq kəsrlər, 

onluq kəsrlərin yuvarlaqlaşdırılması, onluq kəsrlərin toplanması və çıxılması, onluq 

kəsrlərin vurulması və bölünməsi, onluq kəsrin natural ədədə vurulması, onluq kəsrin 

onluq kəsrə vurulması, onluq kəsrin natural ədədə bölünməsi, onluq kəsrin onluq 

kəsrə bölünməsi, faiz, ədədin faizinin hesablanması, çoxluqlar və s. mövzular [94].  

VI sinif üzrə 

Sadə və mürəkkəb ədədlər, mürəkkəb ədədin sadə vuruqlara ayrılması, ƏBOB, 

ƏKOB, kəsrlərin ixtisarı, kəsrlərin ortaq məxrəcə gətirilməsi, kəsrlərin müqayisəsi, 

müxtəlif məxrəcli kəsrlər üzərində əməllər, qarışıq ədədlərin toplanması və çıxılması, 

nisbət, tənasüb, faiz, düz və tərs mütənasib kəmiyyətlər, faizə görə ədədin tapılması,  

müsbət və mənfi ədədlər, ədəd oxu, əks ədədlər, tam ədədlər, ədədin modulu, tam 

ədədlərin müqayisəsi, mənfi ədədlərin toplanması, müxtəlif işarəli ədədlərin 

toplanması, tam ədədlərin çıxılması, tam ədədlərin vurulması, tam ədədlərin 

bölünməsi, əməllər sırası, ədədin modulu, ortaq vuruğun mötərizə xaricinə 

çıxarılması,  və s. mövzular daxildir [81]. Mövzuların nə dərəcədə əhəmiyət kəsb 

etdikləri onların ifadə edildiyi adlardan açıq-aydın görünməkdədir. Birinci məzmun 

xəttinə aid komplektləşən mövzuların əhəmiyyətini VII sinif dərsliyində olan 

mövzular üzərində araşdırdıq [81]. VII sinifdə rasional ədədlərin yazılışı və oxunuşu 

mövzusunu öyrənən şagirdin bundan əvvəlki mərhələdə mənfi və müsbət ədədlər, 

tam ədədlər, natural ədədlər, kəsr ədədlər, çoxluq, alt çoxluq haqqında tam məlumatı 

olmalıdır. Əks halda şagird Q={r/r=m/n, mϵZ, nϵN} kimi işarə olunan rasional 

ədədləri tam anlaya bilməyəcək. VI sinifdə ədəd oxu üzərində müsbət ədədləri, mənfi 

ədədləri və sıfırı qeyd edə bilən şagirdlər VII sinifdə artıq rasional ədələri asanlıqla 

ədəd oxunda göstərə biləcəklər. Həmçinin bu mərhələdə həm ədəd oxu, həm də 

mütləq qiymət haqqında məlumatı olan şagirdlər iki nöqtə arasındakı məsafəni 

asanlıqla tapacaqlar. Natural ədələr üzərində, adi kəsrlər üzərində, onluq kəsrlər 

üzərində hesab əməlləri ilə yanaşı əməllər sırası mənimsədildikdən sonra rasional 

ədədlər üzərində hesab əməllərindən danışmaq olar. VII sinifdə çoxluqlar üzərində 

əməllərin xassələrini öyrənməyin yolu V sinifdə çoxluqlar mövzusunun 

öyrənilməsindən keçir. Sadə faizlə artım düsturu, mürəkkəb faizlə artım düsturu adı 

altında verilən mövzular da VII sinif dərsliyində yer alan vacib və maraqlı 

mövzulardandır. Bu mövzular üçün V və VI siniflərdə ədədin faizinin tapılması, 

faizinə görə ədədin tapılması, iki ədədin nisbətinin faizlə ifadəsi, habelə adi kəsrlərin, 

onluq kəsrlərin, qarışıq ədədlərin toplanması, çıxılması, vurulması və bölünməsinə 

aid biliklər səfərbər olmalıdır. Çünki Sn=S0(1+rn/100) (sadə faiz düsturu) və 

Sn=S0(1+r/100)n (mürəkkəb faiz düsturu) düsturlarında iştirak edən hesab əməlləri və 

riyazi ifadələr adı çəkilən mövzuların nə qədər vacib olduğundan xəbər verir. 

Azərbaycan Respublikasının ümumtəhsil məktəbləri üçün Riyaziyyat fənni üzrə 

təhsil proqramının (kurikulumunun) (I-XI siniflər) ikinci məzmun xətti “cəbr və 

funksiyalar” adlanır. Bu məzmun xəttinə aid  həm V, həm də VI sinifdə 3 əsas 

standart, hər bir sinif üzrə isə ümumilikdə 7 altstandart qeyd olunub. Əsas və alt 

standartaların reallaşdırılması üçün aşağıdakı mövzuların mənimsədilməsi nəzərdə 

tutlmuşdur. 

V sinif üzrə 

Dəyişənli ifadələr, tənlik, vurma əməli və onun xassələri, ifadələrin 

sadələşdirilməsi, tənlik qurmaqla məsələ həlli, tam-hissə modeli qurmaqla məsələ 

həlli, dəyişənlər, bərabərsizliklər, dəyişənlər, asılılıqlar və s.  

VI sinif üzrə 

Riyazi ifadə, əmsal, mötərizələrin açılması, ortaq vuruğun mötərizə xaricinə 

çıxarılması, oxşar toplananların islahı, tənlik, tənlik qurmaqla məsələ həlli, 

bərabərsizlik, koordinatlar, düz mütənasib asılılıq, tərs mütənasib asılılıq, funksiya və 

s. Bu sadalanan mövzuların və əsas standartların VII və VIII sinif dərsliklərindəki 

mövzuların bəziləri üzərində yerini və rolunu göstərək. 

VII sinif riyaziyyat dərsliyində [80] əsas yerlərdən birini tutan birhədli, 

çoxhədli, çoxhədlilərin toplanması, çoxhədlilərin çıxılması, birhədlinin çoxhədliyə 

vurulması; çoxhədlinin çoxhədliyə vurulması, çoxhədlinin vuruqlara ayrılması kimi 

əhəmiyyətli və vacib mövzularının hansı səviyyədə mənimsənilməsi, birbaşa V 

sinifdə dəyişənli ifadələr, ifadələrin  sadələşməsi, dəyişənlər, vurma əməli və onun 

xassələri, VI sinifdə isə riyazi ifadə, əmsal, oxşar toplananların islahı, mötərizələrin 

açılması, ortaq vuruğun mötərizə xaricinə çıxarılması kimi mövzuların mənimsənmə 

səviyyəsindən asılıdır. VIII sinif dərsliyinə nəzər salaq [96]. Bu sinifdə ikinci 

məzmun xəttinə aid olan alt standartların reallaşdırılması üçün müvafiq olan 

mövzulardan bəzilərini 3-cü, 5-ci, 7-ci və 9-cu bölmədən seçdik. Bu mövzularla 

bərabər həm də bu mərhələni bitirən şagirdlərdən tələb olunan standartlara nəzər 

saldıqda V və VI siniflərdə mənimsədilən biliklərin rolu aşkarca görünməkdədir. Belə 

ki, kvadrat tənliklər, kvadrat tənliklərin vuruqlara ayırma üsulu ilə həlli, tam kvadrat 

ayırmaqla kvadrat tənliklərin həlli, kvadrat tənliyin qrafik üsulla həlli, kvadrat 

tənliklərin həlli, kvadrat tənliyin kökləri düsturu, Viyet teoremi, kvadrat tənliyə 

gətirilən məsələlər, kvadrat tənliyin tətbiqi ilə məsələ həlli, rasional ifadələr, rasional 

ifadələrin sadələşdirilməsi, rasional ifadələrin vurulması, bölünməsi, və qüvvətə 

yüksəldilməsi, rasional ifadələrin toplanması və çıxılması, rasional tənliklər, rasional 

məsələlərin tətbiqi ilə məsələ həlli, bərabərsizliklər, bərabərsizliklərin xassələri, 

bərabərsizliklərin toplanması və vurulması, ədədi aralıqlar, birdəyişənli xətti 

bərabərsizliklərin həlli, ikiqat bərabərsizliklərin həlli, dəyişəni modul işarəsi 

daxilində olan sadə bərabərsizliklər kimi mövzuları mənimsəməyə çalışan şagird, 

mütləqdir ki, V sinifdə və VI sinifdə mənimsədiyi bəzi mövzulara (mövzuların adları 

yuxarıda çəkilib) müraciət etsin. 

Azərbaycan Respublikasının ümumtəhsil məktəbləri üçün Riyaziyyat fənni üzrə 

təhsil proqramının (kurikulumunun) (I-XI siniflər) üçüncü məzmun xətti “həndəsə” 

adlanır. Bu məzmun xəttinə aid V və VI siniflər üzrə 2 əsas standart, hər bir sinif üzrə 

isə ayrı-ayrılıqda 8 altstandart qeyd olunmuşdur. Qeyd olunan əsas və alt standartları 

reallaşdırmaq nəzərdə tutulan bəzi mövzuların adı aşağıdakı kimidir. 

V sinif üzrə 

Nöqtə, düz xətt, parça, şüa, müstəvi, bucaqlar, dördbucaqlılar, üçbucaqlar, çevrə, 

dairə, üçbucaqların qurulması, konqruyent fiqurlar, simmetriya, perimetr, kvadrat və 

düzbucaqlının sahəsi, koordinat şəbəkəsi və koordinat cütləri, düzbucaqlı 

paralelepipedin səthinin sahəsi, düzbucaqlı paralelepipedin həcmi və s. 

VI sinif üzrə 

Qonşu və qarşılıqlı bucaqlar, üçbucağın qurulması, düz xətlə çevrənin qarşılıqlı 

vəziyyəti, iki çevrənin qarşılıqlı vəziyyəti, qövs, mərkəzi bucaq, ox simmetriyası, 

konqruyent fiqurlar, dairə, sektor, seqment və s. V və VI sinifdə “həndəsə” məzmun 

xəttinə aid olan mövzuların yuxarı siniflərdə daşıdığı əhəmiyyəti IX sinif dərsliyi 

üzərində araşdırdıq [97]. IX sinif riyaziyyat dərsliyində yer alan iki nöqtə arasındakı 

məsafə düsturu, çevrənin tənliyi, mərkəzi bucaq, çevrə qövsü, qövsün uzunluğu, 

vətərin xassələri, çevrə daxilinə çəkilmiş bucaq, çevrəyə toxunan, çoxbucaqlılar, 

qabarıq çoxbucaqlının daxili və xarici bucaqlarının cəmi, çevrənin daxilinə və 

xaricinə çəkilmiş çoxbucaqlılar, üçbucağın daxilinə və xaricinə çəkilmiş çevrələr, 

vektorlar, vektorların toplanması və çıxılması, paralel köçürmə, hərəkət və 

konqruyent fiqurlar və s. mövzularının hər birinə aid olan ilkin biliklər V və VI 

sinifdə mənimsədilir. Bu adı çəkilən mövzular üzərində bir başa rolu olan, V və VI 

siniflərdə tədris olunan mövzulardan bəzilərinin adlarını yuxarıda göstərmişik. 

Təhsilin IX sinif mərhələsində olan şagirdlər həndəsənin ilkin anlayışları, konqruyent 

fiqurlar, dördbucaqlılar, üçbucaqlar, üçbucaqların qurulması, düzbucaqlı 

paralelepiped, qonşu və qarşılıqlı bucaqlar, düz xətlə çevrənin qarşılıqlı vəziyyəti və 

s. kimi mövzular haqqında biliklərə hələ V və VI siniflərdən bələddirlər. Elə həmin 

biliklər şagirdlərə IX sinifdə olan həndəsə bölməsində əhəmiyyətli dərəcədə yardımçı 

olacaq. 

Azərbaycan Respublikasının ümumtəhsil məktəbləri üçün Riyaziyyat fənni üzrə 

təhsil proqramının (kurikulumunun) (I-XI siniflər) dördüncü məzmun xətti “ölçmə” 

adlanır. Bu məzmun xəttinə aid 2 əsas standart qeyd olunub. Hər sinif üçün isə 2 

altstandart reallaşdırmaq nəzərdə tutulub. Dördüncü məzmun xəttinə aid olan əsas və 

alt standartları reallaşdırmağa aşağıda adı çəkilən mövzular kömək edir. 

V sinif üzrə 

Həcm kub vahidlərlə, uzunluq vahidləri arasında qarşılıqlı çevirmələr, sahə 

vahidləri arasında qarşılıqlı çevirmələr, həcm vahidləri arasında qarşılıqlı çevirmələr, 

uzunluğu ölçmə, kütlə vahidləri, tutum vahidləri və s.  

VI sinif üzrə 

Uzunluq vahidləri, sahənin ölçülməsi, dairənin sahəsi, silindrin səthinin sahəsi, 

həcm vahidləri, silindrin həcmi və s. V və VI sinifdə “ölçmə” məzmun xəttinə aid 

olan mövzular vasitəsilə mənimsədilən biliklərin X sinif dərsliyində müvafiq 

məzmun xəttinə aid olan biliklərin mənimsədilməsindəki yerini və rolunu, uyğun 

dərslikdən olan mövzuların adını çəkməklə göstərməyə çalışmışıq [98]. Belə ki, X 

sinif riyaziyyat dərsliyində bucağın radian və dərəcə ölçüsü, qövsün uzunluğu, 

sektorun sahəsi, prizmanın səthinin sahəsi, piramidanın yan səthinin və tam səthinin 

sahəsi, prizmanın həcmi, piramidanın həcmi, oxşar fəza fiqurlarının səthləri və 

həcmləri, müstəvi kəsiklərinə aid məsələlər və s. kimi bəzi mövzuların tədrisi zamanı 

“ölçmə” məzmun xəttinə aid olan əsas və alt standartlar reallaşdırılır. Digər məzmun 

xətlərinə aid olan mövzularla müqayisədə bu mövzular sayca az olsa da praktik 

əhəmiyyəti olduqca böyük və əhəmiyyətlidir. Bu mərhələdə reallaşdırılmalı olan alt 

standartlardan biri də “törəmə ölçü vahidlərindən birindən digərinə keçir”dir. Bu alt 

standarta uyğun olan biliklərin təməli yuxarıda da qeyd etdiyimiz kimi, V sinifdə, 

uzunluq vahidləri arasında qarşılıqlı çevirmələr, sahə vahidləri arasında qarşılıqlı 

çevirmələr, həcm vahidləri arasında qarşılıqlı çevirmələr, uzunluğu ölçmə, kütlə 

vahidləri, tutum vahidləri kimi mövzular vasitəsilə qoyulmuşdur. Bundan əlavə VI 

sinifdə də sahənin ölçülməsi, dairənin sahəsi, silindrin səthinin sahəsi kimi mövzular 

vasitəsilə bir çox biliklər mənimsədilir ki, bu da X sinifdə adı çəkilən mövzuların 

tədrisində öz təsirini göstərəcəkdir. 

Azərbaycan Respublikasının Ümumtəhsil məktəbləri üçün Riyaziyyat fənni üzrə 

təhsil proqramının (kurikulumunun) (I-XI siniflər) sonuncu yəni beşinci məzmun 

xətti “statistika və ehtimal” adlanır. Bu məzmun xəttinə aid olan 2 əsas standart qeyd 

olunmuşdur. Digər məzmun xətlərində olduğu kimi burada da hər sinfə aid əsas 

standart üzrə 7 altstandart qeyd olunub. Sonuncu məzmun xəttinə aid olan əsas və alt 

standartlar aşağıda adı çəkilən mövzular vasitəsilə reallaşdırılır. 

V sinif üzrə 

Məlumatı toplama və təqdimetmə, məlumatın müxtəlif qrafik formalarda 

təqdimi, histoqram, zamandan asılı qrafiklər, dairəvi diaqram, məlumatın təhlili, 

mümkün variantın sayını müəyyənetmə, ehtimal, mümkün hallar, əlverişli hallar, 

ehtimalın hesablanması və s. mövzular. 

VI sinif üzrə 

Məlumatların toplanması, seçilmiş məlumatın dəyişməsini xarakterizə edən 

cədvəlin qurulması, diaqram, histoqram, ədədi orta, moda, median, proqnozun 

verilməsi, ehtimal, eyniehtimallı, azehtimallı, çoxehtimallı hadisələr, mümkün 

halların sayı, nisbətən mürəkkəb hadisələrdə əlverişli hallar sayı. 

Sonuncu məzmun xəttinə aid olan mövzular arasındakı əlaqələndirməni elə 

ümumi təhsilin sonuncu sinif dərsliyi üzərində göstərməyi qərara aldıq [99]. XI sinif 

riyaziyyat dərsliyində adı çəkilən məzmun xəttinə uyğun mövzulardan statistik 

göstəricilər, məlumatın paylanma formaları, normal paylanma, qutu-qulp diaqramı, 

təsadüfi hadisələr və ehtimal və s. mövzular yer almışdır. Digər bölmələrdəki kimi 

burada da həm V və VI sinif, həm də XI sinif dərsliyində yer alan mövzuların adına 

diqqət etmək onlar arasındakı əlaqəni görməyə kifayət edir. Fikrimizi bir nümunə 

üzərində yekunlaşdıraq. Belə ki, yalnız V sinifdə məlumatı müxtəlif formalarda 

təqdim etməyi bacaran şagird, həm də VI sinifdə ədədi orta, moda və medianı 

mənimsəyərsə, o zaman XI sinifdə asanlıqla qutu-qulp diaqramı vasitəsilə müəyyən 

məlumatlar təqdim edə biləcəkdir. Göstərilən nümunə və adı çəkilən mövzular bizə V 

və VI sinif riyaziyyat dərsliklərindəki mövzuların ümumi riyazi təhsil üçün təminatçı 

adlandırmağa əsas verir.  

Dünyanın hər yerində riyaziyyat fənni digər fənlərlə müqayisədə “çətin” qəbul 

edilir. Hər kəs çalışaraq riyazi bacarıqlarını müəyyən səviyyəyə çatdıra bilər. Amma 

bu onun anlayabiləcəklərinin üzərinə çıxa bilməz. Hamı böyük riyaziyyatçı olmaya 

bilər. Lakin riyaziyyat bizim yaşamımızda mühüm bir yer tutduğuna görə hər birimiz 

riyazi biliklərimizi mümkün qədər artırmağa çalışmalıyıq və ən vacibi isə uşaqlara 

riyazi düşünməyi kiçik yaşalarda öyrətməliyik [186, s.146]. Riyazi təhsil şagirdlərin 

şüurunda riyaziyyatın bir elm kimi inkişafı və formalaşmasının müəyyən mənzərəsini 

yaratdığından, bu mənzərənin reallığı, praktikaya uyğun olmasını, ətraf aləmlə, 

praktik məzmunlu məktəb kursu çalışmaları ilə əlaqəsini aşkar etmək mühüm 

didaktik tələblərdəndir [53, s.141]. Ümumi təhsilin V və VI sinif mərhələsi elə bir 

mərhələdir ki, burada ibtidai sinifdə öyrədilənlərin əsasında, yuxarı sinifdə 

öyrədiləcəklərin təməli qoyulur. Bəzən müəllimlərin də şagirdləri üçün tez-tez  

işlətdikləri “bu siniflərdə (V-VI siniflər) yaxşı oxumasanız yuxarı siniflərdə 

çətinlikləriniz olacaq” ifadəsi əbəs yerə deyildir. Buna görə də həm müəllimlər, həm 

də şagirdlər təhsilin bu mərhələsini fürsətə çevirməyi bacarmalı, təhsilin səviyyəsini 

yüksəltmək üçün bu mərhələdəki imkanları dəyərləndirməlidirlər. Professor Adnan 

Baki orta məktəblərdə riyaziyyatın səviyyəsini yüksəltmək üçün aparılan 

araşdırmalara söykənərək hər bir riyaziyyat müəlliminin hədəfinə çevrilməli olan 

aşağıdakı dörd təklifi irəli sürmüşdür.  

1. Şagirdlər riyaziyyata dəyər verməlidirlər. 

2. Şagirdlər riyazi düşünməyi öyrənməlidirlər. 

3. Şagirdlər riyazi dildə danışmağı bacarmalıdırlar. 

4. Şagirdlərdə problem həll etmə bacarığı inkişaf etdirilməlidir [177, s.14]. 

Bu məqsədləri aşağıdakı kimi açıqlaya bilərik.  

1. Şagirdlər riyaziyyata dəyər verməlidir. Belə ki, riyaziyyatın həyatımızdakı 

rolu, mədəniyyətimizlə əlaqəsi, gündəlik həyatımızdakı yeri haqqında şagirlərə ətraflı 

biliklər verilməlidir. Bundan əlavə dahi riyaziyyatçıların həyat yolu, onların riyazi 

fəaliyyətinin bizim bugünkü həyatımızdakı rolu və s. bu kimi nümunələrin dərsliklərə 

və dərs vəsaitlərinə salınması şagirdlərin riyaziyyatın dəyərini anlamalarında çox 

əhəmiyyətli olacaqdır. Riyaziyyat dərslərində gündəlik həyatımıza aid olan riyazi 

problemlərin məsələ və misal vasitəsilə şagirdlərə çatdırılıb, eyni zamanda həllinə 

nail olmaq da onlarda bu fənnə qarşı maraq oyadacaq. Əslində şagirdlərə həyatda hər 

kəsin riyaziyyatla (alış-verişdə, həyətyanı sahəni ölçdükdə, bankdakı pulunun faizini 

hesabladıqda və s.) məşğul olduğunu əyani olaraq göstərmək lazımdır. Ümumiyyətlə, 

orta məktəb riyaziyyatı, xüsusilə V-VI siniflərdə gündəlik həyatla 

əlaqələndirilməlidir. Bütün bunlara əməl edilsə şagirdlər də riyaziyyatla məşğul 

olmanın heç də boş-boşuna olmadığını, tam əksinə riyaziyyatın hər bir insanın 

gündəlik həyatının bir parçası olduğunu qəbul edəcək. Bununla da şagirdlərin riyazi 

qorxuları bitmiş olacaq, onu öyrənməyə səy göstərəcəklər. 

2. Şagirdlərin riyazi düşünmələri nə deməkdir? Şagirdlərin təxmin etmə, nəticə 

çıxartamaq, bu nəticəni isbat etmək, bu isbatlar zamanı teoremlərdən istifadə etmək 

bacarıqları onlarda riyazi fəaliyyətlərinin əsasını qoyacaqdır. Şagirdlərin riyazi 

düşünmələri üçün müəllimlər hər hansı teoremin isbatını verən zaman səsli 

düşünməlidir. Bu zaman nitqində riyazi terminlərdən istifadə etməyə diqqət 

verməlidir. Müəllim çalışmalıdır ki şagirdlər həmişə müəllimin göstərdiyi həll 

yolundan deyil, alternativ həll yollarından da istifadə etsinlər. Belə olan zaman şagird 

ona lazım olan biliyin sadəcə müəllimdə və dərslikdə olmadığını anlayacaq və 

alternativ mənbələr axtaracaqdır.  

3. Şagirdlərin riyazi dildə danışma bacarıqları. Artıq V-VI siniflərdən başlayaraq 

şagirdlər riyazi fikirlərini riyazi terminlərdən istifadə edərək bildirməyi 

bacarmalıdırlar. Müəllimlər riyaziyyat dərslərində kollektiv və qrup halında 

problemlərin həlli zamanı təşkil olunan müzakirələrdə istifadə olunan sözləri, əldə 

edilən nəticənin təqdimatı, fikirlərin yazılı formada təqdim edilməsi tələb olunan 

tapşırıqları şagirdlərdən riyaz ifadə və terminlərdən yerində və düzgün istifadə 

etməklə yerinə yetirmələrini tələb etməlidirlər. İstər riyazi məsələlərin həlli zamanı, 

istərsə də fiziki və ya sosial bir hadisənin riyazi dillə ifadə edə bilmə bacarığı həmin 

şəxsi fərqli təqdim edəcəkdir. Bu isə kadr hazırlığında vacib məqamlardandır. 

4. Şagirdlərdə problem həll etmə bacarığına gəldikdə isə məhz bu bacarığa sahib 

olmanın sayəsində şagirdlər riyaziyyatın gücünü öyrənirlər. Ümumiyyətlə, şagirdə 

təklif olunan problem onun maraq dairəsində olmalı və onun diqqətini çəkməlidir. 

Problem adətən şagirdləri yormamalıdır. Problemlərin həlli anında şagird özünün 

əmin olmadığı bilgilərinin doğruluğunu öyrənir. Dərslikdəki həlli tələb olunan 

məsələlər şagirdlərin bilik səviyyəsini aşmamaqla bərabər çox asan da olmamalıdır. 

Əks təqdirdə yəni məsələ çox asan və ya çox çətin olduqda şagirdlərdə problemə 

qarşı, həmçinin fənnə qarşı maraq azalır. Problemi həll edən şagird mövcud 

biliklərindən istifadə edə bilməklə yanaşı, yeni biliklər də qazanmalıdır. Müəllim 

şagidlərə təqdim etdiyi problemin fərqli olan bir neçə həllinin olmasına diqqət 

etməlidir. 

Riyaziyyatın insanların həyatında oynadığı böyük rol hər kəsin qeyd şərtsiz 

qəbul etdiyi bir aksiomdur. Elə buna görə də riyaziyyat müəllimlərinin üzərinə böyük 

məsuliyyət düşür. Bütün şagirdlərlə eyni dərəcədə maraqlanmaq, dərsi aramla, 

anlaşıqlı şəkildə izah etmək, verilən suallara sərt cavab verməməklə yanaşı, verilən 

səhv cavablar da anlayışla qarşılanmalı, qurulan hər bir dərs üçün, öyrədilən hər bir 

mövzu üçün müəyyən edilmiş məqsədlərin olması və nəhayət bütün bunlar 

səmimiyyətlə, qarşılıqlı hörmətlə müşayət edilərsə şagirdlərin bu fənnə olan 

maraqlarının artması şübhəsizdir. Hər bir riyaziyyat müəllimi özündə nümunəvi 

müəllim xarakterlərini cəmləməklə yanaşı, hədəfləri olmalı və şagirdlərini bu 

hədəflərə müasir təlim üsulları vasitəsilə çatdırmalıdır. 

1.3. V-VI siniflərin riyaziyyat kursu ilə “ibtidai məktəb riyaziyyatı” 

kursu arasında əlaqə və varisliyin təmin edilməsi imkanları 

 

Riyaziyyat ümumtəhsil məktəblərində tədris olunan ən vacib fənlərdən biridir. 

Şagirdlərin riyazi səviyyəsi üçün ümumtəhsil məktəbləri məsul olmalıdır. Çünki 

müasir dövrdə inkişaf etmiş dünya ölkələrinin təhsil sistemlərinə nəzər saldıqda 

riyaziyyatın öyrənilməsinə xüsusi diqqət ayrıldığını görürük. Bu isə şagirdlərin 

formalaşmasında riyaziyyatın əvəzsiz rolu ilə izah edilir.  

Hər bir insan gündəlik həyatında riyaziyyatla qarşılaşır, sahib olduğu riyazi bilik 

və bacarıqlarından istifadə edir. Riyazi biliyin səviyyəsi insana müasir dövrün 

tələblərinə cavab verməyə kömək edir. Məlumdur ki, riyaziyyat fundamental və 

tətbiqi elmlər arasında aparıcı yer tutaraq öz universallığına görə digərlərindən 

fərqlənir. Sivilizasiyaların yüksək nailiyyətləri səviyyəsinə yaxınlaşmaq üçün hər bir 

millətin riyazi üsullara yiyələnməsi zəruridir, bu həm elmi tədqiqatlar üçün, həm də 

milyonlarla insanın gündəlik yaşayışı üçün zəruridir [193, s.5]. Riyaziyyatın tətbiq 

edildiyi sahələr çox genişdir. Hər hansı bir peşə sahibi olmaq üçün müəyyən riyazi 

biliyə malik olmaq şərtdir. Riyaziyyat elmini öyrənmək, ona məxsus olan anlayışları 

və bu anlayışlar arasındakı əlaqələri öyrənməkdir [143, s.112]. Bütün bunlarla isə 

ümumtəhsil məktəblərinin riyaziyyat kursunda rastlaşmaq mümkündür. Ənənəvi 

təhsil sistemində VI sinfdən sonra şagirdlər riyazi biliklərinə riyaziyyatın xüsusi 

bölməsi olan Cəbr və Həndəsə fənləri ilə davam edirdilər. Yəni şagirdlərin 

“Riyaziyyat” adı altında I sinifdən VI sinifədək tanış olduqları Cəbr və ya Həndəsə 

elementləri uyğun olaraq eyni adlı fənlər vasitəsilə onlara daha dərin və geniş şəkildə 

öyrədilirdi. Artıq hazırda həm həndəsə materialları, həm cəbr materiallar, həm də 

riyazi analiz elementləri elə “Riyaziyyat” dərsliyində cəmləşib. Bu materiallar 

vasitəsilə mənimsədilməsi nəzərdə tutulan bacarıqlar isə Azərbaycan Respublikasının 

Ümumtəhsil məktəbləri üçün Riyaziyyat fənni üzrə təhsil proqramında  (kurikulumu) 

(I-XI siniflər) bu fənnin təliminin məzmununu təşkil edən zəruri hissələrdən biri olan 

“Məzmun xətləri”ndə yer alan əsas və alt standartlarda cəmlənmişdir. Məlum olduğu 

kimi məzmun xətləri üzrə alt-standartlar daim dəyişsə də, məzmun xətləri I sinifdən 

XI sinfədək dəyişmir. Məzmun xətlərinin dəyişməməsi o demək deyil ki, mövzular, 

anlayışlar, bacarıqlar da dəyişmir. Sinifdən sinifə keçdikcə məzmun xətlərinə aid 

mövzularda sadədən mürəkkəbə doğru irəliləmə, keçmişdə öyrənilənlərin üzərində 

bilikləri daha da genişləndirmək, ən əsası isə təlimdə zəruri hesab edilən varislik 

daim ön planda tutulmalıdır. Riyaziyyat fənn kurikulumuna aid olan məzmun 

xətlərində də varislik  tam təmin olunmuşdur. 

Varislik və əlaqəlilik digər fənlərlə müqayisədə riyaziyyat fənnində daha 

sistematik olaraq nəzərə çarpır. Riyazi təlimdə bu ardıcıllıq ibtidai siniflərdən tədris 

prosesinin sonuna qədər tətbiq olunur və onsuz riyaziyyatın tədrisini düşünmək 

çətindir.  

IV siniflərdə şagirdlərin həndəsəyə dair hazırlığı elə olmalıdır ki, V sinifdə 

proqramın uyğun materialını mənimsəyə bilsinlər. Bu, həm də siniflər arasında 

varisliyin təmin edilməsini asanlaşdırır [145, s.64].  

Riyazi analiz elementləri şagirdlərə orta məktəbin X-XI siniflərində əsaslı olaraq 

tədris olunur. Lakin bu mərhələyədək şagirdlər aşağı siniflərdə artıq bu fənnin 

elementlər ilə tanış olurlar. V-VI siniflərdə, hətta ibtidai siniflərdə riyazi analiz 

fəninin elementləri intuitiv şəkildə şagirdlərə öyrədilir. Çünki riyaziyyat fənninin 

tədrisində uğurlu nəticə əldə etmək üçün zəruri şərtlərdən biri də varislik prinsipidir 

[152, s.119].  

Varislik pedaqoji proseslə bağlı olub, təlimin keyfiyyətinin yüksəlməsinə xidmət 

etməklə, sistematiklik və ardıcıllıq prinsipinin məhdud hissəsi hesab edilir. Məlumdur 

ki, qarşılıqlı əlaqədə olan pedaqoji şərtlər əsasında biliklərin şüurlu mənimsənilməsi 

və möhkəmləndirilməsi təmin olunur. Burada iki tələb ödənilməlidir: 

1. Biliklər ciddi ardıcılıqla elə mənimsənilməlidir ki, hər sonrakı anlayış 

özündən əvvəlki anlayışa istinad etməli və əvvəlki anlayış özündən sonra gələn 

anlayışda özünün sonrakı inkişafını tapmalıdır. 

2. Biliklər təcrübəyə əsaslanmaqla həyatda tətbiqini tapmalıdır.  

Digər fənlərdən fərqli olaraq, riyaziyyat təlimində varislik I sinifdən XI sinfə 

qədər tətbiq olunur və o, riyazi təhsilin ayrılmaz komponentidir. Təhsil sistemində 

mövcud olan mərhələlər məhz varislik əsasında əlaqələnir, biri digərini tamamlayır. 

Məktəb riyaziyyat kursunda məsələlərin siniflər üzrə paylanmasında və onların həlli 

metodlarında varislik bir prinsip kimi həmişə gözlənilir. İbtidai siniflərdə çox da çətin 

olmayan müxtəlif tip məsələlər əsasən hesab üsulu ilə həll edildiyi halda V-VI 

siniflərdə məsələlərin hər iki üsulla (hesab və cəbri) həllinə üstünlük verilir. Sinifdən 

sinfə keçdikcə məsələlərin çətinlik dərəcəsi artdığı kimi, onların həll metodları da 

dəyişir, konkretləşir və ya analitik formaya malik olur [59, s.107-108].`Yuxarıda 

qeyd edilənlərə uyğun olaraq ibtidai siniflərdə həll edilən aşağıdakı növ misal və 

məsələlər üzərində dayanaq: 

Ədədin hissəsinin tapılması.  

Uzunluğu 20 m olan lentin 1/5 hissəsindən paltarı bəzəmək üçün istifadə edildi. 

Paltara neçə metr lent işləndi? [92, s.132].  

Həlli:20m x 1 = 20 m 

            20m : 5 = 4 m        (20m  x 1/5 = 4m).  

Hissəyə görə ədədin tapılması:  

Nadirin 20 manat pulu var idi. Onun pulu Zəhranın pulunun 4/5-i qədərdir. 

Zəhranın neçə manat pulu var [93, s.76]. 

Həlli: 20 x 5 = 100 

             100 : 4  =25     (20: 4/5= 20x5/4=25)  

Bu növ məsələ və ya misallar yuxarı siniflərdə yalnız həll formasını dəyişərək 

həll edilir. Məsələn, V siniflərdə daxil edilən anlayışlardan biri – faiz üzərində 

fikirlərimizi davam etdirək. Yuxarıdakı məsələləri bu anlayışla əlaqələndirək. 

- Ədədin faizinin tapılması:  

40-ın 20%-ni tapın.            Həlli: 20%= 20/100           40 x 20/100 = 8  

- Faizə əsasən ədədin tapılması:  

40%-i 20 edən ədədi tapın. Həlli: 40/100 hissəsi 20 edən ədədi axtarırıq.  

20: 40/100= 20x100/40=50 

Baxılan məsələlərdə yuxarı siniflərdə faiz anlayışı verildiyi üçün həllərin 

forması dəyişdi, varislik prinsipinə əməl olundu. Yəni əvvəl öyrəndiklərimizin 

əsasında yeni üsulla tanış olduq. Bundan başqa yuxarı siniflərdə öyrənilən ədədi və 

xətti bərabərsizliklər üzərində əməllərin mövzusuna diqqət edək. Digər mövzularda 

olduğu kimi bu mövzu da aşağı siniflərdən qazanılan biliklər əsasında tədris edilir. 

Belə ki, V sinifdə əvvəlcə natural ədədlər, sonra adi və onluq kəsirlər, daha sonra VI 

sinifdə mənfi ədədlər üzərində bərabərsizlikdən istifadə etməklə onları müqayisə 

edirlər. Digər riyazi mövzularda olduğu kimi bərabərsizliklərdə də varislik aydın 

görünür. Bərabərsizlik işarəsindən tədricən istifadə edilməsi və onun tez-tez tətbiq 

olunması bu anlayışın formalaşması üçün əsas təşkil edir[129, s.69]. Fikirlərimizi 

Riyazi analiz elementləri üzərində əsaslandırmağa çalışaq. Riyazi analiz elementləri 

hələ aşağı siniflərin riyaziyyat kursunda əsaslı olaraq tədris olunur. Məlumdur ki, 

riyazi analizin predmeti funksiyadır. Aydın məsələdir ki, bir çox sahələrə  aid 

məsələlər funksiya ilə ifadə olunur. Bunun üçün insanların gündəlik fəaliyyətlərində 

riyazi analiz elementlərini bilməsi onlar üçün faydalıdır. Bütün bunlar riyazi analizin  

orta məktəbdən başlayaraq təhsil pillələrinin sonunadək tədrisini zəruri edir. 

Ümumiyyətlə, elmi-texniki inqilabın indiki dövründə, elmin cəmiyyətin məhsuldar 

qüvvəsinə çevrildiyi müasir şəraitdə bütün həyat əslində riyazi analiz “dilində” 

danışır [114, s.17].  

Bildiyimiz kimi riyaziyyatın əsas bölmələrindən biri olaraq riyazi analiz 

elementləri I sinifdən başlayaraq intuitiv şəkildə öyrədilir. Funksional asılılıq anlayışı 

qeyri-aşkar şəkildə ibtidai siniflərdə verilir. Məhz bu mövzunu əhatə edən məsələ və 

misalları həll edərək şagirdləri qeyri-aşkar şəkildə V-VI sinifdə elementar 

funksiyaları öyrənməyə hazırlamaq olar.   

Riyazi analiz elementləri hələ aşağı siniflərdən öyrənilməyə başlandığı üçün ali 

məktəblərdə bu fənnin tədrisi zamanı şagirdlər o qədər də çətinliklərlə rastlaşmırlar 

[7, s. 104].  

İbtidai siniflərdə hərfi ifadələrin daxil edilməsi, hesab əməllərinin 

komponentləri və nəticələri arasındakı asılılıqlara baxmaqla, həlli gedişində müxtəlif 

kəmiyyətlər (məsələn, sürət, məsafə, zaman) arasındakı asılılıqdan istifadə etməklə 

mətnli məsələlərin həlli zamanı, funksiyanın propedevtik öyrənilməsi imkanı yaranır. 

Əsas məktəbdə şagirdlər elementar funksiyalar və onların qrafikləri (düz və tərs 

mütənasiblik, xətti və kvadratik funksiyalar) barədə sistematik biliklər alırlar, qrafik 

qurmaq vərdişləri qazanırlar. Yuxarı siniflərdə funksional xətt bir neçə istiqamətdə 

inkişaf edir: funksiyaların yeni xassələrinə baxılır, onların yeni sinifləri 

(triqonometrik, üstlü, loqarifmik) öyrənilir, riyazi analiz elementləri daxil edilir [101, 

s.41].  

Təbii ki, ibtidai siniflərdə şagirdlərin qeyri-aşkar olaraq öyrəndikləri riyazi 

analiz elementləri V-VI siniflərdə konkretləşir, bəzi mövzular vasitəsilə daha da 

dərinləşdirilərək yuxarı siniflərdə onları eyni adlı fənnin konkret mövzularını 

öyrənməyə hazırlayır.  

İbtidai siniflərdə öyrədilən məsələlər içərisində mütənasib asılılıqlara aid 

məsələlərə xüsusi əhəmiyyət verilir. Bu da səbəbsiz deyil. Əvvəla, belə məsələlər 

bilavasitə həyatdan, uşaqların gündəlik fəaliyyətində tez-tez rastlaşdıqları 

hadisələrdən götürülür. Digər tərəfdən riyaziyyatın çox fundamental anlayışlarından 

olan funksiya anlayışını öyrənməyə hazırlıq məqsədi güdür [9, s.257].  

Şagirdlər funksiya termini ilə ilk dəfə orta məktəbdə VI sinifdə rastlaşırlar. 

Lakin sadəcə terminlə ilk dəfə rastlaşırlar. Bütün mövzularda olduğu kimi bu 

mövzunun da girişi artıq aşağı siniflərdə qoyulmuşdur.  

Məktəb riyaziyyat kursunda funksiya anlayışı mühüm yer tutur. 

1. Funksiya anlayışı qeyri-aşkar şəkildə ibtidai siniflərdə kəmiyyətlər arasında 

asılılıq şəklində verilir. 

2. V-VI siniflərdə funksional propedevtika tədris edilir. 

VI-XI siniflərdə funksiya anlayışı daxil edilir və onun tətbiqləri göstərilir [104, s.6].  

Şagirdlər Funksiya mövzusunu öyrənənədək V sinifdə Faiz; Dəyişənli ifadələr, 

ifadələrin sadələşdirilməsi; Tənliklər, məsələ həlli; Dəyişənlər, bərabərsizliklər; 

Koordinat şəbəkəsi, koordinat cütləri; Dəyişənlər, asılılıqlar mövzularını 

mənimsəməlidirlər. V sinif şagirdi nəinki dəyişəni y = 2x şəklində ifadə edə 

bilməlidir, hətta kəmiyyətlər arasındakı bu cür asılılığı gündəlik həyatda rastlaşdığı 

kəmiyyətlər arasındakı asılılığa da tətbiq edə bilməlidir. V sinif üzrə riyaziyyatdan 

fənn kurikulumunun Cəbr və funksiyalar məzmun xəttinin 3-cü əsas standartına aid 

olan altstandartlar da bizə bunu deməyə əsas verir [25, s.25].  

Bunlardan başqa riyazi analiz fənninə aid olan ekstremum məsələləri də qeyri 

aşkar şəkildə aşağı siniflərdən öyrənilməyə başlayır. Məktəb riyaziyyat kursunun 

bütün bölmələrinə aid ekstremum məsələləri tədrisdə özünə yer tapa bilər. Məktəbdə 

törəmə anlayışı verilənə qədər ekstremum məsələləri elementar üsullarla həll edilir. 

X-XI siniflərdə isə həmin məsələlərin həllində riyazi analiz metodundan istifadə 

olunur. Ekstremum məsələlərinin elementar üsulla həlli o qədər də səmərəli olmasa 

da, şagirdlərin riyazi inkişafında mühüm rol oynayır [5, s.16]. 

Məsələn, V sinif dərsliyində olan   

- 200 < a < 300 şərtini ödəyən ən böyük və ən kiçik natural ədədlərin fərqini 

tapın; 

- B ədədi ilə 120 –nin cəmi 400-dən kiçikdir şərtinə uyğun ifadə yazın. B-nin ən 

böyük qiyməti hansı ədədə bərabər ola bilər. 

Kamil yarışın 2-ci mərhələsinə vəsiqə qazanmaq üçün 1-ci mərhələnin 4 

oyununda ən az 40 bal toplamalıdır. O, birinci oyunda 11 xal, 2-ci oyunda 9 xal, 3-cü 

oyunda 12 xal toplayıb. Kamil 4-cü oyunda ən az neçə xal toplamalıdır? Bu kimi 

tapşırıqlar buna misal ola bilər [94, s.151]. Bütün bu mövzuları mənimsəyən və  

uyğun altstandartlara cavab verən şagird VI sinifdə Funksiya mövzusunu aşkar 

şəkildə mənimsəməyə hazır olan şagirddir. Ümumiyyətlə, şagirdlərin riyazi 

inkişafının təmin edilməsində varislik, məsələ həlli prosesində də reallaşaraq, tədris 

materialına yeni məzmun və forma verir. Təlimdə elmilik, sistemlilik, varislik bilik, 

bacarıq və vərdişlərin ardıcıl surətdə inkişafı üçün yalnız yeni biliklər arasında deyil, 

habelə tam, vahid sistemin ünsürləri olmaq etibarilə əvvəlki biliklər arasında da 

müvafiq əlaqə yaratmaq üçün keçilmiş materiala arxalanmaqla səciyyələnir. Əsl 

sistem varislik və fənlərarası əlaqələr yaradılmadan mümkün deyildir. Sistemlilik 

materialın ardıcıl surətdə yerləşdirilməsi ilə təmin edilir [74, s.503].  

Qeyd edək ki, ali məktəbdə tədris olunan riyazi analiz fənninin bəzi elementləri 

də orta məktəbdə aşağı siniflərdən başlanaraq öyrədilir. Bu elementlərin aid olduğu 

mövzu və ya mövzular yuxarı siniflərdə davam etdirilərək bir az geniş şəkildə 

təkmilləşdirilir. Proses orta məktəbdə törəmə və inteqral mövzularının 

mənimsənilməsinədək davam edir. Riyaziyyatın həm tətbiqi həm də dünyəvi elm 

olduğunu nəzərə alaraq  onunla bağlı məsələlərə geniş yer verilməli, mövzuların 

təməli möhkəm və əsaslı qoyulmalı, şagirdlərə uyğun olan üsulla tam şəkildə 

işıqlandırılmalıdır. Riyazi analiz kursunun məqsədi orta məktəb riyaziyyatından 

alınmış bilikləri elmi cəhətdən genişləndirməkdən və dərinləşdirməkdən, tələbələrin 

müstəqil fəaliyyətinin gücləndirilməsinə yardım etməkdən, onlarda tədqiqatçılıq 

keyfiyyətləri tərbiyə etməkdən ibarətdir [18, s.3]. Təlim prosesində fənlərarası 

əlaqələri, varisliyi təmin etməklə, orta və ali pedaqoji məktəblərdə riyazi analiz 

anlayışlarının əhatəli və dərindən öyrənilməsinə nail olmaq üçün, orta məktəbdə 

qazanılmış bilik və bacarıqlara istinad etməklə ali məktəbdə tədris saatlarından 

səmərəli istifadə olunmalıdır.... Bunun üçün ali məktəbdə riyazi analiz kursunun 

tədrisi prosesində orta məktəbdə öyrədilən riyazi analiz elementlərini özündə əks 

etdirən mövzular arasında varislik və fənlərarası əlaqə təmin edilməlidir [133, s.6]. 

Göründüyü kimi riyaziyyatın ibtidai kursundan ali məktəbdə tədris olunan riyazi 

fənlərə qədər bütün mərhələlərdə mövzular arasında varislik və əlaqəlilik  əsas 

məsələlərdəndir. 

Y.A.Komenski varislik haqqında yazır: “Təbiət daima irəliyə doğru 

hərəkətdədir, heç vaxt dayanmır, heç vaxt köhnəni atıb ancaq yenilikdən yapışmır, 

lakin əvvəl başladığını davam etdirərək, onu genişləndirir, inkişaf etdirir və axıra 

çatdırır” [86, s.143].   

Pedaqoji-psixoloji tələblərə əsasən tədrisdə bütün ümumiləşdirmə növlərinin 

aparılmasında bağçadan yuxarı siniflərə qədər anlayışların müxtəlif pillələrdə 

öyrənilməsində tam varislik olmalıdır. Təlim prosesində şagirdlərdə riyazi 

anlayışların yaradılması xüsusiyyətlərindən biri də bu prosesdə varisliyin 

gözlənilməsidir. Ümumi riyazi təhsilin məzmunu, qarşıya qoyulmuş məqsədi yerinə 

yetirmək prinsipinin əsasında şagirdlər üçün müvafiq olan, həcm etibarı ilə yığcam və 

təcrübi əhəmiyyətli material seçməklə müəyyən edilir. Bu zaman varislik prinsipini 

rəhbər tutmaq lazım gəlir [101, s.41].  

Hərtərəfli inkişaf etmiş şagirdlər yetişdirmək üçün riyaziyyat fənninin rolu 

əvəzedilməzdir. Əvvəlcə uşaqlarda elementar riyazi təsəvvürlər yaradılır. Bu isə 

bağça uşaqlarında məktəbəqədər dövrdən başlayaraq təfəkkürü formalaşdırır. Bağça 

uşaqlarında elementar riyazi təsəvvürlərin formalaşması ibtidai siniflərdə riyaziyyatın 

təlimi metodikası ilə sıx əlaqədardır. Varisliyin həyata keçirilməsi sistemli xarakter 

daşıyır. İbtidai siniflər üçün nəzərdə tutulmuş riyaziyyatın nəzəri əsasları 

məktəbəqədər dövrdə bağça uşaqlarında riyazi təsəvvürlərin formalaşmasının davamı 

sayılır [11, s.53]. Varislik prinsipini əsas götürərək şagirdlərdə sadə riyazi 

təsəvvürləri formalaşdırdıqda aşağıdakı şərtlərin gözlənilməsi zəruri hal kimi qəbul 

edilməlidir: 

- Şagirdlərin məktəbəqədərki dövrdə aldıqları biliklərinin diaqnostikasının 

aparılması; 

- İbtidai siniflərdə şagirdlərə veriləcək biliklərin həcmi və məzmununun 

dəqiqləşdirilməsi; 

-Varislik prinsipinə və şagirdlərin yaş xüsusiyyətlərinə müvafiq olan təlim 

metod və vasitələrinin təyin edilməsi [61, s. 22].    

Müasir təlim sistemi kurikulum konseptual sənədinə əsaslanır. Bu sənəddə istər 

ibtidai təlimin istərsə də yuxarı siniflər üçün təliminin vəzifələri, məzmun xətləri və 

s. göstərilir. Təcrübəli mütəxəssislər tərəfindən hazırlanmış Azərbaycan 

Respublikasinin ümumtəhsil məktəbləri üçün riyaziyyat fənni üzrə təhsil 

proqramında (kurikulumunda) (I-XI siniflər) varislik prinsipi öz əksini nəzərə 

çarpacaq dərəcədə tapmışdır. 

Məzmun standartlarının müəyyənləşdirilməsi prosesində fənn üzrə təlim 

nəticələrinin (hesablama prosedur bacarıqları, idrakı dərketmə və problemlərin həlli) 

balansının gözlənilməsi diqqət mərkəzində saxlanılır. Gizli deyildir ki, məktəbdə 

tədris olunan bütün fənlərin, o cümlədən riyaziyyatın şagirdlərə müvəffəqiyyətlə 

mənimsədilməsi, ibtidai siniflərdə uyğun fənlərin təliminin keyfiyyətindən əsaslı 

surətdə asılıdır. I-IV siniflərdə öyrədilən riyaziyyat inteqrativ fənn olub, məlum 

məzmun xətlərini özündə ehtiva edir. Məzmun xətlərinin hər birinin ibtidai siniflərdə 

yerinin və rolunun araşdırılması və tədqiqi edilməsi mühüm əhəmiyyətə malikdir. 

Riyaziyyat fənninin məzmun standartları sinifdən-sinfə dəyişsə də məzmun xətləri 

müəyyən mənada bütün siniflərdə dəyişməz qalır. Məzmun xətlərinin hər birindəki 

məzmunun sadədən mürəkkəbə doğru dəyişməsi, dərinləşməsi və genişləndirilməsi 

nəzərdə tutulmalıdır. Riyaziyyat fənn kurikulumunda ümumi təlimin nəticələri İbtidai 

sinif, ümumi orta təhsil, tam orta təhsil səviyyələri olaraq müəyyənləşdirilmişdir. Hər 

üç səviyyəyə nəzər saldıqda varislik və əlaqənin ustalıqla gözlənildiyini görürük. 

Yəni məzmun xətlərinə diqqət etdikdə həm təlim nəticələri arasında, həm də alt 

standartlar arasında varislik və əlaqə aydın şəkildə görünməkdədir. Fikrimizə 

dəsliklərdəki statistika və ehtimal  məzmun xəttinə aid əsas və alt standartların 

reallaşdırılması üçün nəzərdə tutulmuş tapşırıqlarla davam edək: 

Misal 1. Əlifbadakı bütün hərfləri tək-tək kağıza yazıb torbaya ataq. Əgər 

torbadan samit hərf çıxarılsa, xallar Şəhlaya, sait hərf çıxarılsa xallar Pərvizə sayılır. 

Çıxarılmış hərflər hər dəfə yenidən torbaya qaytarılır. Aşağıdakı halların hər birində 

Şəhlanın və ya Pərvizin qalib gəlmə şansını ehtimalı çoxdur, ehtimalı azdır, 

ehtimalları bərabərdir ifadələrindən hansı ilə ifadə edərsən?  

Misal 2. Çərxi fələk taxtası üzərində 1-dən 8-ə qədər rəqəmlər təsvir edilmişdir. 

Çərxi-fələk taxtası bir dəfə fırladılsa oxun verilmiş hissədə dayanma şansı haqqında 

uyğun ifadələrdən birini seçməklə fikir bildirin. Mümkündür, mümkün deyil, yəqin 

ki, mütləq, şansları eynidir. 

1. Oxun 4-dən kiçik ədədə aid hissədə dayanması. 

2. Oxun 10-dan böyük ədədə aid hissədə dayanması. 

3. Oxun cüt (və ya tək) ədədə aid hissədə dayanması. 

4. Oxun 9-dan kiçik ədədə aid hissədə dayanması [91, s.126].  

Təbii ki, ibtidai sinifdə verilən bu tip misalları həll etməyi bacaran şagird beşinci 

sinifdə verilən aşağıdakı kimi tapşırıqların həllində çətinlik çəkməyəcək 

-Torbada 4 dairə, 7 üçbucaq, 3 kvadrat var. Torbadan adı aşağıda göstərilən 

fiqurların çıxma ehtimalını kəsrlərlə ifadə edin. (dairə, üçbucaq, düzbucaqlı) 

-Sinifdə olan 20 şagirdin hər biri öz adını kağıza yazaraq torbaya atsalar və 

torbaya baxmadan bir kağız çıxarsalar, A hərfi ilə başalayan adın çıxması ehtimalı 

2/5-dir. Sinifdə A hərfi ilə başalayan neçə ad var? [94, s.194]. 

-Üzərində 3, 6, 9, 12, 14, 15, 17, 18 ədədləri yazılmış kartları çevirərək 

qarışdırdılar və hər hansı birini seçdilər. Həmin ədədin: 

a) 3-ə bölünməsi hadisəsi və ya bölünməməsi hadisəsi 

b) cüt olması hadisəsi və ya tək olması hadisəsi azehtimallı, çoxehtimallı və ya 

eyniehtimallıdırmı? [81, s.175]. 

Yuxarıda da qeyd etdiyimiz kimi artıq yuxarı siniflərdə yeni anlayışlar verildiyi 

üçün biliklər genişlənir. Əvvəlki biliklərin əsasında yeni üsul öyrənilir. Yəni varislik 

prinsipinə əməl olunur.  

V-VI siniflərdə məsələlərin cəbri üsulla da həllinə yer ayrılıb. Məsələnin cəbri 

üsulla (tənlik qurma yolu ilə) həlli daha əlverişli olduqda bu üsul tətbiq olunsa da, bu 

metodun başqa məqsəd daşıdığını əsaslandıran tədqiqatçılar var. Tədqiqatçı alim 

O.Cəfərov  bunu belə əsaslandırır ki, məsələnin cəbri üsulla həllinə üstünlük verən 

metodistlər bunu riyazi modelləşdirmə ilə əlaqələndirirlər. Belə ki, hazırda riyazi 

modelləşdirmə geniş vüsət almışdır. Hələ aşağı siniflərdə ondan istifadə olunmalıdır. 

Ümumiyyətlə, I-IV siniflərdə məsələ həlli vasitəsilə şagirdlərin cəbri metodla tanış 

edilməsi perspektiv məsələdir, çünki cəbri aparatın əyani və illüstrativ vasitələrin 

köməyi ilə ibtidai və V-VI siniflərə daxil edilməsi şagirdləri tənliklər nəzəriyyəsi 

elementləri ilə tanış etməyə imkan verir. Əslində hesab materialı təlimində 

ümumiləşdirmələrin aparılması və bu işdə cəbr elementlərindən istifadə edilməsi 

şagirdlərin ədədlər nəzəriyyəsinə dair biliklərinin genişləndirilməsi və 

dərinləşdirilməsini təmin edir [37, s.139].   

İbtidai siniflərdə cəbr elementlərinin öyrədilməsi əhəmiyyətli və vacib 

məsələlərdəndir. Bu məsuliyyətli işi öz öhdəsinə götürən müəllim cəbr elementlərini, 

o cümlədən bu elementlərin hansı ardıcıllıqla tədris ediləcəyini bilməlidir. Yuxarı 

siniflərdəki materialı mənimsədən müəllim üçün aşağı sinifdə giriş qoyulmalıdır. 

Daha doğrusu gələcəkdəki materialın istinad edəcəyi mənbə yaratmalıdır. Çünki 

mövzular varisliyə əsaslanaraq tədris olunduqda şagirdlər materialı daha yaxşı 

mənimsəyirlər. Həmçinin ibtidai sinifdə dərs deyən müəllim hesab materialı ilə cəbr 

elementlərini əlaqələndirməyi və bu əlaqələndirməyə xidmət edən praktik tapşırıqlar 

seçməyi bacarmalıdır. Göründüyü kimi, V-VI siniflərdə cəbr elementlərinin 

öyrədilməsi ibtidai siniflərdə uyğun elementlərin necə mənimsənməsindən asılıdır. 

 Cəbrin propedevtik və sistematik kurslarının öyrənilməsi üçün şagirdlərin 

ibtidai siniflərdə cəbr elementləri ilə tanış olmaları şərtdir. Çünki cəbri anlayışların 

mahiyyətinin açıqlanması üçün şagirdlər konkretləşmədən istifadə edirlər. 

Məzmun etibari ilə V-VI siniflərdə öyrənilən riyazi biliklər ibtidai sinifdə 

qazanılan biliklərə əsaslanır. Başqa sözlə V-VI siniflərin riyaziyyat kursu ibtidai 

siniflərin daha geniş, daha dərinləşdirilmiş və daha mürəkkəb davamıdır. İbtidai 

siniflərdə öyrəndilən cəbr elementləri şagirdləri V-VI siniflərdə tədris olunan cəbr 

materialını, eləcə də V-VI siniflərdə mənimsənən cəbri biliklər VII sinifdə cəbr 

elementlərinin sistematik kursunu öyrənməyə hazırlamalıdır. 

Məhz ibtidai siniflərdə riyaziyyat kursunda cəbr elementlərinin tədrisi imkan 

yaradır ki, şagirdlər müəyyən riyazi anlayışlarla (dəyişən, tənlik, bərabərsizlik və s.) 

tanış olsunlar. Cəbr elementlərinin şagirdlərə mənimsədilməsi onlarda ədədlər və 

əməllərin bir sıra xassələrini ümumiləşdirmək, hərfi ifadə, bərabərlik, tənlik kimi 

mühüm riyazi anlayışları formalaşdırmaq kimi vacib vərdişləri aşılamaq imkanı 

yaradır. 

İbtidai siniflərin riyaziyyat kursuna tənlik anlayışının daxil edilməsinin bir sıra 

məqsədləri vardır. Ümumtəhsil məktəblərinin ibtidai və orta pillələri arasında 

varisliyi təmin etmək baxımından və riyaziyyatın fundamental anlayışı kimi 

tənliklərlə uşaqların erkən tanış edilməsi baxımından qiymətləndirilir. İbtidai 

siniflərdə tənlik anlayışına dəyişəni olan bərabərlik kimi yanaşılır və onun həlli 

dedikdə hərfin hansı qiymətində dogru bərabərliyə çevirilməsi başa düşülür. Başqa 

anlayışlarda olduğu kimi tənlik anlayışının daxil edilməsində də hazırlıq mərhələsi 

həyata keçirilir [9, s.217]. V-VI siniflədə tənlik, bərabərsizlik və funksional asılılıq 

propedevtikasının tədrisi isə şagirdlərin müasir riyaziyyatın elementləri və dili ilə 

tanış edilməsi məqsədini daşıyır [37, s.55]. İbtidai təhsilin I sinfində ilk yarımildə 

hələ on dairəsində toplama və çıxma əməllərini öyrənərkən şagirdlərə tənlik anlayışı 

müəyyən tapşırqlar vasitəsilə öyrədilir. Belə ki,  ☼ + 5 = 9, ☼ - 3 = 7 (Günəş 

simvolunun yerinə neçə yazılsa ifadə doğru olar) kimi tapşırıqlar vasitəsilə  öyrədilir 

ki, bu da məchul anlayışına və ya tənlik qurma yolu ilə məsələ həllinə, natural və 

rasional ədədlər üzərində tənliklərin həllinə təminat verir. Məsələn, I-II sinif 

riyaziyyat dərsliyində  olan bəzi misallardan nümunə göstərək [113, s.73].  

10 dairəsində dairələrin yerinə yazılmalı toplananı tapın: 2+О=5; О + 8=10 

- Boş dairələrdəki ədədi müəyyən edin:  

 

? 

9 

5 

Yaxud da, məlum olmayan toplananın, azalanın, çıxılanın tapılması tələb olunan 

aşağıdakı kimi tapşırıqlara nəzər salaq [91, s.28]. 

43+?=63               57+?=87                     ?–12=24          58-?=26 

12+?=42               43+?=83                     ?–23=16          49-?=21  

Bu və bu tip çalışmalar tənliklər mövzusunu öyrənərkən istinad edilə bilən 

çalışmalardır. Şagidlər bu misalları həll edərkən tənlik termini ilə tanış olmadan 

əslində tənlik həll edirlər. Tənlik termini onların nitqinə sonradan daxil edilir. Yəni 

min dairəsində ədədləri öyrəndikdən sonra artıq onlar “tənlik”, “tənliyin həlli”, 

“məchul”  “məlum” anlayışlarını başa düşməklə yanaşı artıq sadə tənlikləri həll 

edirlər. Belə ki, III sinifdə artıq şagird aşağıdakı kimi tapşırıqları həll edir. 

- 2-ni hansı ədədə vurduqda 14 alınar?   Suala uyğun tənliyi seç. [92, s.126]. 

a) 24:n=6 

b) n-5=19 

c) 2xn=14     

V sinifdə 3x+5x+4=76 tipli misalların [94, s.148], natural ədədlərin köməyi ilə 

tənliklərin qurulması, dəyişənin verilmiş qiymətləri üçün ifadənin qiymətlərinin 

tapılması, natural ədədlər çoxluğunda tənliklərin həll edilməsi, sadə bərabərsizliklərin 

natural həllərinin tapılması və ya VI sinifdə 5x-18= - 12x+17 tipli misalların [81, 

s.105], şifahi söylənilən tənliyin yazılması və əksinə, yazılı şəkildə verilmiş tənliyin 

və ya ifadənin şifahi söylənilməsi, rasional ədədlər çoxluğunda tənliklərin həll 

ediməsi və s. kimi mövzuları tədris edən müəllim üçün artıq mövzunun girişi aşağı 

siniflərdə qoyulmuşdur.  

Yuxarıda da qeyd edildiyi kimi fənn kurikulumları, siniflər arasında varislik 

zərurətini nəzərə alınmaqla hazırlanmışdır. Ümumi orta təhsil səviyyəsinin 

kurikulumları ibtidai, tam orta təhsil səviyyəsinin kurikulumları isə ümumi orta təhsil 

səviyyəsinə əsasən tərtib olunmuşdur. Şagirdlərin öyrənməsi üçün nəzərdə tutulan 

biliklər varislik əsasında daha sadədən daha mürəkkəbə doğru inkişaf etdirilməklə 

standartlarda öz əksini tapmışdır. Məsələn, I sinifdə dəyişəni olan ifadələr və tənliklər 

haqqında ilkin təsəvvürlərə malik olan şagird zamanla, mərhələli olaraq artıq VI sinifdə 

rasional ədədlər üzərində tənlikləri müstəqil olaraq həll edir. Hər sonrakı alt standartın 

həyata keçməsinə əvvəlki alt satandart təminat verir. Yəni hər hansı alt standartın 

tələbinə cavab vermək üçün, əvvəlki alt satandart reallaşdırılmalıdır. Yuxarı sinifdə 

gerçəkləşməsi nəzərdə tutulan alt standart özündən əvvəlki sinifdəki altstandartın bir az 

geniş və nisbətən mürəkkəb şəklidir. Təlimdə başlıca məqsəd alınmış məlumatı ancaq 

yadda saxlamaq deyil, həm də onun əvvəlki məlumatla qarşılıqlı əlaqəsini başa 

düşməkdir [74, s.449]. Riyaziyyat təlimi prosesində varisliyin reallaşdırılması və ya 

təmin edilməsi – tədrisin sürətini, intensivliyini artırmaqla yanaşı, mənimsəmə 

keyfiyyətini yüksəldir. Çünki təlimdə varislik həm də inkişafetdirici təkrarı təmin edir. 

Belə ki, təkrar edilən anlayışlar sırasına yeniləri daxil edilir və bununla da təlim 

prosesində spiralvari inkişaf təmin olunur. Tədris prosesində sadədən mürəkkəbə doğru 

prinsipinə əməl edilməlidir. Buradakı əsas məqam nail olmaq istədiklərimiz üçün 

hədəflərimizi müəyyənləşdirmək və buna uyğun olaraq tədris fəaliyyətini təşkil 

etməkdir. Bir sözlə sonda əldə edilməsi nəzərdə tutulan nəticə və ona çatmaq üçün alt 

məqsədlərimizi iyerarxik olaraq sadədən mürəkkəbə doğru sıralamaq ən vacib 

məqamlardandır [184, s.102]. Riyaziyyat dərslərində müəyyən nəticə əldə etmək üçün, 

riyazi səviyyələri yüksək olan şagirdlər yetişdirmək üçün, riyaziyyat dərslərinin 

keyfiyyətli olması üçün müəyyən şərtlər mövcuddur. Təbii ki, bu şərtlərə təcrübəli 

müəllimdən müasir texniki avadanlığadək hamısı daxildir. Bu imkanların hamısına sahib 

olan müəllim dərslərini varislik prinsipi əsasında qurmazsa, arzuedilən nəticə və 

keyfiyyət əldə oluna bilməz, öyrədilən biliklərdə zamanla boşluq yaranacaqdır. Çünki 

varislik, özündən əvvəl gələnin genişlənməsinə və dərinləşdirilməsinə xidmət edir və 

etməlidir. 

 

1.4.V-VI siniflərin riyaziyyat kursunun təlimi prosesində fənlərarası 

əlaqələrin reallaşdırılması yolları 

 

Müasir cəmiyyətdə yaşayan hər bir insanın riyazi bilikləri normal səviyyədə 

olmalıdır. Riyazi bacarıqların normal səvviyyədə olması müəyyən ehtiyacların 

təmininə, fəal vətandaşlığa, uğurlu fəaliyyətə, şəxsi və ictimai problemlərin həllində 

nəticəliliyə və s. təminat verən vacib şərtlərdən biridir. Lakin şagirdlərin çoxu 

riyaziyyatdan çəkinirlər. Bunun qarşısını almaq üçün müəllimlərin müxtəlif öyrətmə 

üsulları olmalıdır və bu üsullar müəllimləri çatmaq istədikləri nəticəyə 

yaxınlaşdırmalıdır. 

İlk növbədə çalışmaq lazımdır ki, şagirdlər cəmiyyətin inkişafında riyaziyyatın 

rolunu qiymətləndirə bilsin, istehsalatda və texnikada riyaziyyatın fundamental 

əhəmiyyətə malik olduğunu anlaya bilsin. Təlim prosesində şagirdlərə izah etmək 

lazımdır ki, riyazi abstraksiyalar (ədəd, fiqur, funksiya və s.) real aləmin obyekt və 

hadisələrinin elmi ümumiləşdirilməsinin nəticəsidir [164, s.138]. Qeyd etmək istərdik 

ki, riyazi biliklərin səviyyəsi ilə bağlı narahatlıqlar Avropa Birliyini 2020-ci ilədək 

çatmaq istədikləri nəticə üçün ümumi bir standart (Oxuma, riyaziyyat və fənlərdə 

yetərsiz bacarıqlara sahib 15 yaşındakı gənclər 15 faizdən az olmalıdır) qeyd etməyə 

sövq etmişdir. Bundan əlavə İngiltərədəki Riyaziyyatı Öyrətmədə Mükəmməlik 

Mərkəzi (NCETM) nəticəli riyaziyyat təlimi üçün üsullar təyin etmək üçün bir illik 

tədqiqat aparmışdır. Sonda isə bu təlimdə ən mükəmməl tək bir variantın 

mümkünsüzlüyünü qeyd edərkən bir-birindən fərqli olan, həmçinin şagirdə və sinifə 

uyğun bir çox fərqli üsulların olduğunu açıqlamışlar. Bununla bağlı tədqiqatçıların 

diqqət çəkən nəticələrindən birində belə qeyd edilir ki, riyaziyyatın cəmiyyətdəki 

gücü təqdir edilməlidir [176, s.7,51].   

Müasir təhsil sistemində əsas məqsədlərdən biri həyati bacarıqları yüksək 

səviyyədə olan şagirdlər yetişdirməkdir. Bu bacarıqlar o zaman yüksək səviyyədə ola 

bilər ki, şagirdlər bütün fənlər üzrə kafi biliklərə malik olsun, bu və ya digər 

materialın  fərqli fəndəki rolunu və əhəmiyyətini anlasın və əldə etdiyi bilikləri tətbiq 

edə bilsin. Təbii ki, bunlar təhsilin ayrı-ayrı dövrlərində keçirilən fənlər və onları 

təşkil edən mövzular arasında inteqrasiya qurularsa mümkün olar. Elə bu və digər 

səbəblərdən bütün sahələrdə olduğu kimi, təhsildə də geniş inteqrasiya zərurəti 

yaranmışdır. Tədris olunan dərslərdə inteqrasiya quru əlaqə xətrinə yox, bütövlüyün, 

tamamlamanın, yeniliyin təmini üçün zəruridir [127, s.77]. Pedaqoji üsulların forma 

və məzmununun dəyişməsi, təkmilləşdirilməsi tədris prosesində fənlərarası əlaqələrin 

sintezini tələb edir [120, s.4].  

Müasir dərsin əsas mərhələlərindən biri də inteqrasiyadır. Məhz inteqrasiyanın 

düzgün qurulması nəticəsində şagirdlər nəinki riyaziyyat dərslərində, həm də digər 

dərslərdə də riyaziyyatın rolunu, əhəmiyyətini anlayırlar. Təhsildə inteqrativlik əsas 

prinsiplərdən biri olaraq götürülür. Təhsilin inteqrasiyası fənlərin öyrənilməsi zamanı 

fənlərarası əlaqələrin aşkar edilməsi əsasında qlobal təfəkkürün formalaşdırılmasının 

vacibliyini nəzərdə tutur [74, s.629].  

Digər sahələrdə olduğu kimi ölkəmiz təhsil sahəsində öndə gedən ölkələrin 

təhsilinə inteqrasiya etməklə, təhsil sahəsindəki layihələrini uğurla davam və inkişaf 

etdirməkdədir. Hal-hazırda tətbiq edilən təhsil sistemində inteqrasiya vacib amil kimi 

təhsil sahəsinin əsas komponentinə çevrilmişdir. İnteqrasiyanın tətbiq edilməsindəki 

məqsəd şagirdlərə hər hansı biliyin mənimsədilməsi zamanı onun digər elm 

sahələrindəki rolunu, yaxudda əksinə digər fənn və ya mövzulara aid billiklərlə bu 

mövzu arasındakı əlaqəni aşkarlamaqdan, eyni zamanda bir-neçə elmə aid biliklərlə 

maraqlana bilməkdən, praktik nümunələrlə öyrənilənlərin zəruriliyini göstərə 

bilməkdir. İnteqrasiya yaş səviyyəsini aşmamaqla maraqlı, əsaslı, inandırıcı, faktlara 

söykənərək elə yaradılmalıdır ki, öyrənənlərin diqqətini cəlb edə bilsin. Şagird yeni 

biliklər əldə etmək üçün növbəti dərsi maraqla gözləməlidir. Yalnız bu halda istənilən 

nəticəni əldə etmək olar. Riyaziyyat dərslərində düzgün inteqrasiyanın qurulması 

müəllim üçün əsl yaradıcılıq işi, şagirdlər üçün isə həmin elmi düzgün başa 

düşməkdir [125, s.5].   

Həm riyaziyyat dərslərində həm də digər fənlərin təlimi inteqrativliyə 

əsaslanaraq qurularsa yaxşı nəticənin əldə edilməsi şübhəsizdir. Hər bir fənni tədris 

edən müəllim fərqli fənlər arasında uğurlu, uyğun əlaqə yaradarsa həm öyrənənlərin 

mənimsəməsi asanlaşar həm də şagirdlərdə sistemli biliklər “inşa edilər”. ABŞ-ın 

tanınmış nəzəriyyəçi alimi Con Dyui hesab edir ki, elmdən həyata və həyatdan digər 

elmə yol axtarılmaqla fənlərin inteqrasiyasına nail olmaq mümkündür.  Odur ki,  

fənlər arasında əlaqə yaratmağın da əsas açarı həmin fənni həyatla əlaqələndirib, 

orada həmin məsələnin digər fənlə əlaqəsini aşkar etməkdən ibarətdir [160, s.271].   

İnteqrasiya təlim prosesini təkmilləşdirir, fənlər arasında qarşılıqlı əlaqə və 

asılılığı dərinləşdirməyə xidmət edir. İnteqrasiyanın köməyi ilə şagirdlər öyrəndikləri 

arasında qarşılıqlı əlaqəni başa düşür və onlardan şəxsi problemlərin həllində istifadə 

edir [111, s.59]. 

Riyaziyyatın tədrisi zamanı fənlər arasında əlaqənin yaradılması öyrənənlərin 

yüksək səviyyədə və keyfiyyətli bilik qazanmalarında rol oynayır. Təkrar və əlaqəli 

anlayışlardan düzgün istifadə olunduqda və yenilərinin daxil olunması təlim 

prosesində spiralvari inkşafa səbəb olur. Bu isə gələcək mütəxəssislərin riyazi 

inkişafının təmin edilməsində əhəmiyyət kəsb edir [110, s.39].  

İnteqrasiyanın müxtəlif növləri vardır. Təlim sahəsində inteqrasiyanın bir neçə 

növü tətbiq edilir. Bunlara fəndaxili və fənlərarası inteqrasiyanı misal göstərmək olar. 

Fəndaxili inteqrasiya- hər bir fənn üzrə anlayış, bilik və bacarıqların 

əlaqələndirilməsini nəzərdə tutur. Bu növ inteqrasiya tədris materialını ayrı-ayrı 

tədris vahidində cəmləşdirməklə, fənnin məzmun strukturunu müəyyən edir. Bununla 

da  məzmunun informasiya cəhətdən tutumlu olması, şagirdlərdə daha əhatəli 

bacarıqların formalaşdırılması təmin olunur. Fəndaxili inteqrasiya həm üfüqi, həm də 

şaquli olur. Üfüqi inteqrasiya fənn üzrə məzmun xətlərini müəyyənləşdirməklə, 

müvafiq məzmun standartlarının müəyyən tədris vahidində ifadə olunmasını təmin 

edir. Şaquli inteqrasiya isə sinifdən-sinifə tədricən dərinləşən və genişlənən məzmun 

xətləri arasında varisliyi təmin edir.  

Fənlərarası inteqrasiya – bir neçə fənnin əhatə etdiyi ortaq anlayış, bilik və 

bacarıqların sintezi olmaqla, bir fənnə aid anlayışların və metodların digər bir fənnin 

öyrənilməsində istifadəsini nəzərdə tutur [170, s.84]. İnteqrasiya latın sözü olub, 

hissələri bütöv halda birləşdirmək mənasını daşıyır. Təcrübələrə əsaslanaraq qeyd 

etmək olar ki, fənlərarsı və ya fəndaxili inteqrasiya növlərindən istifadə bütün 

fənlərin, o cümlədən riyaziyyatın tədrisində uğurlu nəticəyə əsas verən mühüm təlim 

prosesidir. Bir sözlə fəal, dünyagörüşlü, məlumatlı, hər bir fəndən lazımi bilikləri 

normal səviyyədə olan şagirdlərin formalaşmasında interqsiyanın xüsusi yeri və rolu 

vardır. Riyaziyyat dərslərinin də həyatla əlaqəli tədrisi nəticəsində öyrənənlər 

bilikləri qeyri-şüuri şəkildə deyil, şüurlu şəkildə mənimsəyir.  

Təlimin keyfiyyətinin yüksəldilməsində tədris proqramlarının yeniləşdirilməsi, 

onların həcm və xüsusiyyətlərinin müasir tələblərə uyğunlaşdırılması, İKT-nin tətbiqi 

və s. böyük əhəmiyyət kəsb edir. İKT-nin tətbiqi həm fəndaxili, həm də fənlərarası 

əlaqələrin reallaşmasında, yeniləşməsində və təkmilləşdirilməsində vacib rol oynayır 

[108, s.126]. Bəzi tədqiqatçılar inteqrasiya haqqında yazırlar: “İnteqrasiya 

qloballaşmanın qarşıya qoyduğu mühüm tələblərdən olub müasir təhsil prosesinin 

özünəməxsus keyfiyyət göstəricilərindəndir” [68, s.15]. Bir çox fəaliyyət sahələrində 

riyazi biliklər zəruri olduğundan riyazi təlim öyrənənlərin gələcəkdəki kariyeraları 

üçün əhəmiyyətli dərəcədə vacibdir. Riyaziyyat bir fənn kimi inteqrativ fəndir və özü 

özündə hər an hesaba, cəbrə və həndəsəyə müraciət edir. Buna baxmayaraq riyaziyyat 

dərslərində yeri gəldikdə digər fənlərə də inteqrasiya olunmalıdır. Bu isə müəllimdən 

pedaqoji ustalıq və diqqət tələb edir. Azərbaycan Respublikasının ümumtəhsil 

məktəbləri üçün riyaziyyat fənni üzrə təhsil proqramında (kurikulumu)) (I-XI siniflər) 

deyilir: “Riyaziyyatdan kurikuluma həmçinin elə imkanlar daxil edilməlidir ki, 

oradakı mövzular bir-birindən təcrid olunmuş formada daxil edilməsin, onlar 

arasında əlaqə yaratmaq mümkün olsun. Riyaziyyatın digər sahələrə simvollarla, 

praktiki riyazi proseslərlə inteqrasiyası, şagirdlərə riyazi ideyalar vasitəsi ilə həmin 

sahələri yaxşı başa düşməyə imkan yaradır” [25, s.15]. Hər bir mövzu digər fənnin 

bilgilərinə əsaslanaraq izah edilməli, və ya əksinə keçirilən yeni mövzunun digər 

fənlərə aid tətbiq sahələrindən bəhs edilməli, tapşırıqlar digər fənlərə aid bilgilər 

üzərinə qurulmalı, çəkilən nümunələrdə məhz bu materialın əhatə etdiyi sahələr yer 

almalıdır və.s. Bütün bunlar dərsliklərin hazırlanması zamanı nəzərə alınmalıdır. 

Riyaziyyatın digər fənlərlə əlaqəli keçirilməsi şagirdlərin tərbiyə olunmasında böyük 

rol oynayır. Məsələn, xalqımızın tarixindən və tarixi şəxsiyyətlərindən bəhs edən 

faktları özündə cəm edən tapşırıqlar şagirdlərin əməyə, vətənə, torpağa dərin hörmət 

ruhunda tərbiyə edilməsinə, tariximizi və tarixi abidələrimizi öyrənməyə, müsbət 

keyfiyyətləri özündə cəm edən tarixi şəxsiyyətləri nümunə kimi qəbul etməyə kömək 

edəcəkdir. Coğrafi biliklərdən bəhs edən məlumatlardan hazırlanmış tapşırıqlar 

ölkəmizin və dünyanın coğrafiyasını, iqlimini, dağlarını, çaylarını və s. kimi 

əhəmiyyətli biliklərin yadda saxlanmasına şərait yaradacaqdır. Bitki və heyvanlar 

haqqındakı dəqiq və dolğun məlumatlar üzərində qurulan məsələlər şagirdlərin 

maraqları içərisindədir və bu cür məlumatlar onların həyat bilgilərini artırır və s. Onu 

da qeyd etmək lazımdır ki, müəllim dərsin prinsipini pozmamaq şərtilə (həm vaxt 

həm də standart baxımdan) bu bilgilər haqqında bir neçə cümlə məlumat verməklə, 

yəni inteqrasiya yaratmaqla məlumat vermiş olur, həmin fənnə aid bilgiləri təkrar 

etmiş olur və s. [199, s.62]. Azərbaycan dili ilə əlaqəli keçirilən dərslər isə onların 

özlərini düzgün ifadə etmələrinə, söz ehtiyatı olmalarına, düzgün və qaydalara riayət 

edərək yazıb-oxumalarına, debatlarda və müxtəlif yarışlarda rəqibini inandıra biləcək 

söz və ifadələrlə çıxışına, natiqlik qabiliyyəti formalaşdırmağa kömək edəcəkdir. 

Şagirdlərdə düzgün, lokonik, ifadəli, məntiqi nitqin formalaşdırılması və inkişaf 

etdirilməsi təlimin qarşısında duran vəzifələrdəndir. Bu öhdəlik digər fənlər kimi 

riyaziyyat fənninin də üzərinə düşür [57, s.64]. Fikirlərimizə V-VI siniflərin 

riyaziyyat dərsilklərində olan mövzu və tapşırıqlar üzərində davam edək. VI sinifdə 

olan müxtəlif məxrəcli kəsrlərin toplanması və çıxılmasının tədrisi zamanı Ən Kiçik 

Ortaq Bölünən mövzusunu xatırlamaq olar (fəndaxili inteqrasiya). Kəsrlərin 

bölünməsi mövzusunda kəsrlərin vurulmasına, ortaq vuruğun mötərizə xaricinə 

çıxarılması mövzusunda vurma və bölmə əməlinə, tənliklər mövzusunun tədrisi 

zamanı dəyişəni olan ifadələrə, funksiya mövzusu ilə bağlı düz və tərs mütənasib 

kəmiyyətlərə müraciət etmək yerinə düşər və s. Bu siyahını istədiyimiz qədər uzada 

bilərik. V sinifdə olan “Çoxluqlar” mövzusu inteqrasiya üçün əlverşli mövzulardan 

biridir. Belə ki, bu mövzu ilə  Azərbaycan dili, Tarix, Həyat bilgisi, Fiziki tərbiyə 

(fənlərarası inteqrasiya) bir sözlə istənilən fənn arasında əlaqə yaradıla bilər. Natural 

ədədlər üzərində toplama və çıxma, çoxrəqəmli ədədlər üzərində vurma və ya bölmə, 

məxrəcləri bərabər olan kəsrlərin toplanması və çıxılması mövzularını şagirdlərin 

maraq və diqqətini çəkmək məqsədilə Fiziki tərbiyə fənni ilə əlaqəli keçmək olar. 

Belə ki, fiziki tərbiyə dərslərində, yarışlarda çevikliyin vacib olduğu qədər, riyazi 

yarışmalarda, vaxt üzərinə qurulmuş tapşırıqların həllində s. də riyazi cəldliyin 

vacibliyi  şagirdlərlə birgə xatırlanır. Sağlamlıq üçün fiziki tərbiyənin əhəmiyyəti 

vurğulanır və adı çəkilən mövzulara aid tapşırıqları müəyyən idman hərəkətlərini 

yerinə yetirərək həll etmək şagirdlərin həm marağını çəkər, həm şagirdlərə sürətli 

hesablama vərdişləri mənimsədilər. Yeri gəlmişkən qeyd edək ki, şagirdlərin dərsdə 

zehni işlə məşğul olmaları yorğunluqla nəticələnir. Bununla əlaqədar olaraq şagirdlər 

istər-istəməz dərsə diqqət vermirlər, söhbət edirlər. Çünki uşaqların bədənində 

yorğunluqla bağlı fizioloji dəyişiklik baş vermişdir. Bütün bunlar isə intizamın 

pozulmasına, diqqətin azalmasına səbəb olur. Belə bir vəziyyət, xüsusilə üçüncü və 

dördüncü və sonrakı dərslərdə yazı işi, məsələ həlli və s. kimi gərgin işlər zamanı 

beyin qabığında yerləşən bəzi mərkəzlərin yorulması ilə izah edilir. Belə bir 

yorğunluğun qarşısını almaq və şagirdlərin iş qabiliyyətini artırmaq üçün bədən 

tərbiyəsi dəqiqəsi mühüm vasitə hesab edilir. Bədən tərbiyəsi dəqiqəsi (2-3 dəqiqə) 

yaxud bədən tərbiyəsi fasiləsi fənn müəllimi tərəfindən şagirdlərin ehtiyacı olduğu 

anlarda həyata keçirməlidir. Həmin hərəkətlərin seçilməsində müəllimlər məktəbin 

fiziki tərbiyə müəllimləri ilə məsləhətləşməlidirlər. Bunun üçün vaxt təyin edilmir, 

bunlar yorğunluq hiss edildikdə tətbiq edilməlidir. Bədən tərbiyəsi dəqiqəsi və 

fasiləsi nəinki aşağı siniflərdə (I-VIII), həm də yuxarı siniflərdə tətbiq edilməlidir. 

Fiziki cəhətdən sağlamlığın inkişafı məsələsinin hamını düşündürdüyü bir dövrdə, 

müasir dövrdə baş verən gərginliklərin heç kimdən yan keçmədiyi bir vaxtda 

şagirdlərin fiziki sağlamlığının qeydinə qalmalıyıq. Yeni tədris proqramında qarşıya 

çıxan zehni çətinliklərin, ümumtəhsil məktəblərini bitirən gənclərimizin dərin biliyə 

malik olması ilə yanaşı, həm də həyata hazır, müdrik və bacarıqlı şəxslər kimi boya-

başa çatdrılması, əmək fəaliyətində, ali və orta ixtisas məkəblərində oxuyarkən, 

yaxud hərbi hissələrdə xidmət edərkən qüvvəli, dözümlü, çevik olmaları, öz 

sağlamlıqlarını qorumağı bacarmağı, səhhətlərinin qayğısına qala bilmələri üçün 

digər fənlərin tədrisi fiziki tərbiyə fənni ilə əlaqəli keçirilməlidir. Təəssüflər olsun ki, 

bu vacib məsələ unudulur [16, s.12]. Tədqiqatçı E.Allahverdiyevin yuxarıda qeyd 

etdiyi məsələ günümüzdə olan əsas problemlərdəndir. Belə ki, oturaq həyat tərzinin 

sağlamlığımıza ciddi ziyanlar vurduğu bir dövrdə şagirdlərimizi bu vərdişdən uzaq 

tuta bilmək üçün imkanları fürsətə çevirmək biz müəllimlərin borcudur. Amma 

təəssüf ki, tədqiqat dövründə məktəblərimizdə fiziki tərbiyə dərsləri ilə əlaqəli dərs 

keçən heç bir fənn müəllimi ilə qarşılaşmadıq. Hətta fiziki tərbiyəni siniflərdə, 

şagirdlərindən parta arxasında 45 dəqiqə hərəkətsiz oturmalarını istəyən müəllimlər 

də var. Bu müəllimlər düşünürmü ki, sağlam və dünya təhsil sisteminin standartlarına 

cavab verə biləcək gənclik yetişdirməliyik. Çünki sağlam bədəndə sağlam ruh olar 

devizinə istinadən deyə bilərik ki, sağlam olmayan bir kəsdə ruh, motivasiya yüksək 

olmaz, bu halda isə müvəffəqiyyətdən söhbət gedə bilməz. Fiziki tərbiyə fənni ilə 

riyaziyyat fənni arasında əlaqənin düzgün yaradıldığı dərslərdə şagirdlərdə qalib 

olmaq istəyi, iradəlilik, çalışmaq istəyi, idmana, digər fənlərə, həmçinin riyaziyyata 

maraq hissləri yaranır. Ən əsası isə dərsdə riyazi biliklər, sürətli hesablama 

bacarıqları ilə yanaşı, şagirdlərə həm də fiziki çevikliyin əhəmiyyətini bir daha  

xatırladırıq. Fiziki tərbiyə dərslərində də riyazi biliklərdən istifadə etmək olar. 

Şagirdlərə sağ, sol, arxa, ön istiqamətləri bağlı dərslər keçirildikdə dairənin 1/2  - i, 

1/4- i və yaxudda 900-li, 1800-li bucaq anlayışından istifadə etmək olar. 

V-VI siniflərin riyaziyyat dərsliklərindən olan mövzulardan bəzilərinin tədrisini 

informatika ilə əlaqəsiz təsvir etmək olmur. Məsələn: V sinifdə bir çox mövzuların 

tədrisi zamanı “Alqoritm” mövzusuna inteqrasiya etmək olar. Buna nümunə 

“Əməllər sırasını” göstərmək olar. Elə V sinfdə bu mövzu üzrə ümumiləşdirici 

tapşırıq kimi verilən 6 nömrəli çalışma da budaqlanan alqoritmdir [94, s.40]. “Hissə”, 

“diaqram”, “histoqram”, adlı mövzuları İnformatika fənni ilə əlaqəli komputer 

otağında keçmək olar. Kompyuterin köməyi ilə müxtəlif cədvəllər və histoqram 

hazırlamaq olar və s. Həm V, həm də VI siniflərin fənn kurikulumunda “Məlumatı 

toplama və təqdimetmə”, “Məlumatın qrafik formada təqdimi”, “Seçilmiş məlumatın 

dəyişməsini xarakterizə edən cədvəlin qurulması” kimi mövzular daxil edilmişdir. Bu 

mövzuların tədrisi İnformatika fənni ilə əlaqəli keçirilməlidir. Təbii ki, keyfiyyətli və 

müasir tələblərə cavab verən dərsi informasiya texnologiyalarının köməyi ilə qurmaq 

vacibdir.  

V sinifdə reallaşdırılan məzmun xətlərindən biri də Həndəsədir. Həndəsə 

məzmun xəttinə aid olan “Dördbucaqlar” mövzusunu da informatika fəninin köməyi 

ilə daha keyfiyyətli etmək olar. V sinifdə şagirdlərin informatika fənnindən 

öyrəndikləri “Paint” qrafik redaktoru onların köməyinə gələcək. Şagirdlər asanlıqla 

bu poroqramda dördbucaq quracaq və s. Vl siniflərdə öyrənilməsi nəzərdə tutulan 

“Silindrin səthinin sahəsi” mövzusunda da şagirdlərin köməyinə informatika 

fənnindən öyrəndikləri “word-də şəkil çəkmə” gələcək. Yenə V sinifdə şagirdlər 

bucağı ölçməyi və qurmağı öyrənirlər. Onlar informatika dərslərində öyrəndikləri 

xüsusi proqram vasitəsilə bunu həyata keçirə bilərlər [88, s.89].  

Riyaziyyat dərslərində mövzuların tədrisi zamanı mümkün olduqca Azərbaycan 

dili dərslərinə inteqrasiya zəruridir. Çünki riyazi yazılışların sözlərlə ifadəsi, riyazi 

imlaların yazılışı və oxunuşu, verilən ifadəyə görə məsələ qurulması, verilən 

məsələnin oxunub-anlaşılması və şərtinin düzgün qeyd edilməsi ancaq Azərbaycan 

dili dərslərində riyaziyyatdan və əksinə riyaziyyat dərslərində Azərbaycan dili 

dərslərində olan imkanlardan uğurla istifadə edilən dərslərdə mümkündür. Bundan 

əlavə bəzi mövzuların tədrisi zamanı Azərbaycan dili fənninə aid bilgilərdən istifadə 

etmək olar. Məsələn, “Simmetriya” mövzusu zamanı simmetrik hərflərə müraciət 

etmək olar. Riyazi ifadəyə uyğun məsələ qurmağı isə şəkil və ya videomaterial üzrə 

mətn yazmaqla əlaqələndirmək olar və s. Riyaziyyat dərslərində biologiya fənninə aid 

və əksinə bioligiya dərslərində riyaziyyat fənninə aid bilikərdən ibarət məsələlər, 

tapşırıqlar  şagirdlərdə böyük maraq doğurur və dərs daha canlı keçir. Məsələn 

simmetriya mövzusu tədris edilərkən yarpaqlar, onların düzülüşü, damarlanması kimi 

biliklərə, həmçinin məktəbin biologiya kabinəsində saxlanılan qurudulmuş 

bitkilərdən (herbarilərdən) əyani vəsait kimi istifadə etmək olar. Təsviri incəsənət 

dərsində isə simmetrik quruluşa malik olan bitkilərin rəsmini çəkməklə bilikləri 

tamamlamaq olar. Biologiya dərslərində aşağıdakı kimi riyaziyyatın köməyi ilə həll 

oluna bilən misallarla şagirdlərə müraciət etmək olar. 

1. Bitkilərdə vegetativ orqanların sayı neçədir? (kök, gövdə, yarpaq) 

A) 3,7 ədədinin tam hissəsi qədər 

B) 1330 ədədindəki təkliklərin sayı qədər 

C) XVI rum rəqəminin onluq say sistemindəki yazılışındakı ədədin rəqəmlərinin 

sayı qədər. 

Bu tip tapşırıqların cavabını tapmaq üçün şagirdlər xüsusi həvəs göstərəcəklər.  

Tarix fənnində mühüm yerlərdən birini tarixi faktlar təşkil edir. Faktlar müxtəlif 

formalarda məsələn,  riyazi çalışmalar şəklində, təcrübə, film kimi verildikdə 

şagirdlər eyni vaxtda bir neçə elmi mənimsəyirlər. Məsələn, il, əsr, minillik, rüb, 

qərinə kimi  anlayışların gün ilə ifadə edilməsi əlbəttə ki riyazi biliklərin köməyi ilə 

yerinə yetiriləcəkdir. Bu kimi tapşırıqların həlli zamanı tarix fənninə aid olan bilikləri 

riyaziyyat dərslərində də öyrənmək mümkündür. 

VI sinif Riyaziyyat fənninin  tədrisində mənimsənilməsi nəzərdə tutulan 

“Miqyas”, “Koordinatar” mövzularının coğrafi bilgilərlə inteqasiyasi yerinə düşər. VI 

sinifdə “Miqyas” mövzusunu keçən müəllim bu bilgilərin  tətbiq sahəsini, coğrafiya 

ilə əlaqəsini, xəritə ilə işləyəndə, plan çəkərkən istifadə olunduğunu qabartmalıdır. 

Miqyas mövzusunu keçən zaman xəritədən istifadə edən müəllimin qarşısındakı 

şagird şübhəsiz coğrafiyanın öyrənilməsində riyaziyyatın rolunu biləcəkdir. Coğrafi 

bilgilərə aid çox maraqlı tapşırıqlar qurmaq olar. 

1. Avstraliyanın materik kimi sübut olunmasından neçə əsr keçir? 

2. İlk dünya xəritəsi e.ə. 150-ci ildə Ptolemaios tərəfindən çəkilib. Xəritənin 

yaşını təyin edin. (coğrafiya, riyaziyyat və tarix) 

3. Yupiterin diametri: 142800 km, Saturunun diametri isə: 120800 km-dir. Bu 

diametrləri ifadə edən ədədləri 1:1000000 miqyasla ifadə edin. 

İnkişafedici təlim müəllimdən şagirdin bilik alması üçün istənilən müxtəlif 

situasiyalardan istifadə etməsini tələb edir. Texnologiya fənninə aid biliklərin 

öyrənilməsi gündəlik həyatda qarşıya çıxan bir çox məsələlərin həlli yollarına 

əsaslanarsa müsbət nəticə əldə olunar. Riyaziyyat dərsləri texnologiya dərsləri ilə sıx 

əlaqədardır. Müxtəlif tədris-əyani vəsaitlərin hazırlanmasında ölçmə, cizgiçilik və 

hesablamalardan istifadə olunur [144, s.70]. Həndəsi fiqirların, hər hansı ölçmə 

işlərinin şagirdlərə öyrədilməsi Texnologiya fənni ilə paralel aparıla bilər. Belə ki, 

şagirdlərin müəyyən həndəsi fiqurları hazırlamaları həm öyrənilən biliklərin 

tətbiqinə, həm də həmin fiqur haqqındakı biliklərin qalıcı olmasına köməklik edəcək.  

Fizika dərslərini riyaziyyatsız təsəvvür etmək olmaz. Bildiyimiz kimi fizika fənn 

düsturlarla, hesablamalarla, ölçmələrlə, vahidlərin çevrilməsi ilə, bir sözlə məsələ 

həlli ilə zəngin bir fəndir. Bu fənnə aid bilikləri mənimsəmək üçün riyazi bilikləri 

yüksək səviyyədə olmalıdır. Riyaziyyat və fizikanın tədrisi prosesində onların daxili 

əlaqələrinin olmasında başlıca cəhət aşağıdakından ibarətdir. Fiziki hadisələrin 

qarşılıqlı əlaqələrini xarakterizə etdikdə qeyd etmək lazımdır ki, bütün bu əlaqələrin 

mühüm ümumi tərəfi ondan ibarətdir ki, onlar riyaziyyatın köməyi ilə aşkar edilir [6, 

s.50]. Demək olar ki, fizika dərsliyində olan bütün mövzular riyaziyyatla əlaqəlidir. 

VI sinfi dərsliklərində olan mövzulardan riyaziyyatla inteqrasiya imkanı olan 

mövzulardan bir neçəsinin konkret adını göstərməyə çalışmışıq. 

Texnologiya dərsliyi 

1. “Ailə büdcəsinin formalaşdırılması. Gəlir və xərc” 

2. “Məktəbdə və evdə sadə təmir işləri” 

3. “Məmulatların konstruksiya edilməsi. Düzbucaqlı və müxtəlif formalı 

detalların çertyoju”  

4. “Əl alətləri ilə silindrik və konusşəkilli detalların hazırlanması”  

5. “Elektrik enerjisinin ötürülməsi və istifadəsi yolları” və s. [15, s.9,11, 26, 33, 

51].   

Biologiya dərsliyi 

1. “Birhüceyrəli və çoxhüceyrəli orqanizmlər” 

2. “Yarpağın xaruci quruluşu. Yarpaqların düzülüşü” və s. [157, s.37, 56].   

Azərbaycan dili 

1. Riyaziyyatçıların şahı 

2. İşarələrin tarixi 

3. Tarixdə yanlışlıqlar 

4. Misir ehramları 

5. Marafon qaçışının tarixi 

6. Say və onun mənaca növləri 

7. Miqdar saylarının növləri 

8. Sıra saylarının yazılışı 

9. Mürəkkəb sayların yazılışı və s. [82, s.46, 49, 64, 74, 167, 173, 176].   

Coğrafiya 

1. Əhali artımı və məskunlaşması 

2. Böyük şəhərlərin böyük problemi 

3. Əhali xəritəsi və statistik göstəricilərlə iş 

4. Havanın temperaturu 

5. Miqyas 

6. Plan nədir? və s. [50, s.31, 34, 45, 82, 149, 151].   

Fizika 

1. Fiziki kəmiyyətlər və onların ölçülməsi 

2. Ölçü cihazları 

3. Ölçmələrdə dəqiqlik 

4. Maddənin ölçülə bilən xassələri: həcm və onun ölçülməsi 

5. Kütlə və onun ölçülməsi 

6. Maddənin sıxlığı və onun təyin edilməsi 

7. Temperatur və onun ölçülməsi və s. kimi mövzuların tədrisində riyaziyyat 

fənnin rolunu  şagirdlər üçün bir daha təsdiqləmək olar [118, s.20,24,29,56,59,63,66]. 

Fənlərarası əlaqələrin məzmunda əks olunması müxtəlif fənlərdən olan 

mövzuları əlaqəli surətdə yüksək səmərə ilə öyrənməyə, çoxsaylı tədris fənlərini bir-

biri ilə əlaqələndirməyə və beləliklə, təlimin məzmununun tamlığını və şagirdlərin 

təsəvvüründə dünyanın vahid mənzərəsinin inkişafını təmin etməyə imkan verir [74, 

s.631]. Riyaziyyat fənninin tədrisi zamanı digər fənlərlə əlaqənin əhəmiyyəti 

böyükdür. Riyaziyyatın tədrisində şagirdlərin nitq qabiliyyəti inkişaf edir, başqa 

fənlər üzrə sadə biliklərə yiyələnirlər.   

İnteqrasiya məzmun baxımdan təlimin hüdudlarını başqa fənlərin də hesabına 

genişləndirir. Əhatə dairəsi genişlənmiş əşya və hadisələrin təhlili və 

ümumiləşdirilməsi imkanları daha da artır ki, bu da kompleks biliklərin 

formalaşmasına şərait yaradır. İstər riyaziyyat istərsə də digər fənlərin  tədrisi zamanı 

müəllim inteqrasiya mərhələsində sərbəstdir (müəyyən qaydalar gözlənilmək şərti ilə 

A.S). Lakin bunu ancaq yerində və düzgün edən müəllim nəticə əldə edə bilər. Bunun 

üçün müəllim peşəkar və yaradıcı olmalı, daim axtarışda olmalı, öz fənni ilə yanaşı 

digər fənlərdə olan yenilik və dəyişiklikləri yaxından izləməlidir.  

Yuxarıda deyilənləri ümumiləşdirərək bir daha qeyd edərək deyə bilərik ki, 

riyaziyyat fənni inteqrativ fəndir. Bütün fənlərin tədrisində riyaziyyat fənninə, 

həmçinin riyaziyyat dərslərində də digər fənnlərə aid olan uyğun biliklərə inteqrasiya 

olunarsa müsbət nəticələrin olması şübhəsizdir. Fikrimizi aşağıdakı məhşur deyimlə 

əsaslandıraq. Məsələn, Leonardo da Vinçi yazırdı: “İnsan kəşflərinin heç biri elmi 

həqiqət ola bilməz, əgər o, riyazi sübutlarla təsdiqlənmirsə”. Müasir təhsil sisteminin 

hədəfi hərtərəfli inkişaf edən şəxsiyyətlərin yetişdirilməsidir. Bunun üçün şagirdləri 

tədris prosesində dinləyici kimi deyil, onları hadisələri, prosesləri yaxından izləyən, 

onlara münasibət bildirən, problemlərin həlli üçün təklif verən, araşdırma aparan, 

yüksək səviyyəli analiz etmə qabiliyyəti sərgiləyən şəxslər kimi yetişdirməliyik. Bu 

isə o halda mümkün olacaqdır ki, həm fənlər arasında, həm də mövzular arasında 

düzgün əlaqə yaradılsın. 

II Fəsil. V-VI SİNİFLƏRİN RİYAZİYYAT TƏLİMİNİN PEDAQOJİ 

PSİXOLOJİ MƏSƏLƏLƏRİ 

 

2.1. V-VI siniflərin riyaziyyat təlimi prosesinin pedaqoji-psixoloji əsasları 

XXI əsrdə dünyada baş verən dəyişikliklər uşaqların təfəküründən də yan 

keçmədi. Tədricən yaddaş məktəbindən təfəkkür məktəbinə keçid başladı. 

Təfəkkürün dəyişməsi özünü vuderkind, indiqo (kosmik təfəkkürlü) uşaqların 

mövcudluğunda daha qabarıq formada göstərdi. Dünyada baş verən dəyişikliklər  

yeni təhsil mühitinin yaradılmasını, müəllimin peşəkar hazırlığının yeni müstəviyə 

çıxarılmasını, şagirdlərə yanaşmaların dəyişilməsini zəruri etdi. Bu zərurəti həyata 

keçirmək üçün təhsil üzrə yeni proqramlar qəbul edilməyə və yeni standartlar 

müəyyənləşdirilməyə başlanıldı. Bu gün ümumtəhsil müəssisələri nə qədər güclü 

infrastruktur, maddi-texniki baza və yüksək İnformasiya Kommunikasiya 

Texnologiyaları avadanlıqları ilə təmin olunsa da, təhsilə ayrılan maddi vəsaitlər nə 

qədər çox olsa da, bu amillərin heç biri peşəkar müəllimlər olmadan təhsilin düzgün 

inkişafını təmin edə bilməz. Bu işlərin əsasında təhsilverənin peşəkar pedaqoji 

hazırlığının yüksək səviyyədə olması durur. Hansı ölkələrdə təhsilverənlərin 

səviyyəsi yüksəkdir və onların peşəkər işinin həyata keçirilməsi üçün müvafiq şərait 

yaradılıb, həmin ölkələrin şagird nailiyyətləri də, ümumilikdə təhsil göstəriciləri də 

yüksək olur. Təhsilin səviyyəsinin qaldırılması, alınan nəticələrin yüksəldilməsində 

ən başlıca amil təhsilverənlərin səviyyəsinin yüksək olmasıdır. Yəni məktəblərdə 

peşəkar pedaqoji kadrların olması təhsilin səviyyəsindən xəbər verir. Bu gün 

ölkələrin gücü ölçülərkən təhsilin səviyyəsi ən vacib meyarlardan biri kimi götürülür 

[56, s.4].  

2008-2009-cu tədris ilindən etibarən respublikamızın ümumtəhsil məktəblərində 

şəxsiyyətyönümlü və nəticəyönümlü kurikulumlar tətbiq edilməkdədir. Demək olar 

təhsil fədailəri tərəfindən bu iş böyük səylə həyata keçirilir. Çatışmamazlıqlar aradan 

qaldırılır, nöqsanlar ildən ilə azalır. Təhsilimizdə olan bu əsaslı dəyişiklik öz 

üstünlüyünü qabarıq şəkildə göstərir. Şagirdlərimiz ətraflarında, cəmiyyətdə baş 

verən hadisələrə münasibət bildirir, biliklərə müstəqil yiyələnə bilir, tədqiqat apara 

bilir, öz fikirlərini bildirməkdə sərbəstliklərini nümayiş etdirirlər. Tədqiqatçı alim 

Ə.Ağayevə görə, qabaqcıl müəllimlər dərsi uşaqlar üçün dünyaya pəncərə 

adlandırırlar. Bu pəncərə gərək elə işıqlı, aydın olsun ki, oradan görünən gerçəkliyin 

dərk edilməsi elmi dünyagörüşü yaratsın, dəlillər və sübutlar tam və əlaqəli şəkildə, 

həyati faktlar və hadisələr real zəmin üzərində olduğu kimi görünsün [12, s.23].    

Şagirdlərin hərtərəfli, müasir tələblərə cavab verən şəxsiyyət kimi 

formalaşmasında riyaziyyat fənninin rolu olduqca böyükdür. Riyaziyyatın tədrisi ilə 

məşğul olan müəllim bilməlidir ki, riyaziyyat dərsi sadəcə şagirdə bilik verən, qəbul 

imtahanlarında yüksək bal toplamağa kömək edən proses deyil, xüsusilə cəmiyyətdə 

düzgün davranmağı bacaran insanlar, qarşılaşdığı problemlərin vaxtında və müsbət 

həllinə nail olan insanlar yetişdirməkdir. Tədqiqatçı alim Məhəmməd Hacıyev yazır: 

“Riyaziyyatın digər fənlərdən fərqli cəhəti ondan ibarətdir ki, bu elm ümumilikdə 

bütün elmlərə nüfuz edir. Bütün sahələrin inkişafında riyziyyatın xüsusi rolu vardır 

[55, s.48]. Təsadüfi deyil ki, bütün görkəmli alimlər, filosoflar riyaziyyatı öyrənmiş 

və yüz illərlə dəyişməyən qanunları riyaziyyatın köməyi ilə tədqiq etmişlər. Platon və 

Aristotel kimi dahi müəllimlər öz şagirdlərindən mükəmməl riyazi bilik tələb 

edirdilər [163, s.5].  

Təlim zamanı yalnız bilik əldə etməyə, bacarıqlar formalaşdırmağa yox, həm də 

uşaqda emosional sferanın, yaradıcı qabiliyyətlərin inkişafına, fəal və məsuliyyətli 

vətəndaş üçün vacib olan dəyərlərin və münasibətlərin formalaşmasına imkan 

yaradılmalıdır. Təlim prosesində təhsilin keyfiyyətinin yüksəldilməsinə xidmət edən 

amillərdən ən mühümü müəllimin peşəkar-pedaqoji fəaliyyətində tələb olunan 

dəyişikliklərdir. Bunlara aşağıdakılar daxildir: 

- təlimdə öyrənənin müstəqilliyinə istinad; 

- təlimdə öyrənənin fəallığı, yaradıcı və məsuliyyətinin meydana çıxması üçün 

şəraitin yaradılması; 

- öyrənənin həyat təcrübəsinin genişlənməsi və öyrənmək təcrübəsinin əldə 

edilməsi üçün şəraitin yaradılması; 

- arası kəsilməyən təlim motivasiyasının formalaşdırılması; 

- təşəbbüskarlıq, yaradıcılıq; 

- təhsil texnologiyalarından istifadə; 

Təlim prosesində, təhsilin keyfiyətinin yüksəldilməsində şagirdlərin həyəcan və 

utancaqlıq hisslərinin dəf edilməsi də mühüm amildir. Məlum məsələdir ki, həyəcanlı 

olmaq şagirdlərin məhsuldar fəaliyyətinə mane olan səbəblərdəndir. Bu hallarla V-VI 

sinif şagirdləri daha çox qarşı-qarşıyadırlar. Çünki ibtidai sinifdən yenicə ayrılan 

şagirdlər yeni müəllimin onu necə qarşılayacağına, bilikləri və verdiyi cavablarla 

müəllimini qane edə bilmə və bu kimi fikirlərlə həyəcanlanır. Şagirlərdə riyaziyyat 

dərslərinə qarşı olan qayğının daha çox müşahidə edildiyini də nəzərə alsaq 

həyəcanın səviyyəsini düşünmək o qədər də çətin olmaz. Məhz təhsilin bu 

mərhələsində yəni V-VI siniflərdə şagirdlərdə rahatlıq, sərbəstlik, obyektivlik, 

özünəinam hissi, müstəqil düşüncə möhkəmləndirilməlidir. Əks təqdirdə bu 

xüsusiyyətlərin onlara yaratdığı problemi nəinki yuxarı siniflərdə, hətta bir ömür 

boyu yanlarında daşımağa məcbur olacaqlar. Uşaqlar üçün öyrənmənin əsas 

problemlərindən biri də aparıcı fəaliyyətin kəskin şəkildə dəyişməsidir. Təlim 

fəaliyyətinin formalaşması çox zaman şagirdin oyun fəaliyyəti ilə üst-üstə düşmür. 

Bu problemi həll etmək üçün müəllim çalışmalıdır ki, oyun fəaliyyətindən təlim 

fəaliyyətinə keçid kəskin deyil, rəvan xarakter daşısın [139, s.75].  

Təhsil sahəsindəki nailiyyətlərinə görə dünyada qabaqcıl yerlərdən birini tutan 

Finlandiya məktəblərindən birinin direktoru öz nailiyyələrini belə açıqlayır: “Bizim 

təhsil sisteminin ən üstün cəhətlərindəndir ki, şagirdlər nəyisə edə bilməyəndə qorxu 

yaşamırlar. Onlara hər kəsin uğursuz ola biləcəyinin mümkünlüyü izah olunur. Onlar 

hər hansı çətinliklərini öz müəllimləri ilə paylaşa bilirlər. Ən vacibi isə biz 

şagidlərimizi özəl qabiliyyətlərinə, əldə etdikləri nailiyyətlərə görə ayırmırıq. Əsas 

prinsip kimi qarşılıqlı hörmət, özünəinam götürülür” [54]. Amma təəssüf hissi ilə 

qeyd etmək lazımdır ki, məktəblərimizdə az da olsa hələ də əsl pedaqoq 

keyfiyyətlərini özündə cəmləşdirməyi bacarmayan müəllimlərimiz var. Xüsusilə, 

şagirdlərə yanaşma və onları motivasiya etmək kimi vacib məqamlar o qədər də 

ürəkaçan halda deyil. Məsələn, şagirdin nadinc olmasının və ya dərsi 

hazırlamamasının səbəbini araşdırmayan müəllimlər var. Belə hallarda o oxumayan, 

zəif və yaxud da nadinc şagird kimi müəllimin “siyahısına” düşür və bütün təlim 

prosesindən kənarda qalır. Həmin şagirdin gələcəyini düşünmək çox da çətin deyil. 

Bu problemə pedaqogika elmləri doktoru, professor R.Hüseynzadə və F.İbrahimov 

belə münasibət bildirmişdir. Təcrübə və müşahidələrdən məlum olmuşdur ki, 

müəllimlərin bir çoxu əməkdaşlıqda, ünsiyyət və münasibətlərdə seçiciliyə yer 

verirlər. Belə ki, müəllimlər daha çox intellektual, intizamlı, sözə baxan uşaqlarla 

ünsiyyətdə olur, onlarla əməkdaşlıq edirlər. Xüsusilə birinci cərgədə oturan 

şagirdlərlə daha çox ünsiyyət qururlar. Təəssüf ki, onlar diqqəti cəlb etməyən 

uşaqlarla az ünsiyyətdə olur və onlar diqqətdən kənarda qalırlar [74, s.168].  

Növbəti dərs ilində V-VI siniflərdə riyaziyyatı tədris edəcək müəllim artıq dərs 

başlamazdan əvvəl həmin şagirdlər haqqında məlumat toplamalı, onları qiyabi də olsa 

tanımalıdır. Bunun üçün məktəb psixoloqu, onların ibtidai sinif müəllimləri, həmin 

sinifdə əlavə fənləri tədris edən müəllimlər, lazım olarsa valideyn komitəsi həmin 

müəllimə köməkçi ola bilər. Hər bir müəllim birinci növbədə təcrübəli pedaqoq, 

yaxşı psixoloq olmaqla yanaşı öz sənətini və şagirdlərini böyük məhəbbətlə 

sevməlidir. O, müəllim sevgisi və məsuliyyəti ilə bərabər həm də bir valideyin 

sevgisi, məhəbbəti də daşımalıdır [141, s.76]. Məktəbli şəxsiyyətinin 

formalaşdırılması özünəməxsus psixoloji konsepsiyaya əsaslanan köklü elmi nəzəri 

və metodik problemdir. Təhsil müəssisələrində psixoloji xidmətin təşkili bilavasitə bu 

problemin həlli ilə bağlıdır [65, s.303].  

Pedaqoq ilk növbədə şagirdlərinə “mən IV səviyyə ilə qiymətəndirilməliyəm” 

fikrindən uzaqlaşdırıb, “mən verilən tapşırığın həll alqoritmini qurmalıyam” kimi 

düşünməyi aşılamalıdır. Fəal təlim zamanı müəllim iş forması kimi qrup işini və ya 

cütlərlə işi münasib görmüşsə qrupun bütün üzvlərinin fəallığını təmin etməlidir. 

Çünki şagirdlər cütlərdə və qrupda fəaliyyət göstərən zaman utancaq və həyəcanlı 

şagirdlərin fəaliyyəti passiv qalır. Bu problmin həlli o qədər də çətin deyil. Sadəcə 

müəllim pedaqoji ustalığını göstərməli və həmin şagirdlərin fəallığını təmin etməlidir 

(tapşırığın xüsusi hissəsini ona həvalə etməklə, təqdimatı ona həvalə etməklə və s.). 

Keyfiyyətli təhsilə nail olmaq üçün şagirdləri intizamsızlığa səbəb olan bəzi 

vərdişlərdən də uzaqlaşdırmalıyıq. Xarici mühitin təsiri, şagird xarakterinin psixoloji 

xüsusiyyətləri, uşağın nəzarətsiz qalması və tərbiyəsinin zəif təşkili – bütün bunlar 

şagirdə mənfi təsir edən səbəblərdir. Təbii ki, bütün bu nöqsanları aradan qaldırmaq 

bütün fənn müəllimlərinin, o cümlədən riyaziyyat müəlliminin də borcudur. Müəllim 

müxtəlif yollarla şagirdləri haqqında informasiya almalıdır. Bundan əlavə valideyn-

məktəb əlaqəsini gücləndirmək lazımdır. Müəllim həmişə ədalətli olmalı, qarşı tərəfi 

dinləməli, şagird haqqında yetərli məlumata sahib olmalı və həll edə bilmədiyi 

problemləri etiraf etməlidir. Bunun üçün bir fənn müəllimi kimi riyaziyyat 

müəllimləri də tez-tez valideyinlərlə görüşməli, şagirdlərin sadəcə 

çatışmamazlıqlarını deyil, onların müsbət cəhətlərini və üstünlüklərini də 

valideyinlərə çatdırmalıdırlar. Hər hansı bir şagirdin və  ya ümumilikdə şagirdlərinin 

müvəffəqiyyətini görmək istəyən müəllim valideyinlərdən onların xüsusiyyətləri, 

həyəcanlandığı və həvəsləndiyi məqamı, nəyi sevib, nəyi sevmədiyini, özgüvəni, 

sosial vəziyyəti, ev tapşırıqlarını hazırlama imkanları haqqında mütləq məlumat 

almalıdır. Təhsilin keyfiyyəti məsələsi aktuallıq kəsb etdiyi bir vaxtda məktəb elm və 

mədəniyyət qurumları ilə əməkdaşlıq etməli, məktəbdənkənar tərbiyə müəssisələri ilə 

sıx əlaqədə olmalıdır. Müəllim hər bir şagirdinə məhəbbətlə və eyni zamanda ciddi 

yanaşmalıdır. Müəllim şagirdi bir şəxsiyyət kimi görməli, onun mənliyinə, 

şəxsiyyətinə toxunan söz deməməli, onu alçaldacaq hərəkət etməməlidir. Şagird ipə-

sapa yatmaz, dəcəl, nadinc olsa belə müəllim pedaqoji metodlardan istifədə edərək 

onunla xoş rəftar etməli, onu cəmiyyətə qazandırmağın yollarını bilməlidir. Bütün 

hallarda müəllim onun davarınışına verilən etik tələbləri gözləməli, şagirdlərinə 

hörmətlə yanaşmalı, onlarla əlaqələrində mədəni davranmalıdır. Müəllim daim öz 

şagirdləri ilə görüşə tələsməlidir. Şagirdlərinə olan sevgisini onlara bildirməlidir. 

Şagirdlərinə yalnız nəzəri biliklər verməklə yetinməməlidir. Onların problemlərini, 

sıxıntılarını, sosial vəziyyətlərini bilməlidir, qayğılarını çəkməlidir. Dərslərini 

şagirdlərin gələcək həyatlarını düzgün qurmalarında yardımçı olacaq şəkildə 

qurmalıdır. Onlara qazanmaqla bərabər uduzmağı, sevinməklə bərabər kədərlənməyi 

də öyrətməlidir. Amerika Birləşmiş Ştatlarının 16-cı prezidenti Avraam Linkoln 

oğlunun müəlliminə yazdığı məktubunda deyirdi: “Hörmətli müəllim. Oğlumu sizə 

əmanətdir. Bu müddətdə onu hər kəsin düzgün, ədalətli olmadığına inandırın. 

Qazandığlarından zövq almağı, itirməyin də mümkün olduğunu öyrədin. Yeri 

gəldikdə ağlamağı, haqlı olduqda mübarizə aparmağı öyrədin. Ona özgüvəni 

öyrədin...” [19, s.1-8]. Demək olar ki, bu fikirlər övladının gələcəyini düzgün qurmaq 

istəyən hər bir valideyinin istəyidir. 

Əlbəttə ki, peşəsini sevməyərək müəllimlik edənlərdə münasibətlərini qurmaq o 

qədər də alınmır. Müəllim ilk növbədə öz peşəsini sevməli, biliyi, bacarığı, davranışı, 

tələbkarlığı, səmimiliyi, yenilikləri izləməsi, xarakteri, paklığı, geyimi, cəmiyyətdəki 

yeri, vətənə sevgisi, torpağa bağlılığı, şagirdlərlə yanaşı məktəb kollektivi ilə 

davranışı da nümunə olmalıdır. Tədqiqatçı alimlər professor R. Hüseynzadə və 

N.Əkbərov bu məsələ ilə bağlı fikirlərini belə qeyd edirlər ki, hər bir müəllimin 

tədrisə hazırlığı onun dünyagörüşü, elmi-siyasi hazırlığı, ziyalılıq səviyyəsi, uşaqlarla 

humanist münasibəti, peşə hazırlığı və şəxsi keyfiyyətləri ilə müəyyən edilir [70, 

s.173]. Ümumiyyətlə, tarixən pedaqoqlar müəllimin qarşısına onun həm elmi 

səviyyəsini, həm də əxlaqi sifətlərini xarakterizə edən böyük tələblər qoymuşlar. 

Uşinski öz əməli pedaqoji işindən başqa heç bir şey bilməyən, öz pedaqoji nəzəri 

biliyini artırmaqdan boyun qaçıran müəllimləri kəskin tənqid edirdi. Zərdüşt isə 

fikrini belə ifadə edirdi: “Pis müəllim şüuru korlar, sözün mənasını çatdırmaz. Ağlın 

inkişafını dayandırar, təlim-tərbiyəni fəsada çevirər. Nəticədə həyatın təbii axınına və 

gözəliyinə ziyan yetirər” [137, s.84].   

İbtidai sinifdən yenicə ayrılan V sinif şagirdlərinin qayğıları daim nəzərə 

alınmalıdır. Hər bir şagirdinə şəxsiyyət olduğunu hiss etdirmək, şagirdlərinin 

haqlarına, onların istəklərinə hörmət etmək, onların öz haqlarını və hədəflərini sərbəst 

əldə etməyə alışdırmaq, öz şəxsi ixtiralarını ortaya qoymaları üçün güvən vermək, 

dərsi sevmələrini təmin etmək, hər bir şagirdin qavrama qabiliyyətini nəzərə almaq 

müəllimin əsas vəzifəsi olmalıdır. Həmçinin müəllim daim şagirdlərinin şəxsi 

problemləri ilə maraqlanmalı, sinifdə səmimi münasibətlər qurmalıdır [180, s.19].  

Bütün müəllimlər bunu təsdiq edər ki, şagirdlər xüsusi ilə V-VI siniflərdə 

gələcəkdə sahib olmaq istədikləri peşə haqqında fikirləşməyə başlayırlar. Doğru 

olmasa da valideynlər övladlarına hansı ixtisas qrupuna hazırlaşmalı olduğu barədə 

göstərişlər verir, ən “yaxşı halda” isə övladından hansı ixtisas qrupunu seçmək 

istədiyini soruşub artıq həmin fənlərə üstünlük verməli olduğunu bildirir. Bunun 

qarşısını almağa gəldikdə isə sinif rəhbəri olmadığını əsas göstərərək öz yaxasını 

kənara çəkən müəllimlərə də təsadüf edilir. Bütün fənn müəllimlərinin borcu səhv 

fikri, doğru olmayanı şagirdlərlə birlikdə aradan qaldırmaqdır. Bu cəhətdən riyaziyyat 

müəllimlərinin üzərinə məsuliyyət düşür. Belə ki, riyaziyyat kimi ciddi, məsuliyyətli 

bir fənn tədris edən müəllimin tövsiyəsi şübhəsiz ki şagirdlər tərəfindən qəbul 

olunacaq. Müəllim öz fənnini misal göstərərək şagirdlərdən soruşa bilər. Hansı peşə 

sahibinə riyaziyyat lazım deyil? Tutarlı faktlarla, bir neçə elmi mükəmməl bilən tarixi 

şəxsiyyətlərdən, onların məşğul olduğu işlərdən, həyatlarından bəhs edən slaydlar 

göstərmək, mətnlər oxumaq, hətta şagirdlərə onlara haqqında təqdimat hazırlamaq 

tapşırmaqla onlara psixoloji təsir etmək olar. Məsələn, dahi Azərbaycan alimi 

Nəsrəddin Tusi haqqında, onun gördüyü işlər haqqında təqdimat hazırlamağı 

tapşırmaq olar. Belə tapşırıqlar həm müəllimin məqsədinə nail olması, həm 

fənlərarası əlaqə, həm müasir təlim üsullarından istifadə prosesinə kömək edən 

vasitələrdən biridir. Təcrübə göstərir ki, məktəb riyaziyyat kursunun tədrisi 

prosesində tarixi məlumatların verilməsi şagirdlərin riyaziyyatı öyrənməyə marağını 

artırır və öyrənilən anlayış və materialı daha şüurlu mənimsəmələrinə köməklik 

göstərir. Tarixi faktlarla tanışlıq şagirdlərin əqli dünyagörüşünü genişləndirir və 

onların ümumi mədəniyyətini yüksəldir, riyaziyyatın həyatdakı, cəmiyyətdəki rolunu 

anlamalarına, həmçinin riyaziyyatın tarixi inkişafı ilə tanışlıq şagirdlərin ümumi 

elmi-mədəni inkişafına köməklik göstərir [47, s.20].   

Şagirdlərə aşılamaq lazımdır ki, hansı peşəni seçərsək seçək bütün fənləri yaxşı 

oxumalıyıq. Daha doğrusu bütün fənlərə aid biliklər birlikdə sahib olmaq bizi 

istədiyimiz peşəyə çatdıra bilər. Düzdür bu o qədər də asan bir proses deyil. Ən 

azından V-VI şagirdlərini fənn seçimi eləməkdən çəkindirmək lazımdır. Təbii ki, 

istisna hallar var. Belə ki, bir fənn üzərində xüsusi qabiliyyət sərgiləyən şagirdlər var 

ki, həmin fənnə maraq göstərir, əlavə ədəbiyyatlar oxuyur, dərsdənkənar vaxtlarında 

həmin fənn üçün təşkil olunan məşğələlərdə iştirak edir. Usta pedaqoq bunu sezməli, 

diqqət etməlidir. Əgər şagirdin gözəl əl qabiliyyəti varsa və o, təsviri incəsənət 

dərslərində seçilirsə, onun gözəl bir rəssam olacağı artıq bəllidirsə, bu o demək deyil 

ki, riyaziyyat müəlliminin ona verəcək heç nəyi yoxdur. Tam əksinə həndəsi 

fiqurların təsvirində, dəqiq ölçü tələb edən təsvirlərdə, yaradıcılıq tələb edən 

cədvəllərin qurulmasında həmin şagirdə xüsusi nəzarət etməklə, onun qabiliyyətini 

özünə söyləməklə motivasiya etmək, zəif olduğu, çətinlik çəkdiyi yerləri necə aradan 

qaldırcağı barədə məsləhətlər verməklə psixoloji dəstək olmaq olar. Və beləliklə 

gələcəyin rəssamının üzərində bir riyaziyyat müəlliminin də rolu ola biləcəyini gənc 

pedaqoqlarla yanaşı şagirdlərə də göstərə bilər [153, s.68].   

Psixoloji tədqiqatlar göstərir ki, insanın heç bir psixi xüsusiyyətləri anadangəlmə 

deyildir. Başqa qabiliyyətlər kimi riyazi qabiliyyət də fərdi – psixoloji xüsusiyyət 

olub, riyazi fəaliyyəti müvəffəqiyyətlə həyata keçirmək üçün həyat fəaliyyətində 

formalaşır, inkişaf edir. Riyazi qabiliyyət inkişafın məhsulu olub, riyaziyyat təlimi 

prosesində formalaşır və inkişaf edir. Riyaziyyatı müvəffəqiyyətlə öyrənmək üçün 

həlledici amil məktəblinin riyaziyyata fəal, müsbət münasibəti, müntəzəm məşğul 

olmaq və nəhayət ona aludə olmaqdan ibarətdir [67, s.34].  

Müəllimlərin əsas vəzifələrindən biri şagirdlərdə təlimə marağın yaradılmasıdır. 

O şagirdlərinə anlatmalıdır ki, xəyallarındakı hayata sahib olmağın, qarşılaşdıqları 

maneələri dəf etməyin yolu elm öyrənməkdən keçir. Böyük İslam aləminin müqəddəs 

simalarandan olan Həzrət Əli (ə.) buyurur: “elm insanın kamilliyinin və fəzilətinin, 

ədəbli omağının, qalib olmağının əsas şərtidir” [36, s.40].  

Nəzərə alsaq ki, V sinif şagirdləri ibtidai sinifdən yenicə ayrılmışdır bu sinfdə 

dərs deyən müəllimlərin, xüsusilə riyaziyyat və azərbaycan dili müəllimlərinin 

məsuliyyəti daha da artır. Çünki ibtidai sinifdə bu fənləri onları sevən, əzizləyən, 

daim qayğılarını çəkən eyni bir müəllim tədris etmişdir. Şagirdlər öz müəllimlərinin 

dəst-xəttinə, xasiyyətinə, səs tonuna, dərsi izah etmə üsuluna alışıblar. Birdən birə bu 

xüsusiyyətləri dəyişik görmələri onlar üçün asan olmur. Hətta bir qism şagird bunu 

qəbul etmək istəmir. Bunun üçün V siniflərdə dərs deyəcək müəllim şagirdlərə ana 

qayğısı ilə yanaşmalı, onlara qarşı məhəbbəti olmalıdır. Əks təqdirdə şagirddə 

məkətəbə və ya fənnə qarşı nifrət hissi yarana bilər. Əgər şagird öz müəllimini sevsə 

çalışacaq ki, daim dərsə hazır gəlsin. Çox vaxt şagirdlər öz sevimli müəlliminin 

peşəsinə sahib olmaq istəyir. Amma bu da bir həqiqətdir ki, şagirdlər bəzən sevdiyi, 

yaxşı qavradığı fəndən məhz onu tədris edən müəllim ucbatından əl çəkir. Pedaqoqun 

digər vəzifəsi isə bir-birindən maraqlı, rəngarəng, aktiv dərslərin qurulmasıdır. 

Müəllim elə şərait yaratmalıdır ki, şagird öz fikrini sərbəst söyləyə bilsin. Şagirdlərin 

fikrinə hörmətlə yanaşılması onlarda eyni xüsusiyyəti, başqalarının fikrinə hörmətlə 

yanaşmaq bacarığını formalaşdıracaq. Müəllim şagirdlərin psixologiyasını dərindən 

öyrənməli və hər bir şagirdə fərdi yanaşmalıdır [46, s.59].   

V-VI sinif şagirdlərinə müəyyən keyfiyyətləri aşılamağın ən əhəmiyyətli 

yolarında biri məntiqi məsələlərin həllidir. Bu cür məsələlərin həlli onları düşünməyə 

vadar edir, diqqətli olmağı aşılayır. Cümlələr arasında əlaqə yaratmağa çalışır. 

Məqsədə aparan yolların haradan keçdiyini müəyyənləşdirməyi öyrədir. Riyaziyyatın 

təlimi prosesində təfəkkür əməliyyatlarına yer verilərsə şagirdlərdə düşünmə, bilikləri 

şüurlu şəkildə mənimsəmə bacarıqları inkişaf edər [62, s.79].  

Təlimin məqsədinə xidmət edən yarışların keçirilməsi də yaxşı nəticə verə bilər. 

Şagirdlərin bir-biri ilə rəqabət aparması yaxşı nəticələr əldə etməyə xidmət edə bilər. 

Şagirdlərə ayrı-ayrılıqda müstəqil tapşırıqların verilməsi onlarda məsulyyətli olmaq 

kimi müsbət xarekteri formalaşdırır. Çünki hər bir şagird hazırladığı işi sinif 

qarşısında nümayiş etdirərkən yaxşı mənada fərqlənmək istəyəcək. Müəllimin onun 

işini müsbət qiymətləndirməsi isə həmin şagirddə özünə inam hissini gücləndirir və 

məsuliyyətini artırır. V-VI sinif şagirdləri müəllimin valideynlə və əksinə əlaqənin 

olduğunu bilməsi onun nəticələrinə təsir edən vasitələrdəndir. Yuxarı siniflərdən 

fərqli olaraq V-VI sinif şagirdləri valideynlərin onlarala tez-tez maraqlanmalarından 

narahat olmurlar. Əksinə, həm müəllimin, həm də valideynin onunla tez-tez 

maraqlandığını hiss edən şagird dəyərli olduğunu, sevildiyini anlayır və bu da heç 

şübhəsiz onun təliminə və tərbiyəsinə müsbət təsir edir. Bundan başqa hər müəllim 

həm də yaxşı psixoloq olmalıdır. Belə ki, hər bir şagirdin xarakterini bilməli, onların 

fikirlərini səbirlə dinləməli və hörmət etməli, onlara cəmiyyətin üzvü kimi 

yanaşmalıdır.  Bütün bunlar olarsa təlim prosesində istənilən nəticəni əldə etmək olar. 

Əgər riyaziyyat dərslərində müəllim şagirdləri maraqlandıran metod və üsullardan 

istifadə edərsə bu təlimdə yüksək nəticələr əldə olunmasına şərait yaradacaq. Təbii ki, 

şagirdlərin potensial  imkanını ortaya çıxarmaq, riyazi biliyini, bacarağını, marağını 

formalaşdırmaq üçün əlverişli təlim şəraiti yaradılmalıdır.  Tədris mühitinin psixoloji 

cəhətdən  emosional olması, müəllim-şagird münasibətlərinin yeni təlim 

strategiyalarının tələblərinə cavab verməsi də təlimin keyfiyyətinin yüksəldilmısinə 

müsbət təsir göstərir. Tədris mühitinin emosionallığının yüksəldilməsində isə tədris 

oyunlarının faydası daha çoxdur. Tədris oyunlarının keçirilməsinə ibtidai və V-VI 

sinif şagirdləri daha çox maraq göstərir və onların yaşı verilən materialı məhz oyunlar 

vasitəsilə mənimsəməyə daha uyğundur. Bu oyunların tətbiqi şagirdin marağına 

səbəb olmaqla yanaşı, bir sıra üstünlüklərə (bliklərin möhkəmlənməsinə, əhval-

ruhiyyənin yüksəlməsinə, vaxtdan düzgün istifadə edilməsinə) malikdir.  

Bütün fənlərdə və siniflərdə olduğu kimi V-VI siniflərin riyaziyyat fənnində də 

şagirdlərin yaradıcılıq qabiliyyətlərini inkişaf etdirmək üçün imkanlar vardır. Bunun 

üçün müəllim şagirdlərində bu fənnə maraq oyatmalıdır. Təbii riyaziyyatı sevmək, 

duymaq, anlamaq lazımdır. Bu fənni tədris edən müəllimin üzərinə böyük məsuliyyət 

düşür. Riyaziyyat fənninə qarşı şagirdlərdə maraq oyatmaq müəllimin pedaqoji 

ustalığına bağlı olduğu kimi, pedaqoqun öz fənnini və eyni zamanda şagirdlərini nə 

dərəcədə sevməsinə də bağlıdır. Müəllim əvvəlcədən dərsə hazırlaşmalı və keçdiyi 

mövzunu həyatla əlaqələndirə bilməli, bu prosesi həyata keçirərkən əyləncəli 

məsələlərdən, praktik tapşırıqlardan, oyunlardan necə və nə vaxt istifadə edəcəyini 

planlaşdırmalıdır. Müəllimin əsas vəzifəsi şagirdlərə düşünməyin, bilikləri müstəqil 

əldə etməyin yollarını öyrətməkdir [166, s.13]. Hər hansı bir mövzunun 

öyrənilməsində eyni tipli misalar çoxluq təşkil edirsə bu şagirdlərin dərsə marağını 

azaldacaq, onlar bu prosesi həvəssiz yerinə yetirəcəklər.  Bu məqamda müəllim 

öyrənilən mövzunun yeniliklərini, həll alqoritmlərini, düsturunu, qaydalarını və s. 

özündə əks etdirən məntiqi məsələlərdən, əyləncəli misallardan, yarışlardan istifadə 

edərək sinifdə canlanma yarada bilər.  

Təlim prosesində elmi-məntiqi metodlardan düzgün istifadə şagirdlərin riyazi 

mədəniyyətinin yüksəldilməsində əsas amildir [102, s.6]. Bütün siniflərdə olduğu 

kimi, V-VI siniflərdə də riyaziyyat fənnini elə qurmaq lazımdır ki, şagirdlər dərsdə 

müstəqil olaraq yeni biliklər əldə etsin. Yalnız bu halda onlar fənnə maraq göstərəcək 

və dərsi həvəslə gözləyəcəklər. Bundan əlavə olaraq şagirdlərin dərsdə passiv, 

həvəssiz, zəif olma səbələrindən biri də onların yorğunluğu ola bilər. Məsələn təlim 

yükünün həddindən çox olması, ağır olması həmişə eyni tərzdə olması şagirdləri 

yoran, dərsin keyfiyyətini aşağı salan səbəblərdəndir ki, bu kimi hallara yol verən, 

dərslərində həmişə eyni üsuldan, eyni tərzdən istifadə edən müəllimlər az deyil. 

Xüsusən, riyaziyyat dərslərini əyləncəli etmək, tapşırıqları oyun şəklində qurmaq, 

dərsdə müsbət emosiyalar yaratmaq lazımdır ki, həm şagird dərsdən yararlana bilsin, 

həm də növbəti dərsi dinləməyə həvəsi olsun.   

Məktəblərdə oxuyan tələbələrin dərin və möhkəm riyazi biliyə malik olması 

üçün riyaziyyatın tədrisi metodikasının düzgün modelinin qurulması mühüm rol 

oynayır. Bu modelin qanunauyğunluqlar sistemi, pedaqoq və psixoloqun aşağıdakı 

məsələlərə diqqət yetirməsinə səbəb olur: sistemin tədrisdə ilkin metodikasının 

hazırlanması; sistemi tətbiq etmək üçün yollar və vasitələrin araşdırılması; 

riyaziyyatın tədrisi metodikasının düzgün formalaşması [106, s.22]. 

Müəllim müasir kurikulumlar və yeni təlim strategiyaları əsasında pedaqoji 

prosesdə qarşıya qoyulan məqsədin uğurlu həllinə nail ola bilməlidir. Ümumtəhsil 

məktəblərinin qarşısında duran başlıca vəzifə yaddaşyönümlü təhsildən 

şəxsiyyətyönümlü təhsilə keçməklə hərtərəfli inkişaf edən, saf mənəviyyata malik 

olan, vətənini sevən vətəndaşlar yetişdirməkdir [39, s.49]. 

Ümumiyyətlə, digər siniflərdə olduğu kimi V-VI siniflərin də riyaziyyat 

dərslərində müəllimin üzərinə düşən vəzifələr var. Belə ki, müəllim sadəcə müəyyən 

riyazi anlayışları şagirdlərə öyrətməklə yetinməməlidir. Riyaziyyatın tədrisi 

prosesində şagirdlərə riyaziyyatın mədəniyyət tarixindəki mövqeyi, elmlər sistemində 

tutduğu yer, tətbiq olunduğu sahələr barədə məlumat verməli, onların diqqətini 

texniki və praktik əhəmiyyəti olan məsələlərə cəlb etməlidir [161, s.36]. Bütün 

fənlərdə olduğu kimi riyaziyyatın tədrisində də müəllimin rolunun böyüklüyünü 

sözlərlə ifadə etmək çətindir. Müəllim nümunəvi insandır. Şagirdlərində kiçik bir 

inamsızlıq yaradarlarsa daha onu nümunə qəbul etməzlər. Hər zaman ədalətli olmalı, 

haqlını dəstəkləməlidir. Müəllimin hər mövzudakı bildiyi öyrətdiyindən çox 

olmalıdır. Tez-tez səhv edən, zəif dərs verən müəllim heç bir zaman öz sinfinə hakim 

ola bilməməklə yanaşı, aşağı qiymət yaza bilməz. Müəllimlik bir növ incəsənətdir. 

Şəraitə uyğun hərəkət etməyi, nə vaxt necə öyrədəcəyini bilməlidir. Bütün 

şagirdlərini sevməlidir. Şagirdlərinin də onu sevməsini bacararsa nəticə daim gözəl 

olar. Təəssüf ki, məktəblərimizdə olan riyaziyyat müəllimlərinin də içərisində qüsurlu 

olanlar az deyildir. Məqsədimiz burada müəllimlərin şəxsi qüsurlarından danışmaq 

deyil. Problem həmin müəllimin müəllim kimi yetişdirilməsindədir. Belə ki, dörd 

illik tələbəlik həyatında ən “müvəffəqiyyətli” tələbəmiz hər gün dərsi danışan, verilən 

tapşırıqları həll edən, nizam-intizamlı, hər daim tələbə formasında olan, davamiyyəti 

yüksək, universitetin ictimai işlərində iştirak edən tələbələrdir. Düzdür bu sadalanan 

xüsusiyyətlərin hamısı müsbət xüsusiyyətlərdir və hər bir tələbənin riayət etməli 

olduğu qaydalardır. Həmçinin bunlar onun yaxşı müəllim olmasını dəstəkləyən 

xüsusiyyətlərdir. Amma müəyyən mövzuda çıxış etmək bacarığına, dərsin bir 

hissəsində müəllim rolunu oynamaq qabiliyyətinə, onun auditoriya ilə davranışına, 

müəyyən hadisəyə münasibət bildirmək bacarığına, dinləmə mədəniyyətinə, verilən 

mövzunu izah etməyinə və ya problemi həll etmək üçün istifadə etdiyi üsulların 

əlverişliliyinə gəlincə isə tələbələrin bu bacarıqları haqqında ürəkdolusu danışan 

müəllimlər yəqin ki, az olar. Hətta çox yüksək balla universitetə daxil olan 

tələbələrimiz içərisində belə özünü tam və dolğun ifadə edənlər, özgüvəni olan 

tələbələr çox azdır. Özünə güvəni olmayan, nitqində inandırıcı kəlimələri olmayan 

gələcəyin müəlliminə əmanət ediləcək olan şagirdlər haqqında necə ümidlə danışmaq 

olar? Yeni təhsil sisteminə keçməmizlə əlaqədar olaraq bu gün universitetdə təhsil 

alan tələbələr arasında ənənəvi təhsil sistemi görənlər də var. Bu keçid dövründəki 

problemi aradan qaldırmağın yollarından biri, hətta birincisi universitetlərdə fənlərin 

tədrisi metodikası, o cümlədən riyaziyyatın tədrisi metodikası müasir təlim üsulları 

ilə tədris edilməlidir. Fənlərin tədrisi ilə bağlı olan təqvim tematik planlara, 

sillabuslara yeni mövzular daxil edilməli, mövzuların yeni təlim üsulları ilə tədrisinə 

birmənalı şəkildə əməl edilməlidir. Ümumiyyətlə, riyaziyyatın tədrisinin 

modernləşdirilməsi prosesi bu fənnin tədrisində əhəmiyyətli rol oynayır. Fənnin 

tədrisində istifadə olunan ümumiləşdirmə, induksiya və deduksiya, analiz və sintez, 

sistemləşdirmə. kimi elmi metodlar məntiqi təfəkkürü inkişaf etdirir və sürətləndirir 

[52, s.150]. Bundan əlavə olaraq pedaqoji təcrübələrə nəzarət gücləndirilməli, daha 

çox saat ayrılmalı, pedaqoji təcrübələrə rəhbərlik peşəkar pedaqoqlara həvalə 

olunmalıdır. Gələcək fəaliyyətini müəllimik üzərində quracaq olan tələbələrimizə 

lazım olan təcrübi biliklər onların sahib olduğu nəzərə biliklər qədər zəruridir. Təlim 

məhz təcrübə prosesində tamamlanan aktiv prosesdir [3, s.5]. Təcrübələrə əsaslanaraq 

deyə bilərik ki, bu gün universitetdə “Riyaziyyat müəllimliyi” və “Riyaziyyat və 

informatika müəllimliyi” ixtisasında təhsil alan, öz biliyi seçilən tələbələrimizin 

əksəriyyəti təcrübə dövründə o qədər də seçilmir. Belə ki, təcrübə dövründə aparacağı 

dərslərin icmallarını tərtib edə bilmir, sınaq dərslərini aparan zaman onları yüksək 

həyəcan və qayğı müşayiət edir, hər hansı bir tədbirin təşkilində çətinlik çəkir və s. 

Bunlara səbəb tələbələrin, yəni gələcəyin müəlliminin özgüvəninin olmaması, əksər 

hallarda isə müasir təlim sistemi ilə yetəri qədər tanış olmamasıdır. Yeri gəlmişkən 

qeyd edək ki, həndəsi mövzuların tədrisində bu problemlər özünü daha qabarıq 

şəkildə biruzə verir. Ümumiyyətlə, müəllimlik xüsusi qabiliyyətlər tələb edən peşədir 

və qabiliyyətləri daha da inkişaf etdirərək ortaya çıxarmaq müəllim yetişdirmənin 

əsas məqsədi olmalıdır. Universiteti müəllim olmaq üçün bitirən tələbələrin xüsusi 

yollarla müəllimlik peşəsinə uyğun olub-olmadığına qərar verilməlidir. Tədqiqat 

dövründə məktəblərdə xüsusilə V-VI sinif şagirdləri apardığımız söhbətlərdən bir çox 

müəllimlərin psixoloji və pedaqoji bilik və bacarıqlarının heç də normalara 

uymadığının şahidi olduq. Hətta müəllimin davranışı ucbatından məhz həmin fənni 

oxumaqdan imtina etdiyini söyləyən şagirdlə həmsöhbət olduq. Gələcəyimiz olan 

şagirdlərlə bu cür davranmaq pedaqoqa aid olan xarakterik xüsusiyyətlərə ziddir. 

Pedaqoji bilik və bacarıqların yetərli olub olmamasını xüsusi yollarla, testlərlə, 

təcrübi məqamlarla aydınlaşdıran mərhələlərin olması bu baxımdan yararlı olacaqdır.  

Bir mühəndisi ya da bir həkimi hazırlamaq kimi olmamalıdır müəllim 

hazırlamaq işi. Çünki bir mühəndis yaxşı yetişdirilməmişsə dövlət bir neçə 

körpüsündən və ya binasından olar, amma bütünlükdə yox olmaz. Bir həkimi yaxşı 

yetişdirməmişsə bir neçə xəstəsini itirər yenə də yox olmaz. Fəqət müəllimini yaxşı 

yetişdirməyən bir dövlət bir gün bir daha olmayacaq şəkildə yox olar. Bu səbəblə 

müəllim mükəmməl yetişdirilməlidir. Müəllimin yetişdirilməsində əsas götürülənlər 

bunlardır. 

- ümumi mədəniyyətin və dünyagörüşün verilməsi; 

- ixtisasa aid bilgilərin mənimsədilməsi; 

- pedaqoq kimi formalaşdırılması; 

- müəllimlik ruhunun aşılanması (motivasiya edilməsi) 

Bu dörd şərtin hər biri digərlərindən vacibdir [179, s.129]. Əsasən ixtisasına aid 

biliklərlə yanaşı, peşəsinə aid bilik və bacarıqlara da sahib olan müəllimlərin 

yetişdirilməsi prioritet məqsədlərdən olmalıdır. Bunlardan əlavə hər bir şagirdin 

böyüdüyü ailənin və sahib olduğu sosial-iqtisadi vəziyyətin də onun təhsilinə təsiri  

inkar oluna bilməz. Təlim-tərbiyə insan psixologiyasını formalaşdıran mühüm amil 

olduğundan onu düzgün yönəltmək lazımdır. Axı uşaqların baxışları, qavrayışı, nitqi, 

ailə tərbiyəsi və mədəniyyəti eyni deyil. Ona görə də tərbiyə işi hər bir müəllimdən 

pedaqoji ustalıq tələb edir. Pedaqoqlar uşaq psixologiyasını onların baxışlarından 

oxumanlı, ailə həyatları, məişətləri ilə yaxından tanış olmalıdırlar. Müasir dövrün 

tələbləri müəllimlərin üzərinə ciddi vəzifələr qoyur [20, s.41].  

 

2.2. V-VI siniflərin riyaziyyat təlimi prosesində müasir təlim üsullarından 

               istifadə imkanları 

Bu gün bütün sahələrdə olduğu kimi təhsil sahəsində də aparılan islahatların, 

edilən yeniliklərin və bu yenilikləri həyata keçirən təhsil işçilərinin yeganə məqsədi 

inkişaf etmiş ölkələrlə eyni müstəviyə çıxmaq, qabaqcıl təcrübələrdən istifadə etmək, 

dünyaya və dünyada baş verən hadisələrə həmin ölkələrlə eyni pəncərədən 

baxmaqdır. Təhsil sahəsində edilən dəyişikliklərdə kifayət qədər təcrübəsi olan dünya 

dövlətlərinin təhsil sistemində istifadə etdikləri aktiv təlim metodlarından respublika-

mızın təhsil müəssisələrində istifadə edilməkdədir. Təbii ki, yeni təlim metodlarından 

istifadənin öyrənənlərin şəxsiyyətlərinin formalaşdırılmasındakı rolu əvəzsizdir. 

Müasir təlim üsullarının təlim prosesinə tətbiq edilməsi şagirdlərin ilk öncə müstəqil 

düşünmələrinə, şəxsi fikirlərinin olmalarına imkan yaradır. Bu metodlar həmçinin 

şagirdlərin yaradıcılıq qabiliyyətlərini inkişaf etdirməklə, onlarda həm də yüksək 

ünsiyyət mədəniyyəti formalaşdırır. Müasir təlim metodlarının təlim prosesinə tətbiqi 

müəyyən qədər üstün cəhətləri olan, müəyyən mövzuların tədrisində daha əlverişli 

olacağı düşünülən ənənəvi təlim metodlarından imtina etmək demək deyildir. Yeri 

gəldikdə üstünlükləri və nəticəliliyə təminatı ilə seçilən ənənəvi metodlardan istifadə, 

ənənəvi metodla müasir təlim üsullarının sintezindən istifadə etmək aktual 

məsələlərdəndir. Ənənəvi təlim metodu praktik imkanlarının üstünlüyünə görə 

müəllimin müraciət etdiyi təlim üsulu ola bilər. 

Təlim metodu mürəkkəb bir analayış olmaqla təlimin məqsədini, məzmununu, 

qanunauyğunluqlarını və s. səmərəli həyata keçirmək üçün istifadə olunur. Təlimin 

məqsədinin, məzmununun keyfiyyətlə icrası seçilmiş metodların praktik 

imkanlarından asılıdır. Təlimin səmərəsinin yüksək olması, təlimdə tətbiq olunan 

metodlardan asılıdır [74, s.622-623]. 

Təhsilin yenilənməsini və inkişafını şərtləndirən bir çox amillər vardır ki,  

bunlardan ən başlıcası innovativ yanaşmaların təhsilə tətbiqidir. İnnovasiya bütün 

sahələrə tətbiq olunduğu kimi təhsil sahəsinə də tətbiq olunur. Məhz tədris prosesində 

tətbiq olunan innovasiyanı pedaqoji innovasiya adlandırırlar. Təlim prosesində 

müəllim innovasiyalardan istifadə edərkən onun nə kimi əhəmiyyət kəsb etdiyini 

bilməlidir.  

Müəllimlər dərslərini yeni pedaqoji texnologiyalardan istifadə edərək qurarlarsa, 

təlimdə müəllim fəallığı ilə şagird fəallığı arasındakı asılılıqda və nisbətdə olan 

qanunauyğunluqları həyata keçirmiş olarlar və həmin dərsin səmərəsi artar [41, s.76].  

Riyaziyyat fənninin xarakterinə uyğun yeni təlim texnologiyalarının seçilməsi 

şagirdlərdə riyaziyyatı öyrənmə  istəyi formalaşdırır. Mərhum professor Oruc Həsənli 

yazır: “Təlim üsulu elə seçilməlidir ki, o, şagirdləri düşünməyə, yaradıcı fəaliyyətə 

sövq etsin.” [65, s.218].  

Təlim texnologiyası elə seçilməlidir ki, müəllim və şagird öyrənmə prosesində 

əməkdaşlıq qura və hər ikisi müsbət nəticə əldə edə bilsin. Fikrimizcə bu, təlim 

prosesinin əsasını təşkil edir. Hər bir dərsin, fənnin öz mövzusuna aid texnologiyası 

var. Yəni təlim prosesindəki pedaqoji texnologiya şagirdin ehtiyaclarından asılı olan, 

əvvəlcədən hazırlanmış və zəmanətli nəticələrin verilməsinə yönəlmiş pedaqoji 

prosesdir [204, s.19].  

İstər riyaziyyatı öyrənməyi zəruri edən səbəblər, istərsə də riyaziyyatın tətbiq 

sahələrini əhatə edən mövzular fərqli yaş qrupları, fərqli məqsədlər üçün uyğun 

şəkillərə salına bilər. Buna görə də eyni məktəbdə, eyni sinifdə oxuyan şagirdlərin 

hamısının riyaziyyatı eyni səviyyədə bilmələri həqiqətə uyğun deyil. Sadəcə olaraq 

müəllim kəskin fərqləri aradan qaldırmaqdan ötrü səy göstərməlidir. Riyazi 

qavraması zəif olan şagirdlər üçün fərqli, xüsusi üsullardan, fərdi yanaşmadan, bir 

sözlə mövcud şəraitdə uyğun gördüyü təlim vasitələrindən istifadə etməklə 

problemləri maksimum azaltmaq üçün çalışmalıdır.  

İnteraktiv təlim metodlardan istifadə təlimi diferensiallaşdırır, şagirdləri bir üst 

səviyyəyə çatmağa həvəsləndirir. Həmçinin bu metodlar yalnız bilik verməklə 

yetinmir, eyni zamanda tərbiyə və inkişaf etdirir. Tədris prosesində istifadə olunan iş 

üsullarının, interaktiv metodlarının heç də hamısı bütün siniflərdə tətbiq edilə bilməz. 

Onlardan bəziləri ibtidai siniflər üçün uyğun olduğu halda (rollu oyunlar, söz 

assosiasiyası, auksion və s.), bəziləri bütün siniflər üçün xarakterik ola bilər (BİBÖ, 

əqli hücum, mühazirə, ziqzaq, şaxələndirmə və s.). Bəzi metodların isə yuxarı 

siniflərdə tətbiqi daha əlverişlidir (disput, diskussiya, debat və s.) [31, s.124].  

Düzgün qurulan riyaziyyatın təlimi prosesi şagirdlərin potensial imkanlarından 

maksimum istifadə etmək işinə xidmət edir, onların fəaliyyətini stimullaşdırır, təşkil 

və tənzim edir, bununla da uşaqların inkişafına səmərəli təsir edir.  Bu prosesin 

müvəffəqiyyəti fəaliyyət aktlarının necə seçilməsindən və onların hansı ardıcıllıqla 

əvəz olunmasından ciddi şəkildə asılıdır, prosesin elmi-pedaqoji əsaslarla idarə 

olunması üçün bunu nəzərə almaq vacibdir [76, s.133].  

Məlumdur ki, riyaziyyat insanların gündəlik tələbatlarından doğan bir elm kimi 

özünə xas qanunauyğunluqları ilə inkişaf edir.  Günlük həyatdan tutmuş, digər elm 

sahələrində yaranan problemlərin həllində də istifadə olunan riyazi biliklər şagirdlərin 

elmi-texniki inkişafında əvəzsiz rola malikdir. Bütün bunlar orta ümumtəhsil 

müəssisələrində riyaziyyat fənninin yerini təyin etməyə kifayətdir  və bu fənnin 

tədrisi zamanı bir sıra məqsədlərin qeyd olunmasını zəruri etmişdir. Belə ki, 

riyaziyyatın həyatdakı reallıqları təsvir və dərk etmək üçün bir metod olduğu fikrini 

formalaşdırmaq, digər fənləri öyrənməyə, gündəlik həyatda tətbiq olunan lazimi bilik, 

bacarıq və vəridişlərə sahib olmağa, təhsilin növbəti pilləsinə davam edə bilməyə real 

zəmin yaradan vasitə olduğunu əsaslandırmaq, cəmiyyətin inkişafına təkanverən bir 

qüvvə olduğunu göstərmək əsas məqsədlərdəndir [25, s.6]. Bu məqsədləri həyata 

keçirəcək olan müəllimin yeni təlim texnologiyalarından istifadə etməsi zəruridir. 

Yeni təlim texnologiyalarına istinad edən müasir dərsin təşkili, onun mahiyəti 

cəmiyyətin özünəməxsusluğunu, tələblərini nəzərə almaqla, elmin müasir səviyyəsini 

və yeni pedaqoji texnologiyaların tələblərini ödəyə bilməsidir. Ona görə də müasir 

dərsin təşkili kifayət qədər çeviklik və dinamiklik tələb edir [44, s.24]. Müasir tədris 

proqramları təsilverənlərdən təlim texnologiyalarını bilməyi tələb edir. Riyaziyyat 

dərslərində tətbiq olunan təlim metodlarının və strategiyalarının öyrədildiyi Xüsusi 

Tədris Metodları kursunda müəllimliyə namizədlər öyrəndiyi şagird mərkəzli 

metodun tətbiqi zamanı şagirdlər müstəqil düşünür, öz bildiyi doğruları deməkdən 

çəkinmir. Müəllimin lövhəyə yazdığı hər hansı məsələnin cavabı və həll yolu üçün 

doğru demək məcburiyyətində qalmır. Özü düşünərək həll yolu tapmağa çalışır. 

Beləliklə şagirdlər arasında müzakirə başlayır. Bu həm də ünsiyyət qurmaq 

qabiliyyətlərini yaxşılaşdırır [175, s.52].  

Yeni təlim texnologiyaları ənənəvi təlim metodlarına nisbətən şagirdlərin 

yaradıcılıq qabiliyyətinin inkişaf etməsinə real şərait və imkan yaradır [32, s.20]. 

Təlim texnologiyalarından düzgün və yerində istifadə edildikdə şagirdlərin həm 

müəllimlə, həm də şagirdlərlə əməkdaşlıq qura, müstəqil işləyə bilmələri, araşdırma 

və tədqiqatçılıq qabiliyyətlərinin inkişaf etdirmələri, öz nəticələrini 

qiymətləndirmələri üçün şərait yaranacaqdır.   

Şagirdlərə “öyrənməyi öyrənmək” bacarığını formalaşdırmaq, onlara bilikləri 

müstəqil, sərbəst şəkildə qazanmaq vərdişlərinin aşılanması ilk günlərdən təmin 

olunmalıdır [69, s.102-103].  

Müasir təlim metodlarından istifadə etməklə təlimin optimal təşkili, 

intensivləşdirilməsi, eləcə də təlimdə bərabərhüquqluğun və məsuliyyət hissinin, 

optimal yanaşmanın, əyaniliyin, nəticəyönümlülüyün inkişafetdirici məzmunun, 

materialın həcminin və bunlara kompleks yanaşmanın təminini, öyrədən (müəllim) və 

öyrənənin (şagird) fəaliyyətlərinin uyğunlaşdırılmasında mühüm təlim komponentləri 



87 

kimi səciyyələndirilir [83, s.39].   

Riyaziyyat dərslərində müasir pedaqoji texnologiyaları tətbiq etməklə  

şagirdlərin idraki fəallıq, müstəqil düşünmə, informasiyaların məntiqi təhliletmə 

qabiliyyətlərinin inkişafına nail olunmalıdır [51, s.11]. Şagirdlərin inkişafı müasir 

təlimin əsasını, nüvəsini təşkil edir. Təlim-tərbiyə prosesində məktəblilərin psixi, əqli 

inkişafı, biliklərin, onların tətbiqi mexanizmlərinin və şəxsiyyətin ümumi xassələrinin 

inkişafı formasında meydana çıxır. Burada məqsəd, tədris prosesində yeni 

informasiya texnologiyalarının tətbiqi ilə fənlərin tədrisinin təkmilləşdirilməsi 

modelinin qurulmasıdır [115, s.36].  

Müəllimin şərhinə daxil olan təlim metodlarına nəql, izah, məktəb mühazirəsi, 

müsahibə, təlim diskussiyası, illüstrasiya metodu, videometod, çalışmalar, 

laboratoriya metodu, problemli  laborator metod, praktik metod, idraki (didaktik) 

oyunlar, proqramlaşdırılmış təlim metodları, öyrədici-nəzarət metodu, situasiya 

metodu, kitab üzərində iş metodu daxildir. Azərbaycanda keçən əsrin səksəninci 

illərindən işlənən “fəal təlim metodları” anlayışına son illərdə daha tez-tez rastlayırıq. 

Hərəkətli, təsirdə olan mənasını verən fəal sözünün təlimlə birgə işlənməsini 

müəllimlə şagirdin, şagirdlə şagirdin qarşılıqlı əməkdaşlığı kimi izah etmək olar. 

Yeni anlayış kimi tez-tez qarşılaşdığımız “interaktiv pedaqogika” ifadəsini ilk dəfə 

1997-ci ildə alman tədqiqatçısı Hans Frits işlətmişdir. Alimin tədqiqatlarında 

interaktiv prosesin məqsədi bu proses iştirakçılarının davranış modelini dəyişdirmək 

və yaxşılaşdırmaqdır. O, interaktiv metodlar haqqında interaktiv tərbiyə prosesi kimi 

danışır.  Pedaqoji texnologiya dedikdə isə, qarşıya qoyulmuş məqsədə uyğun olaraq 

bilik, bacarıq, vərdiş və münasibətləri formalaşdırmaq və onlara nəzarəti həyata 

keçirmək üçün əməliyyatlar kompleksi başa düşülür [103, s.132].  

Ümumiyyətlə pedaqoji texnologiyaların təsnifi aşağıdakı kimi aparılır:  

1. Təlim texnologiyası – nəzərdə tutulan biliyi, bacarığı və vərdişi aşılamaq 

üçün həyata keçirilən əməliyyatlar toplusudur. 

2. Tərbiyə texnologiyası–nisbi, sabit və müntəzəm olaraq ümumiləşən 

münasibətlərin məqsədyönlü həyata keçirilməsi üçün əməliyyatlar komplektidir. 

3. İnkişaf texnologiyası–həm təlim texnologiyası, həm də təhsil-tərbiyə 

texnologiyası ilə bağlıdır. 

4. Diaqnostika texnologiyası–pedaqoq və psixoloqların uşaqların məktəbə 

hazırlıqlarını diaqnostlaşdırmalarıdır [131, s.18].  

        Təlim texnologiyalarından şəxsiyyətyönümlülük və inkişaftdiricilik baxımından 

əməkdaşlıqla təlim texnologiyası, layihələr metodu ilə təlim texnologiyası, modulla 

təlim texnologiyası geniş şəkildə tətbiq olunurlar. 

Digər fənlərdə olduğu kimi V-VI siniflərdə riyaziyyat fənninin tədrisində də 

müəllim yeni təlim üsullarından istifadə etməklə dərsi daha maraqlı etməyə və 

şagirdlərə mənimsətməyə nail ola bilər. Keçirilən bütün dərsləri həm maraqlı və 

rəngarəng etmək, şagirdlərə dərsi sevdirmək mürəkkəb işdir. Bu proses müəllimin 

peşəkarlığından, təcrübəsindən, öz peşəsinə münasibətindən birbaşa asılıdır. Tədris 

prosesində minilliklərlə inkişaf yolu keçən elmin izlədiyi yolu seçmək heç də həmişə 

müvəffəqiyyətə aparıb çıxarmaz [156, s.142]. Hər bir fənnin özünəməxsus çətinlikləri 

olduğu kimi riyaziyyat fənninin də çətinlikləri az deyil. Riyaziyyat fənni ilk baxışda 

şagirdlərə “çətin fənn” təsiri bağışlayır və ona aid bilikləri mənimsəyəbilmələri 

haqqında tərəddüdlü olurlar. Bəs riyaziyyat dərslərinin maraqlı olması üçün nə etmək 

olar? Şagirdlərin dərsə marağı ilk növbədə fənn müəlliminin onlarla münasibətinə 

bağlıdır. Buna əlavə şagirdlərin müstəqilliyi, prosesdə fəal iştirak etməsi də bu 

nəticənin səmərəliliyinə təkan verən amillərdəndir. V-VI sinif şagirdlərinin riyazi  

fəaliyyətlərini inkişaf etdirməyin ən səmərəli yollarından biri məsələ həllidir. Məsələ 

həll edən zaman şagirdlərin müstəqilliyi artır, öz şəxsi fikirlərini söyləmək imkanları 

olur, əlverişli hesab edərək seçdiyi həll alqoritmində doğru seçim edib-etmədiyini 

öyrənir və s. Şagird hər hansı standart olmayan məsələni müstəqil həll etməyi 

bacarırsa, deməli, onun riyazi yaradıcılığı inkişaf edir. Bu həm də yaradıcı fəallığın 

güclənməsinə kömək edir. Bu cəhətdən V-VI siniflərin riyaziyyat kursu üzrə nəzəri 

hesaba aid kifayət qədər elementar məsələlər həll etmək olar. Belə məsələlərin həlli 

natural ədədlərin müxtəlif xassələrinə, əməllərin xassələrinə, komponentlərlə əməl 

nəticəsi arasındakı asılılıqlara əsaslanır. Cəbr və ya həndəsə elementlərinə aid 

məsələlərdə müəyyən həll alqoritmi mövcud olur. Nəzəri hesaba aid məsələlərdə həll 

alqoritmi aşkar görünmür. Burada mühakimə, təhlil və ədədlərin məlum 

xassələrindən istifadə etmək lazımdır [38, s.123]. Məsələ həllinin üstün cəhətlərindən 

biri də odur ki, eyni məsələnin bir neçə yolla həlli mümkün olur. Bu isə şagirdlərdə 

yaradıcı yanaşmanı, müxtəlif variantlar axtarmağı, ən əlverişli variantı seçmək kimi  

xüsusiyyətlər formalaşdırır. Bu proses zamanı şagirdlər öz fikirlərini təqdim edirlər, 

fikir mübadiləsi aparırlar, hər kəs öz dediyini sübut etməyə çalışır və s. Belə 

məqamlarda  müəllimin yaradıcı, düşündürücü məsələlər seçməsi və onları tədris 

olunan materialla əlaqələndirilməsi çox mühümdür. Getdikcə çətinlik dərəcəsi artan 

məsələlərin həlli şagirdlərin riyazi qabiliyyətləri ilə yanaşı digər qabiliyyətlərini də 

formalaşdırır. Məsələn, sərbəst məsələ tərtib etməyi bacarmaq, məsələdə çatışmayan 

şərti axtarıb tapa bilmə bacarığı şagirdlərdə fənnə qarşı maraq yaradan üsullardandır. 

V sinif həcmində yaradıcı - düşündürücü məsələlərə aid bir nümunəyə baxaq. 

Məsələ: Müxtəlif ölçülü bir neçə düzbucaqlı verilib. Bu düzbucaqlıların hamısının 

perimetri 32 sm-dir. Bu düzbucaqlılardan sahəsi ən böyük olan hansıdır?  

Həlli: Bu məqamda şagirdlər natural ədədlər üzərində işlədikləri üçün 

düzbucaqlının tərəflərinin ölçüsü natural ədədlərlə ifadə olunub. P=2x(a+b) 

olduğundan burada görünməyən şərtimiz 32:2=16-dır. Tərəflərinin cəmi 16 edən 

ədədləri axtarmaq məsələnin həllidir. Həmin əddələr tapılır və hasilləri yəni sahə 

tapılır (S=ab).   

1 sm x 15 sm = 15 sm2;    2 sm x 14 sm = 28 sm2;    3 sm x 13 sm = 39 sm2; 

4 sm x 12 sm = 48 sm2;    5 sm x 11 sm = 55 sm2;     6 sm x 10 sm = 60 sm2 

7 sm x 9 sm = 63 sm2;      8 sm x 8 sm = 64 sm2 

Beləliklə verilən düzbucaqlılar içərisində sahəsi ən böyük - 64 sm2 olan 

düzbucaqlı, başqa sözlə tərəfləri 8x8 olan kvadratdır. Bəzən mövzulara maraq 

yaratmaq üçün başqa bir üsul - əyləncəli elementlərdən istifadə etmək gözəl nəticə 

verir. Seçilmiş digər təlim üsulları kimi əyləncə elementləri şagirdlərin təfəkkür 

fəaliyyətini stimullaşdırmalı, onları düşünməyə, yaradıcılığa, tədqiqata sövq 

etməlidir. Şagirdlər hər dərsdə müstəqil olaraq nə isə öyrənməlidir. Şagirdlərdə 

müstəqil fəalliyyət bacarığını formalaşdırmaq üçün onların bəzi tapşırıqları müstəqil 

yerinə yetirmələrinə şərait yaratmaq lazımdır. Müstəqil iş müəllimin nəzarətində 

aparılmalı, şagirdlərin bir-birinə mane olmalarının qarşısı alınmalı, zəif oxuyan 

şagirdlərə fərdi şəkildə köməklik göstərilməlidir. Müstəqil iş zamanı şagirdlərin hər 

birinin şəxsi qabiliyyəti aydın görünür. Təcrübə göstərir ki, şagirdlərin bir hissəsi 

məsələni asanlıqla həll etdikləri halda, digər hissəsi bu və ya digər sahədə (təhlilin 

aparılmsında, məsələyə aid düsturun qurulmasında, düstura əsasən məsələnin tərtib 

edilməsində, hesablamaların aparılmasında, məsələnin tipinin müəyyənləşdiril-

məsində, cavabın yoxlanılmasında və s.) çətinlik çəkir, nəhayət bir hissəsi isə 

məsələni həll edə bilmir. Şagirdlərin bilik səviyyəsi müxtəlif olduğundan müəllim 

şagirdlərə fərdi yanaşmağı unutmamalıdı [43, s.6]. V-VI sinif şagirdlərinə riyaziyyatı 

sevdirməyin yollarından biri də şifahi hesablama və yaxud da tez hesablama 

bacarıqlarını formalaşdırmaqdır. Məsələn, sonu 5 ilə bitən ikirəqəmli ədədlərin 

kvadrata yüksəldilməsi prosesinin şifahi yerinə yetirilməsini şagirdlərə aşılamaq 

onlarda böyük maraq doğuracaq. Onlar ailə üzvləri və ya digər dost-tanışları arasında 

bu üsulu bilmələri ilə qürurlanır. Bu qürurun və qazandıqları xüsusi biliklərin 

mənbəyinin  onlara tədris olunan riyaziyyat fənninin olduğunu bildikdə daha bir 

həvəslə, sevgi ilə həmin fənni öyrənməyə çalışırlar. 

Müstəqil fəaliyyətə sövq edən tapşırıqlar şagirdlərdə düşünmə qabiliyyəti, 

müstəqil qərarlar qəbul etmək kimi mühüm bacarıqlar formalaşdırmaqla yanaşı həm 

də fənni sevdirir [142, s.5].  

Müasir dövrdə yeni texnologiyaların, yeni təlim metodlarının tətbiqi, müəllimin 

iş üsulunun şagirdlərin bilik almaq üçün müstəqil axtarışlar aparmalarına, yaradıcı 

fəaliyyətlərinə, təfəkkürə istinad etmələrinə, öyrənməyə maraqlarına münasibətləri 

dəyişməli, fəaliyyətini yeniləşdirməlidir. Tədris prosesində müxtəlif iş formalarından, 

yeni interaktiv təlim üsullarından istifadə olunması müasir tələblərdən irəli gəlir. 

Müəllim nəzərə almalıdır ki, hər bir mövzunun qavranılması, yüksək təlim 

nəticələrinin əldə edilməsi ilk növbədə dərsdə öyrədici mühitin formalaşması ilə sıx 

bağlıdır. Öyrədici mühit elə təşkil edilməlidir ki, şagird müstəqil şəkildə fərziyyələr 

irəli sürə bilsin, tədris zamanı əldə etdiyi bilikləri real həyatla əlaqələndirməyi 

bacarsın. Bu mühit elə təşkil olunmalıdır ki, bütün şagirdlərin əməkdaşlığına, şagirdin 

biliyi əldə etmə prosesinə müsbət münasibətinə, yeni biliklərin kəşf edilməsi, 

mənimsədilməsi və tətbiq edilməsinə şərait yaradılsın. Tədris prosesində şagird bilik 

əldə etmək, ünsiyyət qurmaq, əməkdaşlıq etmək üçün çətinlik çəkməməli, təlim 

metodlarından düzgün istifadə edərək gələcək inkişafı üçün maksimum imkanlar əldə 

edə bilməlidir. Tədris prosesində fəal interaktiv təlim metodlarından istifadə 

olunması şagirdlərdə hər şeyi öyrənmək həvəsini gücləndirir, onların öyrənmə 

fəallığını artırmaqla təfəkkürünü inkişaf etdirir və  təlimin səmərəliliyini artırır. 

Şagirdlərin fəallığını artıran, onların maraqlarına səbəb olan dərslər içərisində İKT 

vasitələri ilə zənginləşdirilən dərslər xüsusi yer tutur. Tədris prosesində İKT-dən 

istifadə sadəcə müəllim əməyini yüngülləşdirən bir vasitə deyil, o həm də öyrənmə 

obyektidir [29, s.79]. Məsələn, bildiyimiz kimi, riyaziyyat dərslərində həndəsə 

məzmun xəttinə aid olan fəza fiqurları haqqındakı biliklər digər bölmələrə nisbətən 

çətin mənimsənilir. Çünki bu bilgilər praktik anlama və məntiq tələb edən bilgilərdir. 

V-VI siniflərdə də fəza fiqurlarının öyrənilməsinə yer verilmişdir. Qeyd edək ki, V-

VI siniflərdə oxuyan şagirdlərin yaşı fəza təsəvvürlərinin inkişafı üçün ən əlverişli 

dövrdür. Fəza fiqurlarının mənimsədilməsi üçün ən ənverişli üsul İKT vasitələrindən 

istifadə etməkdir. İKT vasitələrində istifadə edilməklə hazırlanan təqdimatlar 

vasitəsilə şagirdlər Fəza fiqurları haqqında bilikləri daha yaxşı mənimsəyəcəkdir. 

Müxtəlif proqramlardan istifadə edərək fəza fiqurlarının açılışı, müxtəlif tərəflərdən 

görünüşü və s. dərsi daha məhsuldar edəcək [42, s.12].  

V siniflərin riyaziyyat dərsliyindəki “Əməllər sırası” mövzusuna nəzər salaq 

[94, s.39]. Mövzunun tədrisi zamanı yaxşı olar ki, əvvəlcə aşağı siniflərdə hesab 

əməlləri haqqında qazandığı bilikləri yada salmaq məqsədilə sorğu şəkilli iş üsulu 

seçilsin. Daha sonra isə əməllərin yerinə yetirmə ardıcıllığının zəruriliyini vurğulayan 

bir tapşırıqla davam etmək lazımdır. Belə ki, çalışmaq lazımdır ki, şagird verilən 

tapşırıqda yerinə yetirilmə ardıcıllığına əməl etmədikdə alınan səhvi görsün. Beləliklə 

şagird anlasın ki, əməllərin xüsusi yerinə yetirilmə ardıcıllığı var. Kompüter və 

proyektorun köməyi ilə bu qayda lövhədə işıqlanarsa və hər bir yerinə yetirilmə 

ardıcıllığına uyğun olaraq misallar göstərilərsə bu mövzu yaxşı mənimsənər. 

VI siniflərin dərsliyində “Məlumatların toplanması”, “Seçilmiş məlumatın 

dəyişməsini xarakterizə edən cədvəlin qurulması”, “Diaqram”, “Histoqram”, 

“Proqnozun verilməsi” və s. kimi mövzuların tədrisi nəzərdə tutulmuşdur [81, s.161-

171]. Bu mövzuların izahında İKT vasitlərindən istifadə yerinə düşər. Müasir təlim 

üsullarından istifadə etmədən həmin dərsləri necə müasir dərs adlandırmaq olar? 

Lakin təəssüf ki, sualların cavabını axtararkən o qədər də ürəkaçan mənzərə ilə 

rastlaşmadıq. Belə ki, məktəblərdə riyaziyyat dərslərində çox az hallarda İKT 

vasitələrinə müraciət edilir. 

Orta məktəblərin kompüterləşdirilməsi, təlim prosesində informasiya və 

kommunikasiya texnologiyalarından istifadə günün tələbidir. Lakin müşahidələr 

göstərir ki, orta məktəblərdə riyaziyyat dərslərində informasiya və kommunikasiya 

texnologiyalarından istifadəyə çox az yer verilir və ya demək olar ki, bir çox hallarda 

isə ümumiyyətlə yer verilmir [2, s.6].  

Bütün təhsil pillələrində İKT-nin tətbiqi və istifadə edilməsi öyrənənlərdə 

müstəqil şəkildə informasiya toplamaq, analiz etmək, informasiya ötürmək qabiliyəti 

formalaşdırır ki, bu da gələcəkdə gənclərin informasiya cəmiyyətinin fəal üzvü 

olmalarında mühüm rol oynayır [116, s.15].  

Ümumiyyətlə, şagirdlərdə düşünmək, alternativ variant axtarmaq, yaradıcılıq 

qabiliyyəti aşılamaq, diqqət cəmləşdirmək kimi xüsusiyətləri inkişaf etdirmək 

məqsədilə müasir təlim üsullarından istifadə etmək, vaxtaşırı onlara suallar 

yönəltmək, problemin həllini axtarmağı tapşırmaq lazımdır. Məsələn, lövhəyə 30 x 

120 = 3600 yazıb daha sonra şagirdlərə belə bir sual yönləndirmək olar. Sizcə bu 

misal nəyi ifadə də bilər? Bu ifadələrdən bəziləri bunlardır. 

- Eni 30 m uzunu 120 m olan bir  yerin sahəsidir; 

- Saatda 120 km sürətlə gedən  bir avtomobilin 30 saatda getdiyi yoldur; 

- Bir ədədi 30 manat olan 120 ədəd kitabın qiymətidir və s.   

Təbii ki, müəllim bu cavabları şagirdlərindən almalıdır. Bu və ya bu kimi 

tapşırıqlar şagirdlərə riyaziyyatla yanaşı digər fənlərdəki sual və problemləri həll 

etməyə, hətta gələcək həyatlarında da baş verən hadisənin səbəbini anlamağa, baş 

verəcəklərin nə kimi hallara səbəb olacağını təxmin etməyə, problemi aradan 

qaldırmağın yollarını tapmağa və s. kimi məsələlərdə köməkçi olacaq. 

Fikirləşərək öyrənmək bilik, bacarıq və vərdişlərə yiyələnmənin ən səmərəli və 

effektli yoludur. Bu yolla qazanılan biliklər yaddaşdan silinmir, insanın öz şəxsi 

“malına” çevrilir [14, s.11]. 

Müəllim şagirdlərini nə qədər çox öyrədir və onların müstəqil fikir yürütmələri 

üçün nə qədər az şərait yaradırsa, təlim prosesi bir o qədər səmərəsiz olur və əksinə, 

təlim prosesinin müəllimin izahı və şagirdlərin idrak fəallığı şəraitində aparılması 

biliklərin mənimsənilməsinə və şagirdlərin şüurunun inkişafına müsbət təsir göstərir 

[192, s.92]. 

Dərs zamanı şagird tədqiqatçı mövqeyində çıxış etməli, müstəqil araşdırma, 

tədqiqat aparmalıdır. Bu heç də müəllimin rolunu minimuma endirmək deyil, 

müəllim burada yol göstərən, istiqamət verən, əlavə sualların köməyi ilə şagirdləri 

istiqamətləndirən və fəallaşdıran, onların biliklərə yiyələnmələrinin təşkilatçısı rolunu 

oynayır.  

Müasir didaktika şagirdlərin müstəqilliyinə və yaradıcı fəallığına xüsusi 

əhəmiyyət verir. Dərs prosesində şagirdlərin müstəqil işləmələrinə (məsələn, 

məsələlərin müstəqil həll edilməsinə) şərait yaradılmalıdır [198, s.361].  

Öyrətmə və öyrənmənin vəhdəti təlim prosesində bir qanunauyğunluqdur. Bu 

proseslər qarşılıqlı əlaqədə fəaliyyət göstərdikdə təlimin tamlığı prosesi arzuolunan 

nəticəyə çatır. Əgər müəllim fəal öyrədirsə, lakin şagird öyrənmə prosesində fəal 

iştirak etmirsə təlimin müvəffəqiyyətinə ümid bəsləmək olmaz [188, s.32].  

Təlim metodlarının əsas funksiyaları təlimedici, tərbiyəedici və inkişafetdirici 

funksiyalardır. Şagirdlərin təlimin məzmununu müvəffəqiyyətlə mənimsəmələri üçün 

onlardan yüksək idraki fəallıq tələb edən yeni metodlardan səmərəli istifadə bacarığı 

tələb olunur. Təlimin inkişafetdiriciliyindən söz düşəndə şagirdin inkişafını təmin 

edən xüsusi metodların axtarılması başa düşülür, halbuki, bütün metodların 

inkişafetdiricilik vəzifəsinin yerinə yetirilməsinə nail olmaq lazımdır. Seçilən metod 

şagirdlərin fikirlərinin, yaradıcı təxəyyülünün zənginləşməsinə və ümumi inkişafına 

xidmət etməlidir. Metodun seçilməsi zamanı bir sıra şərtlər nəzərə alınmalıdır. 

Seçilən metod şagirdlərdə problem məsələləri həll etməyə tələbat oyatmalı, 

fikirləşməyi öyrətməlidir. Bu zaman müəllim şagirdlərin yaşını, bilik səviyyəsini, 

qavramasını nəzərə almaqla, məktəbin maddi bazasını və özünün şəxsi hazırlığını da 

nəzərə almalıdır. Təcrübə göstərir ki, müəllimlərin bəziləri dərsə uyğun metod 

seçməyi və fəaliyyətin başqa növlərini ona tabe etməyi bacarmır. Dərs üçün metod 

seçərkən ilk növbədə dərsin məqsədi, gözlənilən nəticə, şagirdlərin yaşı, onlarda olan 

bilik, bacarıq və vərdişlər, texnikanın keçirilməsinə müvafiq şərait və vaxt nəzərə 

alınmalıdır. Metod eyni zamanda şagirdlərin təfəkkürünün inkişaf etdirilməsinə və 

onlarda formalaşdırılacaq vərdişlərə uyğun olmalıdır. Bu zaman şagirdlərin 

müstəqilliyinin təmin olunması və materialın problemlilik dərəcəsi nəzərə alınmalıdır 

[136, s.165].   

Hazırda inkişaf etmiş ölkələrin təlim prosesində müxtəlif təlim metodları tətbiq 

edilməkdədir. Bu təlim metodları şagirdlərin təfəkkürünün ikşaf etməsinə, 

dünyagörüşünün inkişafına, həyati bacarıqlara yiyələnmələrinə, cəmiyyət üçün 

faydalı olmalarına, tədqiqatçılıq və idarəçilik bacarıqlarının formalaşmasına, bir sözlə 

müasir dövrün tələblərinə cavab vermələrinə xidmət etmək məqsədi daşıyır. Türkiyə 

Cumhuriyyətində “Ters-Yüz sınıf sistemi” adlı təhsil metodu geniş yayılmışdır. Bu 

metod nəzəri bilikləri evdə sərbəst öyrənib, öyrəndiklərini məktəbdə təqdimetmə 

imkanı verən bir metoddur. Verleger və Bishopa görə bu metod, sinifdə şagirdin 

sərbəst və ya qrup şəklində problemi həll etmə şəraiti yaradan və fərdi öyrənmədə 

əksərən rastlaşdığı problemlərə istiqamətləndirən, öyrədən-öyrənən qarşılıqlı 

münasibətinə imkan verən bir metoddur. “Ters-yüz sınıf sistemi” ilk olaraq Mayami 

Universitetində iqtisadçı proffesorlar tərəfindən bir çox fənlərin tədrisində 

tapşırıqların çoxluğundan qurtarmağa hədəflənmişdir [28, s.88].  

Bundan başqa dünyada ən geniş yayılan  metodlardan biri də STEM dərs 

modelidir. Demək olar ki, bu dərs modeli bir çox ölkələrin tədris prosesində uğurla 

tətbiq edilməkdədir. Dərs modelinin mahiyyətini bir az da geniş şəkildə təqdim edək. 

Bu dərs modeli ilk dəfə olaraq Amerika məktəblərində tətbiq olunub. STEM sözünün 

mənası ingilis dilində Science, Technology, Engeenerig, Math sözlərinin birinci 

hərflərindən götürülmüşdür ki, sözlər uyğun olaraq Elm, Texnologiya, Mühəndislik 

və Riyaziyyat kimi tərcümə olunur. Bu dərs modeli yuxarıda adı çəkilən sahələrin 

vəhdətindən təşkil olunub. STEM-in tətbiqi zamanı şagirdlər hər hansı problemi Elm, 

Texnologiya, Mühəndislik və Riyaziyyat kimi sahələrin prizmasından baxaraq həll 

etməyə çalışırlar. Belə ki, bu modelin tətbiqi zamanı Science (Elm) şagirdlərin 



95 

obyektiv aləmi dərk etməsini, Technology (Texnologiya) şagidlərin problemin həlli 

zamanı hər hansı bir üsul və vasitələrdən istifadə bacarığını, Engeenerig 

(Mühəndislik) onların texniki vasitələrdən isifadə bacarığını, Math (Riyaziyyat) isə 

onların ölçmə və hesablama bacarığını inkişaf etdirir. Ümumilikdə deyə bilərik ki, 

ənənəvi təlim metodlarından fərqli olaraq STEM – dərs modeli şagirdlərə elmi-

texniki biliklərin gündəlik həyatda necə tətbiq olunmasını “layihə əsaslı” öyrətmə 

metodudur [40, s.6]. Fəal təlim üsulu, təlim texnologiyaları seçilərkən mövcud şərait, 

qarşıya qoyulmuş məqsəd nəzərə alınmalıdır. Müəllimin məqsədi şagirdlərini 

düşündürmək, inkişaf etdirmək, qazandığı bilikləri tətbiq edə bilmək bacarığı 

aşılamaq, müstəqil düşünə bilən şagirdlər yetişdirmək olduğu üçün şəraitdən, fənnə, 

mövzuya, şagirdlərin təcrübə və bilik səviyyəsinə görə bütün təlim modellərindən, 

müxtəlif metodika və texnologiyalarından istifadə etməlidir [45, s.13].  

Ümumiyyətlə, riyaziyyatın tədrisində tətbiq olunan innovativ metodlar 

şagirdlərdə aşağıdakı qabiliyyətləri formalaşdırır: 

- yeni riyazi bilikləri əvvəldən sona qədər problem həll etməklə qazanırlar; 

- problem həll etmək üçün müxtəlif metodlardan istifadə etməyi bacarırlar; 

- riyazi problemləri həll edə bilmək qabiliyyəti onlarda qarşıya çıxan digər 

problemləri həll etmək bacarığı formalaşdırır. 

Riyazi problemi həll etməyi öyrənmək şagirdlərə düşünməyin yollarını, maraqlı 

və israrlı olmaq vərdişlərini, riyaziyyat dərslərindən kənarda tanış olmayan 

vəziyyətlərdə də özünə güvənmək bacarığı qazandırır. Təhsil sahəsində əsaslı 

nəticələri olan qabaqcıl ölkələrin təcrübəsinə nəzər saldıqda İKT-yə əsaslanan və 

öyrənənlərə fərdi yanaşan təlim metodlarından istifadə yüksək nəticələr əldə etməyə 

kömək edir [165, s.175]. 

Təbii ki, innovasiyalar tətbiq olunarkən məktəbin daxili imkanları nəzərə 

alınmalıdır. Bura məktəbin maddi-texniki bazası, müəllimlərin hazırlıq səviyyəsi və 

s. daxildir.  

Tədris prosesində pedaqoji innovasiyalara daha çox dərslərdə istifadə olunan 

texnologiyalar aid edilir. Təlimin fəallığını təmin edən təlim texnologiyalarından 

istifadə şagirdlərin əqli fəaliyyətini inkişaf etdirir, onların təfəkkürünü formalaşdırır, 

həyati bacarıqlar aşılayır və gələcək, müstəqil fəaliyyətə hazırlayır. Pedaqoji 

innovasiyalardan biri də fəal təlim texnologiyasıdır. Fəal təlim texnologiyası artıq 

məktəblərdə uğurla tətbiq olunmaqdadır. Bu texnologiyanı tətbiq edən kifayət qədər 

təcrübəli kadrlar vardır və onların təcrübələri kütləvi informasiya vasitələrində və 

mətbuatda vaxtaşırı olaraq işıqlandırılır. “Fəal təlim”ə ayrılan paraqrafda müasir 

təlim üsullarına əsaslanan dərs nümunələri öz əksini tapmışdır.  

Həmçinin İKT avadanlıqlarından - elektron lövhələrdən, komputerlərdən və s. 

istifadə günün tələbinə çevrilmişdir. Bu avadanlıqların artıq həyatımızın bütün 

sahələrinə nüfuz etdiyini nəzərə alsaq, bunlarsız qurulan dərslər çətin ki, V-VI sinif 

şagirdlərinin marağına səbəb olsun. Təhsildə İKT-nin tətbiqinin ən vacib 

xüsusiyətlərindən biri təhsilin keyfiyyətnin yüksəldilməsidir. Tədris-təlim prosesində 

avtomatlaşdırılmış təlim sistemləri çərçivəsində istifadə olunan texnoloji təlim 

vasitələrinin tətbiqinin ənənəvi tədris metodikasına nəzərən üstünlükləri aşkar 

görülməkdədir [34, s.19].  

Müasir təlim metodlarına əsaslanan dərslərdə şagirdlərin məntiqi təfəkkürü 

inkişaf edir, onların dünyagörüşü genişlənir. Müasir təlim üsulları ilə qurulan 

dərslərdə müəllim və ya şagirdlərin əlavə mənbələrdən (ədəbiyyatlardan, elektron 

mənbələrdən və s.) topladığı məlumatlar dərsi maraqlı etməklə qalmır, həmçinin 

öyrənilən materialın tətbiqinə, mövzunun yaddaqalan olmasına, öyrənənlərin 

dərketmə qabiliyyətlərinin inkişafına, təlim prosesində bütün şagirdlərin iştirakına və 

ən əsası isə nəticəyönümlülüyə əsas verir.  

Dərsin yeni təlim metodları ilə keçirilməsi şagirdlərdə bir sıra müsbət 

keyfiyyətlər formalaşdırır. Onlarda əməkdaşlıq, bir-birinin fikirlərinə hörmətlə 

yanaşmaq, başqalarını dinləmək bacarığı, sərbəst düşünmək, bilikləri müstəqil əldə 

etmək, yaradıcı tətbiqetmə, ən başlıcası isə özünü və başqalarını obyektiv 

qiymətləndirmə kimi lazımi vərdişlər yaranır [77, s.40]. Lakin onu da qeyd edək ki, 

orta məktəblərdə riyaziyyat dərslərində apardığımız müşahidələrə əsaslanaraq deyə 

bilərəm ki, dərslərin əksəriyyətində ənənəvi metodun ab-havası əsaslı şəkildə 

duyulmaqdadır. Digər hissə isə düşünür ki, ümumi siniflə sual-cavab etməklə, 

şagirdlərə verdiyi sərbəstliklə üzərinə düşən vəzifəni həyata keçirdi, yəni dərsi müasir 

təlim metodlarına əsaslanaraq qurdu. Hətta dərsini ənənəvi metodlarla qurmağa 

üstünlük verdiyini söyləyənlər də var. Müasir təlim metodlarından istifadə etmək heç 

də ənənəvi təlim metodunun üstündən xətt çəkmək demək deyildir. Təbii ki, ənənəvi 

təlim metodunun da üstünlükləri vardır. Bu metodla yetişən böyük bir ziyalı ordusu 

vardır ki, təcrübəli pedoqoji kadrlar olaraq bu gün həm ali məktəblərdə, həm də orta 

məktəblərdə müasir təlim metodlarını böyük həvəs, bacarıq, istək, ən əsası isə 

müvəffəqiyyətlə tətbiq edərək yeni nəsil yetişdirməkdədirlər. Tədqiqatçı alim 

T.Məmmədov deyir:“Ənənəvi təlim metodları ilə yeni təhsil sisteminin tələblərinə 

cavab vermək mümkün deyil. Lakin bir sıra pedaqoji-psixoloji məqamlar nəzəra 

alınmaqla ənənəvi metodla yeni təlim metodlarının sintezi ilə təlimin səmərəliliyini 

artırmaq olar” [117, s.7]. Əgər yeni dərsin materialı müasir təlim metodunun 

tətbiqinə uyğun deyilsə və ya əksinə, müəllim ənənəvi təlim metodunun tətbiqini 

hazırkı mövzu üçün daha uyğun hesab edirsə bu zaman ondan istifadə etməkdə 

sərbəstdir. Ümumiyyətlə, təlimdə ən əlverişli yol bu və ya digər situasiya üçün uyğun 

pedaqoji texnologiyanın tətbiqidir [135, s.232]. Lakin fəal dərsin tələblərini yerinə 

yetirməyin uzun vaxt tələb etdiyini, fəal dərs zamanı işgüzar səs-küyün olmasını, 

hətta yeni texnologiyaları bilmədiyini əsas gətirərək dərsləri ənənəvi metod üzərinə 

qurmaqla müasir dünyanın tələblərinə cavab verən şagirdlər yetişdirmək imkansızdır.   

Riyaziyyat fənninin öyrənilməsindəki problemlərdən biri də bu dərsin tədrisində 

zəruri olan əyani vəsaitlərdir. Təəssüf ki, riyaziyyat dərslərinə aid çoxlu əyani 

vəsaitlər olmasına baxmayaraq istifadə olunmur. V-VI siniflərdə yeni daxil edilən 

anlayışlar vardır. Bu anlayışların adının qiyabi çəkilməsi ilə, ona aid olan modellərin, 

cədvəllərin, izlənilməsi, hazırlanması, bir sözlə uyğun vəsaitlərin əyani olaraq seyr 

edilməsi arasındakı fərqi görmək üçün riyaziyyatçı olmağa gərək yoxdur. Bu yaşda 

şagirdlərin marağını ən çox çəkən dərslər əyani vəsaitlərlə zəngin, elektron lövhəli, 

elektron materiallar vasitəsilə izah olunan dərslərdir. Demək olar ki, bütün 

məktəblərimizdə bu cür dərsləri keçirilməsi üçün maksimum şərait yaradılmışdır. 

Artıq riyazi oyunlar kimi vasitələrlə mənimsətmə bütün dünyada istifadə olunur. 

Təbii ki, bu cür dərslər məktəblərdə həmişə təbaşir və lövhədən istifadə olunan 

dərslərlə müqayisə edilə bilməz. 

Tədqiqatçı alim Z.Babayeva bununla əlaqəli qeyd edir: ”Fənlərin tədrisi ilə 

bağlı tədqiqatların aparılması zamanı bir məsələ çox düşündürücüdür. Mövzular 

müxtəlif olmalarına baxmayaraq, əksəriyyətində bir nöqsan qabarıq görünür: 

kurikulum, interaktiv təlimin prinsip və üsulları nəzərə alınmır, tədqiqat zamanı 

eksperiment dərslərində istifadə olunmur. Sanki hər bir müəllim dar çərçivədə 

mövzunun adıyla bağlı məsələlərin müəyyən dərəcədə həlli ilə vəzifəsini bitmiş hesab 

edir. Dinlədiyimiz dərslərin əksəriyyəti daha çox ənənəvi dərs formasında 

keçirilməklə, ən yaxşı halda ümumi sual-cavab və testlə fərqlilik gətirir [27, s.177]. 

Həyata keçirilməkdə olan əsaslı islahatların müvəffəqiyyəti hər bir insanın bu prosesə 

cəlb olunmasından, onun yeniləşməkdə olan cəmiyyətdə öz yeri və rolunu nə 

dərəcədə başa düşməsindən, formalaşmaqda olan yeni tipli sosil münasibətlərin 

subyekti kimi çıxış etməyə hazırlığından və qabiliyyətindən çox asılıdır [148, s.5]. 

Riyaziyyat məntiqi təfəkkürün formalaşmasında müstəsna rol oynayır. Riyaziyyat 

dərslərində istifadə olunan əqli mühakimə üsulları şagirdlərin məntiqi təfəkkürünün 

inkişafını sürətləndirməklə qalmır, həmçinin diqqətin, hafizənin və nitqin inkişafına 

təkan verir. Ünsiyyət qurmaq, mühakimə yürütmək, qərar qəbul etmək, müqayisələr 

aparmaq, isbat və inkar etmək, məntiqi təhlillərin aparılması və s. kimi əqli 

fəaliyyətlərin riyaziyyat dərslərində şagirdlərə mənimsədilməsi nəzərdə tutulur. Bu 

sadalanan keyfiyyətlərin ənənəvi metodla qurulan dərslərdə həyata keçirilməsi təbii 

ki mümkün deyil.  Çünki bu gün öyrənənlər elə zəruri biliklərlə təmin olunmalıdır ki, 

hər bir fərd sərbəst olaraq qloballaşan dünyamızda informasiya cəmiyyətinin fəal 

üzvünə çevrilsin. Təhsilə edilən dəyişikliklər və yenilikləri yerinə yetirmək üçün ilk 

növbədə müəllim özü dəyişməlidir. Yəni fənn kurikulumunun tələblərindən irəli 

gələn dəyişiklikləri bilməli, həmçinin tətbiq etməyi bacarmalıdır. Bir sözlə təlimin 

yeni texnologiyalarını bilməlidir. İnformasiyanın sürətli və bol olduğu bir zamanda 

müəllim məlumatlı olmaq məcburiyyətindədir. Əldə olan dərsliklə yetinməməli 

alternativ dərsliklər, dərs vəsaitlərindən də istifadə etməlidir. Bir sözlə müəllim 

yaradıcı olmalıdır. Dərslərin bir-birindən maraqlı və fərqli olması şagirdlərin mütləq 

bu dərsə olan marağını artıracaqdır. Bu günkü müəllim müasir texnologiyaları 

mənisəməklə ondan yeri gəldikcə istifadə edə bildiyi kimi həmin texnologiyaları 

yaratmağı, hazırlamağı da bacarmalıdır. Bu mənada müəllim həm adi, həm də 

elektron resurslardan, onların mahiyyət və məzmunundan xəbərdar olmalıdır [1, 

s.24].  

Yeni təhsil proqramları (kurikulumları) ilə işləyən müəllim bütün fəaliyyəti 

boyu məntiqi və yaradıcı yanaşma tərzi ilə özünün orjinal konstruktuv və yaradıcı 

pedaqoji nümunələrini meydana qoya bilər. Təcrübələr göstərir ki, dərsləri yalnız bu 

yolla quru, sxematik, cansıxıcı təsir dairəsindən çıxarmaq, onu maraqlı bir prosesə 

çevirmək mümkündür. Müəllim nəinki elmi anlayışların, çalışma və tapşırıqların 

seçilməsində, o həm də pedaqoji texnologiyaların müəyyənləşdirilməsində, tətbiq 

olunmasında yaradıcı yanaşma tərzi ilə peşəkarlıq nümayiş etdirməli, hər dediyi 

şagirdlərinin marağına səbəb olan fəaliyyət nümunəsi göstərməlidir [134, s.7].  

Müasir təlim sistemində təhsilin keyfiyyətini yüksəltmək üçün müasir təlim 

üsullarından istifadə etmək təhsilin aktual məsələlərindən biridir. Bu baxımdan 

İnformasiya Kommunikasiya Texnologiyalarından istifadə də təhsilin keyfiyətinin 

yüksəldilməsinə təkan verəcəkdir. Çünki informasiya bolluğu içərisində olan şagirdin 

marağını çətin ki, kitabdakı balaca bir məlumat çəksin. Bunun üçün  müasir təlim 

texnologiyalarının hakim olduğu dərslərdə şagirdləri öyrənməyə sövq etməyi 

bacarmalıyıq. 

 

2.3. Riyaziyyat təlimi prosesində motivasiyanın formalaşdırılması 

mexanizmləri 

 

Azərbaycan müstəqillik əldə etdikdən sonra bütün sahələrlə yanaşı təhsil 

sahəsində də əsaslı dəyişikliklər aparılmış, məqsədyönlü islahatlara başlanılmışdır.  

Bu addım ölkəmizdə yeni cəmiyyətin qurulması ilə əlaqədar və beynəlxalq aləmə 

inteqrasiya olunması məqsədilə atılmışdır. Artıq ənənəvi təhsil sistemi ilə 

vidalaşmışıq. Çünki 2008/2009-cu tədris ilindən həyata keçirilən yeni təhsil 

sisteminin məzunları artıq universitetdə təhsillərini davam etdirirlər. Yeni təhsil 

proqramında (kurikulumunda) əsas məqsəd, öz həyat və fəaliyyətini düzgün təşkil 

edə bilən, cəmiyyət və dövlət üçün faydalı ola bilən, daim təhsilini davam etdirə 

bilən, tədqiqatçı və idarəçi bacarığı olan, tənqidi düşünməyi bacaran və müasir 

dövrün tələblərini cavablandıra bilən şagirdlər yetişdirməkdir [159, s.93]. Bu 

sadalanan keyfiyyətlərə sahib olmaları nəzərdə tutulan şagirdlərin təlim–tərbiyə 

məsələlərinin həyata keçirilməsində ümumtəhsil məktəblərində tədris olunan 

riyaziyyat fənn proqramının (kurikulumunun) xüsusi çəkisi vardır. Riyaziyyatı tədris 

edən müəllim bu fənnə yalnız riyazi biliklər verən material kimi yox, həmçinin şagird 

şəxsiyyətini formalaşdıran komponent kimi baxmalıdır. Lakin təəssüf ki, şagirdlər 

bəzən riyaziyyatı aralarında əlaqə olmayan düstur və əməliyyatlardan ibarət olan 

çətin və mücərrəd bir fənn olaraq düşünürlər. Riyaziyyata olan bu cür mənfi fikirlər 

şagirdlərin müvəffəqiyyətinə elə mənfi də təsir edir. Təhsilin zəruri mərhələsində 

riyaziyyat fənninə qarşı maraqları azalır. Riyaziyyat elminə qarşı problemi olan 

şagirdlər həm müəllimlər, həm də valideyinlər tərəfindən vaxtında (ibtidai siniflərdə) 

müəyyən edilməlidir. Çünki anlaşılmayan mövzular, həll edilə bilməyən məsələ və 

misallar bu elmə qarşı uşaqda qorxu hissi oyada bilər. Bu cür problemi olan 

şagirdlərin həm vaxtında, həm də uyğun şəkildə müəyyən edilməsi vacibdir. Belə 

problemlərin həllində valideynlərin də iştirakı mütləqdir. Valideyinlər övladlarının 

riyaziyyata olan maraqlarını artırmaq üçün məktəbin işini dəstəkləyə bilərlər. Bu iş 

valideyin-məktəb, valideyin-müəllim əlaqələrində öz əksini tapmalıdır. Danılmaz 

həqiqətdir ki, uşaqların gələcək kariyerlərini seçmələrində valideyinlərin önəmli rolu 

var.  

Peşəkar müəllim riyaziyyatı öyrənməyi daha əyləncəli edərək, şagirdlərin 

marağına uyğun (şagirdlərin yaş səviyyəsinə uyğun olaraq) quraraq fənni şagirdlərə 

sevdirməlidir. Başqa sözlə dərsin motivasiya hissəsi düzgün təşkil edilməlidir. Çünki 

riyaziyyat, şagird motivasiyasının artırılması kimi bir çox fərqli səbəblərdən ötəri 

vacibdir. Riyaziyyatı öyrənərkən motivasiyanın səviyyəsi şagirdin müvəffəqiyyətinə 

təsir edən vacib amildir [176, s.93-95]. Motivasiya fransızca “motif” sözündən 

yaranıb. “Başlıca səbəb, hər hansı hərəkətə təhrik edən səbəb” kimi izah edilir [123, 

s.148]. Motivasiya – təfəkkür prosesini hərəkətə gətirən və şagirdlərin idrak fəallığına 

təkan verən prosesdir [158, s.62]. Motivasiya fəal təlimin əsas komponenti olub, 

şagirdlərin idrak fəallığının təmin edilməsinə, sərbəst düşüncəyə, fərziyyələrin irəli 

sürülməsinə və tədqiqatın yaradıcılıqla aparılmasına şərait yaradan mühüm bir 

mərhələdir [48, s.7].  

Motivasiya fəal dərsdə mühüm mərhələdir. Dərsin gedişi, müəllimin məqsədinə 

nail olması, şagirdlərin mövzunu nə dərəcədə mənimsəmələri məhz onların necə 

motivasiya edilmələrindən asılıdır. Mövzuya uyğun olaraq motivasiyanı müxtəlif 

formalarda (sual cümlələri, həndəsi fiqurlar, şəkillər, slaydlar, məsələ və misal 

vasitəsilə və s.) yaratmaq olar. Motivasiyanın hər dəfə daha fərqli şəkildə qurulması 

şagirdlərdə “canlanma” yaradır, fənnə maraqlarını artırır. Öyrətmək və öyrənməyi 

asanlaşdırmaq üçün elə hərəkət edilməlidir ki, təlim asan və xoş keçsin [86, s.119].  

Şagirdlərin təlim fəaliyyətinin başlıca motivi maraqdır. Öyrənməyə maraq 

olanda şagirdlər daha fəal olurlar, bu da mənimsəmənin keyfiyyətini yüksəldir. 

Xüsusilə riyaziyyat dərslərində şagirdlərin zehni yorğunluğunun qarşısını alan, dərsi 

darıxdırıcılıqdan qurtaran, misal və məsələlərin şablon həllindən uzaqlaşdıran 

metodlardan istifadəyə çalışmaq lazımdır [146, s. 9]. Hər bir şagird üçün onun 

müvəffəqiyyətlərinin səbəbləri vardır. Lakin bu səbəblər məktəbdəki öyrənmə və 

öyrətmə metodlarına görə dəyişir. “Motivasiya” anlayışı tez-tez işlənsə də fərqli 

məkanlar üçün fərqli tərifləri almışdır. Təhsil sahəsində şagirdlərin motivasiyası 

dedikdə “fərd olaraq problemi həll etmə istəyi, problemin həlli yollarını 

aydınlaşdırmaq, belə problemin həlli ilə sıx-sıx məşğul olmaq, problemin həllinin 

sona çatdırılması üçün səbirli olmaq kimi davranışların bir şəxsdə cəmlənməsi” kimi 

başa düşülür [203, s.89]. Elmi ədəbiyyatlarda motivasiya anlayışı ikiyə ayrılır - daxili 

və xarici motivasiya. Xarici motivasiya edilmiş şagirdlər adətən xarici 

qiymətləndirməni almaq üçün riyaziyyatı öyrənirlər. Məsələn, müəllimdən, 

valideyinlərdən, sinif yoldaşlarından və s. tərif almaq üçün və ya əksinə, gözlənilən 

cəzanı və mənfi münasibətlərin qarşısını almaq üçün riyaziyyat dərslərinə çalışırlar. 

Daxili motivasiya edilmiş şagirdlər isə yuxarıda qeyd edilən səbəblərlə yanaşı həm də 

öz maraqlarını cəlb etdiyi üçün, riyaziyyatla məşğul olarkən əyləndikləri üçün və 

biliklərini artırmaq məqsədilə riyaziyyat dərslərinə çalışırlar. Ümumiyyətlə, şagirdlər 

onları maraqlandıran bir şeyi daha yaxşı öyrənirlər. Bundan əlavə əgər 

öyrəndiklərindən zövq alırlarsa daha yaxşı nəticə göstərirlər. Daxili motivasiyaya 

sahib olan şagirdlər öz bacarıqlarına inanır, riyaziyyatı zövq alaraq öyrənirlər. Bu 

fənni öyrənməyə motivasiya olarkən həm bu işə daha çox vaxt sərf edirlər, həm də 

riyazi problemlərin həllini tapmaqda inadkarlıq sərgiləyirlər. Bu cür şagirdlər böyük 

ehtimalla riyaziyyatdan xüsusi kurs almağa meyl edirlər. Bütün bu keyfiyyətlərin 

formalaşdırılmasında motivasiyanın rolu böyükdür. Nəticə etibarı ilə bütün fənlərdə 

olduğu kimi riyaziyyat dərslərində də müvəffəqiyyət əldə etmək üçün motivasiya 

vacib amildir. Tədqiqatçı A.Məcidova T.Kapitanova əsaslanaraq tədris 

motivasiyasını 5 səviyyə ilə müəyyənləşdirir:  

- Birinci səviyyə – Bu səviyyədəki şagirdlər ən yüksək nəticəli şagirdlər hesab 

olunur. Öhdəliklərindəki tapşırıqları dəqiq və diqqətlə yerinə yetirirlər.  

- İkinci səviyyə–orta normal səviyyə saylır. Tədris prosesindəki fəaliyyətləri  

müvəffəq hesab edilən şagirdlərdir. 

- Üçüncü səviyyə – əsasən tədris prosesi deyil, tədrisdən kənar işlərin daha çox 

cəlbedici olduğunu düşünən şagirdlərdir. 

- Dördüncü səviyyə– aşağı səviyyə hesab edilir. Davamiyyəti zəif, dərs 

prosesində kənar işlərlə məşğul olan, həvəssiz şagirdlərdir.  

- Beşinci səviyyə – ünsiyyət qurmqda çətinlikləri olan, əsəbi, qayda-qanuna 

əməl etməkdən boyun qaçıran, bir sözlə məktəbə mənfi münasibət bəsləyən 

şagirdlərdir [122, s.52]. Motivasiyanı 3 yolla yaratmaq olar:  

1. Rəmzi  (simvolik) materialın şərhi  

2. Sual verməyə həvəsləndirmə.  

3. Problemin müxtəlif yollarla həll edilməsi [174, s.20].   

Digər fənlərdə olduğu kimi V-VI siniflərdə tədris olunan riyaziyyat fənni də 

müəyyən olunmuş standartlara əsasən aparılır. Bu standartlarda da nəticəyönümlülük 

və şagirdyönümlülük əsas götürüldüyündən, onları həyata keçirərkən fəal təlim 

metodlarından istifadənin rolu əvəzsizdir. Fəal təlim zamanı şagird digər yoldaşları 

və ya müəllimlə əməkdaşlıq edir, kollektivlə birgə, qruplarda, cütlərdə, bəzən də fərdi 

şəkildə fəaliyyət göstərir. Fəal təlim şagirdlərin idrak fəaliyyətinə əsaslanır.  

Şagirdlərdə öyrənilən biliklərə yiyələnmək həvəsinin yaranması fəal təlimin ən 

üstün cəhətlərindəndir [173, s.39]. 

Yeni təhsil kurikulumlarının tətbiqində idrak bacarıqlarının çox böyük əhəmiyəti 

vardır. Şagirdlərin həyati bacarıqlarını inkişaf etdirməklə onlarda həm milli, həm də 

bəşəri dəyərlərin formalaşmasına zəmin yaratmalıyıq. Belə ki, təlimin forma və 

məzmunu elə seçilməlidir ki, o şagirdləri düşündürməyə, özünü dərk etməyə, yaradıcı 

fəaliyyətə stimullaşdırsın [64, s.21]. Şagirdlər idrakı fəaliyyətdə olarkən əldə etdikləri 

informasiyaları, onlara təqdim edilən hazır məlumatlardan daha yaxşı yadda 

saxlayırlar [160, s.230].  

Məlumdur ki, hər bir riyazi məsələ, məntiqi məsələ şagirdlər üçün suallar 

doğuracaq. Bu suallar onlarda cavabı tapmaq, cavabı əldə etmək üçün isə onun həll 

yollarını tapmaq kimi tələbat yaradacaq. Əgər məsələnin həlli yolu şagirdə aydındırsa 

cavab dərhal verilir, yox aydın deyilsə problemin həlli yolları fəal şəkildə araşdırılır 

və cavab aydınlaşdırılır. Əgər şagird bu mərhələləri anlayaraq keçirsə öyrənilən bilik 

daha effektli olur. Qazanılan bilikər hafizənin gücü ilə deyil, əsasən şagirdlərin 

müstəqil düşüncələrinin gücü və köməyi ilə əldə edildikdə daha faydalı olar. Çünki 

ən səmərəli öyrənmə üsulu düşünərək öyrənməkdir [63, s. 99]. Tədqiqatçı 

M.Qasımova F.İ.Yankoviçə əsaslanaraq yazır: “Təlim prosesində müəllim şagirdin 

hafizəsindən çox düşüncəsinə müraciət etməlidir, uşağın yadda saxlamasına deyil, 

daha çox anlamasına əsaslanmalıdır” [89, s.15]. 

Məktəbdə riyaziyyat dərsləri elə qurulmalıdır ki, şagirdlər bu dərslərdə 

maraqları üçün, istəklə iştirak etsinlər. Bəzən öyrənmək məqsədilə verilən 

tapşırıqların quruluşu şagirdlərin riyaziyyat dərslərində çətinliklə qarşılaşmalarına 

səbəb olur və onların bu fənnə olan münasibətlərinə əsaslı şəkildə təsir edir. Bu 

səbəblə öyrətmə yolları və tapşırıqlar şagirdləri cəlb edəcək, real həyata 

uyğunlaşdırılmış şəkildə qurulmalıdır. Bu yolla şagirdlər  öz həyatlarında riyaziyyatın 

rolunu dərk edəcək və onlara lazım olan bilgiləri öyrənməyə çalışacaqlar. 

Ümumiyyətlə, digər fənlərdə olduğu kimi, riyaziyyat fənninin tədrisində də 

şagirdlərin fikirlərinə dəyər verilməli, riyazi məsələləri və misalları başa düşərək həll 

etmələrinə, şagirdlərin həll edilən problemi bir-birləri ilə müzakirə etmələrinə şərait 

yaradılmalıdır. Riyaziyyat dərslərinin belə qurulması şagirdlərdə özlərinə inam hissi 

yaradır,  fənnə olan maraqlarını artırır və növbəti dərsi səbirsizliklə gözləyirlər [154, 

s.22]. Bu deyilənlərin əsasında sürətlə dəyişən, inkişaf edən həyatın tələblərinə cavab 

vermək üçün orta təhsil, o cümlədən orta riyazi təhsil daha da təkmilləşdirilməlidir. 

Ölkəmizin gələcəyi gənclərin həyati fəallığından çox asılıdır. Çünki məktəb onları 

həyata necə hazırlamışsa, onların vətənə xidmətləri də o səviyyədə olacaqdır. 

Riyaziyyatın həyatda geniş tətbiqi, cəmiyyətin informasiyalaşması, komputer 

texnologiyasının kütləvi şəkildə tətbiqi xarakter alması bir daha göstərir ki, orta 

məktəbdə riyazi təhsilə diqqəti artırmaq və onun keyfiyyətini yüksəltmək lazımdır. 

Riyaziyyat müəlliminin bu işdə rolu olduqca böyükdür. Çünki riyaziyyat şagirddən 

əzbərçiliyi deyil, düşünməyi, mühakimə aparmağı, hadisələri təhlil etməyi tələb edir 

[4, s.3].   

Müşahidələrə görə riyaziyyat dərslərində uğursuzluq sərgiləyən şagirdlər 

sırasında qızlar üstünlük təşkil edir. Xanımlar riyazi bacarıqlardan məhrum görünsə 

də, əslində qızlar və oğlanlar arasındakı riyazi səviyyə fərqi çox azdır. Tədqiqatlar 

nəticəsində məlum olmuşdur ki, riyaziyyat dərslərində qızlar özlərinə inamsızlıq, 

oğlanlar isə əksinə daha çox inam sərgiləyir. Bu üstündə dayanılacaq bir problemdir. 

Çünki müəllimlər adətən şagirdlərin riyazi qabiliyyətləri ilə özlərinə güvənmənin 

vəhdətinə nail olmalarına çalışırlar. Bu isə qızların riyazi qabiliyyətlərini nəzərdən 

qaçıra bilər. Belə ki, qızlar daha üstün riyazi bacarıqlara sahib olsa da, daha çox 

riyazi qayğıları olur. 2003-cü ildə aparılan bir araşdırmanın nəticələrinə görə 

məktəbli qızlar, məktəbli oğlanlarla müqayisədə çox da geri qalmasalar da, təqribən 

bütün ölkələr məktəblilərin riyazi biliklərinin qənaətbəxş olmadığını bildiriblər. 

Nəticədə qızlar oğlanlara nisbətən riyaziyyat dərslərində daha çox stres, qayğı və 

çarəsizlik hissi keçirməkdədirlər. Statistkaya görə Danimarka, Almaniya, İspaniya, 

Fransa, Lüksemburq, Hollandiya, Avstriya, Finlandiya və Norveçdəki qızlar arasında 

bu problem nisbətən yüksək rəqəmlərlə göstərilmişdir [176, s.98].   

Bunların qarşısını almaq üçün bu sahədəki fəaliyyətlər gücləndirilməli, qadınları 

riyaziyyatla əlaqəli iş yerlərinə və peşələrə çəkmək üçün xüsusi kompaniyalar 

fəaliyyət göstərməlidir. Müasir kurikulumlar və yeni təlim strategiyaları vasitəsilə bu 

kimi problemləri həll etmək olar. Təlimin təşkilinə verilən əsas tələblər (təlimdə 

bərabər imkanların yaradılması, fəaliyyətin stimullaşdırılması, dəstəkləyici mühitin 

yaradılması, inkişafyönümlülük, şagirdyönümlülük, pedaqoji prosesin tamlığı), iş 

formaları, iş üsulları sırf şagirdin maraq və ehtiyaclarını nəzərə alaraq, onların uğur 

qazanmalarına  xidmət edir. Düzgün motivasiya edilmiş şagirdlərdə mütləq 

riyaziyyatı öyrənmə  istəyi formalaşacaqdır. 

Ümumiyətlə, riyaziyyatı öyrənməkdə çətinlik çəkən şagirdləri kiçik yaşlarında 

müəyyən edib, onlara xüsusi metodlarla motivasiya edib riyaziyyatı sevdirərək 

öyrətmək məsuliyyəti müəllimlərin üzərinə düşən vəzifələrdəndir.   

Motivasiya fəal dərsdə mühüm mərhələdir. Dərsin bütün sonrakı gedişi məhz 

motivasiyanın nə dərəcədə uğurlu yaradılmasından asılıdır [30, s.58]. Motivasiyanı 

hər hansı konkret cavabı olan sual və ya yeganə həlli olan misallar vasitəsilə 

yaratmaq olmaz. Qoyulan problem ziddiyyətli olması ilə bərabər, həm də şagirdlərin 

bu haqdakı məlumatlarının, bilgilərinin az olmasına diqqət etmək lazımdır. Beləliklə, 

şagirdlərdə problemi həll etmək istəyi yaransın. Həmçinin bu mərhələdə qarşıya 

qoyulan sualların şagirdlərin bilik və yaş səviyyəsinə uyğunluğuna, maraqlı, çətin  və 

eyni zamanda da diqqət çəkən olmasına, bu haqdakı fikirlərin, düşüncələrin çox 

olmasına çalışmaq lazımdır. 

Müəllim bu problemin həlli zamanı bütün şagirdlərin fəallığına, müstəqil 

fikirlərini bildirmələrinə, həm özünün şagirdlərlə, həm də şagirdlərin bir-biri ilə 

qarşılıqlı müzakirələrinə şərait yaratmalıdır. Məhz bu cür hallar ənənəvi təhsilin 

müasir təhsildən fərqini ortaya qoymuş olacaqdır. Müəllim tədqiqat işinə həvəslə 

çalışmaq və problemin səmərəli həllinə nail olmaq üçün, şagirdlərin əhval ruhiyyəsini 

canlandırmaq üçün, onların hər birinin ayrı-ayrı xüsusi dəyərinin olduğunu qeyd 

etmək, dərsin və ya məhz bu mövzunun əhəmiyyətini bildirmək, onlara güvəndiyini, 

dəstək olduğunu bildirmək üçün müxtəlif söz, işarə və ya jestlərdən istifadə etməlidir. 

Həmçinin müəllim yeri gəldikdə şagirdləri daha əhəmiyyətli informasiya mənbələri 

ilə təmin etməli, yardımçı suallardan yerində və düzgün istifadə edə bilməlidir. Bu 

halda hər bir şagird problemi həll etmək üçün özündə güc tapır, sərbəst olaraq 

tədqiqat işinə qoşulur və müəlliminin ona qarşı inamından qürur hissi keçirir. 

Nəticədə isə qoyulan problemin düzgün və asan həllinə şərait yaradılmış olur. 

Problemin həllindən də əsası və vacibi isə şagirdin şəxsən bu problemin həlli üçün 

sərbəst fəaliyyət göstərməsi və özünü bu işin bir parçası saymasıdır. 

Qeyd etmək lazımdır ki, yaxşı motivə edilən şagirdlər riyaziyyatı sevir, 

öyrənməyə ciddi cəhdlər göstərir və gələcək naliyyətlərində bu fənnin rolunu bilirlər. 

Bu isə şagirdlərin sadəcə məktəb həyatındakı müvəffəqiyyətlərinə deyil, eyni 

zamanda gələcək kariyeralarına da müsbət təsir edir. Yuxarıda müxtəlif pedaqoq və 

tədqiqatçıların da araşdırmalarına əsaslanaraq motivasiyanın yaradılmasının və 

problemin qoyulmasının səmərəli yollarını  aşağıdakı kimi sadalamaq olar. 

1. Mövzu ilə əlaqəli sual verməklə. 

2. Bir neçə doğru cavabının olduğu açıq suallar verməklə.  

3. Açar sözlərdən istifadə etməklə.  

4. Simvollar vasitəsilə.  

Yeri gəlmişkən qeyd edilməlidir ki, müəllimin istifadə etdiyi simvollu 

materiallar cəlbedici, görüntülü, rəngarəng olmasından çox, bu materialların 

şagirdlərdə necə idrakı fəallıq yarada biləcəyinə əhəmiyyət verilməlidir. 

Motivasiya anlayışını sistemləşdirərkən demək olar ki, bu mərhələ fəal dərsin 

mühüm hissəsi olmaqla mənimsədiləcək biliklər üçün şagirdlərdə öyrənmə istəyi 

formalaşdırılır, şagirdləri problemin həllinə yönəldir, onları fəallaşdırır. Bütün bunlar 

motivasiyanın fəal dərsin əsasını təşkil etdiyini deməyə əsas verir.  

 

2.4.V-VI siniflərin riyaziyyat təlimi prosesində “fəal dərs” üsullarından 

istifadə nümunələri 

Əsası 1999-cu ildə qoyulan “Azərbaycan Respublikasının Təhsil sahəsində 

İslahat Proqramı” ölkə təhsilinin inkişaf istiqamətlərini müəyyənləşdirdi. Ümummilli 

liderimiz bu proqramı həyata keçirərkən islahatların düşünülərək aparılmasını, 

formalizmə yol verməməyi, milli ənənələrimizi nəzərə almağı, səhvlərə yol 

verməməyi, mövcud yaxşı işlərə xələl gətirməməyi tövsiyə etmişdir [159, s.93]. Ulu 

öndər təhsil islahatının həyata keçirilməsində ciddi şəkildə nəzərə alınması vacib olan 

üç məsələni vurğulamışdır. Onlardan birincisi qazanılmış təcrübənin öyrənilməsi və 

mütərəqqi ənənələrin əsas götürülməsi, ikincisi, dünyanın inkişaf etmiş ölkələrinin 

qabaqcıl təcrübələrinin əxz olunması, quruculuq illərində onlara istinad edilməsi, 

nəhayət üçüncüsü, aparılan islahat işlərində tələskənliyə yol verilməməsi, təkamül 

yolunun seçilməsidir [170, s.7].  

Beynəlxalq təcrübəyə görə həyata keçirilməsi məqsəd kimi qarşıya qoyulan və 

2008/2009-cu tədris ilindən ümumtəhsil müəssisələrində tətbiq olunan fənn 

kurikulumlarının əsas vəzifəsi təhsilin keyfiyyətini artırmaq, şəxsiyyətyönümlü və 

nəticəyönümlü təhsilə nail olmaqdır. Yeni təhsil sistemində (Milli Kurikulumda) ən 

önəmli məsələ-şagirdlərin idrakı inkişafını nəzərə alıb, ona imkan və şərait 

yaratmaqdan ibarətdir. Təhsil-inkişafyönümlü bir proses kimi dövlətin strateji 

məsələsinə çevrilmişdir. Təhsil alan təlim prosesinin subyektinə çevrilmiş və onun 

ümumi düşüncə tərzinə, inteqrativ təfəkkürə sahib olması əsas vəzifə kimi irəli 

sürülmüşdür. 

Azərbaycan Respublikasının ümumtəhsil məktəbləri üçün riyaziyyat fənni üzrə 

təhsil proqramı (kurikulumu) (I-XI siniflər), ümumi orta təhsil səviyyəsində 

riyaziyyatın tədrisi vasitəsilə aşağıdakı vəzifələri həyata keçirir: digər fənlərin 

öyrənilməsində riyaziyyatın köməyini, növbəti mərhələdə təhsili davam etdirə 

bilməyi, hər bir insan üçün zəruri olan riyazi biliklərə sahib olmağı, həyatda 

qarşılaşdığı problemləri həll edə bilməyi, məntiqi cəhətdən inkişaf etməyi və s. [12, 

s.7]. Bütün bunlara isə yalnız fəal təlim metodları ilə qurulmuş riyaziyyat dərslərində 

nail olmaq olar. İstər riyaziyyat fənnini tədris edən müəllimlər, istərsədə digər 

müəllimlər təsdiq edər ki, sinifdə heç də bütün şagirdlər tək-tək sinif qarşısında 

(ənənəvi metod) dərsi danışa bilmir və ya bunu etmək istəmir. Bunun müxtəlif 

səbəbləri ola bilər. Belə ki, hər gün dərsə yaxşı cavab verən şagird hər hansı bir 

səbəbdən həmin gün dərsini yaxşı hazırlamadığından o bu gün özü sərbəst cavab verə 

bilməyəcəyini düşünür və aşağı qiymət almaq istəmir, onun xarakteri buna imkan 

vermir (utancaqdır) və yaxud dərsi yaxşı bildiyi halda sinfin qarşısında özünü itirir və 

dərsə yaxşı cavab verə bilmir. Halbuki, fəal təlim zamanı istifadə edilən metodlar 

vasitəsilə bütün bunlar aradan götürülür. Şagirdlər cütlərdə, qruplarda, kollektivlə 

işləyən zaman bu problemlər avtomatik olaraq aradan qalxır. Belə ki, şagird 

unutduğunu digər yoldaşından eşidir, bilmədiyini öyrənir, uğurlu nəticəyə mane olan 

utancaqlıq kimi bir çox xüsusiyyət aradan qalxır  və s.   

Şübhəsiz ki, sinifdə bütün şagirdlərin psixoloji vəziyyəti eyni olmur. 

Şagirdlərdən bəziləri verəcəkləri cavabdan əmin olmadıqları üçün təlim prosesində 

iştirak etməkdən imtina edir, bununla da passiv şagirdə çevrilir. Təlim prosesində 

fərdi komputerlərdən istifadə etməklə bu problemi aradan qaldırmaq olar [8, s.10].  

Fəal təlim metodlarının tətbiqini zəruri edən ən mühüm amillərdən biri də bu 

metodların gənclərdə daim dəyişməkdə olan dinamik şəraitə uyğunlaşmaqla sosial 

bacarıqların formalaşdırmasıdır [119, s.17]. Bütün şagirdlərə eyni təlim üsulu ilə 

yanaşmağın yanlış olduğu daha əvvəllər də pedaqoqları düşündürmüşdür. Tədqiqatçı 

alim K.Camalov özünün “Böyük mütəfəkkirlərin maarifçilik ideyaları” kitabında 

H.Cavidin fikirlərini ümumiləşdirərək yazır: “Şagirdlərimizin üz quruluşuna fikir 

verdikdə onların bir-birinə bənzəmədiklərini asanlıqla görürük. Onların üz quruluşu 

kimi, xarakterləri də müxtəlifdir. Məhz buna görə də təlim-tərbiyə prosesində 

şagirdlərin hamısına eyni metodla yanaşmaq uğursuzluqla nəticələnər” [35, s.124].  

Tədris prosesində fəal təlim üsullarından istifadə şagirdlərin aktiv olmasına, 

onların təfəkkürlərinin inkişaf etməsinə və əsas olaraq təlimin keyfiyyətinin 

yüksəlməsinə şərait yaradır [149, s.35]. 

Ənənəvi dərslərdə psixoloji tipindən asılı olaraq bəzi şagirdlər dərsi bildiyi halda 

sinfin qarşısında çaşıb qalır, cavab verə bilmirlər. Nəticədə dərsin vaxtı gedir, şagird 

isə mənəvi, psixoloji zərbə alır. Fəal təlimdə bu cür fəsadlar olmur, yalnız işgüzar 

səs-küyün olması müəyyən narahatçılıq yaradır. Müəllimin pedaqoji ustalığı özünü 

göstərərsə, bu problemlər də aradan qaldırılar [90, s.166]. Fəal təlimlə ənənəvi 

təlimin quruluşuna nəzər saldıqda onların fərqi aydın şəkildə görünür. Fəal təlim 

müvafiq mexanizmlərin köməyi ilə reallaşdırılır, təfəkkürə əsaslanır, demakratik 

münasibət formalaşdırılır, dialoji aparılır, biliklər tədqiqat zamanı dərk edilir və 

müstəqil əldə edilir [147, s.10].  

V-VI siniflərin riyaziyyat fənninin nəzəri xüsusiyyəti şagirdləri düşünməyə, 

hesablamaya, təhliletməyə sövq edir. Bu siniflərdə riyaziyyatın təlimi zamanı  

müəllim  bilikləri  şagirdlərə hazır şəkildə verməməli, şagirdlərə köməkçi olmalıdır. 

Başqa sözlə öyrənmənin yollarını öyrətməlidir. Müasir dünyada yaşayan hər bir kəs 

problemi vaxtında həll etməyi, operativ qərar qəbul etməyi, idarəçi olmağı, tədqiqatçı 

olmağı, öz həyatını düzgün təşkil etməyi, cəmiyyət üçün faydalı ola bilməyi, öz 

bacarıqlarını reallaşdıra bilməyi, daim inkişaf edə bilməyi bacarmalıdır. Məhz bu cür 

cəmiyyət yetişdirmək üçün müəllimlər məsuldurlar. Riyaziyyat dərslərində də 

müəllim öz üzərinə düşən vəzifəni reallaşdırmaqla cəmiyyətə öz “töhfəsini” 

verməlidir. V-VI siniflərdə riyaziyyatı tədris edəcək müəllim  nəinki həmin sinifləri 

əhatə edən materialı, hətta ibtidai və VII-XI siniflərin də materialını yaxşı bilməlidir. 

Çünki riyaziyyat dərslərində uğur əldə etmək üçün varislik prinsipinə ciddi əməl 

etmək lazımdır və bu prinsip I sinifdən XI sinifədək özünü göstərir. Bu səbəbdən yeri 

gəldikdə növbəti ildə V və ya VI sinifdə dərs deyəcək müəllim uyğun olaraq IV-V 

siniflərin riyaziyyat dərslərində iştirak etməlidir. 

Riyaziyyatın tədrisi prosesində yeni pedaqoji texnologiyalara, fəal təlim 

metodlarına istinadən qurulmuş dərslər müəllim qarşısında duran ən mühüm 

vəzifələrdən biridir. Fəal təlim metodlarının tətbiqi ilə qurulmuş dərs şagirdləri 

inkişaf etdirir, onları düşündürür, anlaşma mədəniyyəti formalaşdırır, problemlərini 

müstəqil həll etmək vərdişlərinə yiyələndirir və s. [132, s.53]. 

“Ən yaxşı dərs müəllimin az, şagirdlərin isə çox işlədiyi dərsdir”–deyən 

M.Ə.Muradxanov müəllimin dərsdə xaricən az işləməsini, az fəallığını şagirdlərinin 

fəallılığını təmin etmək üçün qabaqcadan dərsə yaxşı hazırlaşması ilə izah edir [138, 

s.217].  

Təlimdə interaktivlik şagirdi öyrənməyə istiqamətləndirən, onlarda tədqiqat 

bacarıqlarını inkişaf etdirən bir vasitədir. Şagirdlərin tədqiqatçılıq qabiliyyətinin 

inkişaf etdirilməsi nəticəsində, onlar həmçinin aşağıdakı bacarıqlara da yiyələnirlər. 

- İdraki bacarıqlar (yaradıcı olmaq, fikir yürütmək, sual vermək, fəndaxili və 

fənlərarası əlaqə yaratmaq) 

- Sosial bacarıqlar (dinləmə mədəniyyəti, əməkdaşlıq, fikrini bildirmək, 

yoldaşlarına kömək etmək) 

- Psixomotor bacarıqlar (çəkmək, plan cızmaq və s.) 

İnteraktiv təlimdə, əsasən, şəxsiyyətyönümlülük prinsipinə üstünlük verilir, 

şagirdin fəallığı ön plana çəkilir. VI-cı sinif riyaziyyat kurikulumunu nəzərdən 

keçirdikdə görürük ki, VI-cı sinif şagirdi ilin sonunda ədədlər və əməllərə, cəbr və 

funksiyalara, həndəsəyə, ölçməyə, statistika və ehtimala aid müəyyən biliklər 

qazanmalı, bu bilikləri gələcəkdə tətbiq etməyi bacarmalıdırlar. Bütün bunlara nail 

olmaq üçün riyaziyyat dərslərində müəllim tələb edilən alt-standartı reallaşdırmaqla  

yanaşı, şagirdlərdə digər müsbət keyfiyyətlərə (düşünmək, diqqət, ünsiyyət, 

əməkdaşlıq, davranış, səbirlilik, natiqlik) də nail olmağı ən az qavranılması nəzərdə 

tutulan material qədər vacib hesab etməlidir. Bu fikirlə bağlı dəyərli pedaqoqlar 

F.N.İbrahimov və R.L.Hüseynzadənin mövqeyini qeyd edək. Müəlliflər bununla 

əlaqəli yazır:“İnteraktiv təbiətli priyomlardan istifadə məktəblilərdə müstəqil 

düşünmək, oxuduğuna, başqalarının fikrinə, eşitdiyinə münasibət bildirməklə onları 

təsdiq və ya inkar etmək bacarığını formalaşdırır. Bu prosesdə başlıca cəhət 

müsahibini diqqətlə dinləməyi, onun düzgün olmayan, bəzən tənqidi fikirlərinə 

dözmək (tolerantlıq göstərmək), səbirli və nəzakətli olmaqdır. Hövsələsizlik və 

dözümsüzlük  ünsiyyətdə olanları şəxsiyyət kimi qəbul etməyə aman vermir. 

Dözümsüzlük kobudluqla, təhqiramiz ifadələrin işlədilməsi ilə nəticələnir ki,  bu da 

ünsiyyətin pozulmasına gətirib çıxarır. Bu priyomlardan istifadə şagirdin aktiv 

lüğətini daha da zənginləşdirir, şifahi nitqini nizama salır, müsahibə, dialoq 

prosesində qarşısındakını inandırmaq, fikrini sübut etmək, nitqin məntiqi kəsərini 

artırmaq üçün dəqiq söz seçməyi öyrədir. Beləliklə şagirddə söz, onun mənasına, 

dəyərinə diqqətlilik tərbiyə olunur” [74, s.546].  K.D.Uşinski təlimin başlıca vəzifəsi 

olaraq düşündürərək öyrətməyi, düşünərək öyrənməyi və əqli nəticələrə gəlməyi 

hesab edirdi. Pedaqoq bildirirdi ki, fikirləşmək, əqli və məntiqi nəticələr çıxarmaq 

beyin fəaliyyətidir. Əgər biz şagirdi düşündürmədən, fikirləşmədən, mühakimələr 

yürütmədən təlim əməyi ilə məşğul etmiş olsaq (yəni bilikləri hazır şəkildə vermiş 

olsaq), onların beyin fəaliyyətini tormozlamış olarıq [168, s.172]. Şagirdləri sadəcə 

dinləyiciyə çevirməklə heç bir yaxşı nəticə əldə etmək olmaz. Şagird hər hansı 

problemin həllini düşünərək tapanda, tapşırığın həllində yol verdiyi nöqsan və 

səhvləri tapıb aradan qaldıranda əzbərçiliyin qarşısı alınır və məhz bu cür təlim 

uğurlu təlim hesab olunur. Təlimdə interaktivlik şagirdi öyrənməyə istiqamətləndirən, 

onlarda tədqiqat bacarıqlarını inkişaf etdirən bir vasitədir. İnteraktiv təlimdə, əsasən, 

şəxsiyyətyönümlülük prinsipinə üstünlük verilir, şagirdin fəallığı ön plana çəkilir. 

Fəal təlimdə əyanilik də nəzərdən qaçmamalıdır. Məlumdur ki, hər bir şagird 

müxtəlif üsullarla dərk edir. Hovard Qardnerin “müxtəlif üsullarla dərk etmə” 

nəzəriyyəsi artıq məlumdur: Linqvistik/söz, məntiqi/riyazi, səs/musiqi, 

bədən/kinestik, vizual/məkan, fərdlərarası, fərddaxili, naturalistik/təbiət. Məsələn, hər 

hansı həndəsi fiqurdan söhbət gedən zaman onu əyani olaraq izləmək, toxunmaq, 

fiqurun ölçülərinə nəzər yetirmək, daha da yaxşısı dərsdə həmin fiquru müəllimlə 

birlikdə qurmaq, şagirdlərdə həmin həndəsi fiqur haqqındakı biliklərin daha 

kefiyyətli olmasına zəmanət verir, nəinki həmin fiqurun təsvirini kitabdan izləmək. 

Bu haqda Y.A.Komenski yazır: “...mümkün olan hər şeyi duyğularla qavramağa 

təqdim etmək, yəni görünəni–görmə duyğusuna, səsi-eşitmə duyğusuna, iyi-iybilmə 

duyğusuna, dadı – dad duyğusuna, toxunla biləni – lamisə duyğusuna təqdim etmək 

qoy müəllimlər üçün qızıl qayda olsun!” [85, s.174]. V sinif şagirdləri də ibtidai 

sinifdən yenicə ayrıldığı üçün fəal təlim zamanı əyanilik daha vacib sayılır.  

V-VI siniflərdə bəzi həndəsi anlayışlar və fiqurlarla ilk tanışlıqda əyanilikdən və 

konkret təsüratdan istifadə etməyə üstünlük vermək lazımdır. Çünki şagirdlər ilk 

tanışlıqda, gözlə görmədikləri həndəsi anlayışlar və fiqurlar haqqında təsəvvür 

yaratmaqda olduqca çətinlik çəkirlər.  

Ümumiyyətlə, fəal dərsin quruluşu aşağıdakı kimi müəyyən olunmuşdur. 

- Motivasiya, problemin qoyuluşu (Bu mərhələ problemin qoyulması 

mərhələsidir. Problem bir sıra ehtimal və fərziyyələrdən yaranır. Bunları tədqiqat 

sualları ilə yoxlamaq lazımdır). 

- Tədqiqatın aparılması (Tədqiqat suallarına cavab verən yollar, həllər, 

informasiyalar araşdırılır. Bunu müxtəlif iş formaları ilə - fərdi, kollektiv, cütlərlə, 

qrupla həyata keçirmək  olar). 

- İnformasiya mübadiləsi (bu mərhələdə şagirdlər tapdığı cavabların, həll 

yollarının təqdimatını edirlər). 

- İnformasiyanın müzakirəsi və təşkili (əldə edilən informasiyalar 

sistemləşdirilir, bütün qrupların təqdimatları arasındakı əlaqə aşkarlanır). 

- Nəticə, ümumiləşdirmə (problemin həlli olduğu iddia edilən bilginin doğrudan 



112 

da həmin problemin həlli olub olmadığı və araşdırmadan öncəki fərziyyələrlə 

müqayisəsi təşkil edilir). 

- Yaradıcı tətbiqetmə (qazanılmış bilikləri möhkəmləndirmək məqsədilə praktik 

tapşırıqlar yerinə yetirilir). 

- Ev tapşırıqları (dərsdə alınmış biliklərin və bacarıqların möhkəmləndirilməsi 

üçün müvafiq tapşırıqlar seçilir. Bu tapşırıqların yaradıcı və tədqiqat xarakterli 

olmasına üstünlük verilməlidir). 

- Qiymətləndirmə və refleksiya (konkret meyarlar üzrə qiymətləndirmə aparılır, 

sonra isə müvafiq suallar vasitəsilə şagirdin öz fəaliyyətinə nəzər salması təmin 

edilir). 

Fəal dərsin mərhələlərinin hər biri digərindən daha vacib və əhəmiyyətli olduğu 

kimi, bu mərhələlərin fəal və nəticəli olması tədqiqat sualının qoyulmasından asılıdır. 

Fəal təlim metodu tədqiq edilən informasiyanın ziddiyətli və yarımçıq olması 

səbəbindən əqli cəhətdən gərgin vəziyyətin yaradılmasına əsaslanır [121, s.12]. Qeyd 

edək ki, fəal dərsin quruluşu keçilən mövzunun xarakterinə uyğun olaraq dəyişə bilər. 

Fəal dərsin strukturu çevikdir. Məqsəddən asılı olaraq  bəzi mərhələlər  ixtisar oluna 

bilər. Ümumiyyətlə, fəal və ənənəvi dərsin sintezi mümkündür. Təlim prosesində 

məntiqi və tənqidi təfəkkürü inkişaf etdirən, yaradıcı fəaliyyətə əsaslanan fəal və 

interaktiv metodlardan istifadə öyrədən-öyrənən, öyrənən-öyrənən dialoquna şərait 

yaradır. Müəllimin və tələbələrin əməkdaşlıq şəraitində fəaliyyət göstərmələri zəruri 

hesab edilir. İnteraktiv təlim metodları produktiv, yaradıcı, sərbəst düşünmə üçün real 

imkanlar açır, pedaqoji prosesi tədqiqat prosesinə çevirir. Artıq Azərbaycanda əldə  

edilmiş ilkin təcrübə göstərir ki, belə təlim şəraitində tələbələr daha çox fəallıq 

göstərir, fənnin əhəmiyyətini, təlim məqsədlərini, fəndaxili və fənlərarası 

inteqrasiyanı anlayır, təhlil edir, dəyərləndirir və onlara münasibət bildirirlər. Hər 

konkret dərs nümunəsi üzrə təlim forma və üsullarının seçilməsi müəllimin 

səlahiyyətlərinə aiddir [160, s.18]. Əgər müəllim təlim prosesi zamanı təfəkkürü 

fəallaşdırmağa nail olarsa şagirdlərdə qərar qəbul etmək, mövcud məsələ üzərində 

məntiqi fikirlərini bildirməklə həm tənqidi, həm də yaradıcı düşünmə vərdişi 

formalaşar. Bundan əlavə onlarda müstəqil işləmək istəyi yaranacaq, şagird yoldaşları 



113 

ilə əməkdaşlıq vərdişləri aşılanacaq [172, s.164].  

Fəal dərs nümunəsi 

Sinif: V 

Mövzu: Tənlik. Tənlik qurmaqla məsələ həlli 

Alt standart: 2.1.1. Dəyişənlərin və natural ədədlərin köməyi ilə sadə cəbri  

                                ifadələr və tənliklər qurur.  

                     2.2.2. Natural ədədlər çoxluğunda tənlikləri həll edir. 

Məqsəd: tənlikləri həll edir; məsələni tənlik qurmaqla həll edir;  tənliklərə uyğun 

məsələlər qurur. 

Fəaliyyət: mühakiməyürütmə və isbatetmə, əlaqələndirmə, təqdimetmə 

Resurslar: dərslik, iş vərəqləri, komputer, proyektor və s.  

İnteqrasiya: Azərbaycan dili, Riyaziyyat   

İş üsulu: beyin  həmləsi, söz assosiasiyası, suallar 

İş forması:kollektiv, cütlərlə, qruplarla 

Dərsin gedişi:   

Hər dəfə dərsə gələndə müəllim şagirdlərə həcmcə kiçik olan, fərqli, elmi və 

yaxud da tarixi riyazi məlumat, maraqlı kəşflər, maraqlı hesablama üsulları təqdim 

edərsə  şagirdlər müəllimi səbirsizliklə gözləyirlər. Bir növ müəllim dərsə günün 

devizi ilə başlamağı adət etməlidir. Təbii ki, gözlənilən dərs daha sevimli, daha 

maraqlı və daha keyfiyyətli olacaq. Məsələn, bir nümunə: - Uşaqlar bilirsinizmi, 

Henri Puankarenin (Henri Puancare) (fransız riyaziyyatçı – A.S) riyaziyyat 

müəllimlərindən biri dostuna yazdığı məktubda bu istedadlı şagirdini (Puankareni) 

belə təsvir edir: “Mənim sinfimdə riyazi əjdaha peyda olub”. İndi görək bu gün bizim 

dərsin riyazi əjdahası kim olacaq? Bu kimi sözlərlə şagirdlərdə ruh yüksəkliyi 

yaratmaq olar. 

Mövzu V sinif şagirdləri üçün yeni mövzu deyildir. Çünki onlar sadə tənlikləri 

həll etməyi aşağı sinifdə öyrənmişlər. Bu mərhələdə şagirdlərin ax+b=c  tipli 

tənlikləri həll etmələri və əksinə bu tip tənliklərə uyğun mətn qurmaları nəzərdə 

tutulmuşdur. Bu mərhələyə gəlmək üçün bir az əvvələ qayıdırıq. Yəni şagirdlərin 

mövzu ilə bağlı biliklərini yoxlamaq, üzə çıxarmaq üçün diaqnostik qiymətləndirmə 

aparılır. Dərsin motivasiya hissəsi də bu mərhələdə aparılır. Bunun üçün sinfə 

müxtəlif riyazi ifadələrdən hansının tənlik olduğu, tənliyin tərifini xatırlayaq, məchul  

deyəndə nə başa düşürük? və s. suallarla ilə müraciət oluna bilər. İnteqrasiya 

məqsədilə tənlik sözünün mənasına (Tən – bərabər) nəzər salına bilər və ya müəllim 

tərəzi şəklini ekranda nümayiş etdirərək uşaqlardan tərəzi ilə tənlik arasında əlaqə 

yaratmağı istəyə bilər. Tədqiqat sualı olaraq məchul toplananın, məchul azalanın, 

həmçinin məchul çıxılanın, vuruğun, bölünənin və bölənin tapılma qaydası qoyula 

bilər. Daha sonra qruplara dərslikdə yer alan məsələlərin həlli tapşırılır. Məsələ. 

Şagird tənlik həll edən zaman məchul toplananı, məchul azalanı, məchul çıxılanı, 

məchul vuruğu, məchul bölünəni və məchul böləni tapmaqda çətinlik şəkir. Bu şagird 

bizdən kömək istəyir. Gəlin şagirdin çətinlik çəkdiyi qaydaları ona yazılı şəkildə 

təqdim edək və hər bir hal üçün nümunə verməyi unutmayaq [94, s.150]. Ayrı-ayrı 

qruplardan ayrı-ayrı qaydaları hazırlamaq xahiş olunur. Təbii ki, riyazi biliklə yanaşı 

burada bütün qrup üzvlərinin iştirakına, onların əməkdaşlığına, hazırlanan 

təqdimatların səliqəli və cəlbedici olmasına da diqqət yetirilir. Daha sonra hər 

qrupdan bir nəfər hazırlanan işi sinif qarşısında təqdim edir. Bu mərhələdə qrupların 

qiymətləndirilməsi aparıla bilər. Daha sonra şagirdlərə qısaca olaraq məlumat 

xarakterli slayd nümayiş etdirmək olar. Slaydda dahilərin riyaziyyat haqqında 

fikirləri ola bilər, və ya riyaziyyat haqqında tarixi məlumat ola bilər, yaxud tənlik 

sözünün ərəbcə “müadilə” sözündən götürüldüyü məlumatı verilərək bir növ 

şagirdlərin zehni dincliyinin təmin edilməsi yerinə düşər [130, s.132]. Başqa bir 

tapşırıq: 4x-3=9 tənliyinə uyğun məsələ tərtib edin. (bu tənlikdə şagirdlərin diqqətini 

ilin fəsillərinə və aylarına yönəltmək olar. Həyat bilgisi). Daha sonra yenidən 

şagirdlərdən 30-2x=20 tipli tənliklərdə çıxılanı tapmaq tələb olunur. Burada məqsəd 

çıxılanın 2x olduğuna diqqət çəkməkdir. Çünki bir çox hallarda şagirdlər səhvən 2 

ədədinin təklikdə çıxılan olduğunu düşünürlər. Doğru nəticə əldə edildikdən sonra  

dərslikdə verilən tənliklərə uyğun məsələ qurmaq tələb olunur. Bu işi qrup və ya 

cütlərlə görmək olar. İşçi vərəqlərində isə aşağıdakı kimi suallar ola bilər. 

1. Verilənlərdən hansı tənlikdir? 

2. Bir neçə tənlik yaz 

3. 2x+10=16 tənliyə uyğun məsələ tərtib et 

4. Ata oğuldan 30 yaş böyükdür. Onların yaşları cəmi 42-dir. Ata və oğulun 

yaşını tap. 

Müəyyən olunmuş meyarlar əsasında qiymətləndirmə aparılır. Ev tapşırığı – 

şagirdlərə valideyinləri və ya bacı – qardaşları ilə aralarında olan yaş fərqinə aid  

məsələ tərtib edib və həmin məsələni tənlik qurmaqla həll etmək tapşırılır. 

Şagirdlərin aktivliyi, onlarda yaradıcılıq qabiliyyətlərinin formalaşaması, 

nəticədə təlimdə səmərəliliyin yüksəlməsi məhz tədris prosesində fəal təlim 

metodlarından istifadə edildikdə mümkündür [87, s.116]. Təlimdə interaktivlik 

dedikdə sadəcə obyektlərin qarşılıqlı təsir prosesi deyil, şagirdlərin tədqiqat xarakteri 

daşıyan xüsusi təşkil olunmuş idrak fəaliyyəti başa düşülməlidir. Fəal təlim 

müəllimin və şagirdlərin birlikdə müxtəlif mənbələrdən, və ya bir-birlərindən yeni 

informasiyalar, məlumatlar, biliklər əldə etmələri üçün tətbiq edilən üsulların yer 

aldığı dərs formasıdır. 

Digər bir fəal dərs nümunəsini nəzərdən keçirək. 

Mövzu: Simmetriya 

Altstandart: 3.2.1. Sadə simmetrik müstəvi fiqurları tanıyır 

Məqsəd: Simmetrik müstəvi fiqurları tanıyır, simmetrik müstəvi fiqurları 

üzərində simmetriya xəttini çəkə bilir, simmetriya xəttinə nəzərən fiquru tamamlayır, 

dönmə simmetriyası olan fiqurları tanıyır.  

Resurslar: dərslik, iş vərəqləri, rəngli karandaşlar, kompüter, proyektor, xətkeş, 

rəngli kağız, yapışqan. 

İnteqrasiya: Təsviri incəsənət, Azərbaycan dili, Həyat bilgisi. 

İş üsulu: beyin həmləsi, vəziyyət üzrə praktikum, müzakirə. 

İş forması: kollektiv, qruplarla, cütlərlə. 

Dərsin gedişi 

Motivasiya mərhələsində müəllim lövhədən asdığı iki şəkli (Simmetrik və qeyri 

simmetrik) nümayiş etdirir (kompüter və proyektor olan sinif otaqlarında bu təsvirləri 

elektron şəkildə də nümayiş etdirmək olar) və şagirdlərə sual verir. Şəkildə nə 

görürsüz? Şagirdlər gördükləri təsvirləri söyləyirlər. Sonra müəllim yalnız yarısı 

təsvir olunan simmetrik və simmetrik olmayan şəkillər nümayiş etdirir. Şagirdlərdən 

bu şəkillərin adını soruşur. Təbii ki, simmetrik təsvirlərin adını həmin an tapacaqlar. 

Simmetrik olmayan təsvirlərin adını isə bir az düşünərək, tərddüdlə, səhvlərə yol 

verərək söyləyəcəklər. Sonra bu təsvirlər arasındakı fərq aydınlaşır və müəllim izah 

edir ki, ətrafımızda və təbiətdə çox sayda belə nümunələr var. Və şagirdlərdən 

ətraflarından və təbiətdən nümunələr gətirməyi istəyir. (Yeri gəlmişkən qeyd edək ki, 

şagirdlər artıq aşağı siniflərdən simmetriya haqqında elementar biliklər alıblar). 

Şagirdlər ətraflarındakı əşyaları müşahidə edərək, təbiətdəki varlıqları xatırlayaraq 

simmetrik fiqurlara aid nümunələr gətirirlər. Nəhayət bu gün araşdırılacaq məsələnin 

simmetriya olduğunu anlayırlar. Müəllim nümayiş etdirdiyi iki şəkil arasındakı fərqi 

soruşur. Daha sonra isə simmetrik fiqurları fərqləndirən cəhət nədir?, neçə növ 

simmetriya var? – tədqiqat sualı qoyulur. Tapşırıq yerinə yetirməklə dərs davam 

etdirilir. Öncədən hazırlanmış vərəqlər cütlərə paylanır və fiqurların simetriya 

xətlərini çəkmək, simmetriya xəttinə görə fiquru tamamlamaq tapşırılır. Şagirdlərin 

diqqətini bəzi fiqurların simmetriya xəttindən əlavə olaraq  mərkəzi nöqtəsi ətrafında 

fırlanaraq üst-üstə düşdüyünə yönəldir. Əyanilik məqsədilə bunu şagirdlərin köməyi 

ilə rəngli kağızlardan kəsilmiş kvadrat, düzbucaqlı və s. fiqurlarla modelləşdirmək 

daha məqsədəuyğundur. Və beləliklə problemə yaxınlaşılır. 

Şagirdlər bu mərhələdə qruplara ayrılır və hər kəs öz qrupuna verilən iş üzərində 

tədqiqat aparır. 

I qrup 

- Hansı şəkillərdə simmetriya xətti düzgün çəkilmişdir? 

- Hansı şəkildə dönmə simmetriyası var? (şəkillər 5-ci sinif dərsliyində var) 

II qrup 

- Simmetrik fiqurların digər yarısını çəkin 

- Hansı fiqurda dönmə simmetriyası var? 

III qrup 

- Fiqurların neçə  simmetriya xətti var? 

- Verilən fiqurlar 360 dərəcə dönənədək neçə dəfə üst-üstə düşər? 

IV qrup 

- Fiqulardan hansılar xətti simmetriyaya malikdir? 

- Hansı fiqurlar hər iki (xətti və dönmə) simmetriyaya malikdir?  

Bundan əlavə bütün qruplara eyni olmaqla Azərbaycan əlifbasında olan 

hərflərdən hansının xətti, hansının dönmə, hansının hər iki simmetriyaya malik 

olduğunu tapmaq tapşırıla bilər. Bu sinfi iki və ya üç qrupa ayıraraq auksion şəklində 

keçirilə bilər və qalibi hansı qrupun düzgün fikirinin çox olması təyin edə bilər. 

(Müəllim dərsi qurmasından, və ya vaxt baxımından bu tapşırıq ev tapşırığı kimi də 

təyin edilə bilər).  

Məlumat mübadiləsi prosesində qrup liderləri öz işlərini təqdim edirlər. 

Məlumat müzakirəsində təqdimatlar – verilən cavablar müzakirə olunur. Yekun 

olaraq müəllim fikirləri konkretləşdirir, müəmmalı məsələlərə aydınlıq gətirir. Əldə 

edilən nəticənin səviyyəsini dəqiqləşdirmək məqsədilə müstəqil işləmək tapşırılır. Bu 

məqsədlə dərslikdəki tapşırıqlardan istifadə etmək olar. 

Qiymətləndirmə və refleksiya mərhələsi həyata keçirilir ki, bu mərhələdə 

şagirdlər öyrəndiklərinə nəzər salaraq bir növ dərsin əvvəlinə qaydırlar. 

Öyrəndiklərini tam sərbəst, təklikdə və daha da özününküləşdirmək məqsədilə ev 

tapşırığı (simmetrik fiqurlar çəkmək və ya rəngli kağızlardan kəsib karton vərəqlərə 

yapışdırmaq və s.) təyin edilir. Şagirdlərin bacarıqlarını üzə çıxarmaq üçün mövzu 

əlverişlidir. Daha sonra uzunmüddətli iş qruplar arasında bölünür. Qruplara fiqurlar 

və simmetriya xətti olan şəkillər çəkmək, xətti və dönmə simmetriyasına aid 

fotoşəkilər, rəsmlər, kompozisiyalar, slaydlar hazırlamaq tapşırılır. Şagirdlərə 

bildirilir ki, hazırlanan işlərdən bəyənilənlər məktəbimizin riyaziyyat kabinəsində və 

ya riyaziyyat guşəsində sərgilənəcək. Qiymətləndirmə meyarlarını isə simmetrik 

fiqurları tanıma, simmetrik müstəvi fiqurları üzərində simmetriya xəttini çəkə bilmə, 

simmetriya xəttinə nəzərən fiquru tamamlama, dönmə simmetriyası olan fiqurları 

tanıma, sürətli düşünmə əməkdaşlıq, təqdimetmə kimi müəyyənləşdirmək olar.  

Sinif: V sinif 

Mövzu: Çoxluqların birləşməsi və kəsişməsi 

Altstandart: 1.1.4. İki sonlu çoxluğun birləşməsini və kəsişməsini tapır. 

Məqsəd:  

- müəyyən qanun və qaydaya əsasən çoxluqlar seçir və yazır; 

- verilən çoxluğu aid olan və aid olmayan elementləri müəyyən edir; 

- iki çoxluğun birləşməsinə və kəsişməsinə aid olan elementləri müəyyən edir; 

- iki çoxluğun birləşməsini və kəsişməsini Eyler-Venn diaqramlarında təsvir 

edir. 

Resurs: Lövhə, təbaşir, V sinif dərsliyi, kompüter, proyektor, iş vərəqləri və s. 

İnteqrasiya:  

Azərbaycan dili-1.2.1. Deyəcəyi fikrə müvafiq ifadə forması seçir. 

Ədəbiyyat-1.1.4. Şifahi və yazılı ədəbiyyat nümunələrini (əfsanə, nağıl, təmsil, 

hekayə) janrlarına görə fərqləndirir. 

Azərbaycan tarixi - 1.1.2 Sadə xronoloji məsələləri həll edir 

Həyat bilgisi 1.1.1 – Cisim, maddə və təbiət hadisələrinin sadə  təsnifatını verir  

İş üsulu: beyin həmləsi, müzakirə, Venn diaqramı.  

İş forması: Kiçik qrupla və fərdi 

Şagirdləri motivasiya etmək məqsədilə elektron lövhədə əvvəlcədən hazırlanan 

məlumatlar təqdim edilir. Bu məlumatlar müxtəlif fənlərə aid ola bilər. 

Məsələn, şagirdlərə IV sinif Azərbaycan dili və V sinif ədəbiyyat dərsliyində olan 

mövzulardan bəzilərini xatırladırıq 

Ana Maral (əfsanə) 

Xalq öz vətənini necə tapdı? (əfsanə) 

Yetim İbrahimin nağılı (nağıl) 

Üç mirvari (əfsanə) 

Şah Abbas və vəzirləri (rəvayət) 

İki qonşu (rəvayət) 

Hökmdar qardaşlar (nağıl) 

Sözün qüdrəti (rəvayət) 

Üşümürmü görəsən? (şeir) 

Kirpinin düz sözü(təmsil) 

Az danışmağın gözəlliyi (şeir) 

Bu mövzuları şagirdlərlə birlikdə xatırladıqdan sonra şagirdlərə sual verilir? 

Bunları necə qruplaşdıra bilərik? Şagirdlər onları nağıl, əfsanə, rəvayət, təmsil, şeir 

kimi qruplara ayırırlar. Sonra fikirləri dəqiqləşdirərək deyirik ki, bu mövzulardan 

bəziləri əfsanələr çoxluğuna, bəziləri nağıllar çoxluğuna və s. aiddir. Belə bir sualla 

davam edirik. Bəs mövzuların hamısı birlikdəykən onu necə adlandırmaq olar? 

Müxtəlif cavabları ümumiləşdirərək yazılan çoxluğa ad veririk. 

Tədqiqat sualı: Çoxluqlar üzərində hansı əməlləri yerinə yetirmək olar? 

Tədqiqatın aparılması: Şagirdlər qruplara ayrılır. Qruplara iki müxtəlif çoxluqlar 

yazıb sonra onların yuxarıdakı kimi birləşməsini (böyük mötərizələrin köməyi ilə) 

göstərmələrini söyləyirik. Şagirdlər müxtəlif çoxluqlar və onların birləşməsini yazır. 

Məlumat mübadiləsi: Hər qrupdan bir nəfər yerinə yetirdikləri tapşırığın 

nəticəsini söyləyir. Fikirlər dinlənir. Yalnışlar bildirilir. Fikirləri ümumiləşdirərək 

deyirik ki, iki çoxluqdan heç olmazsa birinin elementlərindən təşkil olunmuş çoxluğa 

bu çoxluqların birləşməsi deyilir. Bunu qısaca olaraq AUB kimi yazırıq. Burada 

şagirdlərin diqqətini çəkərək qeyd edirik ki,  iki və ya daha çox sayda verilmiş 

elementi çoxluğun birləşməsinə yalnız bir dəfə daxil etmək lazımdır. Sonra iki dairə 

və dairələrin daxilində müxtəlif illərə aid olan bir neçə tarix yazırıq. (şagirdlərin 

anadan olduğu tarix, bağçaya getdikləri tarix, bağçanı bitirmə tarixləri, məktəbə 

başladıqları tarix, V sinfə başladıqları tarix və s.) Şagirdlər bu tarixləri öz həyatları ilə 

əlaqələndirdikləri anda belə söyləyirik. Uşaqlar bir halda ki, bu tarixlərin hamısı sizlə 

bağlıdır, niyə görə bu dairələri ayrı saxlayaq?  Gəlin onları birləşdirək. (Eyler-Venn 

diaqramları) Və beləliklə şagirdlər çoxluqların birləşməsini Eyler-Venn diaqramlarında 

göstərməyi bacaracaqlar. 

Daha sonra qruplara iş vərəqləri paylanır. 

I qrup 

1. Verilən çoxluqların birləşməsini yazın 

2. Eyler-Venn diaqramlarında verilən çoxluqları böyük mötərizələrin köməyi ilə 

iki çoxluq şəklində yazın. 

II qrup 

1. 50-yə qədər ədədlər içərisində üçə bölünən  tək və cüt ədədlər çoxluğunu 

yazın və Eyler-Venn diaqramlarında təsvir edin 

2. Verilən çoxluqdan sonu beşlə bitən ədədlər çoxluğu ayırın 

III qrup 

1. Verilən ədədləri Eyler-Venn diaqramlarında uyğun hissədə yerləşdirin 

2. Verilən çoxluqların birləşməsini yazın. 

IV qrup 

1. Verilən şəkildə göstərilən üçbucaqları növlərinə görə ayır. Onları böyük 

mötərizələrin köməyi ilə yaz və adlandır 

2. Verilmiş çoxluqların birləşməsini Eyler-Venn diaqramlarında göstərin 

Məlumat mübadiləsi: Qrup liderləri öz nəticələrini təqdim edirlər. 

Məlumatın müzakirəsi: Qruplar bir-birlərinə fikirlərini bildirirlər. Səhvlər 

düzldilərək aradan götürülür. Və şagirdlərin çoxluqların birləşməsi anlayışını 

mənimsədiklərinə əmin olduqdan sonra çoxluqların kəsişməsini mənimsətməyə 

çalışırıq. Belə bir misal üzərində fikrimizi çatdırmağa çalışaq:  

-  Uşaqlar bəzən sizin hər hansı ləvazimatınız məsələn, karandaş, silgi, xətkeş və s. 

yaddan çıxıb evdə qalır. O zaman nə edirik?  

- Parta yoldaşımızınkından istifadə edirik-deyə şagirdlər cavab verir. Hətta bəzən 

birinci mən yazım deyə mübahisə də edirik – deyənlər də olur.  

- Həmin o ləvazimat həmin an sizin üçün  hansı funksiyanı daşıyır?  (ortaq, şərik) 

Müxtəlif cavabları ümumiləşdirərək – ortaq ləvazimat, ortaq element anlayışını 

veririk. Daha sonra elektron lövhədəki görüntüyə diqqət çəkirik: 2, 4, 6, 8, 10, 12, 14, 

15, 16, 18, 20, 22, 24, 25,  26, 28, 30, 32, 34, 35, 36, 38, 40, 42, 44, 45, 46, 48, 50.   

- Lövhədə nə görürük? (Müxtəlif cavablar gəlir)  

- Birrəqəmli və ikirəqəmli ədədlər. Cüt və tək ədədlər və s.   

- Düzdür. Bu ədədlər içərisində 2-yə bölünən varmı? Bəs başqa hansı ədədlər var? 

 - 3-ə, 4-ə, 5-ə bölünənlər və s. Düzdür.  

- Gəlin 2-yə və 5-ə bölünənləri ayıraq.  

Böyük mötərizələrin köməyi ilə 2-yə bölünən ədədlər çoxluğu və 5-ə bölünən ədədlər 

çoxluğu ayrılır. Şagirdlərdən 10 rəqəmini hansı çoxluğa yazaq? sualına isə - gəlin 

onlar üçün ayrıca çoxluq yaradaq və bunu adlandıraq deyərək, fikirləri ümumiləşdirir 

və həm 2-yə, həm də 5-ə bölünən ədədlər çoxluğu ayırırıq. Şagirdlərə bu üçüncü 



121 

çoxluğa aid olan elementlərin hər iki çoxluğun ortaq elementləri olduğunu söyləyirik. 

Daha sonra Eyler-Venn diaqramı çəkirik və şagirdlərin köməyi ilə hər elementi aid 

olduğu yerə yazırıq. Yenidən qruplara iş vərəqləri paylayaraq birgə fəaliyyətlərini 

təmin edirik. 

I qrup 

1. Verilmiş çoxluğun elementlərindən müəyyən qaydaya əsaslanan üç çoxluq 

düzəldin. 

2. Verilmiş çoxluqları Eyler-Venn diaqramında göstərin. 

II qrup 

1. Qrup üzvlərinin hər birinin sevdiyi idman növlərinin adlarından ibarət çoxluq 

yazın.  

2. Verilmiş çoxluqları Eyler-Venn diaqramında göstərin. 

III qrup 

1. Şəkildə rənglənmiş hissədə göstərilən çoxluqdakı elementlərə digər 

elementlərə nəzərən ad verin. 

2. Verilmiş çoxluqları Eyler-Venn diaqramında göstərin. 

IV qrup 

1. Qidalanmasına görə canlılardan üç çoxluqlar düzəldin. Üçüncü çoxluğa daxıl 

olan canlıların həm birinciyə, həm də ikinciyə aid xarakterik xüsusiyyətləri olsun. 

2. Verimiş çoxluqları Eyler-Venn diaqramnda göstərin 

Məlumat mübadiləsi: Hər qrupdan bir nəfər yerinə yetirdikləri tapşırığın 

nəticəsini söyləyir. Fikirlər dinlənir. Yalnışlar bildirilir. Fikirləri ümumiləşdirərək 

deyirik ki, iki çoxluğun ortaq elementlərindən təşkil olunmuş çoxluğa bu çoxluqların 

kəsişməsi deyilir və bunu simvolik olaraq A ∩ B kimi yazırıq.  

Nəticə: Çoxluqlar haqqında fikirlər ümumiləşdirmək məqsədilə bir neçə sual 

verilir. Tədqiqat sualına cavab tapdıqdan sonra digər mərhələyə keçirik. 

Yaradıcı tətbiqetmə: Bu məqamda şagirdlərin bilikləri necə mənimsədiklərini 

öyrənmək məqsədilə fərdi şəkildə fəaliyyət göstərmələrini təşkil edirik. Bu mərhələdə 

dərslikdəki tapşırıqlardan istifadə edirik. 

Ev tapşırığı: Ev tapşırığı olaraq dərslikdəki tapşırıqlarla yanaşı şagirdlərə 

gündəlik həyatımızla bağlı çoxluqlar, onların kəsişməsi və birləşməsinə aid misallar 

göstərmələrini tapşırmaq olar 

Qiymətləndirmə: Bu mərhələdə müəllim şagirdləri qrup və ya fərdi şəkildə 

qiymətləndirə bilər. Aşağıdakı kimi meyarlar qoyula bilər. 

- Çoxluq anlayışını izah etmə; 

- Müxtəlif təbiətli elementlərdən təşkil olunmuş çoxluq göstərmə; 

- Çoxluqların birləşməsini anlama; 

- Çoxluqların kəsişməsini anlama; 

- Çoxluqlar üzərində əməlləri Eyler-Venn diaqramında təsvir etmə; 

- Tapşırıqları vaxtında yerinə yetirmə və s. kimi meyarlara görə müəllim 

qiymətləndirmə apara bilər. 

Fəal dərsin hansı səviyyədə qurulması birbaşa müəllimin peşəkarlığından 

asılıdır. Belə ki, fəal təlim prosesi zamanı müəllim bir növ bələdçi (fasilitator) 

olmalıdır. Bu zaman müəllim fikirlərini qəbul etdirmir,  hər iki tərəf (müəllim və 

şagird) birgə fəaliyyət göstərərək problemi həll etməyə çalışırlar. Tədqiqatçı alim 

E.X.Məhərrəmova çin pedaqoquna istinadən yazır: “... müəllim təlim və tərbiyə 

prosesində elə olmalıdır ki, sanki o özü bilikləri indi şagirdləri ilə birlikdə öyrənir. 

Yəni əsl pedaqoq şagirdlərini öyrədəndə öyrənilənə qarşı maraq oyadıb şagirdini 

irəliyə aparmalıdır. Şagiridi məcbur etməməlidir, ona yol göstərib, müstəqil 

irəliləməyinə şərait yaratmalı, ona düşünmək imkanı verməlidir. Müəllimin məharəti 

bütün bunları necə bacarması ilə əlaqəlidir” [112, s.13-14]. Ümumiyyətlə, şagirdlərin 

diqqətini lazimi yerə yönəltmək üçün işə onların maraqlarını çəkən yerdən başlamaq 

lazımdır. Birdən-birə mürəkkəb, çətin, dərk edilməsi xəyal gücü tələb edən mövzular 

şagirdlərə riyaziyyat fənninə tərəddüdlə yanaşmağa sövq edə bilər. Yəni nisbətən 

sadə, asan, xəyal gücü ilə deyil, vizual dərk edilə bilən izahlarla şagirdlərin diqqəti 

əsas məqama yönəldilməlidir. 

Dərsin keyfiyyəti, səmərəsi müəllimin təkcə adı gedən materialın nəzəri 

hissəsini mükəmməl bilməsi ilə deyil, eyni zamanda onun yaradıcılığından, çəkdiyi 

nümunələrdən, dərsi şagirdlərə çatdırmaq bacarığından da eyni dərəcədə asılıdır. 

Uşağın idrakı ilə bilik arasında elə bir körpü salınmalıdır ki, məktəbli istədiyi vaxt 

müəllimsiz də bu körpüdən keçib, qayıda bilsin [12, s.22].  

Ümumiyyətlə fəal təlimin əsas məqsədi o demək deyil ki, şagird daha çox bilik 

öyrənsin. Fəal təlim zamanı şagirdlər bilik qazanmaqla yanaşı tədqiqatçılığı, 

problemin həllinə gedən düzgün yolları müəyyənləşdirməyi və bütün bunlar zamanı 

əməkdaşlıq göstərməyi, dinləməyi və fikirlərini bölüşməyi öyrənməlidir.  

 Fikirlərimizi VI sinifdən olan dərs nümunəsi ilə tamamalayaq. 

Mövzu: Faizinə görə ədədin tapılması 

Altstandart: 1.2.5. Nisbət, tənasüb, düz mütənasib, tərs mütənasib kəmiyyətlərə 

və faizə aid sadə məsələləri həll edir. 

Məqsəd: Faiz  anlayışını anlayır, ədədin faizini tapır, faizinə görə ədədi tapır. 

Resurslar: dərslik, iş vərəqləri, kompüter, proyektor. 

İnteqrasiya: Riyaziyyat 

İş üsulu: beyin həmləsi, vəziyyət üzrə praktikum, müzakirə. 

İş forması: kollektiv, cütlərlə, qruplarla 

Dərsin gedişi: 

Motivasiya (problemin qoyuluşu) Müəllim motivasiya məqsədilə dərsə 

aşağıdakı tip məsələ ilə başalaya bilər. “Uşaqlar, Bayram baba banka bir miqdar pul 

qoyub bir müddət sonra bu pulun miqdarını unudub. Bayram baba  çox yaşlıdır və 

bizim Bayram babaya kömək etməmiz lazımdır. Mən onunla danışmışam. Heç nə 

xatırlamır. Bircə o yadındadır ki, bank hər ay ona pulun 8%-i qədər pul göndərir. Bu 

gün bank Bayram babaya 80 manat pul göndərib. Gəlin birlikdə Bayram babanın 

banka qoyduğu pulu hesablayaq”. Bundan sonra şagirdlər müxtəlif fikirlər söyləyirlər 

və tədricən problemə yaxınlaşırlar. Məlum olur ki, pulun məbləğini bilmək üçün 8%-i 

80 edən ədədi tapmalıyıq. Və şagirdlər bilir ki, söhbət faizinə görə ədədi tapmaqdan 

gedir. Şagirdlərin biliklərini formalaşdırmaq məqsədilə bəzi tapşırıqlara nəzər salırıq. 

Qruplara iş vərəqləri paylanır. İş vərəqlərində suallar aşağıdakı kimi qoyulur. 

- Verilən faizi adi kəsr şəklində göstər:  25%, 30%, 3% və s. 

-  Onluq kəsrləri faizlə ifadə et: 0,35;  1,7;  0,43; və s. 

- Adi kəsrləri faizlə ifadə et: 35/100, 42/100, 57/100 

- 3/4 hissəsi 15 edən və 3/10 hissəsi 30 edən ədədi tapın.  

Şagirdlərə tapşırılan bu suallar həll olunmalıdır, çünki bu mövzular keçirilib .  

Sonra müəllim şagirdlərdən əvvəlki məsələyə qayıtmalarını istəyir. Şagirdlər 

bilir ki, 8% = 8/100 –dür. Onlar 8/100 hissəsi 80 edən ədədi tapır. Bu mərhələdə həm 

şagirdlərin dincliyinin təmini üçün həm də yeni məlumat almaları üçün onlara faiz 

işarəsi (%) haqqında məlumat vermək yerinə düşər. “Uşaqlar, heç bilirsinizmi bu 

işarə necə yaranıb? Faiz işarəsi italyanca “cento” sözündən götürülmüşdür. Mənası 

100 deməkdir. Bu söz faiz hesablamalarında ixtisarla “cto” kimi yazılmışdır. Sonralar 

hesablamalarda “cto” sözünü işlədənlərin hər dəfə t hərfini yazmağa səbrləri çatmır 

və onu sadəcə olaraq xətt kimi (/) çəkmişlər. Və tədricən bu gün işlədilən faiz işarəsi 

(%) meydana gəlmişdir”[130, s.142].  

Tədqiqat sualı 

- Faizinə görə ədədi necə tapırıq? 

Qruplara işçi vərəqləri paylanır. 

I qrup 

1. 25%-i rəngli olan dairə çək 

2. 12 ərik ağacı bağdakı ağacların 30%-dir. Bağda neçə ağac var? 

3. 75%-i 40 olan ədədlə 40%-i 75 olan ədədi müqayisə edin 

4. 100-ün əvvəlcə 3/4 –nü sonra isə 75%-ni tapın . Nəticə yazın 

II qrup 

1. Verilən kvadratın  75%-ni rəngləyin 

2. 11%-i 132 olan ədədlə 62 %-i 744 olan ədədin fərqini tapın 

3. 900-ün əvvəlcə 25%-ni sonra isə 1/4 -ni tapın. Nəticə yazın 

4.  4 nəfər əlaçı şagird sinfin 20%-ni təşkil edir. Sinifdə neçə şagird var?  

III qrup 

1. 25 %-i rənglənən şəbəkənin 20 daması rənglidir. Şəbəkənin ölçüsünü tapın. 

2. 436 ədədinin əvvəlcə 1/2 –ni sonra isə 50 %-ni tapın. Nəticə çıxarın. 

3. 15 %-i 30 olan ədədlə 60-ın 20%-ni toplayın 

4. 12 km-nə  asfalt döşənən yolun 75%-nə asfalt döşənməyib. Yolun uzunluğunu 

tapın. 

IV qrup 

1. 400-ün əvvəlcə 3/4-nü sonra isə 75%-ni tapın. Nəticə yazın 

2. 236-nın 3/4-ü ilə 10%-i 25 edən ədədin cəmini tapın   

3. 25%-i 30 olan ədədin 75%-ni tapın 

4. Planı 80% yerinə yetirən usta 32 ədəd aləti təmir etmişdir. Neçə alət təmiri 

gözləyir?  

Məlumat mübadiləsi zamanı qrup liderləri qrupun işini təqdim edir. 

Təqdimatdan sonra verilən cavablar müzakirə olunur. Cavablar ümumiləşdirilir və 

şagirdlərin  “kəşfi üzə çıxır”. Deməli faizinə görə ədədi tapmaq üçün ədədi 100-ə 

vurub, faiz göstərən ədədə bölmək lazımdır. Əldə olunan biliyin səviyyəsinə nəzarət 

məqsədilə  şagirdlərin dərslikdəki tapşırıqları müstəqil həll etmələri təşkil edilir. Qrup 

işinin qiymətləndirilməsinə gəldikdə isə bunu faiz  anlayışını anlama, ədədin faizini 

tapma, hissə, adi kəsr, onluq kəsr və faiz arasında çevirmələr aparma, faizinə görə 

ədədi tapma, modellər üzərində işləmə, əməkdaşlıq, sürətli hesablama, təqdimat kimi 

meyarlar üzərindən aparmaq olar. Bu mərhələdən sonra şagirdlər dərs boyu 

öyrəndiklərinə nəzər salaraq tədqiqat sualına geri dönürlər. Ədədin faizinin tapılması, 

hissəyə görə ədədin tapılması, faizə görə ədədin tapılması qaydasını söyləyirlər. Ev 

tapşırığını isə modellər üzərində olan tapşırıqlara həsr etmək yaxşı olar.  

Qiymətləndirmə qrup üzrə aparıldığından müəllim məqsədinə uyğun olaraq fərdi 

qiymətləndirmə apara bilər. 

Digər sinif və fənlərdə olduğu kimi V-VI siniflərin riyaziyyat dərsləri də fəal 

təlimə əsaslanmalı, şagirdlərə tədqiqatçılıq, dözümlülük, intellektual dürüstlük, 

obyektivlik, inadkarlıq və əməksevərlilik kimi vərdişlər aşılanmalıdır. Bütün bunlara 

şagirdlər fəal təlim metodlarına əsaslanan dərslərdə, həmçinin onlar üçün seçilən 

müvafiq iş formalarında – kollektivlə, fərdi, cütlərlə və ya qruplarla sərbəst işləyən 

vaxt  problemin həllində birbaşa iştirakçı olan zaman, problemin həllinə gedən yolda 

qarşılaşdığı suallara cavab taparkən  nail olurlar. Başqa sözlə desək öyrənənlər dərsdə 

fəal olur, tapdığı cavab və ya öyrəndiyi həll alqoritmi onun şəxsi “kəşfinə” çevrilir və 

yaddan çıxmır.  

Təhsil fəlsəfələrindən biri olan proqressivizm tərəfdarları hesab edirlər ki, 

təhsildə əsas diqqət şagirdə yönəlməlidir. Şagirdlərin irəli sürdüyü fərziyyələr 

sınaqdan çıxarılmalıdır. Çünki məhz sınaq zamanı yaranan suallara cavab axtarmaq 

təlim üçün çox əhəmiyyətlidir. Bu cür fəal olan təlim zamanı şagird öz təcrübəsindən 

nəticə çıxarır və yekun olaraq problemi həll edir. Təcrübəli və peşəkar müəllimlər 

öyrənənlər üçün təcrübə aparmağa şərait yaradır, şagirdlər isə öz növbələrində bu 

təcrübələri keçdikcə lazımi biliklərə yiyələnirlər [160, s.27]. Fəal təlim prosesinin 

üstünlüyü öyrənənlərin sərbəst olması, öz müstəqil fikirlərini ifadə etmələridir. 

Unutmaq olmaz ki, interaktiv təlim metodlarının işçi mexanizmlərinin ampulası 

çox genişdir. Məhz bu zərurətdən doğan müasir təlim metodlarının üstünlükləri 

onların tətbiqini daha zəruri edir. Bu metodlar şagirdlərin təfəkkürünü inkişaf etdirən, 

onları düşündürən axtarışlar apamağa vadar edən metodlardır [150, s.210].  

Öyrənənlərin dərsdə fəallığına üstünlük vermək baxımından olduqca təcrübəli 

olan  Türkiyə Respublikasında aparılan bir araşdırmanın nəticələrinə nəzər salaq. 

Araşdırmanın əsas məqsədi aşağıdakı sualları aydınlaşdırmaq olub (araşdırma 

riyaziyyat fənni üzrə aparılıb). 

- Müəllimliyə namizəd olanlar (IV kurs tələbələri) həllində səhvə yol verilən 

tapşırıqlardakı riyazi xətanı  düzgün təyin edə bilirmi? 

- Müəllimliyə namizəd olanlar edilən səhvlərin səbəblərini nədə görürlər və 

bunun üçün təklifləri nədir? 

Bunun üçün  araşdırma aparılmış, iki mövzunu əhatə edən yeddi sualdan ibarət 

test tərtib edilmişdir. Müəllimliyə namizəd olanlardan, həlli ilə birlikdə verilən 

tapşırıqların içindən doğru olduğunu düşündükləri cavabın qarşısında doğru, səhv 

olduğunu düşündükləri cavabın qarşısında isə xətanın səbəblərini yazmaları 

istənmişdir. Hər bir suala verilən cavaba görə kateqoriyalar yaradılmışdır. (səhvi tapa 

bilməmə; səhvi tapma və doğru izah; səhvi tapma, lakin səhv izah; səhvi tapma lakin 

yetərsiz izah;) Cavabları diqqət çəkən üç namizəddən müsahibə alınmış (aparılan 

yoxlamanın nəticələri barədə)  və aşağıdakı iki  suala cavab axtarılmışdır. 

- Şagirdlərin yol verdikləri bu cür səhvlərin səbəbini nədə görürsünüz? 

- Bu səhvlərin aradan qaldırılması üçün siz nə edərdiniz? 

Riyazi səhvlərə həm şagirdlərin, həm müəllimlərin, həm də digər səbəblərin 

olduğu qənaətinə gəlinmiş və bunlar ayrı-ayrılıqda şərh edilmişdir. Belə ki, 

şagirdlərdə tək səbəbi istəkli olmamanı göstərən namizədlər, müəllimlər tərəfindən 

buraxılan səhvləri isə təriflərin, anlayışların mənasından bəhs etməməyi, şagirdləri 

sual verməyə təşviq etməməyi göstərirlər. Bunlarla bərabər düzgün sistemin 

olmamasını və şagidlərin düşüncələrinin məhdudlaşdırılmasını da yol verilən 

səhvlərdə amil kimi göstərirlər.  Daha sonra sorğuda iştirak edən namizədlərdən 

riyazi səhvlərin olmaması üçün hansı təkliflərinin olduqlarını soruşmuşlar. Cavablar 

isə olduqca maraqlı olmuşdur. Öncəki sualda olduğu kimi burada da məsələyə həm 

şagirdlər, həm də müəllimlər  tərəfindən yerinə yetirilməli olan bir neçə məsələ 

vurğulanıb. Şagirdlərə əzbərlə deyil, anlayaraq öyrənməni təklif edən namizədlər, 

müəllimlərə isə vizuallığı təmin etməyi, şagirdlərin anlaması üçün alternativ yollar 

təqdim etməyi, tərs və oxşar nümunələr verməyi, fərqli üsullar tətbiq etməyi, şagirdin 

sosial həyatı ilə də maraqlanmağı təklif etmişlər [183, s.52]. Tədqiqatçı kimi biz bu 

araşdırmanın nəticələri ilə tam razıyıq. Bu araşdırmada göstərilən səbəblər, verilən 

təkliflər bizim araşdırmamızın əsas fəlsəfəsini təşkil edir.  

PEDAQOJI EKSPERİMENT VƏ TƏDQİQATIN NƏTİCƏLƏRİNİN  

TƏLİM PRAKTİKASINA TƏTBİQLƏRİ 

Pedaqogikanın nəzəriyyəsi və metodikasında pedaqoji eksperimentin planının 

qurulması və həyata keçirilməsi tədqiqat işində araşdırılan ümumi nəzəri məsələlərin 

əsasını təşkil edir. Pedaqoji eksperiment müşahidələrdən, müsahibələrdən, anket 

sorğularından, ekspert işlərdən və əlavə metodlardan istifadə etməklə irəli sürülən 

fərziyyənin doğru olduğunu ortaya çıxarmaq üçün aparılan müəyyən mərhələlərdən 

ibarət olan mürəkkəb metoddur. Pedaqoji eksperimentin nəticəsi olaraq əsasən 

nəzarət siniflərlə müqayisədə eksperimental siniflərdə nəticələrin yüksəlməsi 

götürülür.  

Pedaqoji eksperimentin aparılması üçün aşağıdakılar tələb olunur: 

1. Eksperimentin məqsəd və vəzifələrini dəqiq müəyyən etmək. 

2. Eksperimental şəraitin dəqiq təsviri. 

3. Tədqiqat məqsədilə şagird kontingentinin dəqiqləşdirilməsi. 

4. Tədqiqat hipotezinin dəqiq təsviri [200, s.213].  

Aparılan tədqiqat işində də irəli sürülən metodiki sistemin nə qədər səmərəli 

nəticəsinin olacağını yoxlamaq üçün pedaqoji eksperiment aparılmışdır. Üç 

mərhələdə aparılan eksperiment 2016-2019-cu illəri əhatə edir. Bu mərhələlər illər 

üzrə aşağıdakı kimi bölünmüşdür. 

Birinci mərhələ - 2016-2017-ci illər (müəyyənedici mərhələ) 

İkinci mərhələ - 2017-2018-ci illər (öyrədici mərhələ) 

Üçüncü mərhələ - 2018-2019-cu illər (yoxlayıcı mərhələ) 

Birinci mərhələ müəyyənedici eksperiment adlanır. Bu mərhələdə ilk öncə  

ümumtəhsil məktəblərinin beşinci və altıncı siniflərində şagirdlərin riyazi fəallığını 

artırmaq üçün görülən işlər, bu məqsədlə istifadə edilməsi tövsiyə olunan fəal təlim 

metodları, həmçinin fəal təlim metodlarının məktəblərdə tətbiq dərəcəsi, görülən 

işlərin verdiyi müsbət nəticələr, yol verilən nöqsanlar, bu nöqsanların baş vermə 

səbəbləri geniş şəkildə araşdırılmışdır. Daha sonra seçilən məktəblərdə bizim qarşıya 

qoyduğumuz məsələlə ilə bağlı mövcud vəziyyəti, problemlərin aradan qaldırılması 

üçün görülən konkret işlər araşdırılmışdır. Riyaziyyat dərslərinə maraq göstərməyən, 

bu fəndən çəkinən, zəif bilik sərgiləyən şagirdlərlə hansı işlərin görüldüyü, nəzərdə 

tutulan işlərin həyata keçirilməsi zamanı fənn müəllimlərinin qarşılaşdığı problemləri 

aşkar etməyə çalışmışıq. Həmçinin eksperimental və nəzarət siniflərin seçilməsi, 

məhz seçilən bu siniflərdə müasir təlim texnologiyalarından istifadə edilib-

edilməməsi, bu siniflərdə riyaziyyatı tədris edən müəllimlərin pedaqoji fəaliyyəti, 

pedaqoji nailiyyətini araşdırmaq da ilkin mərhələdə görülən işlər sırasına daxildir. 

Eksperimentin aparılması zamanı məqsədimiz nəzərdə tutulan siniflərdə riyaziyyat 

fənninə marağın yüksəldilməsi, riyazi biliklərə maraq göstərən şagirdlərin sayının 

artırılması, bu fəndən qorxuları olan şagirdlərin sayını azaltmaqdır. Bu fəndən zəif 

göstəriciləri olan şagirdlərdə problemin səbəbini ortaya çıxarmaq və aradan 

qaldırmaq, fənlərarası, fəndaxili inteqrasiyanın hansı dərəcədə yaradılması, 

mövzunun mənimsədilməsində müvəffəq olan təlim texnologiyalarının 

müəyyənləşməsi, həmçinin mənimsəməyə mənfi təsir göstərən səbəblər, təlim 

üsullarının seçilməsində əsaslanan məqamlar, fəal təlim texnologiyaların həyata 

keçirilməsində qarşıya çıxan problemləri araşdırmaq qarşıya məqsəd kimi 

qoyulmuşdur. Bunun üçün təyin olunan eksperimental və nəzarət siniflərdə dərs 

deyən müəllimlərlə sorğu aparılmışdır. Öncədən hazırlanmış sorğu-anket 

doldurulmuşdur. Yeri gəlmişkən qeyd edək ki, seçilən siniflərdəki şagirdlərin bilik 

səviyyəsinin və bu siniflərdə dərs deyən müəllimlərin elmi-metodik səviyyəsinin 

bərabərliyi imkan daxilində gözlənilmişdir. Eksperimentdə Naxçıvan Muxtar 

Respublikasında olan şəhər və kənd məktəbləri iştirak etmişdir. Pedaqoji 

eksperimentə Naxçıvan şəhər 8 №-li tam orta məktəbin, Naxçıvan şəhər 2№-li tam 

orta məktəbin, Naxçıvan şəhər 4№-li tam orta məktəbin, Naxçıvan şəhər 5 №-li tam 

orta məktəbin, Naxçıvan şəhər 7№-li tam orta məktəbin, Naxçıvan şəhər 11№-li tam 

orta məktəbin, Naxçıvan şəhər 15№-li tam orta məktəbin, Kəngərli rayon Xok kənd 

tam orta məktəbinin və Babək rayon Cəhri kənd 2№-li tam orta məktəbinin bir qisim 

şagirdi cəlb olunmuşdur. Bu mərhələdə V sinif şagirdlərinin ibtidai sinif səviyyəsinə 

uyğun riyazi bilik və bacarıqlarını yoxlamağı uyğun bildik. Həmçinin VI siniflərin 

beşinci sinif səviyyəsindəki riyazi bilik və bacarıqlarını yoxlayan suallar hazırladıq. 

Yoxalma zamanı əsasən ümumi riyazi bilikləri təqdim edən və məntiqi xarakterli 

suallara üstünlük verilmişdir. V və VI siniflərin aşağı pillədəki riyazi biliklərini 

yoxlamaq üçün hər sinif üçün ayrı-ayrılıqda suallar hazırlanmış və şagirdlərə təqdim 

olunmuşdur. Yoxlamanın nəticəsinə nəzər saldıqda eksperimental və nəzarət 

siniflərin riyazi səviyyələri arasında  kəskin fərq olmadığını gördük. 

Daha sonra eksperimental və nəzarət siniflərdə uyğun olaraq beşinci və altıncı 

siniflərin riyaziyyat proqramına uyğun yoxlama apardıq,  nəticəni konkret 

qiymətlərlə ifadə etməyi qərara aldıq. Eksperimentdə 760 şagird iştirak etmişdir. 

Onlardan 385 nəfər şagird eksperiment, 375 nəfər şagird isə nəzarət siniflərdə iştirak 

etmişdir. Nəticələrin göstərildiyi cədvəllərdə eksperimental siniflər-E, nəzarət siniflər 

isə-N hərfi ilə işarə edilmişdir. İlkin yoxlamanı əks etdirən cədvəldə müvəffəqiyyət 

və keyfiyyət faizləri, həmçinin hər sinif üzrə ədədi orta qiymət göstərilmişdir.  

Nəticələrin hesablanmasında aşağıdakı düsturdan istifadə olunmuşdur.  

1

𝑛
∙ ∑ 𝑛𝑖𝑎𝑖

4

𝑖=1

= 𝑋 

n – lə  sinifdə olan uşaqların cəmi, 𝑛𝑖 − 𝑖𝑠ə 𝑎𝑖 qiyməti alan uşaqların sayıdır. Burada  

𝑎𝑖 = 2,3,4,5;  Məlumdur ki,  burada X isə ədədi orta qiymətdir. 

                                                                                                                     Cədvəl 1. 

orta 

qiymət 

5 4 3 2 

Naxçıvan 

şəhər 8№-li 

tam o.m. 

E-Va 26 5 6 11 4 84,6 42,3 3,46 

N-Vb 22 4 6 9 3 86,3 45,5 3,5 

E-VIc 23 4 7 9 3 86,9 47,8 3,52 

N-VIç 24 6 6 8 4 83,3 50 3,58 

Naxçıvan 

şəhər 2№-li 

tam o.m. 

E-Va 20 4 5 8 3 85 45 3,5 

N-Vb 22 3 5 9 5 77,2 36,3 3,27 

E-VIa 20 3 4 8 5 75 35 3,25 

N-VIb 21 4 5 9 3 85,7 42,8 3,47 

Naxçıvan 

şəhər 4№-li 

tam o.m. 

E-Va 19 3 4 7 5 73,6 36,8 3,26 

N-Vb 18 3 6 6 3 83,3 50 3,5 

E-VIa 22 5 5 8 4 81,8 45,4 3,5 

N-VIc 20 3 4 10 3 85 35 3,35 

Naxçıvan 

şəhər 5№-li 

tam o.m. 

E-Vd 22 6 5 7 4 81,8 50 3,59 

N-Ve 23 5 5 8 5 78,2 43,4 3,43 

E-VIb 22 4 6 8 4 81,8 45,4 3,45 

N-VIe 20 5 6 6 3 85 55 3,65 

Naxçıvan 

şəhər 7№-li 

tam o.m. 

E-Va 23 4 5 9 5 78,2 39,1 3,34 

N-Vb 23 6 5 8 4 82,6 47,8 3,56 

E-VIa 21 4 4 8 5 76,1 38,1 3,33 

N-VIb 20 2 6 7 5 75 40 3,25 

Naxçıvan 

şəhər 11№-

li tam o.m. 

E-Va 20 4 5 7 4 80 45 3,45 

N-Vc 19 3 6 5 5 73,6 47,3 3,36 

E-VIb 20 5 6 6 3 85 55 3,65 

N-VIc 23 6 5 7 5 78,2 47,8 3,52 

Naxçıvan 

şəhər 15№-

li tam o.m. 

E-Vc 19 4 4 7 4 78,9 42,1 3,42 

N-Vb 20 5 4 8 3 85 45 3,55 

E-VIa 20 4 6 6 4 80 50 3,5 

N-VIc 18 3 4 5 6 66,6 38,8 3,22 

Kəngərli 

rayon 

Xok kənd 

tam o.m. 

E-Va 22 - 6 9 7 68,1 27,2 1,95 

N-Vb 20 2 5 8 5 75 50 3,2 

E-VIa 22 4 5 7 6 72,7 40,9 3,31 

N-VIb 22 3 5 7 7 68,1 36,3 2,54 

Babək rayon 

Cəhri kənd 

2№-li  

tam o.m. 

E-Va 22 3 5 8 6 72,7 36,3 3,22 

N-Vb 20 2 6 7 5 75 40 3,25 

E-VIa 22 3 5 7 7 68,1 36,3 3,18 

N-VIb 20 2 7 6 5 75 45 2,95 

Cəmi  760 136 189 273 162 78,8 43,1 3,39 

Pedeqoji eksperimentin ikinci mərhələsi - Öyrədici eksperiment 

Öyrədici mərhələ adlanan ikinci mərhələ 2017-2018-ci illəri əhatə edir. Bu 

mərhələdə əsasən V və VI siniflərdə konkret mövzular üzərində işləmişik. Belə ki, 

fəal təlim metodlarının köməyi ilə şagirdlərin fəallığının təmin edilməsi,  konkret 

olaraq tədris olunan mövzuya maraqlarının artırılması, tədris olunan mövzunun nə 

kimi əhəmiyyət daşıdığı, onların gələcək fəaliyyətlərində bu mövzunun rolu, 

şagirdləri mövzunun mənimsənməsinə təhrik edən motivasiyanın qurulması, 

mövzunun tədrisi zamanı uyğun inteqrasiyanın yaradılması, mövzulara uyğun təlim 

üsullarının, təlim formalarının seçilməsi üçün tədqiqat aparılmış, bütün bunları 

özündə əks etdirən dərs nümunələri və metodiki sistem hazırlanmışdır. Eksperiment 

siniflərdə dərs aparan müəllimlərin hər biri bu sistemlə tanış edilmişdir. Həmçinin 

müəllimlərin hər biri zəruri resurslarla təmin edilmişlər. Qeyd edək ki, hazırlanan 

metodiki sistemdə və dərs nümunələrində mövcud dərsliklərdən və müəllim üçün 

metodiki vəsaitlərdən istifadə edilmişdir. Yuxarıda qeyd edildiyi kimi bu mərhələdə 

seçilmiş eksperimental və nəzarət siniflərdə dərs deyən müəllimlərlə də sorğu 

aparılmışdır. Sorğuda müəllimlərin hansı təlim formasına və hansı təlim üsullarına 

üstünlük verdikləri, ən çox istifadə etdikləri təlim üsulu, riyaziyyat dərslərində daha 

çox müvəffəq olan təlim üsulları, riyazi bilikləri zəif olan şagirdlərlə gördükləri işlər, 

qiymətləndirmə zamanı nəzərə aldıqları məqamlar, hansı təlim texnologiyalarını 

tanıdıqları, hansı təlim texnologiyasına üstünlük verdikləri və sairə kimi suallar yer 

almışdır. Yeri gəlmişkən qeyd edək ki, bu mərhələnin əvvəlində şagidlərin riyazi 

səviyyələrini yoxlayan ümumi sual-cavab aparılmışdır. Sual-cavab apararkən diqqət 

çəkən cavablar oldu. Bunlardan birini xüsusi vurğulamaq istərdik. Belə ki, şagirdlərə 

onların sahib olmaq istədikləri peşələri və həmin peşələrlə riyazi biliklərin əlaqəsini 

soruşduq. Təəssüf hissi ilə qeyd edək ki, şagirdlər içərisində həkim, mühəndis, 

hüquqşünas və s. olmaq istəyənlər onlara riyazi biliklərin lazım olmadıqları 

qənaətində olduqlarını bildirdilər. Bununla yanaşı ürəkaçan məqamlar da oldu. 

Bunlarda biri riyaziyyatı niyə sevirsiz? sualına şagirdlər səbəb olaraq fənn 

müəllimlərini göstərdilər. Bir müəllim üçün nail olunacaq ən yaxşı məqamlardan biri 

şagirdlərinə fənnini sevdirə bilməkdir. Təyin olunmuş metodiki sistemlə keçirilən 

mövzular müəyyən bölmələrin sonunda sorğu ilə yekunlaşdırılıb. Pedeqoji 

eksperimentin üçüncü mərhələsi -Yoxlayıcı eksperiment 

Bu mərhələdə həm nəzarət, həm də eksperimental siniflərdə uyğun olaraq eyni 

suallar hazırlanmışdır. Suallar şagirdlər tərəfindən cavablandırıldıqdan sonra, 

nəticələr müqayisə edilmişdir. Əgər bizim təklif etdiyimiz metodiki sistem, istifadə 

etdiyimiz təlim texnilogiyası eksperimental siniflərdə müsbət nəticə vermişsə kütləvi 

surətdə onun tətbiqinə icazə verilir. Yoxlayıcı mərhələdə aparılan sorğular 

nəticəsində bəzi düzəlişlər edilərək təqdim edilən metodiki sistem 

təkmilləşdirilmişdir. Nəticə hər bir məktəb üzrə ayrıca olaraq göstərilmişdir. 

Eksperimentin nəticəsini ədədi orta qiymətləri müqayisə edərək izləmişik. Bu 

nəticələr mərhələlər üzrə aşağıdakı cədvəllərdə əks olunmuşdur. Həmçinin, həm V 

sinif, həm də VI siniflər üzrə eksperimental siniflərin göstəricilərinin nəzarət 

siniflərin göstəricilərinə olan nisbətlərini ifadə edən nəticələr məktəblər üzrə 

cədvəllərin uyğun sətirlərində qeyd edilmişdir. Hər cədvəlin sonunda yer alan məktəb 

üzrə yekun nəticələrdə isə V və VI siniflər üzrə nəticələrin ədədi ortası 

hesablanmışdır. (VE/VN + VIE /VIN) : 2 

                                                                                                            Cədvəl 2 

8 saylı tam 

orta məktəb  

İlkin 

yoxlamanın 

nəticələri 

1-ci 

yoxlamanın 

nəticələri 

2-ci 

yoxlamanın 

nəticələri 

3-cü 

yoxlamanın 

nəticələri 

Yekun 

yoxlamanın 

nəticələri 

E-Va 3,46 3,56 3,71 3,78 3,98 

N-Vb 3,5 3,6 3,51 3,52 3,54 

E-VIc 3,52 3,61 3,68 3,73 3,89 

N-VIç 3,58 3,41 3,54 3,59 3,61 

VE/VN 0,98 0,98 1,05 1,07 1,12 

VIE /VIN 0,98 1,05 1,03 1,03 1,07 

Məktəb üzrə 

yekun 

nəticə 

0,98 1,01 1,04 1,05 1,10 

 Cədvəl 3 

2 saylı tam 

orta məktəb 

İlkin 

yoxlamanın 

nəticələri 

1-ci 

yoxlamanın 

nəticələri 

2-ci 

yoxlamanın 

nəticələri 

3-cü 

yoxlamanın 

nəticələri 

Yekun 

yoxlamanın 

nəticələri 

E-Va 3,5 3,57 3,61 3,69 3,76 

N-Vb 3,27 3,25 3,2 3,24 3,26 

E-VIa 3,25 3,32 3,44 3,51 3,68 

N-VIb 3,47 3,47 3,42 3,43 3,42 

VE/VN 1,07 1,09 1,12 1,13 1,15 

VIE /VIN 0,93 0,95 1,00 1,02 1,07 

Məktəb üzrə 

yekun 

nəticə 

1 1,02 1,06 1,08 1,11 

 

              Cədvəl 4 

4 saylı tam 

orta məktəb 

İlkin 

yoxlamanın 

nəticələri 

1-ci 

yoxlamanı

n nəticələri 

2-ci 

yoxlamanın 

nəticələri 

3-cü 

yoxlamanın 

nəticələri 

Yekun 

yoxlamanın 

nəticələri 

 

E-Va 3,26 3,32 3,29 3,59 3,84 

N-Vb 3,5 3,57 3,45 3,62 3,59 

E-VIa 3,5 3,64 3,69 3,74 4,01 

N-VIc 3,35 3,37 3,5 3,54 3,39 

VE/VN 0,93 0,92 0,95 0,99 1,06 

VIE /VIN 1,04 1,08 1,05 1,05 1,18 

Məktəb üzrə 

yekun nəticə 

0,98 1,00 1,00 1,02 1,12 

Cədvəl 5 

5 saylı tam 

orta məktəb 

İlkin 

yoxlamanın 

nəticələri 

1-ci 

yoxlamanın 

nəticələri 

2-ci 

yoxlamanın 

nəticələri 

3-cü 

yoxlamanın 

nəticələri 

Yekun 

yoxlamanın 

nəticələri 

E-Vd 3,59 3,61 3,69 3,84 4,15 

N-Ve 3,43 3,49 3,41 3,49 3,52 

E-VIb 3,45 3,54 3,62 3,74 3,99 

N-VIe 3,65 3,63 3,68 3,61 3,67 

VE/VN 1,04 1,03 1,08 1,10 1,17 

VIE /VIN 0,94 0,97 0,98 1,03 1,08 

Məktəb üzrə 

Yekun nəticə 

0,99 1,00 1,03 1,07 1,12 

 

                                                                   Cədvəl 6 

7 saylı tam 

orta məktəb 

İlkin 

yoxlamanın 

nəticələri 

1-ci 

yoxlamanın 

nəticələri 

2-ci 

yoxlamanın 

nəticələri 

3-cü 

yoxlamanın 

nəticələri 

Yekun 

yoxlamanın 

nəticələri 

E-Va 3,34 3,42 3,56 3,78 3,94 

N-Vb 3,56 3,54 3,65 3,67 3,52 

E-VIa 3,33 3,45 3,57 3,69 3,88 

N-VIb 3,25 3,31 3,36 3,29 3,31 

VE/VN 0,93 0,96 0,97 1,03 1,11 

VIE /VIN 1,02 1,04 1,06 1,12 1,17 

Məktəb üzrə 

Yekun nəticə 

0,98 1,00 1,02 1,08 1,14 

                                                        Cədvəl 7 

11 saylı tam 

orta məktəb 

İlkin 

yoxlamanın 

nəticələri 

1-ci 

yoxlamanın 

nəticələri 

2-ci 

yoxlamanın 

nəticələri 

3-cü 

yoxlamanın 

nəticələri 

Yekun 

yoxlamanın 

nəticələri 

E-Va 3,45 3,37 3,59 3,82 3,97 

N-Vc 3,36 3,41 3,31 3,34 3,38 

E-VIb 3,65 3,68 3,79 3,84 3,97 

N-VIc 3,52 3,69 3,52 3,71 3,62 

VE/VN 1,02 0,98 1,08 1,14 1,17 

VIE /VIN 1,03 0,99 1,07 1,03 1,09 

Məktəb üzrə 

Yekun nəticə 

1,01 0,99 1,08 1,09 1,13 

 

 

                                                                     Cədvəl 8 

15 saylı tam 

orta məktəb  

İlkin 

yoxlamanın 

nəticələri 

1-ci 

yoxlamanın 

nəticələri 

2-ci 

yoxlamanın 

nəticələri 

3-cü 

yoxlamanın 

nəticələri 

Yekun 

yoxlamanın 

nəticələri 

E-Vc 3,42 3,58 3,78 3,89 3,96 

N-Vb 3,55 3,57 3,59 3,54 3,56 

E-VIa 3,5 3,61 3,76 3,84 3,98 

N-VIc 3,22 3,27 3,36 3,32 3,31 

VE/VN 0,96 1,00 1,05 1,09 1,11 

VIE /VIN 1,08 1,10 1,12 1,15 1,20 

Məktəb üzrə 

Yekun nəticə 

1,02 1,05 1,09 1,12 1,15 

                                      Cədvəl 9 

 Kəngərli r. 

Xok k. tam 

orta məktəbi 

İlkin 

yoxlamanın 

nəticələri 

1-ci 

yoxlamanın 

nəticələri 

2-ci 

yoxlamanın 

nəticələri 

3-cü 

yoxlamanın 

nəticələri 

Yekun 

yoxlamanın 

nəticələri 

E-Va 1,95 1,97 2,11 2,36 2,51 

N-Vb 3,2 3,22 3,27 3,22 3,31 

E-VIa 3,31 3,36 3,59 3,65 3,81 

N-VIb 2,54 2,56 2,52 2,57 2,57 

VE/VN 0,60 0,61 0,64 0,73 0,75 

VIE /VIN 1,30 1,31 1,42 1,42 1,48 

Məktəb üzrə 

yekun nəticə 

0,95 0,96 1,03 1,07 1,11 

 

                                                Cədvəl 10  

Babək r. Cəhri 

k. 2№-li tam 

orta məktəbi 

İlkin 

yoxlamanın 

nəticələri 

1-ci 

yoxlamanın 

nəticələri 

2-ci 

yoxlamanın 

nəticələri 

3-cü 

yoxlamanın 

nəticələri 

Yekun 

yoxlamanın 

nəticələri 

E-Va 3,22 3,32 3,38 3,42 3,54 

N-Vb 3,25 3,21 3,23 3,23 3,21 

E-VIa 3,18 3,26 3,34 3,51 3,62 

N-VIb 2,95 2,98 2,96 2,97 3,03 

VE/VN 0,99 1,03 1,05 1,06 1,10 

VIE /VIN 1,08 1,09 1,12 1,18 1,19 

Məktəb üzrə 

Yekun nəticə 

1,04 1,06 1,09 1,12 1,15 

 

Eksperiment zamanı aparılan yoxlamaların nəticələrindən göründüyü kimi 

eksperimental siniflərdə mənimsəmə səviyyəsi yüksəlmişdir. Eksperimentin 

nəticələrindən görünür ki, təklif edilən metodiki sistemlə işlədikdə, seçilən təlim 

texnologiyalarından düzgün istifadə etdikdə, fənlər arasında düzgün əlaqə yaratdıqda 

V və VI siniflərdə riyazi biliklərin mənimsəmə səviyyəsində yüksəlmə müşahidə 

olunur. Bu yüksəlməni aşağıdakı cədvəllərdən də görmək mümükündür. Burada 

şagirdlərin mənimsəmə səviyyəsi yekun mərhələnin ilkin mərhələyə nisbəti ilə 

göstərilmişdir. Nəticələr həm fərqlə, həm də faizlə ifadə edilmişdir.  

                                                                                                            Cədvəl 11 

№ Məktəbin adı 

İl
k
in

 

m
ər

h
əl

ə 

I 
y

o
x
la

m
a 

II
 y

o
x
la

m
a 

II
I 

y
o

x
la

m
a 

Y
ek

u
n

 

m
ər

h
əl

ə 

Mənimsəmə 

F
ər

q
lə

 

F
ai

zl
ə 

1 Naxçıvan şəhər 

8№-li tam o.m. 

VE/VN 0,98 0,98 1,05 1,07 1,12 0,14 14% 

VIE /VIN 0,98 1,05 1,03 1,03 1,07 0,09 9% 

2 Naxçıvan şəhər  

2№-li tam o.m. 

VE/VN 1,07 1,09 1,12 1,13 1,15 0,08 8% 

VIE /VIN 0,93 0,95 1,00 1,02 1,07 0,14 14% 

3 Naxçıvan şəhər 

4№-li tam o.m. 

VE/VN 0,93 0,92 0,95 0,99 1,06 0,13 13% 

VIE /VIN 1,04 1,08 1,05 1,05 1,18 0,14 14% 

4 Naxçıvan şəhər 

5№-li tam o.m. 

VE/VN 1,04 1,03 1,08 1,10 1,17 0,13 13% 

VIE /VIN 0,94 0,97 0,98 1,03 1,08 0,14 14% 

5 Naxçıvan şəhər 

7№-li tam o.m. 

VE/VN 0,93 0,96 0,97 1,03 1,11 0,18 18% 

VIE /VIN 1,02 1,04 1,06 1,12 1,17 0,15 15% 

6 Naxçıvan şəhər 

11№-li tam o.m. 

VE/VN 1,02 0,98 1,08 1,14 1,17 0,15 15% 

VIE /VIN 1,03 0,99 1,07 1,03 1,09 0,06 6% 

7 Naxçıvan şəhər 

15№-li tam o.m 

VE/VN 0,96 1,00 1,05 1,09 1,11 0,15 15% 

VIE /VIN 1,08 1,10 1,12 1,15 1,20 0,12 12% 

8 Kəngərli rayon  

Xok kənd tam 

o.m. 

VE/VN 0,60 0,61 0,64 0,73 0,75 0,15 15% 

VIE /VIN 1,30 1,31 1,42 1,42 1,48 0,18 18% 

9 Babək rayon  

Cəhri kənd 2№-

li tam o.m. 

VE/VN 0,99 1,03 1,05 1,06 1,10 0,11 11% 

VIE /VIN 1,08 1,09 1,12 1,18 1,19 0,11 11% 

 



139 

 

Cədvəl 12-də isə yuxarıdakı cədvələ əsasən məktəblər üzrə V və VI siniflərin 

nəticələrinin ədədi orta qiyməti göstərilmişdir.   

                                                                                                          Cədvəl 12. 

№ Məktəbin adı İlkin 

mərhələ 

Yekun 

mərhələ 

Mənimsəmə 

Fərqlə Faizlə 

1 Naxçıvan şəhər 

8№-li tam o.m. 

0,98 1,10 0,12 12% 

2 Naxçıvan şəhər  

2№-li tam o.m. 

1 1,11 0,11 11% 

3 Naxçıvan şəhər 

4№-li tam o.m. 

0,98 1,12 0,14 14% 

4 Naxçıvan şəhər 

5№-li tam o.m. 

0,99 1,12 0,13 13% 

5 Naxçıvan şəhər 

7№-li tam o.m. 

0,98 1,14 0,16 16% 

6 Naxçıvan şəhər 

11№-li tam o.m. 

1,01 1,13 0,12 12% 

7 Naxçıvan şəhər 

15№-li tam o.m 

1,02 1,15 0,13 13% 

8 Kəngərli rayon  

Xok kənd tam o.m. 

0,95 1,11 0,16 16% 

9 Babək rayon  

Cəhri kənd 2№-li  

tam o.m. 

1,04 1,15 0,11 11% 

 

 

Eksperiment zamanı əldə edilən nəticələri əyani şəkildə qrafiklərlə də 

göstərməyə çalışmışıq. 

                      Qrafik 1. 8 №-li məktəb üzrə  (cədvəl 2-yə əsasən) 

 

 

                                  Qrafik 2. 2 №-li məktəb üzrə  (cədvəl 3-ə əsasən) 

 

 

                             Qrafik 3. 4 №-li məktəb üzrə (cədvəl 4-ə əsasən) 

                            Qrafik 4. 5 №-li məktəb üzrə  (cədvəl 5-ə əsasən) 

 

 

                                Qrafik 5. 7 №-li məktəb üzrə (cədvəl 6-ya əsasən) 

 

 

                                 Qrafik 6. 11 №-li məktəb üzrə  (cədvəl 7-yə əsasən) 

                             Qrafik 7.  15 №-li tam orta məktəb üzrə  (cədvəl 8-ə əsasən) 

 

 

                            Qrafik 8. Xok kənd tam orta məktəbi üzrə (cədvəl 9-a əsasən) 

 

 

              Qrafik 9. Cəhri kənd 2 №-li tam orta məktəbi üzrə (cədvəl 10-a əsasən) 

                          Qrafik 10. V siniflər üzrə eksperimental siniflərin      

                          ədədi orta qiymətinin nəzarət siniflərin  ədədi orta   

                          qiymətinə nisbətətlərinin qrafik təsviri (cədvəl 11-ə əsasən) 

 

 

                       Qrafik 11. VI siniflər üzrə eksperimental siniflərin ədədi orta  

                                        qiymətinin nəzarət siniflərin  ədədi orta qiymətinə   

                                        nisbətətlərinin qrafik təsviri (cədvəl 11-ə əsasən) 

                                                     Qrafik 12. Məktəblər üzrə  (cədvəl 12-yə əsasən)        

 

Aparılan eksperimenti əks etdirən cədvəllərə və qrafiklərə əsasən  də deyə 

bilərik ki, təklif edilən metodiki sistem əsasında aparılan dərslərdə şagirdlərin riyazi 

qabiliyyətləri inkişaf edir, sinfin ümumi göstəricisi yüksəlir. Mənimsəmə faizinin 

18%-ə dək yüksəlməsi aparılan eksperimentdən müsbət nəticələr əldə edildiyini 

göstərir. Beləliklə, eksperimentin nəticələri V-VI siniflərdə riyaziyyatın tədrisində 

yeni təlim texnologiyalarından istifadənin müsbət nəticələrini ortaya qoymuş oldu. 

Bu da onu deməyə əsas verir ki, təklif olunan metodiki sistem kifayət qədər səmərəli 

olmuşdur.  

NƏTİCƏ 

1. Ümumtəhsil məktəblərinin V-VI siniflərində müasir təlim 

texnologiyalarından istifadə edilməklə qurulan riyaziyyat dərslərində şagirdlər daha 

fəal olur, öyrənmə istəkləri artır, müstəqil bilik və bacarıq qazanmaq qabiliyyətləri  

formalaşır. Bu isə qazanılan biliyin uzunmüddətli olmasına zəmanət verir ki, nəticədə  

təlimin daha keyfiyyətli olmasına və yuxarı siniflərdə öyrədiləcək materialın daha 

asan mənimsənməsinə təminat verir [155].  

2. V-VI siniflərin riyaziyyat dərsliklərindəki mövzuların müasir təlim 

texnologiyaları vasitəsilə tədris olunması şagirdlərin şəxsiyyət kimi yetişmələrinə 

kömək etməklə yanaşı, şagirdlərdə əməkdaşlıq etmə bacarığı, təqdim etmə bacarığı, 

dinləmə mədəniyyəti, tənqidi düşünmə qabiliyyəti, qərar vermə, problemli 

vəziyyətdən çıxma, hadisələrə və öyrəndiklərinə münasibət bildirməklə yanaşı onları 

təhlil etmə bacarığı, tədqiqatçılıq, müşahidə və müqayisə etmə bacarığı, İKT 

vasitələrindən istifadə bacarığı formalaşdırır ki, bu da təlimin keyfiyyətinə xidmət 

edən amillərdəndir. 

3. V-VI siniflərdə riyaziyyat təliminin müasir təlim texnologiyalarına 

əsaslanması təlimdə zəiflik nümayiş etdirən, riyaziyyat dərslərinə maraq göstərməyən 

şagirdlərin daha fəal olmalarına səbəb olur [185]. 

4. Dərsliklərdə olan problemlərin aradan götürülməsi, mürəkkəb anlayışların 

daha sadə  təsnif edilməsi  təlimin keyfiyyətinə müsbət istiqamətdə təsir edir.  

5. Uyğun olduqda alternativ dərsliklərdən istifadə şagirdlərin riyaziyyat fənninə 

marağının artmasına səbəb olur. 

6. V-VI sinif şagirdlərinə riyaziyyatın həyatdakı rolu, riyazi biliklər sayəsində 

sahib ola biləcəkləri,  riyazi biliklərini dünyanın istənilən yerinə daşıya biləcəkləri və 

s. kimi motivasiyaedici məlumatlar verildikdə, digər fənlərə aid biliklərlə riyazi 

biliklər arasında düzgün inteqrasiya qurulduqda onların bu fənnə maraqları artır və 

riyaziyyat müəllimlərini həvəslə gözləyirlər [154].  

7. Müəllimlik fəaliyyətinə yeni başlayan gənc pedaqoqların motivasiya, 

fənlərarası əlaqə, iş üsulu seçmək kimi mərhələlərdə çətinliklərinin olduğu müşahidə 

edilir ki, bu da şagirdlərdə aşılanması vacib olan bilik, bacarıq və vərdişlərin 



146 

formalaşmasına mənfi təsir edir. 

8. Müşahidələrimiz deməyə əsas verir ki, riyaziyyat dərslərinin bəziləri ənənəvi 

metodla keçirilir. Bu isə müasir təlim sisteminə uyğun bəzi tapşırıqların həllində 

uğursuzluqla nəticələnir. 

9. V-VI siniflərdə riyaziyyat fənninin tədrisi prosesində riyazi biliklərin 

verilməsi işinin pedaqoji-psixoloji əsaslarının müəyyənləşdirilməsi, şagirdlərin elmi  

dünyagörüşünü, intelektual səviyyəsini yüksəldir, onların şəxsiyyətyönümlü 

inkişafını təmin etmiş olur [153]. 

Əldə edilən nəticələrə əsasən aşağıdakı təkliflər irəli sürülmüşdür. 

1. Ümumtəhsil məktəblərində V-VI siniflərin riyaziyyat dərsliklərinin 

təkmilləşməsinə ehtiyac var.  

2. Dinləyib-anlama kimi yanaşmalara uyğun tapşırıqların hazırlanmasına ehtiyac var. 

3. Təcrübəli riyaziyyat müəllimlərinin dərsləri daim gənc pedaqoqlar tərəfindən  

izlənilə bilməlidir. 

4. V-VI siniflərdə riyaziyyat dərslərinin səmərəliliyini artırmaq üçün hazırda 

müəllimlik fəaliyyəti göstərən, müəllimlik fəaliyyətinə yeni başlayan gənc 

pedaqoqlar ənənəvi təlim metoduna əsaslanan sistemdə təhsil aldıqları üçün onların 

müəllimlik fəaliyyətindən öncə yeni təhsil sistemi ilə bağlı bütün sənədlərlə tanış 

olmaları və təlimin pedaqoji-psixoloji əsaslarını əsaslı şəkildə bilmələri qaçılmazdır. 

5. Universitetlərdə tədris olunan “Riyaziyyatın tədrisi metodikası” fənninin 

proqramının birinci hissəsində, yəni ümumi metodikaya həsr olunan bölmədə  müasir 

təhsil sistemini əhatə edən məsələlərlə bağlı mövzulara yer verilməlidir. Bunun üçün 

peşəkar kadrlar tərəfindən vahid proqram tərtib olunmalı və gələcəyin müəlliminin 

öyrənməsi vacib olan məqamlar göstərilməlidir. 

6. Universitetlərdə pedaqoji profilli ixtisaslarda təhsil alan tələbələrin pedaqoji 

təcrübə saatlarının artırılmasına ehtiyac var. Pedaqoji təcrübələrə peşəkar, səriştəli, 

müasir təhsil sisteminin tələblərinə cavab verən pedaqoqlar rəhbərlik etməlidir.  

7. V-VI sinif şagirdləri məntiqi məsələlərin həllində zəiflik nümayiş etdirirlər. 

Dərsliklərə həlli məntiq tələb edən tapşırıqlar salınması şagirdlərin məntiqi 

təfəkkürünün inkişafına dəstək olacaqdır. 

